
 თემა 1.  ფინანსური აქტივების აღრიცხვა 
 

1.1. ფინანსური აქტივების არსი და კლასიფიკაცია 

 
ფინანსური აქტივები, საქართველოს საბიუჯეტო კლასიფიკაციით, მოიცავს ფინანსურ მოთხოვნებს, 

მონეტარულ ოქროსა და ნასესხობის სპეციალურ უფლებებს. 

მოთხოვნა წარმოადგენს აქტივს, თუ ის როგორც ღირებულების დაგროვების საშუალება, 

უზრუნველყოფს მისი მფლობელისათვის ეკონომიკური სარგებლის მიღებას. 

ფინანსური აქტივებისა და მოთხოვნების ანგარიშთა გეგმის სტრუქტურა შეესაბამება „ფინანსური 

აქტივებისა და ვალდებულებების და მათზე ოპერაციების“ საბიუჯეტო კლასიფიკაციის შესაბამისად 

განსაზღვრულ ფინანსურ აქტივებს, რომლებიც ფინანსური ანგარიშგების მიზნებისთვის, 

კლასიფიცირდება მოკლევადიან და გრძელვადიან ფინანსურ აქტივებად.   

 ფინანსური აქტივებისა და მოთხოვნების აღრიცხვისათვის, გარდა  მთავარი ანგარიშებისა, 

დამტკიცებულია ქვეანგარიშებიც, ინსტრუქციით განმარტებულია თუ რომელი ობიექტი აღირიცხება 

მოცემულ ანგარიშზე. 

 

1.2. ფულადი სახსრების აღრიცხვა 

1.2.1. სალაროს ოპერაციების აღრიცხვა 

 

საბიუჯეტო ორგანიზაციებში ნაღდი ანგარიშსწორების მიზნით მიღებული ფულადი სახსრების 

აღრიცხვა და ანგარიშსწორება წარმოებს ინსტრუქციით „საბიუჯეტო ორგანიზაციების სალაროს 

ორგანიზებისა და ოპერაციების წარმოების წესის შესახებ“ (საქართველოს ფინანსთა მინისტრის ბრძანება N 

49, 2011 წლის 4 თებერვალი, ქ. თბილისი). 

საბიუჯეტო ორგანიზაციების მთელი ფულადი სახსრები ინახება სახელმწიფო ხაზინაში ან საბანკო 

ანგარიშებზე, საიდანაც წარმოებს უნაღდო ანგარიშსწორება.  

საქართველოს ფინანსთა მინისტრის ბრძანებით (№1266   2005 წლის 26 დეკემბერი) „ნაღდი 

ანგარიშსწორებისთვის კომერციულ ბანკებში საბიუჯეტო ორგანიზაციების ანგარიშების გახსნის შესახებ“ 

სახელმწიფო ხაზინის მომსახურებაზე მყოფმა საბიუჯეტო ორგანიზაციებმა, ბიუჯეტით განსაზღვრული 

გადასახდელებით, ეკონომიკური საქმიანობიდან მიღებული შემოსავლების დაბრუნების ნაღდი 

ანგარიშსწორების და ხაზინის ერთიან ანგარიშზე ნაღდი ფულის შეტანის ოპერაციებისთვის, საბანკო 

დაწესებულებებში კანონმდებლობით დადგენილი წესით უნდა გახსნან კორპორაციული მიმდინარე 

ანგარიში.  

მაგალითად, ორგანიზაცია ნაღდი ანგარიშსწორებით ახორციელებს მომსახურებას ქსეროქსის 

აპარატით, ნაღდი ფულით მიღებული შემოსავალი სალაროდან შეტანილ უნდა იქნეს საბანკო 

დაწესებულებებში კორპორაციულ მიმდინარე ანგარიშზე, საიდანაც გადაირიცხება ხაზინის ერთიან 

ანგარიშზე.  

ორგანიზაციის მიერ კორპორაციული მიმდინარე ანგარიშიდან გატანილი ნაღდი ფული ბარდება 

ორგანიზაციის სალაროს, საიდანაც ნაღდი ფული გაიცემა განსაზღვრული წესის შესაბამისად. 

სალაროში თანხა შეიძლება იყოს ნაღდი ფულის ნაშთის (ლიმიტის) მოცულობის ფარგლებში, 

რომელსაც ორგანიზაცია განსაზღვრავს დამოუკიდებლად საქმიანობის სპეციფიკიდან გამომდინარე.  

ლიმიტის ზევით შეიძლება იყოს თანხები შრომის ანაზღაურების (გარდა საჯარო 

მოსამსახურისათვის, რომელსაც შრომითი გასამრჯელო ერიცხება უნაღდო ანგარიშსწორების ფორმით), 

სოციალური უზრუნველყოფისა და სხვადასხვა მიმდინარე ხარჯისათვის, რომლებიც სამ სამუშაო დღეში 

(სალაროში შეტანის დღის ჩაუთვლელად) გაუცემლობის შემთხვევაში, დეპონირდება სახელმწიფო 

ხაზინის ან ბანკის ანგარიშებზე. 

სალაროში მიღებული ნაღდი ფული შეიძლება დაიხარჯოს მხოლოდ მიზნობრივად.  

მომუშავეების, ასევე სხვა პირებისაგან საბიუჯეტო ორგანიზაციის სალაროში მიღებული თანხები, 

რომლებიც სახელმწიფო ხაზინის ან საბანკო ანგარიშებზე ჩარიცხვას ექვემდებარება, საბანკო 

დაწესებულებაში შეტანილ უნდა იქნეს არა უგვიანეს მომდევნო დღისა. 

თუ საბიუჯეტო ორგანიზაცია ეწევა ეკონომიკურ საქმიანობას და საქონლის ან მომსახურების 

მიწოდების დროს მომხმარებლებთან ანგარიშსწორებას ახორციელებს ნაღდი ფულით, ვალდებულია 

გამოიყენოს საკონტროლო-სალარო აპარატი. 

სალაროდან საქვეანგარიშო თანხები ავანსის სახით გაიცემა მივლინების ხარჯებისა და წვრილი 

სამეურნეო ოპერაციების ხარჯების გასაწევად, რომელთა განაღდება შეუძლებელია უნაღდო 

ანგარიშსწორების წესით.  

 სალაროდან ნაღდი ფულის გაცემა დაუშვებელია ფულის მიმღების მიერ პირადობის 

დამადასტურებელი დოკუმენტის წარდგენის გარეშე. 

  

საქვეანგარიშო თანხების ნაღდი ფულით გაცემა აისახება შემდეგი ბუღალტრული გატარებით: 

დებეტი 1-13-7100 გადახდილი ავანსებით მოკლევადიანი მოთხოვნები 

თანამშრომლებისა და ანგარიშვალდებული პირების მიმართ 

კრედიტი 11-11-1100     ფულადი სახსრები სალაროში ეროვნულ ვალუტაში    

სალაროს ინვენტარიზაცია. სალაროს შემოწმება საბიუჯეტო ორგანიზაციის ხელმძღვანელის 

გადაწყვეტილებით ხდება მოლარის გაფრთხილების გარეშე. ფულადი ანგარიშებისა და ფულადი 

დოკუმენტების ინვენტარიზაცია რეკომენდებულია ჩატარდეს კვარტალში ერთხელ. სალაროს 

ინვენტარიზაციისას მოწმდება სალაროში ფაქტობრივად არსებული ფულადი სახსრებისა და 

დოკუმენტების ნაშთი, რომელსაც უდარებენ ინვენტარიზაციის დაწყების დღეს საბუღალტრო აღრიცხვის 

მონაცემებს და განსაზღვრავენ საინვენტარიზაციო აღწერის შედეგებს. 

დანაკლისის აღმოჩენის შემთხვევაში, მოქმედი კანონმდებლობის შესაბამისად, დანაკლისი 

დაეწერება იმ პირებს, ვისი ბრალეული ქმედებითაც არის გამოწვეული აღმოჩენილი დანაკლისი, ხოლო 

გამოვლენილი ზედმეტობით გაიზრდება წმინდა ღირებულება, როგორც არასაოპერაციო შემოსავალი. 

ზედმეტი თანხის სახელმწიფო ხაზინის (საფინანსო ორგანოს) ანგარიშებზე მიმართვის შესახებ 

გადაწყვეტილებას იღებს საბიუჯეტო ორგანიზაციის ხელმძღვანელი.  

 

მაგალითი. სალაროს ინვენტარიზაცია 

 სალაროს ინვენტარიზაციის შედეგად გამოვლინდა ფულადი სახსრების დანაკლისი 90 ლარის 

ოდენობით და 20 ლარის ღირებულების საწვავის ტალონის ზედმეტობა. ინვენტარიზაციის შედეგი 

ბუღალტრულად ასე აისახება: 

დანაკლისი: 

დებეტი 1-13-9300 

 

ზარალის/დანაკლისის ანაზღაურების მოკლევადიანი 

მოთხოვნები   

90 

კრედიტი 11-11-1100    ფულადი სახსრები სალაროში ეროვნულ ვალუტაში   90 

 

ზედმეტობა: 

დებეტი 1-14-1420 სხვა დანარჩენი მასალები და მარაგები 20 

კრედიტი 4-90-0000 სხვა ეკონომიკური ნაკადებიდან მიღებული შემოსავლები 20 

 

1.2.2. სახაზინო ოპერაციების აღრიცხვა 

 

საბიუჯეტო ორგანიზაციები დაფინანსებას იღებენ ბიუჯეტიდან, დამტკიცებული ასიგნების 

ფარგლებში, აგრეთვე აქვთ შემოსავლები ეკონომიკური საქმიანობიდან და გრანტებიდან.  

საბიუჯეტო დაფინანსებით და სხვა მიღებული შემოსავლებით ორგანიზაციები ანგარიშსწორებას 

იურიდიულ თუ ფიზიკურ პირებთან აწარმოებენ სახელმწიფო ხაზინის მეშვეობით.  

სახელმწიფო ხაზინა წარმოადგენს სახელმწიფო ბიუჯეტის საკასო შესრულების აპარატს. მას ევალება 

ბიუჯეტის შემოსავლების მიღება, დადგენილი ნორმებისა და წესის მიხედვით ბიუჯეტებს შორის 

განაწილება, შენახვა და დანიშნულებისამებრ წარმართვა. 

ხაზინის ერთიან ანგარიშზე აკუმულირდება აგრეთვე ხაზინის მომსახურებაზე მყოფი საბიუჯეტო 

ორგანიზაციების სხვა შემოსავლებიდან მიღებული ფულადი სახსრები.  

სახელმწიფო ხაზინა საბიუჯეტო ორგანიზაციის დასაფინანსებლად გადახდებს ახორციელებს 

ბიუჯეტის განწერისა და ყოველთვიური ოპერატიული ფინანსური გეგმის საფუძველზე. 

ბიუჯეტის განწერა არის ბიუჯეტის შემოსულობების, გადასახდელებისა და ნაშთის ცვლილების 

ყოველთვიურად ან/და ყოველკვარტალურად განაწილება საბიუჯეტო კლასიფიკაციის მიხედვით, 

რომელსაც ადგენს ფინანსთა სამინისტრო ბიუჯეტის მხარჯავი დაწესებულების მიერ წარდგენილი 

ინფორმაციისა და არსებული რესურსების გათვალისწინებით. 

საბიუჯეტო ორგანიზაციების მიერ განსახორციელებელ გადახდაზე სახელმწიფო ხაზინის მიერ 

ვალდებულების აღება ხდება `სახელმწიფო ხაზინის მომსახურებაზე მყოფი ორგანიზაციების მიერ 

გადახდების განხორციელების წესის შესახებ~ ინსტრუქციის მიხედვით.  

ვალდებულების რეგისტრაციისთვის საბიუჯეტო ორგანიზაცია სახელმწიფო ხაზინაში წარადგენს 

დოკუმენტაციას შემდეგი რიგითობით: 

● ინფორმაცია გაფორმებული ხელშეკრულების შესახებ; 

● ვალდებულების დოკუმენტი;  

● საგადახდო მოთხოვნა; 

● წინასწარი გადახდის დამოწმება (წინასწარი გადახდის შემთხვევაში). 

ინფორმაცია გაფორმებული ხელშეკრულების შესახებ. საბიუჯეტო ორგანიზაციები ნებისმიერი 

საქონლის, მომსახურებისა და სამშენებლო სამუშაოს შესყიდვას ახორციელებენ „სახელმწიფო შესყიდვების 

შესახებ“ საქართველოს კანონის მიხედვით, მათთვის გამოყოფილ ასიგნებათა ფარგლებში. ამ კანონით 

შემსყიდველი ორგანიზაცია ვალდებულია შერჩეულ მიმწოდებელთან დადოს სახელმწიფო შესყიდვის 

შესახებ ხელშეკრულება.  

ინფორმაციას გაფორმებული ხელშეკრულების შესახებ ორგანიზაცია წარადგენს სახელმწიფო 

ხაზინაში ხელშეკრულების გაფორმებიდან 10 სამუშაო დღის ვადაში. 

ორგანიზაციის მიერ გაფორმებული ხელშეკრულების შესახებ ინფორმაციის შევსება ხდება 

სახელმწიფო შესყიდვების ერთიან ელექტრონულ სისტემაში ატვირთული ხელშეკრულების მონაცემების 

გადმოტვირთვის გზით. ხოლო, თუ ორგანიზაციის მიერ განხორციელებულ შესყიდვებზე არ ვრცელდება 

„სახელმწიფო შესყიდვების შესახებ“ საქართველოს კანონი, ხელშეკრულება არ არის ატვირთული 

სისტემაში, ხელშეკრულებაზე ინფორმაცია ივსება სახელმწიფო ხაზინის ელექტრონული მომსახურების 

სისტემაში. გაფორმებული ხელშეკრულების შესახებ ინფორმაციის წარუდგენლობის შემთხვევაში 

სახელმწიფო ხაზინა არ დაარეგისტრირებს შესაბამისი ხელშეკრულების საფუძველზე შედგენილ 

ვალდებულების დოკუმენტს. 

ვალდებულების დოკუმენტი არის ორგანიზაციის წერილობითი მიმართვა ხაზინისადმი, რომლის 

საფუძველზეც ხდება ამ დოკუმენტში ასახული ხარჯების დაფარვაზე სახელმწიფოს მიერ 

პასუხისმგებლობის აღება. ვალდებულება აღებულ უნდა იქნეს ორგანიზაციის ბიუჯეტით განსაზღვრული 

გეგმური ასიგნებების ფარგლებში. 

ვალდებულების დოკუმენტის შედგენა ხდება მოცემული აქტივის ან მომსახურების შესყიდვაზე 

გაფორმებული ხელშეკრულების მონაცემების მიხედვით. ვალდებულების დოკუმენტს ორგანიზაცია 

ადგენს დაფარვის წყაროს მითითებით. თუ ორგანიზაციის მიერ განსახორციელებელ გადახდაზე არ 

ვრცელდება „სახელმწიფო შესყიდვების შესახებ” საქართველოს კანონის მოთხოვნები, მაგალითად, 

წარმომადგენლობით ხარჯებზე, საზღვარგარეთ მივლინებულ თანამშრომელთა გამგზავრებისა და 

მოწყობის ხარჯებისათვის და სხვა, ვალდებულების აღება ხდება ორგანიზაციის წერილობითი მიმართვის 

საფუძველზე. 

ვალდებულების აღება კვარტალური განაცხადით. ზოგიერთ ხარჯზე ვალდებულების აღება ხდება 

კვარტალური განაცხადის ფორმით. კვარტალური განაცხადი არის ვალდებულების დოკუმენტი, 

რომლითაც სახელმწიფო ხაზინის მიერ გარკვეული ხარჯების დაფარვაზე ვალდებულების აღება ხდება 

კვარტალურად და არა ერთჯერადად. ასეთებია: 

● ხელფასი ფულადი ფორმით, სოციალური შენატანები, შტატგარეშე მომუშავეთა ანაზღაურება 

ფულადი ფორმით (მათ შორის, სუბსიდიების მუხლში გათვალისწინებული ანალოგიური 

გადასახდელები); 

● ქვეყნის შიგნით და ქვეყნის გარეთ მივლინების ხარჯები (მათ შორის, სუბსიდიების მუხლით); 

● სამხედრო მოსამსახურეებისა და სამოქალაქო პირების საველე ფული; 

● „სახელმწიფო საიდუმლოების შესახებ~ საქართველოს კანონით გათვალისწინებული ფარული 

ხარჯები; 

● საზღვარგარეთ საქართველოს დიპლომატიური წარმომადგენლობების შენახვის ხარჯები; 

● სოციალური დახმარება; 

● დამქირავებლის მიერ გაწეული სოციალური დახმარება; 

● მოსწავლეთა ვაუჩერები, სახელმწიფო სასწავლო გრანტები და სტიპენდიები, აგრეთვე 

პრეზიდენტის ან სხვა სახელობის გრანტები და სტიპენდიები და სხვა. 

სახელმწიფო ხაზინა განიხილავს წარმოდგენილი ვალდებულების დოკუმენტაციას და 

არეგისტრირებს მას ხაზინის საინფორმაციო ბაზაში. არასრულყოფილად შევსებული დოკუმენტი 

ორგანიზაციას უბრუნდება.  

დარეგისტრირებული ვალდებულების გადატანა სხვა მუხლში, ასევე ერთი ვალდებულებით 

გაცემული სახსრების სხვა ვალდებულების დასაფინანსებლად გამოყენება დაუშვებელია. 

სახელმწიფო შესყიდვაზე ვალდებულების დარეგისტრირება არ ნიშნავს დაფინანსების მიღებას, 

ამიტომ ბუღალტრული გატარებით არ აისახება. ხაზინის მიერ საანგარიშგებო პერიოდში 

დარეგისტრირებული ვალდებულებების შესახებ მონაცემები აისახება ბალანსის დანართში 

`ორგანიზაციის ანგარიში ხარჯების ეკონომიკური კლასიფიკაციის მიხედვით~.  

საგადახდო მოთხოვნა. სახელმწიფო ხაზინაში ვალდებულების დარეგისტრირების შემდეგ 

ორგანიზაცია სახაზინო სამსახურის მიერ აღებული ვალდებულების ფარგლებში, მის გასანაღდებლად 

წარადგენს საგადახდო მოთხოვნას. 

საგადახდო მოთხოვნა არის ორგანიზაციის მიერ სახელმწიფო ხაზინაში წარდგენილი მოთხოვნა 

თანხების გადახდაზე, რომლის საფუძველზეც ხაზინა ახორციელებს ერთიანი ანგარიშიდან თანხების 

ფაქტობრივ ჩამოწერას. 

ორგანიზაცია საგადახდო მოთხოვნას ადგენს სამეურნეო მოვლენის განხორციელების შემდეგ. მასში 

მიეთითება სამეურნეო მოვლენის განხორციელების დამადასტურებელი დოკუმენტის რეკვიზიტები და 

მოთხოვნილი თანხა რეგისტრირებული ვალდებულების ფარგლებში. ერთ ვალდებულებაზე შეიძლება 

შედგეს რამდენიმე საგადახდო მოთხოვნა.  

მიზნობრივი გრანტების სახსრებით გასაწევ ხარჯებზე ორგანიზაცია საგადახდო მოთხოვნას ადგენს 

გაფორმებული ხელშეკრულების შესახებ ინფორმაციისა და ვალდებულების დოკუმენტის გარეშე. 

წინასწარი გადახდის დამოწმება არის წერილობითი დადასტურება წინასწარ გადახდილი თანხებით 

სამეურნეო მოვლენის შესრულების შესახებ. თანხის წინასწარ, სამეურნეო მოვლენის განხორციელებამდე, 

გადახდისას მოთხოვნას საფუძვლად მიეთითება `წინასწარი გადახდა~ და `წინასწარი გადახდის 

დამოწმების~ წარმოდგენის ვადა ხელშეკრულების ან/და შესაბამისი საბანკო გარანტიის მოქმედების 

ფარგლებში. თანხის მიღების შემთხვევაში ორგანიზაცია ვალდებულია, საგადახდო მოთხოვნით 

გათვალისწინებულ ვადაში, ხაზინაში წარადგინოს `წინასწარი გადახდის დამოწმება~. მივლინების 

ხარჯების წინასწარი გადახდის შემთხვევაში ორგანიზაცია ვალდებულია, მივლინების დასრულებიდან 65 

კალენდარული დღის ვადაში განახორციელოს მივლინების ხარჯის სავარაუდო მოცულობების 

დაზუსტება (თუკი ფაქტობრივი მონაცემები განსხვავდება წინასწარ შევსებული ინფორმაციისაგან) და 

მივლინების ხარჯების დამოწმება. მივლინების ხარჯის დადგენილ ვადაში დაუმოწმებლობის 

შემთხვევაში, სახელმწიფო ხაზინა ორგანიზაციას შეუჩერებს ახალი ვალდებულების/განაცხადის 

რეგისტრაციას, გარდა შრომის ანაზღაურებისა და სოციალური დანიშნულების გადახდებისა. 65 დღის 

ვადაში მივლინების ხარჯის ტიპების დაუმოწმებლობის შემთხვევაში ახალი ვალდებულების 

რეგისტრაცია შესაძლებელია სახელმწიფო ხაზინის უფროსის გადაწყვეტილებით. სხვა, დანარჩენი 

დანიშნულების წინასწარ გადახდებზე დამოწმების დოკუმენტის დადგენილ ვადაში წარმოუდგენლობის 

შემთხვევაში, სახელმწიფო ხაზინა შეაჩერებს კლასიფიკაციის იმავე მუხლით ახალი ვალდებულების 

აღებას. სახელმწიფო ხაზინა დამოწმების დოკუმენტის დროულად წარმოუდგენლობის შესახებ 

ყოველთვიურად აცნობებს შესაბამის მაკონტროლებელ ორგანოს. 

ინფორმაციას აღებული ვალდებულებების, დარეგისტრირებული მოთხოვნების და 

განხორციელებული გადახდების შესახებ სახელმწიფო ხაზინა ორგანიზაციებს აძლევს ამონაწერის სახით.  

ბიუჯეტით განსაზღვრული ასიგნებების ფარგლებში მიღებული დაფინანსება ორგანიზაციების მიერ 

აღირიცხება საკასო მეთოდით, ანუ ბიუჯეტიდან ხარჯების ფაქტობრივად გაწევის 

მომენტში.   სახელმწიფო ხაზინიდან განხორციელებული საკასო ხარჯების აღსარიცხავად გამოიყენება 

ანგარიში N 1-13-1210 საბიუჯეტო ორგანიზაციების მოკლევადიანი (მიმდინარე) დებიტორული 

დავალიანებები ხაზინის მიმართ, საბიუჯეტო სახსრებით.  

 

ბიუჯეტიდან მიღებული დაფინანსება აღირიცხება გატარებით: 

დებეტი 1-13-1210 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, საბიუჯეტო სახსრებით 

კრედიტი 4-52-2000 საბიუჯეტო ორგანიზაციის მიერ ხაზინიდან მიღებული მიმდინარე 

ტრანსფერები 

მაგალითი. ბიუჯეტიდან მიღებული დაფინანსების აღრიცხვა 

 2022 წლის პირველ კვარტალში ორგანიზაციის საბიუჯეტო ასიგნება შედაგენს 150,000 ლარს, ხაზინის 

მიერ აღებული ვალდებულება _ 148,000 ლარს. საგადახდო მოთხოვნა წარდგენილია 148,000 ლარზე, 

ფაქტობრივად ხაზინიდან დაფარულია   142,000 ლარის ვალდებულებები. 

ვინაიდან ბიუჯეტით განსაზღვრული ასიგნების ფარგლებში მიღებული დაფინანსება 

ორგანიზაციების მიერ აღირიცხება საკასო მეთოდით, ამ შემთხვევაში ბიუჯეტიდან მიღებულ 

დაფინანსებად ჩაითვლება არა ასიგნება (150,000 ლარი) ან/და ხაზინის მიერ აღებული ვალდებულება 

(148,000 ლარი), არამედ ვალდებულების დასაფარად ფაქტობრივად გადახდილი თანხა 142,000 ლარი. 

ვალდებულების დარეგისტრირება ბუღალტრული გატარებებით არ აისახება.  

 

1. ხაზინიდან გადახდილ თანხებზე შედგება ბუღალტრული გატარება: 

დებეტი 2-00-0000       ვალდებულებები 142,000 

კრედიტი 1-13-1210 საბიუჯეტო ორგანიზაციების მოკლევადიანი (მიმდინარე) 

დებიტორული დავალიანებები ხაზინის მიმართ, საბიუჯეტო 

სახსრებით   

142,000 

 

2. იმავდროულად აღირიცხება ბიუჯეტიდან მიღებული დაფინანსება: 

დებეტი 1-13-1210 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, საბიუჯეტო სახსრებით   

142,000 

კრედიტი 4-52-2000 საბიუჯეტო ორგანიზაციის მიერ ხაზინიდან მიღებული 

მიმდინარე   ტრანსფერები 

142,000 

 

 2012 წლის ივლისიდან სახელმწიფო ხაზინა ელექტრონული მომსახურების სისტემაზე გადავიდა. 

სახელმწიფო ხაზინის ელექტრონული მომსახურების სისტემა საინფორმაციო სისტემაა, რომლის 

მეშვეობითაც ონლაინრეჟიმში ხორციელდება სახელმწიფო ხაზინის მომსახურებაზე მყოფ 

ორგანიზაციებსა და სახელმწიფო ხაზინას შორის ინსტრუქციით დადგენილი დოკუმენტების 

ელექტრონული სახით მოძრაობის პროცესი, გარდა დოკუმენტებისა, რომლებიც შეიცავს ინფორმაციას 

სახელმწიფო საიდუმლოების შესახებ. საქართველოს ფინანსთა სამინისტროს თანხმობით, საბიუჯეტო 

ორგანიზაციას შესაძლებელია, გაეხსნას კორპორაციული მიმდინარე ანგარიში მივლინებასთან 

დაკავშირებული გაუთვალისწინებელი ხარჯების დასაფინანსებლად, სადაც ეკონომიკური საქმიანობით 

მიღებული შემოსავლებიდან თანხა წინასწარ მიიმართება ორგანიზაციის მიერ დადგენილი ოდენობით. 

კორპორაციული მიმდინარე ანგარიშიდან, ბრძანებით განსაზღვრული მიზნების გარდა, სხვა 

დანიშნულებით ოპერაციების განხორციელება დაუშვებელია.  

 

1.2. მოკლევადიანი ფინანსური აქტივების აღრიცხვა 

მოკლევადიანი ფინანსური აქტივებიდან ჩვენ განვიხილავთ მოკლევადიან სესხებს, სხვა 

მოკლევადიან დებიტორულ დავალიანებებს, საგადასახადო აქტივებს და სხვა მოკლევადიან მოთხოვნებს. 

 

1.2.1. სხვა მოკლევადიანი ფინანსური აქტივები  

● სესხის გაცემასთან დაკავშირებული ოპერაციების აღრიცხვა 

სახელმწიფო ბიუჯეტიდან სესხის გაცემასთან, სესხის მიზნობრივი გამოყენების კონტროლთან და 

სესხის დაფარვის შესრულებასთან დაკავშირებული ურთიერთობები რეგულირდება საბიუჯეტო 

კოდექსითა და საქართველოს მთავრობის ნორმატიული აქტებით. 

სახელმწიფო სესხის გაცემა შეიძლება მხოლოდ საქართველოს ფინანსთა სამინისტროს მიერ, 

კანონმდებლობით დადგენილი წესით. 

 სახელმწიფო ბიუჯეტიდან გაცემული სესხების შესახებ მონაცემები აისახება რეესტრში, რომელსაც 

ადგენს საქართველოს ფინანსთა სამინისტრო.  

ორგანიზაციას უფლება აქვს შემოსავლების გაზრდის მიზნით, მის განკარგულებაში არსებული 

არასაბიუჯეტო, დროებით თავისუფალი ფულადი სახსრები გასცეს სესხების სახით ან/და განათავსოს 

დეპოზიტზე გარკვეული ვადით (დეპოზიტი არის კლიენტის მიერ ბანკში კონკრეტული ვადით 

განთავსებული თანხა, რომელსაც ერიცხება ფიქსირებული საპროცენტო განაკვეთი). სესხის გაცემა 

ფორმდება ხელშეკრულებით.  

სასესხო ხელშეკრულებით სესხის მიმღები იღებს ფულად თანხას და კისრულობს ვალდებულებას, 

განსაზღვრული დროის შემდეგ დაფაროს ვალის ძირითადი თანხა და დარიცხული პროცენტი. 

 

ორგანიზაციის მიერ მოკლევადიანი სესხის გაცემა ეროვნულ ვალუტაში აისახება ბუღალტრული 

გატარებით: 

დებეტი 1-12-1210 არასაბიუჯეტო (საკუთარი) სახსრებით ეროვნულ ვალუტაში ერთ 

წლამდე ვადით გაცემული კრედიტები და სესხები 

კრედიტი 1-13-1230 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, არასაბიუჯეტო (საკუთარი) სახსრებით 

დეპოზიტებსა და სესხებზე მისაღები პროცენტები განიხილება, როგორც დებიტორული 

დავალიანება. გაცემულ სესხზე მისაღები პროცენტის გადახდის ვადის დადგომისას, მოთხოვნების და 

შესაბამისი შემოსავლების აღიარება დარიცხვის მეთოდით წარმოებს.  

არასაბიუჯეტო სესხებზე დარიცხული პროცენტი აღირიცხება ბუღალტრული გატარებით: 

დებეტი 1-13-4200 არასაბიუჯეტო (საკუთარი) სახსრებით გაცემული სესხებისათვის 

მოკლევადიანი საპროცენტო მოთხოვნები 

კრედიტი 4-41-1000   საპროცენტო შემოსავლები 

 

       მაგალითი. გაცემული სესხების აღრიცხვა 

ორგანიზაციამ 2022 წლის 1 მაისს 10 თვის ვადით გასცა სესხი 100,000 ლარი, 18 %-იანი წლიური 

საპროცენტო განაკვეთით. სესხის ძირითადი თანხა და პროცენტი ერთად იქნება დაფარული ვადის 

გასვლის შემდეგ. 

სესხის გაცემასა და დაფარვასთან დაკავშირებული ყველა ოპერაცია ავასახოთ ბუღალტრულად: 

გაცემული სესხიდან მისაღები პროცენტი შეადგენს: 

წლიური _ 100,000 * 18/100 = 18,000 ; 10 თვის _ 18,000 * 10/12 = 15,000  

ა. 2022 წლის 1 მაისი სესხის გაცემა აისახება: 

დებეტი 1-12-1210 არასაბიუჯეტო (საკუთარი) სახსრებით ეროვნულ 

ვალუტაში ერთ წლამდე ვადით გაცემული კრედიტები და 

სესხები 

100,000 

კრედიტი 1-13-1230 საბიუჯეტო ორგანიზაციების მოკლევადიანი 

დებიტორული დავალიანებები ხაზინის მიმართ, 

არასაბიუჯეტო (საკუთარი) სახსრებით 

100,000 

     

ბ. 2022 წლის 31 მაისს (1 თვის) საპროცენტო შემოსავლის აღიარება და მოთხოვნის დარიცხვა: 

დებეტი 1-13-4200 არასაბიუჯეტო (საკუთარი) სახსრებით გაცემული 

სესხებისათვის მოკლევადიანი საპროცენტო მოთხოვნები 

1,500 

კრედიტი 4-41-1000   საპროცენტო შემოსავლები 1,500 

ანალოგიური გატარებებით მოხდება საპროცენტო შემოსავლის აღიარება დარნარჩენ თვეებზე. 

2022 წლის  ფინანსურ ანგარიშგებაში, საპროცენტო შემოსავალი აისახება 12,000(1,500*8) ლარის 

ოდენობით, ხოლო 2023 წელს  - 3,000 ლარი. 

დ. თანხის ჩარიცხვა: 

დებეტი 1-13-1230 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, არასაბიუჯეტო (საკუთარი) 

სახსრებით   

115,000 

კრედიტი 1-12-1210 არასაბიუჯეტო (საკუთარი) სახსრებით ეროვნულ ვალუტაში 

ერთ წლამდე ვადით გაცემული კრედიტები და სესხები

       

100,000 

კრედიტი  

 

1-13-4210 არასაბიუჯეტო სახსრებით გაცემული სესხებისათვის 

მოკლევადიანი საპროცენტო მოთხოვნები ეროვნულ 

ვალუტაში 

15,000 

 

● სხვა მოკლევადიანი დებიტორული დავალიანებები 

სხვა მოკლევადიანი დებიტორული დავალიანებები წარმოიქმნება საქონლისა და მომსახურების 

მიწოდებით, სესხებზე დარიცხული პროცენტებით, ჯარიმებით, სანქციებითა და საკუთრებასათან 

დაკავშირებული სხვა შემოსავლებით.  

 

სხვა მოკლევადიანი დებიტორული დავალიანებების წარმოქმნა აისახება: 

დებეტი 1-13-0000 მოკლევადიანი  დებიტორული დავალიანებები   

კრედიტი  4-00-0000  შემოსავლები  ან სხვა ანგარიშები  

 

ხოლო დაფარვა აისახება: 

დებეტი 5-00-0000 ხარჯები და ა.შ. 

კრედიტი 1-13-0000 მოკლევადიანი  დებიტორული დავალიანებები   

 

 

● საქონლისა და მომსახურების მიწოდებით წარმოქმნილი მოკლევადიანი დებიტორული 

დავალიანებები. 

 საბიუჯეტო კლასიფიკაციით განსაზღვრული შემოსავლებისა და ხარჯების აღრიცხვისთვის გამოიყენება 

დარიცხვის მეთოდი. 

დარიცხვის მეთოდის შესაბამისად, შემდგომი გადახდის პირობით საქონლისა და მომსახურების 

მიწოდებისას წარმოიქმნება მოთხოვნები და აღიარებულ იქნება შემოსავლები, რომლებიც აისახება 

გატარებით:  

დებეტი 1-13-6000 საქონლისა და მომსახურების გაყიდვებიდან მოკლევადიანი (მიმდინარე) 

დებიტორულ დავალიანებები  

კრედიტი 4-00-0000 შემოსავლები 

 

მოთხოვნების დაფარვაზე შედგება შემდეგი ბუღალტრული მუხლი: 

დებეტი 1-13-1230 საბიუჯეტო ორგანიზაციების მოკლევადიანი (მიმდინარე) დებიტორული 

დავალიანებები ხაზინის მიმართ, არასაბიუჯეტო (საკუთარი) სახსრებით 

კრედიტი 1-13-6000 საქონლისა და მომსახურების გაყიდვებიდან მოკლევადიანი 

(მიმდინარე) დებიტორულ დავალიანებები 

 

შემდგომი გადახდის პირობით საქონლისა და მომსახურების მიწოდებისას მყიდველთან ფორმდება 

ხელშეკრულება, რომელშიც სხვა მონაცემებთან ერთად ფიქსირდება თანხის გადახდის ვადა. აქვე შეიძლება 

გათვალისწინებულ იქნეს საურავი, რომელიც დაეკისრება მყიდველს თანხის ვადაზე გადაუხდელობის 

შემთხვევაში. საურავის დარიცხვა აისახება: 

 

დებეტი 1-13-4610 სხვა ჯარიმებზე, სანქციებსა და საურავებზე მოკლევადიანი (მიმდინარე) 

მოთხოვნები ეროვნულ ვალუტაში 

კრედიტი 4-44-0000 შემოსავლები სანქციებით, ჯარიმებით და საურავებით  

 

მაგალითი. მოთხოვნები იჯარით გაცემულ თანხებზე 

 2022 წლის 1 თებერვლიდან ორგანიზაციას კერძო ფირმაზე გაქირავებული აქვს დროებით 

გამოუყენებელი ფართი. ხელშეკრულების მიხედვით, იჯარის თანხა 5,000 ლარი გადახდილ უნდა იქნეს 

ყოველი თვის ბოლო რიცხვისთვის. დაგვიანებით გადახდისათვის განსაზღვრულია საურავი, ყოველ 

ვადაგადაცილებულ დღეზე გადასახდელი თანხის 0.05 პროცენტი. მარტის თვის იჯარის თანხა ფირმამ ჩარიცხა 

25 აპრილს, ხოლო საურავის _ 5 მაისს. ზემოთ აღნიშნულ ოპერაციებზე შედგება შემდეგი ბუღალტრული 

გატარებები: 

31 მარტს იჯარიდან მისაღები თანხის მოთხოვნად აღიარება:  

 

1. საბიუჯეტო კლასიფიკაციით იჯარით მიღებული შემოსავალი მიეკუთვნება საქონლისა და 

მომსახურების გაყიდვებს. 

დებეტი 1-13-6000 საქონლისა და მომსახურების გაყიდვებიდან მოკლევადიანი 

დებიტორულ დავალიანებები 

5,000 

კრედიტი 4-42-1000 საბაზრო დაწესებულებების მიერ საქონლისა და მომსახურების 

რეალიზაციიდან მიღებული შემოსავლები 

5,000 

2. მარტის თვის იჯარის თანხის ჩარიცხვა 2022 წლის 25 აპრილს: 

დებეტი 1-13-1230 საბიუჯეტო ორგანიზაციების მოკლევადიანი  

დებიტორული დავალიანებები ხაზინის მიმართ, არასაბიუჯეტო 

(საკუთარი) სახსრებით 

5,000 

კრედიტი 1-13-6000 საქონლისა და მომსახურების გაყიდვებიდან მოკლევადიანი 

(მიმდინარე) დებიტორულ დავალიანებები 

5,000 

 

3. მარტის იჯარის თანხა 24 დღის დაგვიანებით იქნა ჩარიცხული. ამიტომ საურავი დაერიცხება 24 დღეზე.  

5,000 * 0.05% = 2.50 * 24 = 60.00 

დებეტი 1-13-4610 სხვა ჯარიმებზე, სანქციებსა და საურავებზე მოკლევადიანი  

მოთხოვნები ეროვნულ ვალუტაში 

60 

კრედიტი 4-44-0000 შემოსავლები სანქციებით, ჯარიმებით და საურავებით 60 

 

3. საურავის თანხის ჩარიცხვა: 

დებეტი 1-13-1230 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, არასაბიუჯეტო  სახსრებით  

60 

კრედიტი 1-13-4610    სხვა ჯარიმებზე, სანქციებსა და საურავებზე მოკლევადიანი 

(მიმდინარე) მოთხოვნები ეროვნულ ვალუტაში 

60 

 

თუ აქტივები შეძენილია  საბიუჯეტო დაფინანსებით მათი რეალიზაციიდან მისაღებ თანხებზე 

წარმოიქმნება მოთხოვნები და ბიუჯეტის წინაშე დარიცხული ვალდებულებები. 

 

მოთხოვნებისა და საბიუჯეტო ვალდებულებების წარმოქმნა: 

დებეტი 1-13-6000 საქონლისა და მომსახურების გაყიდვებიდან მოკლევადიანი 

დებიტორულ დავალიანებები   

კრედიტი 2-13-9200 მიღებული შემოსავლებით ბიუჯეტის წინაშე წარმოქმნილი 

მოკლევადიანი კრედიტორული დავალიანებები 

 

 

2. ხაზინის ერთიან ანგარიშზე თანხების ჩარიცხვით ერთდროულად მოხდება მოთხოვნისა და 

ვალდებულების დაფარვა, რაზედაც შედგება ბუღალტრული მუხლი: 

 

დებეტი 2-13-9200 მიღებული შემოსავლებით ბიუჯეტის წინაშე წარმოქმნილი 

მოკლევადიანი  კრედიტორული    დავალიანებები 

კრედიტი 1-13-6000 საქონლისა და მომსახურების გაყიდვებიდან მოკლევადიანი  დებიტორულ 

დავალიანებები 

 

 

მოთხოვნების დარიცხვა სადაზღვევო კომპანიების მიმართ ხდება მაშინ, როდესაც აღნიშნული 

მოთხოვნის წარმომქმნელ სადაზღვევო შემთხვევას აქვს ადგილი და სადაზღვევო კომპანია აღიარებს ვალ 

მაგალითი. დაზღვეული აქტივების ანაზღაურება 

 ორგანიზაციამ სტიქიური უბედურების შედეგად მიიღო ზარალი საბიუჯეტო სახსრებით შეძენილი 

ძირითადი აქტივების განადგურებიდან, ძირითადი აქტივები დაზღვეული იყო ერთ-ერთ სადაზღვევო 

კომპანიაში, რომელმაც აღიარა მიყენებული ზარალის ანაზღაურება. 

 

1. განადგურებულ ძირითად აქტივებზე შედგება სათანადო დოკუმენტი (აქტი), რაც 

ბუღალტრულად აისახება შემდეგნაირად: 

დებეტი 5-90-0000 სხვა ეკონომიკური ნაკადებიდან წარმოქმნილი ხარჯები  

კრედიტი 1-14-0000 მატერიალური მარაგები  ან  ძირითადი აქტივები 

 

2. სადაზღვევო კომპანიის მიმართ აღიარებული იქნება მოთხოვნა: 

დებეტი 1-13-9200 სადაზღვევო კომპანიებიდან მოკლევადიანი (მიმდინარე) მოთხოვნები 

კრედიტი 4-46-0000 დაზღვევის (სიცოცხლის დაზღვევის გარდა) და სტანდარტული 

გარანტიის სქემით მიღებული პრემიები, ჩარიცხვები და მოთხოვნები 

 

4. თუ სადაზღვევო კომპანია ზარალს აანაზღაურებს სასაქონლო ფორმით, მოთხოვნის დაფარვა 

აისახება გატარებით: 

დებეტი 1-14-0000  მატერიალური მარაგები  ან ძირითადი აქტივები  

კრედიტი 1-13-9200 სადაზღვევო კომპანიებიდან მოკლევადიანი  მოთხოვნები 

4. თუ სადაზღვევო კომპანია ზარალს აანაზღაურებს ფულადი ფორმით, ვინაიდან ორგანიზაციას არა 

აქვს ამ თანხის განკარგვის უფლება და იგი ექვემდებარება ბიუჯეტში გადარიცხვას, ადგილი ექნება შემდეგ 

გატარებებს: 

● თანხის ჩარიცხვა:  

დებეტი      1-13-1230 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, არასაბიუჯეტო  სახსრებით 

კრედიტი 1-13-9200 სადაზღვევო კომპანიებიდან მოკლევადიანი  მოთხოვნები  

 

● ვალდებულების აღიარება ბიუჯეტის წინაშე: 

დებეტი 3-23-1000 საანაგრიშგებო პერიოდის ნამეტი/დეფიციტი საბიუჯეტო სახსრებით 

საქმიანობისათვის 

 

კრედიტი 2-13-9200     მიღებული შემოსავლებით ბიუჯეტის წინაშე წარმოქმნილი 

მოკლევადიანი (მიმდინ 

 

 

● თანხის გადარიცხვა ბიუჯეტში: 

დებეტი 2-13-9200 მიღებული შემოსავლებით ბიუჯეტის წინაშე წარმოქმნილი 

მოკლევადიანი (მიმდინარე) კრედიტორული დავალიანებები 

კრედიტი 1-13-1230 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, არასაბიუჯეტო  სახსრებით 

 

      

1.3.2. სხვა მოკლევადიანი მოთხოვნების აღრიცხვა 

სხვა მოკლევადიანი მოთხოვნები მოიცავს მოთხოვნებს: ბარტერით, სადაზღვევო და სხვა სახის 

წინასწარ გადახდებს, არაფინანსური აქტივების დანაკლისებით, აგრეთვე ანგარიშვალდებული პირებისა 

და მომუშავეების მიმართ წინასწარ გადახდილ გადასახდელებსა და სხვა დანარჩენ მოკლევადიან 

მოთხოვნებს. 

ბარტერულია ოპერაცია, თუ ორი ერთეული ცვლის თანაბარი ღირებულების საქონელს, 

მომსახურებას ან აქტივებს, გარდა ფულადი სახსრებისა. 

ბარტერით წარმოქმნილი მოთხოვნები აისახება გატარებით: 

   დებეტი   1-15-3000 ბარტერული ოპერაციებიდან მისაღები აქტივებით მოკლევადიანი  

მოთხოვნები 

კრედიტი 1-14-0000 მატერიალური მარაგები; ან 1-22-0000 ძირითადი აქტივები  

 

საქვეანგარიშო თანხების აღრიცხვა. მოთხოვნები ანგარიშვალდებული პირების მიმართ წარმოიქმნება 

ორგანიზაციის თანამშრომლებზე თანხების ავანსად გაცემისას. თანხები ძირითადად გაიცემა სამეურნეო 

და მივლინების ხარჯების გასაწევად. საქვეანგარიშოდ (ავანსად) თანხის გაცემა მიზანშეწონილია ისეთი 

ხარჯებისათვის, რომელთა განაღდებაც შეუძლებელია ანგარიშსწორების ანგარიშიდან უნაღდო 

ანგარიშსწორების წესით. 

ის პირები, რომლებმაც მიიღეს ავანსი, ვალდებული არიან დაწესებულ ვადებში შეასრულონ მათზე 

დაკისრებული დავალება, წარმოადგინონ საავანსო ანგარიში მიღებული სახსრების ხარჯვაზე და 

დაურთონ მას ხარჯების დამადასტურებელი საბუთები. საქვეანგარიშო თანხების ხარჯვა მხოლოდ იმ 

დანიშნულებით შეიძლება, რისთვისაც იყო გაცემული.  

ავანსად გაცემული თანხებით ანგარიშვალდებული პირის ვალდებულება უნდა შესრულდეს 

სახელმწიფო ხაზინაში წარდგენილი საგადამხდელო დოკუმენტებით განსაზღვრულ ვადაში. 

ანგარიშვალდებულ პირებთან ანგარიშსწორების აღრიცხვა წარმოებს სინთეზურ და ანალიზურ 

ანგარიშებზე.  

მაგალითი. 

 მ. ვერძეულს დაევალა სკოლის შენობისათვის ნაღდი ანგარიშსწორებით შეეძინა ფარდები, 

რისთვისაც მასზე სალაროდან 2022 წლის 10 ოქტომბერს გაიცა 500 ლარი, ფარდები უნდა შეეტანა 10 დღეში.  

მ. ვერძეულმა 15 ოქტომბერს შეიტანა ფარდები და წარადგინა 460 ლარის გახარჯვის 

დამადასტურებელი დოკუმენტები (სასაქონლო ზედნადები და სალაროს აპარატის ჩეკი). გაუხარჯავი 40 

ლარი დააბრუნა სალაროში. 

აღნიშნული ოპერაციები აისახება შემდეგი ბუღალტრული გატარებებით: 

ა. თანხის გაცემა: 

დებეტი 1-13-7100 გადახდილი ავანსებით მოკლევადიანი  მოთხოვნები 

თანამშრომლებისა და ანგარიშვალდებული პირების მიმართ 

500 

კრედიტი 1-11-1100 ფულადი სახსრები სალაროში ეროვნულ ვალუტაში   500 

 

ბ. საქონლის შეძენა: 

დებეტი 1-14-1410 მცირეფასიანი აქტივები 460 

კრედიტი 1-13-7100 გადახდილი ავანსებით მოკლევადიანი  მოთხოვნები 

თანამშრომლებისა და ანგარიშ ვალდ. პირების მიმართ 

460 

 

გ. გაუხარჯავი თანხის დაბრუნება სალაროში:  

დებეტი 1-11-1100 ფულადი სახსრები სალაროში ეროვნულ ვალუტაში 40 

კრედიტი 1-13-7100 გადახდილი ავანსებით მოკლევადიანი  მოთხოვნები 

თანამშრომლებისა და ანგარიშვალდებული პირების მიმართ 

40 

სამსახურებრივი მივლინების დროს ავანსი გაიცემა სათანადო გაანგარიშების საფუძველზე 

(კუთვნილი დღიური, სამგზავრო და ბინის ქირა).  

მივლინება არის დამსაქმებლის მიერ დასაქმებულის სამუშაო ადგილის დროებით შეცვლა, სამუშაოს 

ინტერესებიდან გამომდინარე. დამსაქმებელი ვალდებულია სრულად აუნაზღაუროს დასაქმებულს 

მივლინებასთან დაკავშირებული ხარჯები. 

სამსახურებრივი მივლინების შესახებ იწერება ბრძანება, სადაც აღნიშნულია მივლინების ადგილი, 

თარიღი, ხანგრძლივობა, ავანსად გასაცემი თანხა. 

 

მივლინებული პირების მიმართ მივლინების თანხების ავანსად გაცემის შემთხვევაში, წარმოიშობა 

მოთხოვნები, რომელიც აისახება გატარებით: 

დებეტი 1-13-7500 მოკლევადიანი  მოთხოვნები მივლინებებით ქვეყნის შიგნით ან 

მოკლევადიანი  მოთხოვნები მივლინებებით ქვეყნის გარეთ 

კრედიტი 1-11-1100 ფულადი სახსრები სალაროში ეროვნულ ვალუტაში ან  1-13-1230 

საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, არასაბიუჯეტო  სახსრებით  

 

მივლინებული პირი მივლინებიდან დაბრუნების შემდეგ წარადგენს ანგარიშს სამივლინებო 

ხარჯების შესახებ, რომელშიც შეიტანს მგზავრობის, სასტუმროს, კვების, აგრეთვე სატელეფონო და სხვა 

ხარჯებს, თუ ეს სამსახურებრივი დავალების შესრულებას უკავშირდება. 

წარდგენილი ანგარიშის საფუძველზე ხდება ავანსად გაცემული თანხების ჩამოწერა და ხარჯად 

აღიარება.  

დებეტი 5-20-2000 მივლინებებით ხარჯები  

კრედიტი 1-13-7500 მოკლევადიანი  მოთხოვნები მივლინებებით ქვეყნის შიგნით ან  

მოკლევადიანი მოთხოვნები მივლინებებით ქვეყნის გარეთ 

 

მივლინების ავანსად გაცემული თანხების ფაქტობრივ ხარჯებზე მეტობის შემთხვევაში, მოთხოვნა 

დაიფარება ზედმეტად გაცემული თანხის დაბრუნებით: 

დებეტი 1-11-1100 ფულადი სახსრები სალაროში ეროვნულ ვალუტაში 

ან დებეტი 1-13-1230 საბიუჯეტო ორგანიზაციების მოკლევადიანი  

დებიტორული დავალიანებები ხაზინის მიმართ, არასაბიუჯეტო 

სახსრებით 

კრედიტი 1-13-7500 მოკლევადიანი  მოთხოვნები მივლინებებით ქვეყნის შიგნით ან  

მოკლევადიანი  მოთხოვნები მივლინებებით ქვეყნის გარეთ 

თუ ავანსად გაცემული თანხები მივლინების ფაქტობრივ ხარჯებზე ნაკლებია, სხვაობის თანხით 

ხდება ვალდებულების აღიარება.  

დებეტი 5-20-2000 მივლინებებით ხარჯები  

კრედიტი 2-13-3300 ქვეყნის შიგნით მივლინებებით წარმოქმნილი მოკლევადიანი 

კრედიტორული დავალიანებები ან  

კრედიტი 2-13-3400 ქვეყნის გარეთ მივლინებებით წარმოქმნილი მოკლევადიანი  

კრედიტორული დავალიანებები 

 

საქართველოს მთავრობის დადგენილებით  ქვეყნის შიგნით სამსახურებრივი მივლინებისას 

სადღეღამისო ხარჯების ნორმა განისაზღვრულია 30 ლარის ოდენობით, მივლინებაში ფაქტობრივად 

ყოფნის დღეების მიხედვით, დასვენებისა და სადღესასწაულო, აგრეთვე მივლინებაში გამგზავრებისა და 

მივლინებიდან დაბრუნების დღეების გამოურიცხავად, ხოლო 30 კმ-მდე მანძილზე მივლინებისას, 

როდესაც შესაძლებელია სამუშაო (საცხოვრებელ) ადგილზე იმავე დღეს დაბრუნება, ანაზღაურდება 

მხოლოდ მგზავრობის ხარჯები. 

მგზავრობისა და ბინის დაქირავების ხარჯების ნორმები განისაზღვრება ფაქტობრივად გაწეული 

ხარჯების მიხედვით დამადასტურებელი საბუთების წარდგენის საფუძველზე. 

ამავე ბრძანებით განსაზღვრულია დაქირავებულის ქვეყნის ფარგლებს გარეთ სამსახურებრივი 

მივლინების სადღეღამისო და ბინის დაქირავების ხარჯების ნორმები მოკლევადიანი და გრძელვადიანი 

(30 დღეზე მეტი ვა­დით) სამსახურებრივი მივლინებისას. 

მგზავრობის ხარჯები ანაზღაურდება შესაბამის მიმართულებაზე არსებული მგზავრობის 

ღირებულების გათვალისწინებით, მაგრამ არა უმეტეს ეკონომკლასის (ან მისი შესაბამისი კლასის) 

ბილეთის ღირებულებისა.  

მაგალითი. 

ნიკა ბარნაველი მივლინებულია ბათუმში 5 დღით, ბრძანებით განისაზღვრა _ გამგზავრება 22 იანვრს, 

დაბრუნება 26 იანვრს. სამივლინებო ავანსი გაიცა 300 ლარი. მივლინებიდან დაბრუნებისას მან წარადგინა 

მივლინების საავანსო ანგარიში: მგზავრობის ბილეთი თბილისი-ბათუმი-თბილისი 120 ლარი, ბინის 

დაქირავების დამადასტურებელი დოკუმენტები 4 დღის, დღეში 45 ლარი. 

განვსაზღვროთ სამივლინებო ხარჯი, ბუღალტრულად ავსახოთ ავანსის გაცემა, სამივლინებო ხარჯის 

დარიცხვა და საბოლოო ანგარიშსწორება (თანხები გაცემულია ნაღდი ფულით, სალაროდან). 

გაანგარიშება: 

დღეების რაოდენობა 5 დღე. 

მგზავრობა - თბილისი-ბათუმი-თბილისი 120 ლარი 

სადღეღამისო ხარჯი - 5 * 30 = 150 ლარი 

ბინის დაქირავების 4 * 45 = 180 ლარი (22, 23, 24, 25) 

სულ დანახარჯი შეადგენს: 120 + 150 + 180 = 450 ლარს 

1. ავანსის გაცემა: 

დებეტი 1-13-7500 მოკლევადიანი მოთხოვნები მივლინებებით ქვეყნის შიგნით 300 

კრედიტი 1-11-1100 ფულადი სახსრები სალაროში ეროვნულ ვალუტაში       300 

 

2. მივლინების ხარჯის დარიცხვა საავანსო ანგარიშით: 

დებეტი 5-20-2000 მივლინებებით ხარჯები 450 

კრედიტი 2-13-3300 ქვეყნის შიგნით მივლინებებით წარმოქმნილი მოკლევადიანი  

კრედიტორული დავალიანებებ 

450 

 

3. ავანსად გაცემული თანხის ჩამოწერა: 

დებეტი 2-13-3300 ქვეყნის შიგნით მივლინებებით წარმოქმნილი მოკლევადიანი 

კრედიტორული დავალიანებები   

300 

კრედიტი 1-13-7500 მოკლევადიანი მოთხოვნები მივლინებებით ქვეყნის შიგნით 300 

 

4. საბოლოო ანგარიშსწორება:  

დებეტი 2-13-3300 ქვეყნის შიგნით მივლინებებით წარმოქმნილი მოკლევადიანი  

კრედიტორული დავალიანებებ 

150 

კრედიტი 1-11-1100 ფულადი სახსრები სალაროში ეროვნულ ვალუტაში 150 

 

 

მისაღები აქტივის ან მომსახურების ღირებულების თანხების ავანსად (წინასწარ) გადარიცხვის 

შემთხვევაში წარმოიქმნება მოთხოვნები წინასწარი გადახდებით, რომლებიც ბუღალტრულად აისახება 

გატარებით: 

 

დებეტი 1-15-1000 მომწოდებლებისთვის წინასწარ გადახდილი თანხები მოკლევადიანი 

მოთხოვნები 

კრედიტი 1-13-1200 საბიუჯეტო ორგანიზაციების მოკლევადიანი (მიმდინარე) 

დებიტორული ხაზინის მიმართ 

მოთხოვნები წინასწარი გადახდებით დაიფარება საქონლის ან მომსახურების მიღებით, რაც აისახება 

გატარებით: 

დებეტი  მატერიალური მარაგები ან ძირითადი აქტივები  ან  ხარჯები 

კრედიტი 1-15-1000 მომწოდებლებისთვის წინასწარ გადახდილი თანხები მოკლევადიანი 

მოთხოვნები 

 

დებიტორის გაკოტრების შემთხვევაში ან/და ხანდაზმული დებიტორული დავალიანებების თანხები, 

რომლებზედაც ძიების ვადა გასულია და, რომელთა ამოღებაზეც სასამართლომ უარი განაცხადა ან 

რომელთა ამოღების ალბათობა ნულის ტოლია, ორგანიზაციამ შეიძლება ჩამოწეროს. საბიუჯეტო 

სახსრებით წარმოქმნილი უიმედო დებიტორული დავალიანების ჩამოწერა აისახება _ სხვა ეკონომიკური 

ნაკადებიდან წარმოქმნილი ხარჯების ანგარიშზე, გატარებით: 

 

დებეტი 5-90-0000 სხვა ეკონომიკური ნაკადებიდან წარმოქმნილი ხარჯები 

კრედიტი 1-13-6000 საქონლისა და მომსახურების გაყიდვებიდან მოკლევადიანი 

დებიტორულ დავალიანებები 

 

მაგალითი. უიმედო დებიტორულ დავალიანებას ჩამოწერა 

ორგანიზაციისთვის ცნობილი გახდა, რომ მისი ერთ-ერთი დებიტორი შპს „სხივი“, რომელსაც 

ერიცხებოდა დავალიანება 7,000 ლარი, გაკოტრდა. ამიტომ თანხის მიღების ალბათობა ნულის ტოლია. 

დებიტორული დავალიანება წარმოქმნილი იყო ეკონომიკური საქმიანობიდან. ორგანიზაცია უიმედო 

დებიტორულ დავალიანებას ჩამოწერს ბუღალტრული ანგარიშიდან გატარებით: 

დებეტი 5-90-0000 სხვა ეკონომიკური ნაკადებიდან წარმოქმნილი ხარჯები 7,000 

კრედიტი 1-13-6000 საქონლისა და მომსახურების გაყიდვებიდან მოკლევადიანი 

დებიტორულ დავალიანებები 

7,000 

 

 

თუკი ჩამოწერილი დებიტორული დავალიანება შემდგომ პერიოდებში მთლიანად ან ნაწილობრივ 

ანაზღაურდება, მოხდება დებიტორული დავალიანების აღდგენა.  

 

დებიტორის მიერ თანხის ჩარიცხვა: 

დებეტი 1-13-1230 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, არასაბიუჯეტო სახსრებით 

კრედიტი 1-13-6000 საქონლისა და მომსახურების გაყიდვებიდან მოკლევადიანი 

დებიტორულ დავალიანებები   

 

ჩამოწერილი დებიტორული დავალიანების აღდგენა მოხდება იმავე ანგარიშებზე, რომლიდანაც იქნა 

ჩამოწერილი. 

დებეტი   1-13-6000 საქონლისა და მომსახურების გაყიდვებიდან მოკლევადიანი 

(მიმდინარე)დებიტორულ დავალიანებები   

კრედიტი 4-90-0000 სხვა ეკონომიკური ნაკადებიდან მიღებული შემოსავლები 

 

1.3. გრძელვადიანი ფინანსური აქტივები  

გრძელვადიანი ფინანსური აქტივები წარმოიქმნება  ერთ წელზე მეტი ვადით გაცემული 

გრძელვადიანი სესხებით, ინვესტიციებით და გრძელვადიანი დებიტორულ დავალიანებებით და სხვა 

კაპიტალით და სხვა.  

გრძელვადიანი მოთხოვნები შეიძლება წარმოიქმნას აქტივების გადავადებით გაყიდვისას. სსბასს 9—

შემოსავალი გაცვლითი ოპერაციებიდან მიხედვით (პ.16) შემოსავლის შეფასება უნდა მოხდეს, მიღებული 

ან მისაღები ანაზღაურების სამართლიანი ღირებულების მიხედვით. თუმცა, როდესაც ფულის ან ფულადი 

სახსრების ეკვივალენტის შემოსვლა ერთეულში ყოვნდება, ანაზღაურების სამართლიანი ღირებულება ( 

ფულადი სახსრების ის ოდენობა, რომელიც შეიძლება  შეიძლება მიღებული იქნეს გაყიდვის 

თარიღისათვის  ნაღდი ფულის დაუყონებლივად გადახდის შემთხვევაში)შეიძლება მიღებული ან 

მისაღები ფულადი სახსრების ნომინალურ ოდენობაზე ნაკლები აღმოჩნდეს. 

რადგან ანაზღაურების ნომინალურ ოდენობა ანუ  მომავალში მისაღები ფულადი სახსრები მოიცავს 

ძირითად თანხას და საპროცენტო თანხას. 

 სამართლიან ღირებულებასა და ანაზღაურების ნომინალურ ღირებულებას შორის სხვაობა უნდა 

აღიარდეს როგორც საპროცენტო შემოსავალი. ანაზღაურების სამართლიანი ღირებულება განისაზღვრება 

მომავალში მი- 

საღები ყველა თანხის დისკონტირებით, პირობითი საპროცენტო განაკვეთის გამოყენებით. 

მაგალითი.  

ორგანიზაციას ბალანსზე ერიცხებოდა მორალურად მოძველებული ძირითადი აქტივები (სოფლის 

მეურნეობის მანქანები), რომლიც ადგილობრივ საწარმომ იყიდა სამწლიანი განვადებით. მყიდველი 

ღირებულებას 15,000 ლარს,  აანაზღაურებს სამი გადახდით ყოველი წლის ბოლოს 5,000 ლარი. ამ 

პერიოდისთვის საბაზრო საპროცენტო განაკვეთი 12%-ია.   

გადასახდელი თანხა დისკონტირდება 12%-ით. 

წელი გადხდები დღევანდელი ღირებულება 

1 5,000 5,000/(1+0.12)1  = 4,464 

2 5,000 5,000/(1+0.12)2  = 3,986 

3 5,000 5,000/ (1+0.12)3 = 3,559 

  12,009 

ორგანიზაციას მისაღები აქვს 15,000 ლარი, სადაც ძირითადი თანხა12,009 ლარია, ხოლო საპროცენტო 

შემოსავალი 2,991 ლარს შეადგენს. 

 

გრძელვადიანი მოთხოვნის ამორტიზებული ღირებულება (ლარი): 

წელი მოთხოვნის 

ამორტიზებული 

ღირებულების 

საწყისი ნაშთი 

ყოველწლიური 

გადახდები 

მათ შორის მოთხოვნის 

ამორტიზებული 

ღირებულების 

საბოლოო ნაშთი 

საპროცენტო 

შემოსავალი 

მოთხოვნა 

1 2 3 4 5 6 

1 12,009 5,000 1,441 3,559 8450 

2 8,450 5,000 1,014 3,986 4464 

3 4,464 5,000 536 4464 0 

    12,009  

 

 

პირველი წელი: 

1. მოთხოვნის აღიარება  

დებეტი 1-21-4000 გრძელვადიანი დებიტორული დავალიანებები 12,009 

კრედიტი 4-42-0000 საქონლისა და მომსახურების რეალიზაციიდან 

მიღებული შემოსავლები 

 

12,009 

 

2. გრძელვადიანი მოთხოვნის მიმდინარე ნაწილის აღიარება 3,559 ( 5,000 - 1,441) 

 

დებეტი 1-12-2000 გრძელვადიანი კრედიტების და სესხების მიმდინარე 

ნაწილი 

3,559 

კრედიტი 1-21-4000 გრძელვადიანი დებიტორული დავალიანებები 3,559 

3. საპროცენტო მოთხოვნის აღიარება (ლარი) 

 

დებეტი 1-13-4000 მოკლევადიან  დებიტორული დავალიანებები დარიცხული 

პროცენტებით 

1,441 

კრედიტი 4-41-1000   საპროცენტო შემოსავლები 1,441 

 

4. პირველი წლის ბოლოს მოთხოვნის დაფარვა 

 

დებეტი 1-13-1000  სახაზინო ოპერაციებთან დაკავშირებული 

მოკლევადიანი   დებიტორული დავალიანებები 

5,000 

კრედიტი 1-12-2000 გრძელვადიანი კრედიტების და სესხების მიმდინარე 

ნაწილი 

3,559 

კრედიტი 1-13-4000 მოკლევადიან  დებიტორული დავალიანებები დარიცხული 

პროცენტებით 

1,441 

 

5. მეორე წლის  მიმდინარე ნაწილის აღიარება 3,986 (5,000 -1,014) 

 

დებეტი 1-12-2000 გრძელვადიანი კრედიტების და სესხების მიმდინარე 

ნაწილი 

3,986 

კრედიტი 1-21-4000 გრძელვადიანი დებიტორული დავალიანებები 3,986 

მეორე წლის საპროცენტო მოთხოვნის აღიარება: 

დებეტი 1-13-4000 მოკლევადიან  დებიტორული დავალიანებები დარიცხული 

პროცენტებით 

1,014 

კრედიტი 4-41-1000   საპროცენტო შემოსავლები 1,014 

 

6. მეორე წლის ბოლოს მოთხოვნის დაფარვა 

 

დებეტი 1-13-1000  სახაზინო ოპერაციებთან დაკავშირებული 

მოკლევადიანი   დებიტორული დავალიანებები 

5,000 

კრედიტი 1-12-2000 გრძელვადიანი კრედიტების და სესხების მიმდინარე 

ნაწილი 

3,986 

კრედიტი 1-13-4000 მოკლევადიან  დებიტორული დავალიანებები დარიცხული 

პროცენტებით 

1,014 

 

ანალოგიური გატარებები შედგება მესამე წელსაც. 

გრძელვადიანი მოთხოვნების  შეიძლება წარმოიქმნას როგორც საქონლისა და მომსახურების 

რეალიზაციით, ასევე ფულადი სესხების გაცემით. 

 

1.5. უცხოური ვალუტით წარმოებული ოპერაციების აღრიცხვა 

საბიუჯეტო ორგანიზაციის მიერ სამეურნეო ოპერაციები შეიძლება განხორციელდეს როგორც ეროვნული, 

ისე უცხოური ვალუტით. 

სსბასს 4 -ით „უცხოური ვალუტის კურსის ცვლილებებით გამოწვეული შედეგები“ განსაზღვრულია  

უცხოურ ვალუტაში წარმოებული ოპერაციების აღრიცხვის, უცხოური ერთეულებისა და ფინანსური 

ანგარიშგების საანგარიშგებო ვალუტაში გადაანგარიშებისა და ფინანსურ ანგარიშგებაში ასახვის წესებს. 

 

1.5.1. ძირითადი განმარტებები 

ერთ-ერთი ძირითადი ტერმინი, რომელთანაც დაკავშირებულია უცხოურ ვალუტაში განხორციელებული 

ოპერაციები და რომელშიც აისახება გაცვლითი კურსის ცვლილებები, არის სამუშაო ვალუტა.  

სამუშაო ვალუტა არის ვალუტა: 

● რომელშიც მიიღება შემოსავლები; 

● რომელიც ძირითადად ზემოქმედებას ახდენს საქონლისა და მომსახურების სარეალიზაციო ფასზე 

(ვალუტა, რომელშიც დგინდება და გადაიხდება საქონლისა და მომსახურების სარეალიზაციო ფასი); 

● იმ ქვეყნისა, რომლის კონკურენტუნარიანობა და რეგულაციები ძირითადად განსაზღვრავს მისი 

საქონლისა და მომსახურების სარეალიზაციო ფასებს; 

● ვალუტა, რომელიც ძირითადად გავლენას ახდენს მუშახელზე, მასალებზე და საქონლისა და 

მომსახურების უზრუნველყოფისათვის საჭირო სხვა დანახარjებზე (ვალუტა, რომელშიც გამოიხატება და 

გადაიხდება ასეთი დანახარjები).  

სამუშაო ვალუტის განსაზღვრის საფუძველი ასევე შეიძლება გახდეს შემდეგი ფაქტორები: 

● ფინანსური საქმიანობიდან წარმოქმნილი სახსრების ვალუტა (მაგალითად, სასესხო და წილობრივი 

ინსტრუმენტების გამოშვება); 

● საოპერაციო საქმიანობიდან მიღებული შემოსავლების ასახვის ვალუტა. 

ამ ფაქტორებიდან გამომდინარე შეიძლება ითქვას, რომ სამუშაო ვალუტა იმ ეკონომიკური გარემოს 

ვალუტაა, სადაც საწარმოს უხდება ფუნქციონირება. 

იმ შემთხვევაში, როდესაც სამუშაო ვალუტის განმსაზღვრელი ინდიკატორები შერეულია, სამუშაო 

ვალუტის განსაზღვრა, რომელიც ყველაზე ზუსტად წარმოაჩენს საბაზისო ოპერაციების, მოვლენებისა და 

მდგომარეობის ეკონომიკურ შედეგებს, წარმოადგენს ხელმძღვანელობის განსjის საგანს. ძირითადად 

სამუშაო ვალუტად ითვლება ცალკეული ქვეყნის ეროვნული ვალუტა, რომელიც იმავდროულად 

წარმოადგენს ამა თუ იმ ქვეყნის ფულად ერთეულსაც. სამუშაო ვალუტის შეცვლა ხდება მხოლოდ იმ 

შემთხვევაში, თუ ცვლილებები მოხდება საბაზისო ოპერაციებში, მოვლენებსა და მდგომარეობაში. 

საქართველოში ეკონომიკური ერთეულის ფინანსური ანგარიშგების მომზადების და წარდგენის 

მიზნებისათვის, საანგარიშგებო ვალუტად გამოიყენება ეროვნული ვალუტა. 

ფულადი და არაფულადი მუხლები. ვალუტის გაცვლითი კურსის ცვლილებების ასახვის მიზნებისათვის, 

უცხოური ვალუტით შეფასებული საბალანსო მუხლები იყოფა ფულად და არაფულად მუხლებად. 

ფულადი საბალანსო მუხლის არსებითი მახასიათებელი არის უფლება იმისა, რომ ამ მუხლით 

წარმოქმნილი მოთხოვნა ან ვალდებულება უნდა შესრულდეს ვალუტით და არა საქონლის ან 

მომსახურების მიწოდებით.  

მაგალითად, უცხოური ვალუტით გადასახდელი სხვადასხვა სახის ვალდებულებები, ან/ და 

დებიტორული დავალიანებებიდან მისაღები თანხები, დაფარულ უნდა იქნეს შესაბამისი ვალუტით. 

არაფულადი საბალანსო მუხლის მნიშვნელოვან მახასიათებელს წარმოადგენს ის, რომ ვალდებულება ან 

მოთხოვნა (მაგ., საქონლისა და მომსახურებისათვის წინასწარ გადახდილი თანხა, წინასწარ გადახდილი 

იjარა), რომელიც უცხოურ ვალუტაშია ასახული, უნდა შესრულდეს არა ვალუტით, არამედ საქონლის ან 

მომსახურების მიწოდებით. 

მაგალითად, ორგანიზაციამ 2023 წლის 30 მაისს უცხოურ კომპანიას გადაურიცხა 25,000 აშშ დოლარი 

სხვადასხვა ხელსაწყოს შესაძენად. ამ შემთხვევაში მოთხოვნა, რომელიც წარმოექმნა ორგანიზაციას 

უცხოური კომპანიის მიმართ, არ წარმოადგენს ფულად მუხლს, რადგანც ის უნდა შესრულდეს საქონლის 

მიწოდებით. 

მაგალითად, ორგანიზაციამ აიღო სესხი უცხოურ ვალუტაში. სესხით წარმოქმნილი ვალდებულება 

ფულადი მუხლია, რადგანაც ის უნდა დაიფაროს განსაზღვრული რაოდენობის ფიქსირებული ვალუტით. 

ამრიგად, დებიტორული და კრედიტორული დავალიანებებიდან ყველა არ წარმოადგენს ფულად მუხლს, 

მიუხედავად იმისა, რომ ისინი გამოსახულია ფულად ერთეულში. 

 

1.5.2. უცხოურ ვალუტაში წარმოებული ოპერაციების შეფასება 

● თავდაპირველი აღიარება 

ოპერაცია, რომელიც აისახება ან მოითხოვს დაფარვას უცხოურ ვალუტაში, მიეკუთვნება სავალუტო 

ოპერაციას.  

ასეთ ოპერაციებს ადგილი აქვს მაშინ, როდესაც ორგანიზაცია: 

● ყიდულობს ან ყიდის საქონელს ან მომსახურებას, რომლის ფასიც გამოსახულია უცხოურ 

ვალუტაში; 

● სესხულობს ან გაასესხებს სახსრებს, როდესაც მოთხოვნებისა და ვალდებულებების თანხები 

გამოსახულია უცხოურ ვალუტაში; 

სხვაგვარად რომ ვთქვათ, იძენს ან ყიდის აქტივებს, იღებს ან ფარავს ვალდებულებას, რომელიც 

დენომინირებულია უცხოურ ვალუტაში. 

უცხოური ვალუტა არის ნებისმიერი ვალუტა, რომელიც განსხვავდება ერთეულის სამუშაო 

ვალუტისგან.  

უცხოურ ვალუტაში წარმოებული ოპერაციები, თავდაპირველი აღიარებისას, აღრიცხვაში აისახება 

ერთეულის (ორგანიზაციების) სამუშაო ვალუტაში, ოპერაციის განხორციელების თარიღისათვის 

არსებული ოფიციალური გაცვლითი კურსის გამოყენებით. 

ოპერაციის თარიღი წარმოადგენს თარიღს, როდესაც პირველად შესრულდება ოპერაციის აღიარების 

კრიტერიუმები. 

სავალუტო კურსი არის ორი ვალუტის ერთიმეორეზე გაცვლის კოეფიციენტი. საქართველოში 

ვალუტებს შორის ოფიციალურ გაცვლით კურსს განსაზღვრავს ეროვნული ბანკი. 

უცხოური ვალუტით წარმოებული ოპერაციებით საწარმოს შეიძლება წარმოშვას როგორც 

მოთხოვნები, ასევე ვალდებულებები.  

 

მაგალითი.  

ორგანიზაციამ 2022 წლის 30 მაისს უცხოურ კომპანიას გადაურიცხა 25,000 აშშ დოლარი სხვადასხვა 

ხელსაწყოების შესაძენად. ოპერაციის თარიღისათვის (30.05.2018) კურსი შეადგენდა $1 = 2.2  

გაანგარიშება: 25,000 * 2.2 = 55 000  

 

თანხის გადარიცხვა აისახება ბუღალტრული გატარებით: 

დებეტი 1-15-1100 საქონლისა და მომსახურების შესაძენად წინასწარი გადახდებით 

მოკლევადიანი (მიმდინარე) მოთხოვნები 

55 000 

კრედიტი 1-13-1240   საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, უცხოური   ვალუტით   

55 000 

 

ანგარიშგება საანგარიშგებო თარიღებისათვის 

უცხოურ ვალუტაში განხორციელებული ოპერაციების პირობებში, ფინანსური ანგარიშგების 

შედგენის თარიღისათვის, პირველ რიგში, უნდა განისაზღვროს ფულადი და არაფულადი საბალანსო 

მუხლები, რადგანაც ინსტრუქციის მიხედვით თითოეული საანგარიშგებო თარიღისათვის: 

● ფულადი მუხლები, რომლებიც შეფასებულია უცხოურ ვალუტაში საანგარიშგებო პერიოდის 

ბოლოს, გადაანგარიშდება არსებული სავალუტო კურსით.  

● არაფულადი მუხლები, რომლებიც შეფასებულია ისტორიული ღირებულების მიხედვით უცხოურ 

ვალუტაში, გადაანგარიშდება ოპერაციის განხორციელების დღისათვის არსებული გაცვლითი კურსის 

გამოყენებით, ხოლო, თუ იგი შეფასებულია რეალური ღირებულებით უცხოურ ვალუტაში, 

გადაანგარიშდება რეალური ღირებულების დადგენის თარიღისათვის არსებული გაცვლითი კურსით. 

თუ უცხოურ ვალუტაში შეფასებული ძირითადი აქტივების ან/და სასაქონლო- მატერიალური 

მარაგების ღირებულება იცვლება საანგარიშგებო პერიოდის ბოლოს, ცვლილების შედეგად მიღებული 

შედეგი, მაგალითად, გაუფასურების შედეგად მიღებული ზარალი აღიარებულ იქნება სამუშაო ვალუტაში 

და არა უცხოურ ვალუტაში.  

 

მაგალითი. 

 საბიუჯეტო ორგანიზაციამ გერმანულ ფირმას, 2022 წლის 20 ოქტომბერს, საბაზრო ფასით, 10 000 

ევროდ, შემდგომი განაღდების პირობით მიჰყიდა საქონელი. ხელშეკრულებით, მყიდველმა თანხა უნდა 

ჩარიცხოს 2023 წლის 20 იანვარს. ევროს ლართან არსებული კურსი შეადგენდა: 

20. 10. 2022 €1 = 1.8 

31. 12. 2022 €1 = 2.0 

ამ შემთხვევაში მოთხოვნები, რომლებიც წარმოიქმნა საქონლის მიწოდებით, ფულადი მუხლია, 

რადგანაც ვალუტით უნდა დაიფაროს. შესაბამისად, საანგარიშგებო პერიოდის ბოლოს ბალანსში ასახვის 

მიზნით, ეს მუხლი ექვემდებარება გადაანგარიშებას.  

2022 წლის 20 ოქტომბერს (წარმოქმნის თარიღით) მოთხოვნები შეფასდება 18 000 ლარად, ხოლო 2022 

წლის 31 დეკემბერს (ბალანსის შედგენის თარიღისათვის) 20,000 ლარდ. 

 

6.5.3. საკურსო სხვაობების აღრიცხვა 

ფულადი მუხლის წარმოქმნისა და დაფარვის თარიღს შორის გაცვლითი კურსის ცვლილება 

წარმოქმნის საკურსო სხვაობას, რომელიც გავლენას ახდენს უცხოურ ვალუტაში არსებულ ან გადასახდელ 

ფულად სახსრებზე, ან მათ ეკვივალენტებზე.  

იმავე საანგარიშგებო პერიოდში ანგარიშსწორებისას, რომელშიც განხორციელდა ოპერაცია, მთელი 

საკურსო სხვაობა არსაოპერაციო შემოსავლად ან ხარჯად იქნება აღიარებული ამ პერიოდში, ხოლო, 

როდესაც ოპერაციის ანგარიშსწორება ხდება მომდევნო საანგარიშგებო პერიოდში, საკურსო სხვაობა, 

ანგარიშსწორების თარიღამდე, განისაზღვრება თითოეული საანგარიშგებო პერიოდის ბოლოს, გაცვლითი 

კურსის ცვლილების შესაბამისად. 

უცხოური ვალუტის კურსის ცვლილებით გამოწვეული სხვაობები განიხილება, როგორც 

გადაფასების შედეგად მიღებული შემოსავალი ან/ და ხარჯები და აღირიცხება ანგარიშებზე: 

№ 4-81-1000 უცხოურ ვალუტაში აქტივების გადაანგარიშების შედეგად ფლობიდან მიღებული 

მოგება; ან უცხოურ ვალუტაში აქტივების გადაანგარიშების შედეგად ფლობიდან წარმოქმნილი ზარალი 

უცხოური ვალუტით განხორციელებული ოპერაციების ასახვის წესის საილუსტრაციოდ 

განვიხილოთ რამდენიმე მაგალითი. 

 

მაგალითი 1. ორგანიზაციამ უცხოურ კომპანიას შეადგინა დასკვნა გარკკვეულ პროექტზე, რისთვისაც 

უცხოურ კომპანია იხდის 1000 აშშ დოლარს. საუშაო დამთავრდა და დამკვეთს გადაეცა 30 ნოემბერს.  

დარიცხვის მეთოდით, ფიქსირდება მოთხოვნა დამკვეთის მიმართ, შესაბამისად ხდება შემოსავლის 

აღიარება. განვიხილოთ ნოემბრის თვის შემოსავლის შეფასება ანგარიშსწორების (თანხის გადახდის) 

სხვადასხვა პერიოდისთვის. 

I ვარიანტი. დავუშვათ დამკვეთმა თანხა ჩარიცხა 30 ნოემბერს. ამ დღისათვის ვალუტის გაცვლითი კურსი 

შეადგენდა $1 = 1.8 ლარი. ავსახოთ ოპერაციები ბუღალტრული გატარებით. 

30 ნოემბერი _  შემოსავლისა და მოთხოვნების აღიარება დარიცხვის მეთოდით.  

 

გაანგარიშება: $1000 * 1.8 = 1 800 

     

დებეტი 

1-13-6000     საქონლისა და მომსახურების გაყიდვებიდან მოკლევადიანი  

დებიტორულ დავალიანებები 

1,800 

კრედიტი 4-42-1000 საბაზრო დაწესებულებების მიერ საქონლისა და მომსახურების 

რეალიზაციიდან მიღებული შემოსავლები 

1,800 

 

 

30 ნოემბერი _ თანხის ჩარიცხვა:  

დებეტი 1-13-1240   საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, უცხოური ვალუტით   

1,800 

კრედიტი 1-13-6000 საქონლისა და მომსახურების გაყიდვებიდან მოკლევადიანი 

(მიმდინარე) დებიტორულ დავალიანებები 

1,800 

 

            

აღნიშნული ოპერაციით საკურსო სხვაობა არ წარმოიქმნება, რადგან მოთხოვნის აღიარებისა და დაფარვის 

პერიოდი ერთმანეთს ემთხვევა.  

II ვარიანტი. დავუშვათ, დამკვეთმა ნოემბრის თვის $1000 ჩარიცხა არა 30 ნოემბერს, არამედ 15 დეკემბერს. 

30 ნოემბერს კურსი შეადგენს $1 = 1.8 ლარი. თანხის ჩარიცხვის დღეს, 15 დეკემბერს, გაცვლითი კურსი 

შეადგენდა $1 = 2.1 

ამ შემთხვევაში შემოსავლი აღიარებული იქნება 30 ნოემბრის კურსით  

$1 000 * 1.8 = 1 800 ლარი 

შემოსავლის აღიარება  

     დებეტი 1-13-6000     საქონლისა და მომსახურების გაყიდვებიდან მოკლევადიანი  

დებიტორულ დავალიანებები 

1,800 

კრედიტი 4-42-1000 საბაზრო დაწესებულებების მიერ საქონლისა და მომსახურების 

რეალიზაციიდან მიღებული შემოსავლები 

1,800 

  

 თანხის ჩარიცხვის დღეს, 15 დეკემბერს, გაცვლითი კურსი შეადგენდა $1 = 2.1, ამ შემთხვევაში მოთხოვნები 

უნდა დაიფაროს ვალუტის განსაზღვრული ოდენობთ, მაშასადამე, ფულადი მუხლია. შესაბამისად, 

მოთხოვნის წარმოქმნისა და დაფარვის დღეს არსებული კურსთა შორის სხვაობა აისახება, როგორც 

არასაოპერაციო შემოსავლები და აისახება გატარებით: 

   დებეტი 1-13-1240   საბიუჯეტო ორგანიზაციების მოკლევადიანიდებიტორული 

დავალიანებები ხაზინის მიმართ, უცხოური ვალუტით   

2,100 

კრედიტი 1-13-6000 საქონლისა და მომსახურების გაყიდვებიდან მოკლევადიანი  

დებიტორულ დავალიანებები                                      

1,800 

 

კრედიტი  4-81-1000 უცხოურ ვალუტაში აქტივების გადაანგარიშების შედეგად 

ფლობიდან მიღებული მოგება 

300 

  

კონსოლიდირებული ფინანსური ანგარიშგების მომზადებისა და წარდგენის მიზნით, ეკონომიკური 

ერთეულის შემადგენლობაში შემავალი სხვადასხვა სამუშაო ვალუტის მქონე ერთეულების ფინანსური 

საქმიანობის შედეგები და ფინანსური მდგომარეობა, ანგარიშგების თარიღისათვის არსებული 

ოფიციალური გაცვლითი კურსის შესაბამისად, გადაანგარიშდება ერთიან საანგარიშგებო ვალუტაში. 

თავი 2. არაფინანსური აქტივების აღრიცხვა 

არაფინანსური აქტივები სუბიექტის განკარგულებაში არსებული ობიექტებია, რომელიც გამოყენების 

შედეგად, დროის გარკვეულ პერიოდში უზრუნველყოფს ეკონომიკური სარგებლის შემოსვლას. 

არაფინანსური აქტივები შეიძლება იქნეს წარმოებული (საწარმოო პროცესის შედეგად), იყოს 

ბუნებრივად წარმოქმნილი ან წარმოადგენდეს საზოგადოებრივი მოწყობის საგანს. საბიუჯეტო 

კლასიფიკაციით არაფინანსური აქტივები კლასიფიცირდება შემდეგნაირად:  

  ძირითადი აქტივები; 

  მატერიალური მარაგები;  

  ფასეულობები; 

  არაწარმოებული აქტივები. 

ფინანსური ანგარიშგების მიზნებისათვის არაფინანსური აქტივები წარმოდგენილია მოკლევადიანი 

და გრძელვადიანი არაფინანსური აქტივების სახით. 

 

2.1. მატერიალური მარაგების აღრიცხვა 

2.1.1.  სასაქონლო მატერიალური მარაგების არსი და კლასიფიკაცია  

მატერიალური მარაგები მიეკუთვნება მოკლევადიან, არაფინანსურ აქტივებს, რომლებიც 

განკუთვნილია შემდგომი გაყიდვის, საწარმოო პროცესში გამოყენების ან მომავალში საკუთარი 

მოხმარების მიზნით. სსიპ  მატერიალური მარაგები მოიხმარება ორგანიზაციის ფუნქციონირებისას 

სამეურნეო, სასწავლო, კულტურულ და სხვა საჭიროებაზე. მარაგებში აღირიცხება ის აქტივებიც, 

რომლებიც არ მოიხმარება მოცემულ ორგანიზაციაში, არამედ  ერთეულის მიერ  შესყიდული ან 

წარმოებულია  სხვა მხარეებისთვის უსასყიდლოდ ან ნომინალური ღირებულებით განაწილების მიზნით. 

მაგალითად, განათლების  ორგანოების მიერ წარმოებული და სკოლებისთვის უსასყიდლოდ გადასაცემი 

საგანმანათლებლო წიგნები. 

მატერიალური მარაგები არის  აქტივები: 

● წარმოების   პროცესში   გამოსაყენებელი   ნედლეულისა   და მასალების ფორმით; 

● მომსახურების პროცესში გამოსაყენებელი ან გასანაწილებელი ნედლეულისა და მასალების  

ფორმით; 

● რომლებიც ინახება გაყიდვის ან განაწილებისათვის ოპერირების ჩვეულებრივ რეჟიმში;  ან 

 ● წარმოების პროცესში გაყიდვის ან განაწილებისათვის 

საჯარო სექტორის მრავალ ერთეულში სასაქონლო-მატერიალური ფასეულობები უფრო მეტად 

უკავშირდება მომსახურების უზრუნველყოფას, ვიდრე შემდგომი გაყიდვის მიზნით შესყიდულ ან 

წარმოებულ და მფლობელობაში არსებულ საქონელს. 

მარაგების აღრიცხვის მთავარი ამოცანაა კონტროლი განხორციელდეს მათ შეძენასა და მოტანასთან 

დაკავშირებულ ოპერაციებზე, შენახვაზე, გამოყენებასა და ხარჯვის ნორმების დაცვაზე. 

მარაგების კლასიფიკაცია ხდება მათი დანიშნულების მიხედვით. ხარჯების ეკონომიკური 

კლასიფიკაციით მატერიალური მარაგები წარმოდგენილია შემდეგი სახით: 

ნედლეული და მასალები - შედგება ყველა იმ ნედლეულისა და მასალისაგან, რომელიც ინახება 

წარმოების ან/და მომსახურების პროცესში გამოსაყენებელად და მონაწილეობს წარმოებული 

პროდუქციისა და მომსახურების ღირებულების გაანგარიშებაში.  

დაუმთავრებელ წარმოება - მას   მიეკუთვნება პროდუქცია, რომელიც ნაწილობრივაა დამუშავებული 

ან წარმოებული და მათი წარმოება დასრულდება მომავალში იმავე მწარმოებლის მიერ. ისინი არ 

ექვემდებარებიან გაყიდვას, მიწოდებას ან გადაცემას სხვა მხარისათვის შემდგომი დამუშავების გარეშე. 

მზა პროდუქცია - ეწოდება ისეთ ნაწარმს, რომელმაც მწარმოებელთან გაიარა დამუშავების ყველა 

სტადია, განკუთვნილია სარეალიზაციოდ და სხვა ერთეულებზე მიწოდებამდე არ ექვემდებარება შემდგომ 

დამუშავებას. სახელმწიფო ერთეულებს მზა პროდუქცია შეიძლება ჰქონდეთ მხოლოდ მაშინ, თუ 

საქონელს აწარმოებენ გასაყიდად ან სხვა ერთეულებისთვის გადასაცემად.  

შემდგომი რეალიზაციისათვის შეძენილი საქონელი - ეს მუხლი მოიცავს შემდგომი გაყიდვის ან სხვა 

ერთეულზე გადაცემის მიზნით შეძენილ ისეთ საქონელს, რომლის ფიზიკური ფორმის მკვეთრი 

ცვლილებები არ ხორციელდება, რამდენადაც შესყიდვის მომენტში აღნიშნულ საქონელს უკვე გააჩნია მზა 

პროდუქციის სახე. 

 აღნიშნულ მუხლში ერთიანდება ასევე სტრატეგიული მარაგები, რომელიც მოიცავს იმ საქონელსა და 

მომსახურებას, რომლებიც ინახება სტრატეგიული მიზნებისათვის და საგანგებო სიტუაციებისათვის, 

ბაზრის მარეგულირებელი ორგანოების მიერ შენახულ საქონელსა და, აგრეთვე, საქონელს, რომელიც 

ქვეყნისათვის განსაკუთრებით მნიშვნელოვანია. 

სამხედრო მარაგები  - აღნიშნულ კატეგორიაში აღირიცხება ერთჯერადი გამოყენების 

მოწყობილობები, როგორებიცაა ტყვია-წამალი, რაკეტები, ბომბები და სხვა, რომლებიც არ აღირიცხება სხვა 

ძირითად აქტივებში. 

საბიუჯეტო კლასიფიკაციით განსაზღვრულია + მცირეფასიანი აქტივები – ტექნიკა, ინვენტარი, 

მოწყობილობა და სხვა მცირეფასიანი აქტივები, რომლებიც მიუხედავად გამოყენების ვადის 

ხანგრძლივობისა, განიხილება მოკლევადიან აქტივებად და აღირიცხება მატერიალური მარაგების 

მსგავსად.  

     

 2. 1. 2.  მატერიალური მარაგების თავდაპირველი აღიარება და შეფასება  

 
მატერიალური მარაგების აღრიცხვისას პირველ რიგში უნდა მოხდეს მათი შეფასება, რითაც უნდა 

მოხდეს მათი აქტივებში აღიარება და შემდგომ პერიოდებში გადატანა. 

სსბასს 12-ის  —მატერიალური მარაგების-  მიხედვით მატერიალური მარაგების შეფასება უნდა 

მოხდეს მათ  თვითღირებულებასა და ნეტო სარეალიზაციო  ღირებულებას შორის უმცირესი თანხით, 

გარდა იმ შემთხვევებისა როდესაც მარაგები   შეძენილია   არაგაცვლითი ოპერაციის გზით, ან/და  

განკუთვნილია უსასყიდლოდ ან  ნომინალური  ღირებულებით  გასანაწილებელი საქონლის წარმოების 

პროცესში გამოსაყენებლად. 

ნეტო სარეალიზაციო ღირებულება  არის  ჩვეულებრივი ოპერირების რეჟიმში შეფასებით დადგენილი 

გასაყიდი ფასი, პროდუქციის დასრულებისათვის, გაყიდვის, გაცვლის და განაწილებისათვის 

შეფასებით დადგენილი საჭირო დანახარჯების გამოკლებით. 

თუ  მატერიალური  მარაგები   შეძენილია   არაგაცვლითი ოპერაციის გზით, მათი შეფასება ხდება 

შეძენის თარიღისათვის არსებული  სამართლიანი ღირებულებით, ხოლო თუ ისინი  განკუთვნილია:  

უსასყიდლოდ ან ნომინალური ღირებულებით  გასანაწილებლად;  ან უსასყიდლოდ ან  ნომინალური  

ღირებულებით  გასანაწილებელი საქონლის წარმოების პროცესში გამოსაყენებლად, მათი შეფასება უნდა 

მოხდეს მათ თვითღირებულებასა და მიმდინარე ჩანაცვლების ღირებულებას შორის უმცირესი თანხით. 

სამართლიანი ღირებულება არის თანხა, რომლითაც იგივე მატერიალური მარაგები შესაძლოა 

გაიცვალოს ბაზარზე მცოდნე და ყიდვის სურვილის მქონე მყიდველებსა და გამყიდველებს შორის. 

მიმდინარე ჩანაცვლების ღირებულება - არის ის ღირებულება, რომელსაც ერთეული გაიღებდა აქტივების 

მოსაპოვებლად ანგარიშგების თარიღისათვის. 

მაგალითი. შეფასება თვითღირებულებასა და ნეტო სარეალიზაციო ღირებულებას შორის უმცირესი 

თანხით 

წლის ბოლოს ორგანიზაციას ერიცხება მარაგები: 

დასახელება  A B G 

თვითღირებულება 90 70 55 

შეფასებითი გასაყიდი ფასი 105 65 0 

გაყიდვის ხარჯები ერთეულზე  2 5 0 

ჩანაცვლების ღირებულება 0 0 50 

რაოდენობა 50 80 100 

 

როგორც მონაცემებიდან ჩანს G  პროდუქტი განკუთვნილია უსასყიდლოდ ან ნომინალური 

ღირებულებით  გასანაწილებლად. 
მარაგი ღირებულება (ლარი) 

თვითღირებულება ნეტო სარეალიზაციო 

ღირებულება 

ჩანაცვლების 

ღირებულება 

ფინანსურ ანგარიშგებაში 

აისახება 

A 90 × 50 = 4,500 (105 – 2) × 50 = 5,150  4,500 

B 70  × 80 = 5,600 (65 -5) × 80 = 4,800  4,800 

G 55 × 100 = 5,500  50 × 100 = 5,000 5,000 

ჯამი 15,600   14,300 

 

მარაგები გაუფასურდა 1,300 ლარით და ფინანსურ ანგარიშგებაში 15,600 ლარის ღირებულების 

მარაგი  აისახება 14,300 ლარად. 

სხვაობა  აისახება ბუღალტრული გატარებით: 

დებეტი 5-92-0000 მატერიალური მარაგების ღირებულების შემცირების ხარჯები 1,300 

კრედიტი 1-14-0000 მატერიალური მარაგები 1,300 

 

თუ მატერიალური მარაგები დაზიანდა, ნაწილობრივ ან მთლიანად მოძველდა, ან მათი გასაყიდი 

ფასი დაეცა, და  შეუძლებელია მათი ღირებულების კომპენსაცია ხდება მათი ჩამოწერა. მატერიალური 

მარაგების ნეტო სარეალიზაციო ღირებულებამდე ჩამოწერა ხდება მუხლების მიხედვით, თუმცა ზოგჯერ 

უფრო მიზანშეწონილია მსგავსი ან ერთმანეთთან დაკავშირებული მუხლების დაჯგუფება. 

მატერიალური მარაგების თავდაპირველი შეფასება და ბუღალტრულ აღრიცხვაში ასახვა ხდება 

თვითღირებულებით, რომელიც მოიცავს შესყიდვის  ყველა დანახარჯს, კონვერსიის დანახარჯებს და სხვა 

დანახარჯებს, რომლებიც გაწეულია მატერიალური მარაგების მოცემულ ადგილამდე ტრანსპორტირებისა 

და სათანადო მდგომარეობაში მოყვანისთვის. 

სასაქონლო-მატერიალური ფასეულობების თვითღირებულებაში არ ჩაირთვება:  

(ა) ნედლეულისა და მასალების  დანაკარგების,  ცოცხალი  შრომისა და სხვა საწარმოო დანახარჯების 

ზენორმატიული თანხები; 

(ბ)  მატერიალური  მარაგების  შენახვის  დანახარჯები,  იმ  შენახვის დანახარჯების გარდა, რომლის 

გაწევა აუცილებელია საწარმოო პროცესის ერთი სტადიიდან მომდევნო სტადიაზე გადასასვლელად; 

(გ) ზედნადები ადმინისტრაციული ხარჯები, რომელიც დაკავშირებული არ არის მატერიალური 

მარაგების მოცემულ ადგილამდე ტრანსპორტირებასა და მათ სათანადო მდგომარეობაში მოყვანასთან და 

(დ)      რეალიზაციის დანახარჯები 

ამ ხარჯების  აღიარება ხდება იმ პერიოდის ხარჯებში, რომელშიც იყო გაწეული.  

სსბასს 5ის - „ნასესხებ სახსრებთან დაკავშირებული დანახარჯები“ შესაბამისად  მატერიალური მარაგების 

შესაძენად გაწეული საპროცენტო ხარჯი თვითღირებულებას არ მიეკუთვნება გარდა იმ შემთხვევისა, 

როცა ისინი ექვემდებარება კაპიტალიზაციას. 

 

მაგალითი. თვითღირებულების განსაზღვრა 

ნარკოლოგიის ინსტიტუტთან არსებულმა რეაბილიტაციის ცენტრმა განახორციელა ნარკოტიკულ-

ფსიქოტროპული მედიკამენტების იმპორტი, შემდგომი გადახდის პირობით. მედიკამენტების შეძენის ფასი 

შეადგენს 15,000 აშშ დოლარს, გამოგზავნაზე დაიხარჯა 3,000 აშშ დოლარი, განბაჟების ხარჯი შეადგენს 900 

ლარს. აშშ დოლარის კურსი განბაჟებისა და მიღების დღეს შეადგენდა $1 =1.65 

მედიკამენტების ღირებულება იქნება:  

(15 000 * 1.65) + (3 000 * 1.65) + 900 = 30,600 ლარი. 

როდესაც ადგილი აქვს ერთდროულად რამდენიმე დასახელების მატერიალური მარაგების შეძენას, 

იმისათვის, რომ სწორად მოვახდინოთ ერთეულის თვითღირებულების ფორმულირება, ზედნადები 

ხარჯები, მაგალითად, ტრანსპორტირების და სხვა, გადანაწილებულ უნდა იქნეს თითოეულ 

დასახელებაზე. ზედნადები ხარჯების (ამ შემთხვევაში ტრანსპორტირების) განაწილების ბაზა შეიძლება 

იყოს საქონლის რაოდენობა, ღირებულება და სხვა.    

მაგალითი. თავდაცვის სამინისტროს მიერ 20 აპრილს შეძენილია 475,000 ლარის ღირებულების სამხედრო 

ფორმა, მათ შორის:  

დასახელება რაოდენობა ერთეულის 

ფასი 

შესყიდვის 

ღირებულება 

ფორმის ტანსაცმელი 1 000 120 120 000 

ჩექმა 1 000 70 70 000 

ზამთრის ქურთუკი 1 500 190 285 000 

ჯამი:   475 000 

სამხედრო ფორმის ტრანსპორტირებისათვის კომპანიას „გავაზა“ გადაერიცხა 10,000 ლარი. შეძენილი 

სპეცტანსაცმლიდან 700 ცალი სამხედრო ფორმა და 700 წყვილი ჩექმა გადაეცა სამხედროებს. დანარჩენი 

ინახება საწყობში. შეძენის თანხები გადარიცხულია სახელმწიფო ხაზინიდან. 

თვითღირებულების გაანგარიშება  

დასახელება 

 

მთლიანი 

ღირებულ

ება 

პროცენტული წილი 

მთლიან 

ღირებულებაში % 

ტრანსპორტირების 

ხარჯი სულ 10 000 

ლარი 

მთლიანი 

თვითღირებუ

ლება (ლარი) 

ფორმის 

ტანსაცმელი 
120 000 120000/475 00 = 25 2 500  122 500 

ჩექმა 70 000 70000/475 000 = 15 1 500 71 500 

ქურთუკი 285 000 285 000/475 000 = 60 6 000 291 000 

მთლიანი 

ღირებულება 
475 000  10 000 485 000 

 
 
განვსაზღვროთ შეძენილი და ექსპლუატაციაში გადაცემული სამხედრო ფორმის თვითღირებულება 

ცალკეული სახეების მიხედევით.  

შეძენილი მარაგების თვითღირებულებაზე ტრანსპორტის ხარჯების მიკუთვნება მოხდა მთლიან 

ღირებულებაში მათი წილის პროპორციულად.  

აღნიშნული ხარჯის განაწილების შემდეგ გამოვთვალოთ: 

1. ერთეული პროდუქციის თვითღირებულება: 

 

დასახელება თანხა (ლარი) 

ფორმის ტანსაცმელი  122 500 /1000 = 122.5 

ჩექმა 71 500 /1000 = 71.5 

ქურთუკი 291 000/1 500 = 194 

 

ექსპლუატაციაში გადაცემული მარაგების ღირებულება: 
 

დასახელება Tanxa (lari) 

ფორმის ტანსაცმელი 700 * 122.5 = 85 750 

ჩექმა 700 * 71.5 = 50 050 

სულ: 135,800 

 
როდესაც  მატერიალური მარაგები შეძენილია არაგაცვლითი ოპერაციის გზით, მათი შეფასება ხდება 

შეძენის თარიღისათვის არსებული სამართლიანი ღირებულებით.  

   მაგალითად, საერთაშორისო სამედიცინო სააგენტომ შესაძლოა აჩუქოს სამედიცინო მასალები 

საჯარო საავადმყოფოს ბუნებრივი კატასტროფის შემდგომ პერიოდში. ასეთ შემთხვევებში, მატერიალური 

მარაგების თვითღირებულება მათი მიღების თარიღისათვის არსებული სამართლიანი ღირებულებით 

განისაზღვრება.  

 

სავაჭრო დათმობა, სხვადასხვა სახის ფასდათმობები არ ჩაირთვება შესყიდვის დანახარჯების 

გაანგარიშებაში. 

მაგალითი.  

ორგანიზაციას  სურს შეიძინოს მარაგები. როგორი იქნება მათი თვითღირებულება შემდეგი ინფორმაციის 

საფუძველზე: რაოდენობა 2,000; ერთეულის გასაყიდი ფასი 30 ლარი; ფასდაკლება მთლიანი თანხის  10%; 

სწრაფი გადახდის ფასდაკლება  20 დღის განმავლობაში გადახდის შემთხვევაში 2%. თუ ორგანიზაცია 

აპირებს 20 დღის განმავლობაში გადახდას, მან უნდა შეამციროს მარაგების თვითღირებულება 

გამოთვლილი  ფასდაკლებით. 

გაანგარიშება: 

თვითღირებულება - 2,000 × 30 – 60,000 × (10%+2%) = 52,800 ლარი. 

 

ერთეულმა შესაძლებელია მატერიალური მარაგები შეისყიდოს განვადების პირობით. როდესაც 

გარიგება რეალურად შეიცავს ფინანსურ ელემენტს, ეს ელემენტი, მაგალითად განსხვავება ნორმალური 

საკრედიტო პირობების შესაფერის შეძენის ფასსა და გადახდილ თანხას შორის, აღიარებულ იქნება 

როგორც საპროცენტო ხარჯი დაფინანსების პერიოდში და არ დაემატება მარაგის თვითღირებულებას ( პ 

27). 

მაგალითი. თვითღირებულების განსაზღვრა  

 ორგანიზაციამ, 12 თვიანი განვადებით,  შეიძინა მარაგები, რისთვისაც მომწოდებელს უხდის 

215,000 ლარს, ერთი წლის შემდეგ.  საბაზრო საპროცენტო განაკვეთი 14%-ია.  მარაგები და 

ვალდებულება  აღიარდება გადასახდელი თანხის დისკონტირებული ღირებულებით  215,000 / (1 

+ 0.14) 1 = 188,596 ლარი, ხოლო 26,404 ლარი აღიარდება საპროცენტო ხარჯად.  

დებეტი 1-14-1400 სხვა მასალები და მარაგები   188, 596 

დებეტი 5- 71 -0000   საპროცენტო ხარჯი 26,404 

კრედიტი 2-13-4100 საქონლისა და მომსახურების მოწოდების შედეგად 

წარმოქმნილი მოკლევადიანი კრედიტორული დავალიანებები 

საბიუჯეტო  წლის ფარგლებში                      

215,000 

 

   დახარჯული, გასული, მატერიალური მარაგების თვითღირებულების განსაზღვრისათვის 

სსბასს 12—მატერიალური მარაგები  ადგენს თვითღირებულების  შემდეგ მეთოდებს: 

● ინდივიდუალურად გაწეული დანახარჯების  (სპეციფიური იდენტიფიკაციით)  მეთოდს; 

● ფიფო მეთოდს;  

● საშუალო შეწონილი ღირებულების მეთოდს 

   დანახარჯების სპეციფიური იდენტიფიკაცია გულისხმობს, რომ სპეციფიური დანახარჯები 

მიეკუთვნება მატერიალური მარაგების იდენტიფიცირებულ ერთეულს.  

ეს არის შესაფერისი მიდგომა მატერიალური მარაგების ისეთი ელემენტებისათვის, 

რომლებიც სპეციალური პროექტისთვისაა განკუთვნილი. 

  „ფიფო“ ფორმულის გამოყენება გულისხმობს, რომ მატერიალური მარაგების ის 

ელემენტები, რომლებიც პირველად იყო შეძენილი, იყიდება პირველად. ამიტომ, საანგარიშგებო 

წლის ბოლოს შეიძლება დარჩეს ის მატერიალური მარაგები, რომლებიც შეიძინეს ან აწარმოეს 

ბოლოს. 

   საშუალო შეწონილი ღირებულების ფორმულის თანახმად, მატერიალური მარაგების 

თითოეული ელემენტის ღირებულება განისაზღვრება მატერიალური მარაგების ერთგვაროვანი 

ელემენტების ღირებულების საშუალო შეწონილი სიდიდისა და ღირებულების საფუძველზე, 

რომლებიც აწარმოეს ან შეიძინეს საანგარიშგებო პერიოდის განმავლობაში. ღირებულების 

საშუალო სიდიდის გაანგარიშება შესაძლებელია პერიოდულად, ან ყოველი ახალმიღებული 

პარტიისათვის, მოცემული ერთეულისათვის დამახასიათებელი ვითარების შესაბამისად.  

 

მაგალითი. სსიპ „სინათლის ქალაქმა“ გარე განათების სისტემის დასამონტაჟებლად შეიძინა 

კაბელი, რომლის შესყიდვა განხორციელდა ოთხ ეტაპად. 

შეძენის თარიღი რაოდენობა (მეტრი) ფასი  
თანხა (ლარი) 

 

 

 15.12. 2017  15 000 1.75 26 250 

 5.01.2018 45 000 1.70 76 500 

 22.01.2018 60 000 1.65 99 000 

jami 120 000  201 750 

 

 

სამუშაოების შესრულება დაიწყო 1. 02-ს, თებერვალში დახარჯულია 110 000 მეტრი კაბელი. 

თუ შეუძლებელია დახარჯული კაბელის იდენტიფიცირება შესყიდვის ფასის მიხედვით, მაშინ 

სუბიექტი იყენებს ფიფო მეთოდს ან საშუალო შეწონილი ღირებულების მეთოდს. 

ფიფო მეთოდის მიხედვით, პირველ რიგში, გახარჯულად ითვლება ის საქონელი, რომელიც 

საანაგრიშგებო პერიოდის დასაწყისისთვის ირიცხება, ხოლო შემდგომ _ ის საქონელი, რომელიც 

შეძენილი ან წარმოებულია საანგარიშო პერიოდის განმავლობაში, მისი შეძენის ან წარმოების დროის 

მიხედვით. 

ფიფო მეთოდით გახარჯული კაბელის თვითღირებულება შეფასდება 185 250 ლარად, რომელიც 

შემდეგნაირად გაიანგარიშება: 

15 000 * 1.75 = 26 250 

45 000 * 1.70 = 76 500 

50 000 * 1.65 = 82 500 

--------------------------- 

ჯამი 110 000 _ 185 250 

 

საშუალო შეწონილი მეთოდით გაანგარიშებისას ვადგენთ შეძენილი მარაგის საშუალო ფასს და 

გახარჯული მარაგი ფასდება საშუალო ფასით. 

 

საშუალო ფასი = მარაგების მთლიანი თანხა/მარაგების რაოდენობის ჯამთან 

კაბელის საშუალო ფასი იქნება: 

     

201 750/120 000 = 1.681 

 

საშუალო შეწონილი მეთოდით გახარჯული კაბელის ღირებულება შეფასდება 184 910 ლარად. 

 

110 000 * 1.681 = 184 910 

 

მატერიალური მარაგების თვითღირებულების გაანგარიშებისთვის  შესაძლოა აგრეთვე გამოყენებულ 

იქნეს თვითღირებულების განსაზღვრის ისეთი მეთოდები, როგორიცაა მაგალითად, ნორმატიული და 

საცალო ფასების მეთოდი.(30.) 

ნორმატიული მეთოდი გამოიყენება მაშინ როდესაც შედეგები მიახლოებით გაუტოლდება 

თვითღირებულებას.  

ნორმები რეგულარულად უნდა გადაისინჯოს და, საჭიროების შემთხვევაში, განახლდეს არსებული 

პირობების გათვალისწინებით. 

 მაგალითი. ნორმატიული ღირებულება 

ორგანიზაციამ პროდუქციის საწარმოებლად დაადგინა შემდეგი ნორმატივები: 

●პირდაპირი მასალა 200 ლარი; 

●პირდაპირი შრომითი დანახარჯები  100 ლარი; 

●მუდმივი საწარმოო ხარჯები 50 ლარი; 

●ცვლადი საწარმოო ხარჯები 30 ლარი; 

 

მთლიანი ნორმატიული ღირებულება 380 (200+ 100  + 50 + 30) ლარია. საანგარიშგებო პერიოდის ბოლოს 

პროდუქციის დარჩენილი ნაწილი 400 ცალია. თვითღირებულების  ნორმატიული მეთოდით ნაშთად 

დარჩენილი მარაგების თვითღირებულებაა 152,000 (400 × 380) ლარი. 

დავუშვათ: 

1. ფაქტიური თვითღირებულება შეადგენდა 400 ლარს, ნორმატიული ღირებულება 380 ლარია გადახრა   

20 ლარი აღიარდება  პერიოდის ხარჯად.  

 სტანდარტით მატერიალური მარაგების ზენორმატიული საწარმოო დანახარჯები  მოცემულ პერიოდში  

ხარჯად  აღიარდება.    

2. საანგარიშგებო პერიოდში  მასალების ღირებულება გაიზარდა, რამაც გამოიწვია ფაქტობრივი 

თვითღირებულების გაზრდა 600 ლარამდე.  

ამ შემთხვევაში უნდა გადაიხედოს ნორმები, წინააღმდეგ შემთხვევაში პერიოდის ხარჯები  უსაფუძვლოდ 

გაიზრდება.  

   საცალო ფასების მეთოდი გამოიყენება იმ მარაგის შესაფასებლად, რომელიც დიდი რაოდენობით 

სწრაფად იცვლება და რომლისთვისაც  ფასნამატი საერთოა.  

მარაგის თვითღირებულება განისაზღვრება გასაყიდ ფასის მთლიანი მარჟის პროცენტის 

გამოკლებით.  

მაგალითი. საცალო ფასები 

საქონლის გასაყიდი ფასი  24,000 ლარია, ფასნამატი შეადგენს 20%-ს.   ამ შემთხვევაში. თვითღირებულება 

იქნება 20,000 (24,000 /1.2) 

მოცემული საწყისი მონაცემებიდან გამომდინარე, ჩვენ განვსაზღვრავთ რა ღირებულებით უნდა შეფასდეს 

საქონელი საანგარიშო პერიოდის ბოლოს ფინანსურ ანგარიშგებაში ჩართვისთვის. 

 

2.1.2.  მატერიალური მარაგების მიღების აღრიცხვა 

 

საბიუჯეტო ორგანიზაციების მიერ მატერიალური მარაგები  შეიძლება შეძენილ იქნეს ბიუჯეტიდან 

გამოყოფილი დაფინანსებით, გრანტებით, მიზნობრივი და ეკონომიკური საქმიანობიდან მიღებული 

შემოსავლებით.  

შეძენილი მატერიალური მარაგების აღრიცხვა დაფინანსების წყაროების მიხედვით, საბიუჯეტო 

ორგანიზაციებში მარაგების აღრიცხვის ერთ-ერთი თავისებურებაა. 

ასეთი გამიჯვნა უზრუნველყოფს მონაცემებს მარაგების მოძრაობისა და მისი შედეგების შესახებ, 

რომლებიც უნდა აისახოს ფინანსურ ანგარიშგებაში.  

რა შედეგები შეიძლება წარმოქმნას მარაგების დაფინანსების წყაროს მითითების გარეშე გაუმიჯნავმა 

აღრიცხვამ? ეს გამოიწვევს იმას, რომ მატერიალური მარაგების ხარჯად აღიარებისას მოხდება შიდა 

ხარჯების (საბიუჯეტო, ეკონომიკური საქმიანობის, გრანტის) აღრევა და შესაბამისად, ფინანსურ 

ანგარიშგებაში არასწორად აისახება ფინანსური შედეგები, წმინდა ღირებულება და სხვა მაჩვენებლები.  

საბიუჯეტო ორგანიზაციებში სხვადასხვა სახისა და დანიშნულების მარაგების მიღება წარმოებს 

შესყიდვებით, გრანტებით, ტრანსფერებით, ბარტერითა და სხვა ოპერაციებით. 

მატერიალური მარაგები აღრიცხვაში აისახება მაშინ, როდესაც ხდება არაფინანსურ აქტივებზე 

საკუთრების უფლების მოპოვება ან დათმობა. 

მატერიალური მარაგების შეძენა შემოსავალში აისახება მარაგების მიღების სამეურნეო მოვლენის 

დამადასტურებელი დოკუმენტების: ანგარიშ-ფაქტურის, სასაქონლო ზედნადების, შესყიდვისა და მიღება-

ჩაბარების აქტის საფუძველზე. 

 

● მატერიალური მარაგების მიღება შესყიდვებით.  

მატერიალური მარაგები შეძლება შეძენილ იქნეს შემდგომი გადახდის პირობით, წინასწარ გადახდილი 

ავანსებით ან საქვეანგარიშოდ გაცემული თანხებით. 

მატერიალური მარაგების შესყიდვები შემდგომი გადახდის პირობით აისახება ბუღალტრული 

გატარებით: 

დებეტი 1-14-0000 მატერიალური მარაგები         

კრედიტი 2-13-4100 საქონლისა და მომსახურების მოწოდების შედეგად წარმოქმნილი  

მოკლევადიანი კრედიტორული დავალიანებები საბიუჯეტო  წლის 

 

ფულადი სახსრებით ვალდებულებების დაფარვა აისახება ბუღალტრული გატარებით: 

 

დებეტი 2-13-4100 საქონლისა და მომსახურების მოწოდების შედეგად წარმოქმნილი  

მოკლევადიანი კრედიტორული დავალიანებები საბიუჯეტო   წლის 

ფარგლებში                                           

კრედიტი 1-11-1100      ფულადი სახსრები სალაროში ეროვნულ ვალუტაში; ან 

   კრედიტი 1-13-1210 საბიუჯეტო ორგანიზაციების მოკლევადიანი (მიმდინარე)  

დებიტორული დავალიანებები ხაზინის მიმართ, საბიუჯეტო სახსრებით   

 

        

მაგალითი. შეძენა შემდგომი გადახდის პირობით 

საბიუჯეტო ორგანიზაციის მიერ, რომელიც დღგ-ს გადამხდელი არ არის, ბიუჯეტიდან მიღებული 

დაფინანსებით, შემდგომი გადახდის პირობით შესყიდულია: 

10 ცალი აკუმულატორი, ერთი ცალის ფასი დღგ-ს ჩათვლით _ 106.2 (90 + 16.20) ლარია, სულ 1 062 ლარი; 

40 ცალი საბურავი, ერთი ცალის ფასი დღგ-ს ჩათვლით 141.6 (120 + 21.60) ლარია, სულ 5 664 ლარი. 

აკუმულატორებისა და საბურავების მთლიანი ღირებულება 6 726 ლარია. ტრანსპორტირებაში 

გადახდილია 150 ლარი.  

ავსახოთ ბუღალტრული გატარებით აღნიშნული ოპერაცია. 

შეძენილი მარაგების თვითღირებულება სახეების მიხედვით. 

 

დასახელება 
 

ფასი 

(ლარი) 
 

წილი მთლიან 

ღირებულებაში 

            % 

ტრანსპორტირების 

ხარჯი (ლარი) 
თვითღირებულება 

(ლარი) 

აკუმულატორი 1 062 15,8 150 * 15,8/100 = 24 1 086 

საბურავი 5 664 84,2 150* 84,2/100 = 126 5 790 

ჯამი: 6 726 100 150 6 876 

 

 

შეძენილი მარაგები მიეკუთვნება სათადარიგო ნაწილებს, რომლებიც  საწყობში მიღებისას, მათი 

ექსპლუატაციაში გადაცემამდე, აღირიცხება მატერიალურ მარაგებში, შესაბამის ანალიზურ ანგარიშებზე: 

დებეტი 1-14-1420 სხვა დანარჩენი მასალები და მარაგები 6 876 

კრედიტი 2-13-4100 საქონლისა და მომსახურების მოწოდების შედეგად 

წარმოქმნილი მოკლევადიანი კრედიტორული 

დავალიანებები საბიუჯეტო წლის ფარგლებში 

6 876 

              

ვალდებულების დაფარვა: 

 

დებეტი 2-13-4100 საქონლისა და მომსახურების მოწოდების შედეგად 

წარმოქმნილი მოკლევადიანი  კრედიტორული დავალიანებები 

საბიუჯეტო წლის ფარგლებში 

6 876 

კრედიტი 1-13-1210 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, საბიუჯეტო სახსრებით 

6 876 

 

 ბიუჯეტიდან მიღებული დაფინანსების აღრიცხვა: 

 

დებეტი 1-13-1210 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, საბიუჯეტო სახსრებით 

6 876 

კრედიტი 4-52-2000 საბიუჯეტო ორგანიზაციის მიერ ხაზინიდან მიღებული 

მიმდინარე  ტრანსფერები  

6 876 

 

● მომწოდებლისთვის წინასწარ გადახდილი ავანსებით მატერიალური მარაგების შეძენაზე შედგება 

შემდეგი ბუღალტრული გატარებები: 

თანხის წინასწარი გადახდა აისახება გატარებით: 

 

დებეტი     1-15-1100 საქონლისა და მომსახურების შესაძენად წინასწარი გადახდებით 

მოკლევადიანი  მოთხოვნები   

კრედიტი 1-13-1210 ან 

1-13-1230 

საბიუჯეტო ორგანიზაციების მოკლევადიანი (მიმდინარე) 

დებიტორული დავალიანებები ხაზინის მიმართ, საბიუჯეტო სახსრებით  

ან არასაბიუჯეტო (საკუთარი) სახსრებით   

 

მარაგების მიღება: 
  

დებეტი

  

1-14-0000 მატერიალური მარაგები (მარაგის შესაბამისი  ანგარიში)  

კრედიტი 1-15-1100 საქონლისა და მომსახურების შესაძენად წინასწარი გადახდებით 

მოკლევადიანი (მიმდინარე) მოთხოვნები   

 

ანალოგიური გატარებებით აისახება მარაგების შეძენა საქვეანგარიშოდ გაცემული თანხებით. 

● მატერიალური მარაგები შეიძლება მიღებული იყოს უსასყიდლოდ, გრანტით ან ტრანსფერით. 

გრანტი არის საწარმოს, ორგანიზაციის ან ფიზიკური პირისთვის ფინანსური მხარდაჭერა ფულადი 

ან ნატურალური ფორმით, სამეცნიერო-კვლევით, საცდელ-საკონსტრუქტორო სამუშაოსათვის ან სხვა 

მიზნებისათვის.  

სახელმწიფო ერთეულის ან საერთაშორისო ორგანიზაციებისგან გრანტით მიღებული მასალები 

აისახება ბუღალტრული გატარებით: 

 

დებეტი 1-14-0000 მატერიალური მარაგები   

კრედიტი 4-32-1000 სასაქონლო ფორმით მიღებული მიმდინარე გრანტები  

 

 

მაგალითი. მასალების მიღება გრანტით მიღებული ფულადი სახსრებით 

 სამეცნიერო-კვლევითმა დაწესებულებამ, რომელიც არ არის დღგ-ს გადამხდელი, საერთაშორისო 

ფონდიდან მიიღო გრანტი 10 000 ლარი, რითიც შეძენილია 4 000 ლარის მასალა, დღგ შეადგენს 720 ლარს, 

ტრანსპორტირებაზე დაიხარჯა 250 ლარი. 

შენიშვნა. თუ მასალები შეძენილია გრანტით მიღებული დაფინანსებით, მაშინ ჯერ ადგილი აქვს თანხის 

ჩარიცხვას ანგარისწორების ანგარიშზე და შემდეგ მასალების შეძენას. 

მაგალითში მოცემული სამეურნეო ოპერაციები ავსახოთ ბუღალტრული გატარებით: 

გრანტის ჩარიცხვა: 

დებეტი 1-13-1230 საბიუჯეტო ორგანიზაციების მოკლევადიანი (მიმდინარე) 

დებიტორული დავალიანებები ხაზინის მიმართ, 

არასაბიუჯეტო სახსრებით   

10,000 

კრედიტი 4-30-0000 შემოსავლები გრანტებით                 10,000 

 

მასალების შეძენა გრანტით მიღებული თანხებიდან: 

დებეტი 1-14-1400 სხვა მასალები და  მარაგები 4,250 

დებეტი 1-13-2400 დამატებითი ღირებულების გადასახადით მოთხოვნები  720 

კრედიტი 2-13-4100 საქონლისა და მომსახურების მოწოდების შედეგად 

წარმოქმნილი  მოკლევადიანი  კრედიტორული 

დავალიანებები საბიუჯეტო წლის  ფარგლებში   

4,970 

 

ვალდებულების დაფარვა: 

დებეტი 2-13-4100 საქონლისა და მომსახურების მოწოდების შედეგად 

წარმოქმნილი  მოკლევადიანი  კრედიტორული 

დავალიანებები საბიუჯეტო წლის  ფარგლებში    

4,970 

კრედიტი     1-13-1230 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, არასაბიუჯეტო  სახსრებით     
4,970 

 

მიუხედავად იმისა, რომ ორგანიზაცია დღგ-ს გადამხდელი არ არის, გრანტით შეძენილ აქტივებსა და 

მომსახურებაზე გადახდილი დღგ თვითღირებულებას კი არ მიეკუთვნება, არამედ აისახება გადახდილი 

დღგ-ს ანგარიშზე. რადგანაც, საქართველოს საგადასახადო კოდესით (მუხლი 63), გრანტის მიმღებ პირს, 

რომელიც ყიდულობს გრანტის ხელშეკრულების პირობებით გათვალისწინებულ საქონელს ან/და იღებს 

მომსახურებას, უფლება აქვს, დადგენილი წესით, ჩაითვალოს ან დაიბრუნოს საგადასახადო ორგანოში 

დამატებული ღირებულების გადასახადის გადახდის დამადასტურებელი დოკუმენტი დასაბეგრი 

ოპერაციის განხორციელებიდან 3 თვეში წარდგენის საფუძველზე. 

 კერძო სუბიექტისგან უსასყიდლოდ გადაცემული მატერიალური მარაგების მიღებაზე შედგება 

ბუღალტრული მუხლი: 

დებეტი 1-14-0000 მატერიალური მარაგები           

კრედიტი    4-45-1000 შემოსავლები მიმდინარე გარე ტრანსფერებით, რომლებიც სხვაგან არ 

არის კლასიფიცირებული    

                                                                                                                                                                                          

 ნებაყოფლობითი შემოწირულობის დროს მარაგების მიღებაზე შედგება მიღება-ჩაბარების აქტი და 

მარაგები შეფასდება სამართლიანი ღირებულებით. 

ბალანსზე რიცხული ამორტიზებული ან გამოუყენებელი ძირითადი აქტივების ბალანსიდან ჩამოწერის 

შედეგად მიღებული ქონება შეიძლება ორგანიზაციამ გამოიყენოს სამეურნეო დანიშნულებით.  

მაგალითად, განხორციელდა შენობის დემონტაჟი, რის შედეგადაც დარჩენილი სამშენებლო მასალა 

შეფასებულ იქნა 6,000 ლარად. ვინაიდან მასალები ვარგისია და შეიძლება მისი სამეურნეო დანიშნულებით 

გამოყენება, შემოსავალში აღებულ უნდა იქნეს საბაზრო ღირებულებით. 

აღნიშნული სამეურნეო ოპერაცია ბუღალტრულად აისახება გატარებით: 

დებეტი 1-14-1400 სხავ მასალები და  მარაგები              6, 000 

კრედიტი 4-45-1000 შემოსავლები მიმდინარე ტრანსფერებით, რომლებიც სხვაგან 

არ არის  კლასიფიცირებული    

6, 000 

          

2.1. 3. მატერიალური მარაგების გასვლის აღრიცხვა 

სასაქონლო-მატერიალური ფასეულობების გაყიდვის, გაცვლის ან მოხმარებისას, მათი საბალანსო 

ღირებულება აღიარებულ უნდა იქნეს იმ პერიოდის ხარჯებად, როდესაც შესაბამისი შემოსავლების 

აღიარება მოხდება. თუ არ არსებობს მასთან დაკავშირებული შემოსავალი, ხარჯის აღიარება ხდება 

საქონლის განაწილებისას, ან მასთან დაკავშირებული მომსახურების გაწევისას. პერიოდის ხარჯად 

აღიარებულ იქნება აგრეთვე ნებისმიერი სასაქონლო-მატერიალური ფასეულობის ღირებულება, თუ 

ადგილი აქვს ჩამოწერას ან დანაკარგს. 

სასაქონლო-მატერიალური ფასეულობის ხარჯვა შეიძლება გრძელვადიანი არაფინანსური აქტივების 

არსებით გაუმჯობესებასთან (კაპიტალურ რემონტთან) იყოს დაკავშირებული. ამ შემთხვევაში სასაქონლო-

მატერიალური ფასეულობები  თვითღირებულებით, მაგრამ ხარჯად კი არ იქნება აღიარებული, არამედ 

აისახება (გაზრდის) აქტივის თვითღირებულებაში. 

       მაგალითად, საკუთარი წარმოების ძირითადი საშუალებების კომპონენტის სახით გამოყენებული 

სასაქონლო-მატერიალური ფასეულობები. ასეთი სასაქონლო-მატერიალური ფასეულობების ღირებულება 

ცვეთისა და ამორტიზაციის ხარჯებად იქნება აღიარებული მოცემული აქტივების სასარგებლო 

მომსახურების მთელი ვადის განმავლობაში. 

     ● მატერიალური მარაგების საკუთარი მოხმარებისთვის გამოყენება. 

 შეძენილი მატერიალური მარაგების ორგანიზაციაში შემოსვლისას მათი მიღება წარმოებს საწყობში. 

როგორც ზემოთ აღვნიშნეთ, შეძენისას მარაგები თვითღირებულებით უნდა იქნეს აღრიცხული. ხოლო 

საწყობიდან საკუთარი მოხმარებისთვის (ადმინისტრაციული მიზნებისათვის) გაცემული მარაგები 

ითვლება დახარჯულად და გაცემისთანავე აღიარებული იქნება ხარჯად ეკონომიკური კლასიფიკაციის 

შესაბამისი მუხლით. ექსპლუატაციაში გადაცემული და ხარჯებში ჩამოწერილი მარაგები მათზე 

დაცულობისა და კონტროლის მიზნით, აღრიცხულ უნდა იქნეს ადგილმდებარეობისა და მატერიალურად 

პასუხისმგებელი პირების მიხედვით. 

მაგალითი. მატერიალური მარაგების გამოყენება საკუთარი საჭიროებისათვის 

 საჯარო სკოლის საწყობიდან გაცემულია:  

● კარის საკეტი 4 ცალი, ერთეულის ღირებულება 25 ლარია, 

● მინა 5 კვ.მ, 1 კვ.მ ღირებულება 16 ლარია. 

ამ შემთხვევაში კარის საკეტებისა და მინის ღირებულება აღიარებულ უნდა იქნეს ოფისის ხარჯებად და 

აღირიცხება:  

დებეტი 5-20-3000 ოფისის ხარჯები     180 

კრედიტი 1-14-1420 სხვა დანარჩენი მასალები და მარაგები    180 

 

● მატერიალური მარაგების რეალიზაცია.  



47 
 
 

საჯარო სექტორის ერთეულებში სასაქონლო-მატერიალური მარაგები უფრო მეტად უკავშირდება 

მომსახურების უზრუნველყოფას, ვიდრე შემდგომი გაყიდვის მიზნით შესყიდულ ან წარმოებულ 

საქონელს. თუმცა სასაქონლო-მატერიალური ფასეულობები შესაძლოა მოიცავდეს რეალიზაციის მიზნით 

შესყიდულ საქონელს ან წარმოებულ პროდუქციასაც. 

მატერიალური მარაგების რეალიზაცია აისახება ბუღალტრული გატარებით:  

დებეტი 1-11-1100 ფულადი სახსრები სალაროში ეროვნულ ვალუტაში    

დებეტი 1-13-6000 ან   საქონლისა და მომსახურების გაყიდვებიდან მოკლევადიანი 

(მიმდინარე) დებიტორულ დავალიანებები   

კრედიტი 4-42-0000 საქონლისა და მომსახურების რეალიზაციიდან მიღებული შემოსავლები   

 

 რეალიზებული საქონლის ღირებულება აღიარებულ იქნება პერიოდის ხარჯად და აისახება: 

დებეტი   5-20-9000 სხვა დანარჩენი საქონლისა და მომსახურების ხარჯები   

კრედიტი 1-14-0000 გასაყიდად ფლობილი საქონელი     

 

● უსასყიდლოდ გადაცემა.  

მატერიალური მარაგები შეიძლება გაიცეს უსასყიდლოდ, რომლებიც ხარჯად იქნება აღიარებული 

სუბსიდიების, გრანტების, სოციალური უზრუნველყოფისა და სხვადასხვა მიმდინარე ხარჯების მუხლით. 

მატერიალური მარაგების და გრძელვადიანი მცირეფასიანი აქტივების უსასყიდლოდ გადაცემა აისახება: 

დებეტი 5-33-0000 სახელმწიფო საწარმოებზე გაცემული სუბსიდიები  

კრედიტი 1-14-0000 მატერიალური მარაგები      

 

   ● ფიზიკური გაუარესებით, ბუნებრივი შემთხვევითი დაზიანებითა თუ ქურდობის შედეგად 

გამოწვეული მატერიალური მარაგების მცირე მოცულობით დანაკარგები, რომელთა შესახებ ინფორმაციის 

მოპოვება შეუძლებელია, განიხილება როგორც მატერიალური მარაგების გასვლა და აისახება ხარჯებში 

ბუღალტრული გატარებით:  

დებეტი 5-20-0000 საქონლისა და მომსახურების ხარჯები   

კრედიტი 1-14-0000 მატერიალური მარაგები     

 

მომსახურების მიმწოდებლებისათვის მატერიალური მარაგების ხარჯებად აღიარების მომენტი, 

როგორც წესი, დგება მაშინ, როდესაც გაწეულია მომსახურება, ან მაშინ, როდესაც ხდება ანაზღაურებადი 



48 
 
 

მომსახურებისათვის საზღაურის მოთხოვნა. 

 

2.1.4. ინვენტარიზაციის შედეგების აღრიცხვა.  

არაფინანსური აქტივების ინვენტარიზციის დროს გამოვლენილი დანაკლისი აღირიცხება სხვა 

მოკლევადიან მოთხოვნებში.  

 ინვენტარიზაციით გამოვლენილი დანაკლისი და დანაკარგები ბუნებრივი ნორმების ზევით, ბრალეული 

პირის დადგენის შემთხვევაში, დაეკისრება მატერიალურად პასუხისმგებელ ან ბრალეულ პირს 

მატერიალური მარაგების თვითღირებულებით. 

დებეტი    1-15-5000 მოკლევადიანი  არაფულადი მოთხოვნები არაფინანსური 

აქტივების დანაკლისით    

კრედიტი 1-14-0000 მატერიალური მარაგები    

 

დანაკლისის დაფარვა ორგანიზაციის ხელმძღვანელის გადაწყვეტილებით შესაძლებელია როგორც 

ფულადი, ასევე სასაქონლო ფორმით. თუ დანაკლისის დაფარვა ხდება სასაქონლო ფორმით, მატერიალური 

მარაგების საბალანსო ღირებულება არ შეიცვლება. მოთხოვნების დაფარვა და დანაკლისის აღდგენა 

სასაქონლო ფორმით აისახება ბუღალტრული მუხლით: 

დებეტი 1-14-0000 მატერიალური მარაგები   

კრედიტი 1-15-5000 მოკლევადიანი (მიმდინარე) არაფულადი მოთხოვნები არაფინანსური 

აქტივების დანაკლისით 

 

ფულადი ფორმით დაფარვის შემთხვევაში გადახდა უნდა განხორციელდეს საბაზრო ფასით, ექსპერტის 

დასკვნის საფუძველზე. 

დანაკლისის დაფარვა საბაზრო ფასით აისახება ბუღალტრული მუხლით: 

დებეტი 1-11-1100 ფულადი სახსრები სალაროში ეროვნულ ვალუტაში   

კრედიტი 1-15-5000 მოკლევადიანი (მიმდინარე) არაფულადი მოთხოვნები არაფინანსური 

აქტივების დანაკლისით 

კრედიტი 4-90-0000 სხვა ეკონომიკური ნაკედებიდან მიღებული შემოსავლები   

 

მაგალითი. ინვენტარიზაციის შედეგების აღრიცხვა 

 ინვენტარიზაციის შედეგად გამოვლინდა საბიუჯეტო დაფინანსებით შეძენილი 4 ცალი საბურავის 

დანაკლისი, რომლის საბალანსო ღირებულება 80 ლარია, ხოლო საბაზრო _ 120 ლარი. დანაკლისის 

ანაზღაურება დაეკისრა მატერიალურად პასუხისმგებელ პირს. ორ ცალი ანაზღაურებულ იქნა სასაქონლო 

ფორმით, ხოლო დანარჩენი საბაზრო ღირებულებით.  

დანაკლისის გამოვლენა აისახება: 

დებეტი    1-15-5000 მოკლევადიანი (მიმდინარე) არაფულადი მოთხოვნები 

არაფინანსური აქტივების დანაკლისით    

320 

კრედიტი 1-14-1420 სხვა დანარჩენი მასალები და მარაგები    320 

 

დანაკლისის დაფარვა აისახება: 

 

დებეტი 1-14-1420  სხვა დანარჩენი მასალები და მარაგები   160 

დებეტი 1-11-1100 ფულადი სახსრები სალაროში ეროვნულ ვალუტაში              240 

კრედიტი 1-15-5000 მოკლევადიანი არაფულადი მოთხოვნები არაფინანსური 

აქტივების დანაკლისით     

320 

კრედიტი 4-90-0000 სხვა ეკონომიკური ნაკედებიდან მიღებული შემოსავლები 80 

 

 

 როდესაც კონკრეტული დამნაშავის დადგენა ვერ ხერხდება ან დამნაშავე პირებს სასამართლო არ 

დააკისრებს დანაკლისის ანაზღაურებას, დანაკლისი ჩამოიწერება არასაოპერაციო ხარჯებში და აისახება 

გატარებით: 

დებეტი 5-90-0000 სხვა ეკონომიკური ნაკადებიდან წარმოქმნილი ხარჯები   

კრედიტი 1-15-5000 მოკლევადიანი (მიმდინარე) არაფულადი მოთხოვნები არაფინანსური 

აქტივების დანაკლისით     

 

მატერიალურ ფასეულობათა დანაკლისი ბუნებრივი ნორმის ფარგლებში (დადგენილი ნორმის არსებობის 

შემთხვევაში), ხელმძღვანელის გადაწყვეტილებით, ჩამოიწერება ხარjების შესაბამის ანგარიშებზე 

გატარებით: 

დებეტი 5-20-0000   საქონლისა და მომსახურების ხარჯები   

კრედიტი 1-14-0000 მატერიალური მარაგები   

 

მაგალითი. ინვენტარიზაციის შედეგების აღრიცხვა 

საბუღალტრო მონაცემებით ირიცხებოდა 1000 ლიტრა ბენზინი. ინვენტარიზაციით აღმოჩნდა 800 ლიტრა. 

ბუნებრივი ნორმის ფარგლებში დანაკლისი შეადგენს 30 ლიტრას, 170 ლიტრაზე ბრალეული პირის 

დადგენა ვერ მოხერხდა. ერთი ლიტრა ბენზინის თვითღირებულება 2.2 ლარია. 

დანაკლისის ასახვა (200 * 2.20 = 440). 

დანაკლისის გამოვლენა აისახება: 

დებეტი 1-15-5000 მოკლევადიანი (მიმდინარე) არაფულადი მოთხოვნები 

არაფინანსური აქტივების დანაკლისით     

440 

კრედიტი   1-14-1420 სხვა დანარჩენი მასალები და მარაგები   440 

 

მატერიალურ ფასეულობათა ჩამოწერა სასამართლოს დასკვნის შედეგის ასახვა: 

 

დებეტი 5-20-7000 ტრანსპორტის და ტექნიკის ექსპლუატაციისა და მოვლა-შენახვის 

ხარჯები 

66 

დებეტი 5-90-0000 სხვა ეკონომიკური ნაკადებიდან წარმოქმნილი ხარჯები     374 

კრედიტი 1-15-5000 მოკლევადიანი (მიმდინარე) არაფულადი მოთხოვნები 

არაფინანსური აქტივების დანაკლისით       

440 

 

  მატერიალური მარაგების ინვენტარიზაცია ტარდება საბიუჯეტო ორგანიზაციებში ქონების, 

მოთხოვნებისა და ვალდებულებების ინვენტარიზაციის ჩატარების წესის შესაბამისად. 

როგორც ზემოთ აღვნიშნეთ, ინვენტარიზაციაში იგულისხმება საწარმოს მატერიალურ საშუალებათა 

ფაქტობრივი მდგომარეობის შემოწმება, ანგარიშსწორებათა შედარება და შედეგების გამოვლენა. 

საინვენტარიზაციო კომისიის მიერ შემოწმებული მატერიალური მარაგები შეიტანება ინვენტარიზაციის 

უწყისებში, მათი აღრიცხვის კლასიფიკაციის მიხედვით ისე, რომ შესაძლებელ იქნეს ფაქტობრივი 

მდგომარეობისა და მიმდინარე აღრიცხვის მონაცემების შედარება. 

გამოსაყენებლად უვარგის მატერიალურ მარაგებზე დგება აქტი, რომელშიც მიეთითება ექსპლუატაციაში 

ყოფნის დრო, გაცვეთის მიზეზი, სამეურნეო საჭიროებისათვის შემდგომში მათი გამოყენების 

შესაძლებლობები და სხვა. 

  2.4. მცირეფასიანი აქტივების აღრიცხვა 

 

საბიუჯეტო კლასიფიკაციით მცირეფასიანი აქტივია – 500 ლარზე ნაკლები ღირებულების და ერთ წელზე 

მეტი ვადით, მრავალჯერადი გამოყენების ტექნიკა, ინვენტარი და მოწყობილობა. აღნიშნული ტერმინი 

გამოყენებულია მხოლოდ საბიუჯეტო კლასიფიკაციის მიზნებისათვის.  

მცირეფასიანი აქტივები, მიუხედავად გამოყენების ვადის ხანგრძლივობისა, განიხილება მოკლევადიან 

აქტივებად და აღირიცხება მატერიალური მარაგების მსგავსად. 

მცირეფასიანი აქტივების ჯგუფში აღირიცხება სამეურნეო ხასიათის ინვენტარი, როგორიცაა: მაგიდები, 

კარადები, სკამები, საწოლები, დაფები, მერხები, სპორტული ინვენტარი, სასწავლო სახელოსნოებში 

სადურგლო და საზეინკლო სამარჯვები და სხვა სახის ტექნიკა, ინვენტარი და მოწყობილობა და 

საბიუჯეტო კლასიფიკაციით გათვალისწინებული სხვა ინვენტარი. 

მცირეფასიანი აქტივები აღირიცხება მატერიალური მარაგების ჯგუფში იმავე დასახელების შემდეგ 

ანგარიშზე: 

● 1-14-1410 მცირეფასიანი აქტივები.  

მცირეფასიანი აქტივების შეძენა აღირიცხება ღირებულებით, რომელიც მოიცავს მათ შეძენასთან 

დაკავშირებულ ყველა დანახარჯს, შეძენის ფასს, დაუბრუნებად გადასახადებს, სატრანსპორტო და ყველა 

იმ ხარჯს, რომელიც უშუალოდ არის დაკავშირებული მათ შეძენასა და მუშა მდგომარეობაში მოყვანასთან. 

მცირეფასიანი აქტივების შეძენა (საწყობში მიღება) აღირიცხება ბუღალტრული მუხლით: 

დებეტი 1-14-1410 მცირეფასიანი აქტივები  

კრედიტი 2-13-4100 საქონლისა და მომსახურების მოწოდების შედეგად წარმოქმნილი 

მოკლევადიანი (მიმდინარე) კრედიტორული დავალიანებები 

საბიუჯეტო წლის ფარგლებში  

 

ექსპლუატაციაში გადაცემისას მათი ხარჯად აღიარება ხდება თვითღირებულებით და აისახება შემდეგი 

გატარებით:  

დებეტი 5-20-0000 საქონლისა და მომსახურების ხარჯები 

კრედიტი 1-14-1410 მცირეფასიანი აქტივები 

    

ექსპლუატაციიდან გასვლის შემთხვევაში ჩამოწერა ხორციელდება მოქმედი კანონმდებლობით 

დაგენილი წესით.  

2.2. ძირითადი აქტივების აღრიცხვა 

2.2.1. ძირითადი აქტივების ცნება, კლასიფიკაცია,  შეფასება და აღიარება 

 

ძირითადი აქტივების ცნება. 

 სახელმწიფო მმართველობის ორგანოებში, აქტივების უფრო ფართო სპექტრს მოიცავს, ვიდრე კერძო 

საწარმოებში. სახელმწიფო მმართველობის ორგანოები შეიძლება ფლობდნენ აქტივებს, რომლებიც: 

 ●კოლექტიური ან ინდივიდუალური მომსახურების საწარმოებლადაა განკუთვნილი; 

 ● უშუალოდ საზოგადოების მიერ მოიხმარება; 

 ● მათი ისტორიული ან კულტურული მნიშვნელობის გამო დაცვას საჭიროებენ.  

აქტივები დანიშნულების მიხედვით სამ ჯგუფად იყოფა:  

ზოგადი დანიშნულების აქტივები _ ადმინისტრაციული შენობები, სკოლები, საგზაო-სამშენებლო 

მოწყობილობები, სახანძრო მანქანები და სხვა; 

ინფრასრუქტურული აქტივები _ საგზაო ქსელები, წყალშემკრებები, საკომუნიკაციო ქსელები; 

კულტურული მემკვიდრეობის აქტივები _ უნიკალური ისტორიული, კულტურულ საგანმანათლებლო, 

მხატვრული ან არქიტექტურული აქტივები.  

სსბასს  17— „ძირითადი აქტივების“  მიხედვით ძირითადი აქტივები წარმოადგენს მატერიალურ აქტივებს, 

რომლებიც: 

● იმყოფება ერთეულის მფლობელობაში და გამოიყენება საქონლის ან მომსახურების წარმოებაში ან 

მისაწოდებლად, იჯარით გასაცემად ან ადმინისტრაციული მიზნებისათვის; და  

● გათვალისწინებულია ერთ საანგარიშგებო პერიოდზე მეტი ხნით გამოსაყენებლად. 

ძირითადი აქტივებია:     მიწა;    საექსპლუატაციოდ განკუთვნილი შენობა-ნაგებობები;  გზები; 

მანქანა-დანადგარები;   ელექტროგადამცემი ქსელები;  და სხვა 

 

ძირითადი აქტივები მიეკუთვნება გრძელვადიან არაფინანსურ აქტივებს. 

სსაბსს 17 ძირითადი საშუალებების თანახმად, ძირითადი საშუალებების ღირებულება აღიარებულ უნდა 

იქნეს აქტივად მხოლოდ და მხოლოდ მაშინ, თუ: 

● მოსალოდნელია, რომ ერთეული მომავალში ამ აქტივის გამოყენებით მიიღებს ეკონომიკურ 

სარგებელს ან მომსახურების პოტენციალს; და 

● ერთეულისათვის შესაძლებელია აქტივის ღირებულების საიმედოდ შეფასება. 

 სსბასს-ის შესაბამისად, სათადარიგო ნაწილები და დამხმარე და მომსახურების მოწყობილობები   

აღიარდება ძირითად აქტივებად, როდესაც ისინი აკმაყოფილებენ ძირითადი საშუალებების  განმარტებას. 

სხვა შემთხვევაში, კლასიფიცირდება, როგორც მატერიალური მარაგები. 

 ზოგიერთ შემთხვევაში აქტივად აღიარებისათვის, მიზანშეწონილია, ინდივიდუალურად უმნიშვნელო 

ერთეულების   გაერთიანება,   როგორიცაა,  საბიბლიოთეკო წიგნები, კომპიუტერის ნაწილები და 

აღჭურვილობის მცირე ზომის ნივთები და კრიტერიუმის გამოყენება აგრეგირებული ღირებულებით.  

სტანდარტი განმარტავს, რომ შესაძლებელია აქტივის მიღება პირდაპირ არ უკავშირდებოდეს ამ 

აქტივების გამოყენებით ეკონომიკური სარგებლის მიღებას. მაგრამ ის აუცილებელი იყოს ერთეულის მიერ 

სხვა აქტივებით ეკონომიკური სარგებლის მისაღებად. მაგალითად, სახანძრო უსაფრთხოების წესების 

მოთხოვნათა მიხედვით, ჰოსპიტალში დამონტაჟებულ სახანძრო სისტემას, ეკონომიკური სარგებელის 

მიღება არ უკავშირდება, მაგრამ მის გარეშე ჰოსპიტალს ფუნქციონირების უფლება არა აქვს. ამიტომ 

სახანძრო სისტემა აქტივად უნდა იქნეს აღიარებული. 

მნიშვნელოვანი ინფრასტრუქტურული აქტივები ძირითადად       საჯარო     სექტორში გვხვდება. 

    ინფრასტრუქტურული აქტივები აკმაყოფილებს ძირითადი აქტივების განსაზღვრებას და ისინი უნდა 

აღირიცხოს  სსაბსს 17-ის შესაბამისად. ინფრასტრუქტურული აქტივების მაგალითები მოიცავს საგზაო 

ქსელებს, კანალიზაციის სისტემებს, წყლის და ელექტრო ენერგიის მომარაგების სისტემებს და 

საკომუნიკაციო ქსელებს. 

საჯარო სექტორის ერთეულს შესაძლოა გააჩნდეს კულტურული მემკვიდრეობის აქტივების დიდი 

რეზერვები, რომლებიც მრავალი წლის მანძილზე იქნა შეძენილი სხვადასხვა გზით, მათ შორის შესყიდვის, 

ჩუქების, მემკვიდრეობით მიღების და კონფისკაციის მეშვეობით. ეს აქტივები არ გამოიყენება ფულადი 

სახსრების ნაკადების გენერირებისათვის, და მათი ამგვარი მიზნებით.  

კულტურული მემკვიდრეობის აქტივები მოიცავს: ისტორიულ შენობებს და ძეგლებს, 

არქეოლოგიური გათხრის ადგილებს, დაცულ ტერიტორიებს, ნაკრძალებს და ხელოვნების ნიმუშებს. 

სტანდარტი არ ავალდებულებს ერთეულს აღიაროს კულტურული მემკვიდრეობის აქტივები. 

ზოგიერთ კულტურული მემკვიდრეობის აქტივს გააჩნია მომავალი ეკონომიკური სარგებელი ან 

მომსახურების პოტენციალი, რომელიც განსხვავდება მათი, როგორც კულტურული მემკვიდრეობის, 

ღირებულებისაგან, მაგალითად, როდესაც ისტორიულ შენობას იყენებენ ოფისის განსათავსებლად. ამგვარ 

შემთხვევებში ისინი შესაძლოა    აღიარებულ    და    შეფასებულ    იქნას    ისევე,   როგორც ძირითადი 

აქტივების სხვა ერთეულები.  

● ძირითადი საშუალებების შეფასება. 

ძირითადი აქტივი, რომელიც აკმაყოფილებს აქტივად აღიარების კრიტერიუმებს,  იმ თარიღით, როდესაც 

ისინი იქნა შეძენილი,     უნდა  შეფასდეს თვითღირებულებით. 

 ძირითადი აქტივის თვითღირებულება მოიცავს: 

ა) მისი შესყიდვის ფასს, საიმპორტო ბაჟისა და შესყიდვის დაუბრუნებადი გადასახადების ჩათვლით, 

ყოველგვარი სავაჭრო ფასდათმობისა და სხვა შეღავათების გარეშე; 

ბ) ნებისმიერ დანახარჯს, რომელიც პირდაპირ დაკავშირებულია აქტივის დანიშნულების ადგილზე 

მიტანასთან და სამუშაო მდგომარეობაში მოყვანასთან, რაც აუცილებელია ხელმძღვანელობის მიერ 

დასახული მიზნებისთვის ამ აქტივის გამოსაყენებლად; 

გ) აქტივის დემონტაჟის, ლიკვიდაციისა და მისი ადგილმდებარეობის აღდგენის დანახარჯების 

თავდაპირველ შეფასებას, რომელთა გაწევის ვალდებულებას ერთეული თავის თავზე იღებს შეძენის 

მომენტში, ან მას შემდეგ, რაც გარკვეული პერიოდის განმავლობაში აქტივს, მატერიალური მარაგების 

წარმოების გარდა, რაიმე სხვა მიზნით გამოიყენებს. 

აქტივის შეძენასთან პირდაპირ დაკავშირებული დანახარჯების მაგალითებია: 

ა)  დანახარჯები  დაქირავებულ  მომუშავეთა   სარგებელზე, რომელიც უშუალოდ წარმოიქმნება ძირითადი 

აქტივის შექმნის ან შეძენის შედეგად; 

ბ)      ადგილმდებარეობის მომზადების დანახარჯები; 

გ) აქტივის ადგილზე მიტანისა და დატვირთვა-გადმოტვირთვის დანახარჯები; 

დ)     მონტაჟისა და აწყობის დანახარჯები; 

ე) აქტივის სათანადოდ მუშაობის დასადგენად ჩატარებულ გამოცდასთან დაკავშირებული დანახარჯები, 

წმინდა შემოსავლების გამოკლებით, რომელიც მიიღება დანიშნულების ადგილზე მიტანილი და სამუშაო 

მზადყოფნაში მოყვანილი აქტივისგან წარმოებული პროდუქციის (როგორიცაა, მანქანა-დანადგარის 

გამოცდისას წარმოებული ნიმუშები) გაყიდვიდან; და 

ვ) პროფესიული მომსახურების საფასური. 

  ძირითადი აქტივის თვითღირებულება არ მოიცავს: 

ა) ახალი სიმძლავრეების ათვისების დანახარჯებს; 

ბ) ახალი პროდუქციის ან მომსახურების ათვისების დანახარჯებს (სარეკლამო  საქმიანობის 

დანახარჯების ჩათვლით); 

გ) ახალ ადგილზე ან მომხმარებლების ახალ ჯგუფთან ბიზნესის წარმოებასთან დაკავშირებულ 

დანახარჯებს (პერსონალის სწავლების დანახარჯების ჩათვლით); და 

დ) ადმინისტრაციულ და სხვა საერთო ზედნადებ ხარჯებს. 

როდესაც აქტივის შეძენა  ხდება არა გაცვლითი ოპერაციის მეშვეობით, მისი თვითღირებულება 

განისაზღვრება შეძენის თარიღისთვის დადგენილი  სამართლიანი ღირებულებით. 

მაგალითად, საპროექტო ორგანიზაციამ შესაძლებელია მიწის ნაკვეთი გადასცეს ადგილობრივ 

ხელისუფლებას უსასყიდლოდ ან ნომინალურ ფასად, შეძენა   აგრეთვე შესაძლებელია ქონების 

კონფისკაციის უფლების გამოყენების გზით. ასეთ შემთხვევაში, აქტივის თვითღირებულება იქნება შეძენის 

თარიღისთვის განსაზღვრული სამართლიანი ღირებულება. 

აქტივის სამართლიანი ღირებულება განისაზღვრება  შესადარისი საბაზრო გარიგებებით. 

ძირითადი აქტივის საბალანსო ღირებულებაში  დანახარჯების აღიარება მაშინ შეწყდება, როდესაც 

იგი უკვე მიტანილია დანიშნულების ადგილზე და  სამუშაო მდგომარეობაშია მოყვანილი. 

მაგალითი.  

საბიუჯეტო ორგანიზაციამ, რომელიც დღგ-ს გადამხდელი არ არის, შეიძინა პოლიგრაფიული 

მოწყობილობა, რომლის ფასი 7,909 ლარია, მათ შორის გადახდილი დღგ შეადგენს 1,209 ლარს, 

ტრანსპორტირებაში გადახდილია 560 ლარი, დამონტაჟებაზე დასაქმებული პერსონალის ხელფასმა 

შეადგინა 400 ლარი, მოწყობილობის ასამუშავებლად გაიხარჯა 120 ლარის მასალა, ადგილმდებარეობის 

მოწყობაში - 600 ლარი. მომსახურე პერსონალის სწავლებაში გადახდილია 250 ლარი. ორგანიზაცია არ არის 

დღგ-ს გადამხდელი.  

შეძენილი პოლიგრაფიული მანქანების თვითღირებულება 9,589 ლარია: 

გაწეული დანახარჯები  თვითღირებულება (ლარი) პერიოდის ხარჯი 

(ლარი) 

შესყიდვის ფასი 6 700 +1 209 = 7 909  

ტრანსპორტირების ხარჯი 560  

დამონტაჟება  400 + 120 = 520  

ადგილმდებარეობის მოწყობა 600  

სწავლება   250 

სულ:  9 589 250 

 
რადგანაც ორგანიზაცია დღგ-ს გადამხდელი არ არის, საქონლის შეძენისას ფასთან ერთად 

გადახდილი დღგ მისთვის დაბრუნებადი გადასახადი არ არის, შესაბამისად, ის აისახება 

თვითღირებულებაში.  

იგივე მაგალითი განვიხილოთ ორგანიზაციისთვის, რომელიც დღგ-ს გადამხდელია. 

           (lari) 

გაწეული დანახარჯები  თვითღირებულება პერიოდის 

ხარჯი 
გადახდილი 

დღგ 

შესყიდვის ფასი 6 700  1 209 

ტრანსპორტირების ხარჯი 560   

დამონტაჟება  400+ 120 = 520   

ადგილმდებარეობის მოწყობა 600   

სწავლება   250  

სულ:  8 380 250 1 209 

 
ამ შემთხვევაში შეძენილი პოლიგრაფიული მანქანების თვითღირებულება შეადგენს 8 380 ლარს, 

რადგანაც გადახდილი დღგ 1206 ლარი თვითღირებულებას არ მიეკუთვნება და აისახება ანგარიშზე 1-13-

2400 „დამატებითი ღირებულების გადასახადით მოთხოვნები“  _ ანგარიშის დებეტში. 

  

ნასესხებ სახსრებთან დაკავშირებული დანახარჯები. 

   

სსბასს 5-ის მიხედვით სესხის სარგებლობასთან დაკავშირებული დანახარჯები არის საპროცენტო და სხვა 

დანახარჯები, რომლებსაც ერთეული ეწევა ნასესხებ სახსრებთან დაკავშირებით. 

სესხით სარგებლობასთან დაკავშირებული დანახარჯების აღიარებისათვის გამოიყენება სტანდარტული 

და ალტერნატიული მეთოდი. 

სტანდარტული მეთოდი გულისხმობს სესხით სარგებლობასთან დაკავშირებულ საპროცენტო და სხვა 

დანახარჯების იმ პერიოდის ხარჯებად აღიარებას, რომელშიც ისინი წარმოიქმნა. 

ალტერნატიული მეთოდით დაშვებულია სესხით სარგებლობასთან დაკავშირებული დანახარჯების 

კაპიტალიზაცია იმ შემთხვევაში, როდესაც ისინი უშუალოდ უკავშირდება განსაკუთრებული აქტივის 

შეძენას, წარმოებას ან მშენებლობას.  

აქტივი კვალიფიცირდება განსაკუთრებულ აქტივად, თუ მათი დანიშნულებისამებრ გამოსაყენებელად ან 

გასაყიდად მომზადებისათვის აუცილებლად საჭიროა დროის მნიშვნელოვანი პერიოდი.  

სესხით სარგებლობასთან დაკავშირებული დანახარჯების კაპიტალიზაცია აქტივის ღირებულების 

ნაწილის სახით იწყება მაშინ, როდესაც: 

● აქტივზე გაწეულია პირველადი დანახარჯები; 

● გაწეულია სესხით სარგებლობასთან დაკავშირებული პირველადი დანახარჯები; 

● დაწყებულია მოცემული აქტივის გამოსაყენებლად ან გასაყიდ მდგომარეობაში მოსაყვანად 

პირველადი სამუშაოები. 

თუ სესხი აღებულია კონკრეტული აქტივის შესაძენად, სესხით სარგებლობასთან გაწეული 

დანახარჯები მთლიანდ კაპიტალიზდება მოცემული აქტივის თვითღირებულებაში. მაგრამ, თუ სესხი 

აღებულია საერთო დანიშნულებით და მისი ნაწილი გამოიყენება განსაკუთრებული აქტივის შესაძენად, 

სესხით სარგებლობასთან დაკავშირებული დანახარჯების კაპიტალიზებადი თანხის დასადგენად უნდა 

დადგინდეს ამ აქტივზე გაწეული დანახარჯების კაპიტალიზაციის ნორმა.  

კაპიტალიზაციის ნორმად უნდა განისაზღვროს ორგანიზაციის მიერ აღებულ იმ სესხებთან 

მიმართებაში გაწეული დანახარჯების საშუალო შეწონილი სიდიდე, რომლებიც მოცემულ პერიოდში 

დაფარული არ არის.  

მაგალითი. 

 ორგანიზაციამ 2021 წლის 1 იანვარს შენობის ასაშენებლად აიღო ხუთწლიანი მიზნობრივი სესხი 

1,000,000 ლარი. წლიური საპროცენტო განაკვეთი შეადგენს 12%. ხელშეკრულებით პროცენტის გადახდა 

ხდება წელიწადში ორჯერ - 30 ივნისსა და 31 დეკემბერს. ორგანიზაციის სააღრიცხვო პოლიტიკა 

ითვალისწინებს საპროცენტო ხარჯის იმ საანგარიშგებო პერიოდის ხარჯად აღიარებას, როდესაც 

წარმოიქმნა. 

 

ექვსი თვის საპროცენტო ხარჯის გაანგარიშება: 

 1 000,000 * 12%* 6/12 = 60,000 ლარს ; 

 ბუღალტრულ რეგისტრებში კეთდება ჩანაწერი პროცენტის ხარჯად აღიარებაზე. 

საპროცენტო ხარჯის პერიოდის ხარჯად აღიარება. 

 

დებეტი     5-71-0000 საპროცენტო ხარჯები 60,000 

კრედიტი 2-13-5200 სხვა გადასახდელი მოკლევადიანი  პროცენტები 60,000 

 

          

სესხთან დაკავშირებული ხარჯების კაპიტალიზაცია ნებადართული ალტერნატიული 

მეთოდია.  

მაგალითი. 

 

 ორგანიზაცია აშენებს საავადმყოფოს ახალ კორპუსს, რომელიც კვალიფიცირდება 

განსაკუთრებულ აქტივად. ორგანიზაციის სააღრიცხვო პოლიტიკა ითვალისწინებს საპროცენტო 

ხარჯის კაპიტალიზაციას. აღებული სესხის ნაწილი გამოიყენება მშენებლობის დასაფინანსებლად, 

ხოლო ნაწილი - მიმდინარე სამეურნეო საქმიანობისთვის. მთლიანად, ყოველთვიური საპროცენტო 

ხარჯი შეადგენს 50,000 ლარს. აქედან 40,000 ლარი ექვემდებარება კაპიტალიზაციას, ხოლო თანხის 

დანარჩენი ნაწილი, 10,000 ლარი - პერიოდის ხარჯად აღიარებას. 

 

ეს ოპერაციები ბუღალტრულ ანგარიშებზე შემდეგნაირად აისახება: 

 
1.  საპროცენტო ხარჯის კაპიტალიზაცია: 

 

დებეტი 1-27-5100 დაუმთავრებელი მშენებლობა 40,000 

კრედიტი 2-13-5200 სხვა გადასახდელი მოკლევადიანი პროცენტები 40,000 

 
2. საპროცენტო ხარჯის პერიოდის ხარჯად აღიარება: 

 

დებეტი 5-71-0000 საპროცენტო ხარჯები 10,000 

კრედიტი 2-13-5200 სხვა გადასახდელი მოკლევადიანი პროცენტები 10,000 

 

 
მიწა და შენობები განიხილება დამოუკიდებელ აქტივებად და აღირიცხება ცალ-ცალკე მათი 

ერთად შეძენის შემთხვევაშიც კი. მიწას, ჩვეულებრივ, გააჩნია შეუზღუდავი მომსახურების ვადა და, 

შესაბამისად, ცვეთა არ ერიცხება, გარდა ზოგიერთი გამონაკლისისა.  

მაგალითი.  

2022 წელს საბიუჯეტო ორგანიზაციას ეკონომიკის სამინისტროსგან  გრანტით გადაეცა მიწის 

ნაკვეთი, სადაც განთავსებულია შენობა და მრავალწლიანი ნარგავები. მიწის ნაკვეთის ღირებულება 

შეადგენს 60,000 ლარს, შენობის - 30,000 ლარს, ხოლო ნარგავების - 5, 000 ლარს.  

აქტივების მიღება ავსახოთ ბუღალტრული გატარებით:  

 

დებეტი 1-22-1500 მიწა, საკუთარი მიზნებისთვის 60,000 

დებეტი 1-22-1000 შენობა-ნაგებობები, საკუთარი მიზნებისთვის          30,000 

 

დებეტი 1-22-3000 კულტივირებული მცენარეები და ცხოველები 5,000 

კრედიტი 4-32-2000 სასაქონლო ფორმით მიღებული კაპიტალური 

გრანტები    

     9, 000 

 

 

2.2.2. ძირითადი აქტივების მიღების აღრიცხვა 

ორგანიზაციებში ძირითადი აქტივების მიღების ყველაზე გავრცელებული ფორმებია:  

● შეძენა (სხვა იურიდიული და ფიზიკური პირებისგან) ფულადი სახსრების ან არაფულადი ქონების 

სანაცვლოდ; 

● უსასყიდლოდ მიღება (სხვა იურიდიული და ფიზიკური პირებისგან ტრანსფერით ან გრანტით); 

● საკუთარი სახსრებით წარმოების საფუძველზე. 

შესაბამისად, მათი ბუღალტრული აღრიცხვა წარმოებს დაფინანსების წყაროებისა და მიღების გზების 

მიხედვით. 

ძირითადი აქტივების შესყიდვები შეიძლება განხორციელდეს: 

  შემდგომი გადახდის პირობით;    წინასწარი გადახდებითა;   იმავდროული გადახდით. 

ძირითადი აქტივების შეძენა შემდგომი გადახდის პირობით მოიცავს ორ სამეურნეო ოპერაციას, 

რომელიც შემდეგი ბუღალტრული გატარებებით აღირიცხება: 

აქტივის შეძენა და შესაბამისი ვალდებულების აღიარება:  

დებეტი 1-22-0000   ძირითადი აქტივები 

კრედიტი 2-13-6100 გრძელვადიანი არაფინანსური აქტივების მოწოდებით წარმოქმნილი 

მოკლევადიანი  კრედიტორული დავალიანებები საბიუჯეტო წლის 

ფარგლებში 

 

ვალდებულების დაფარვა: 

დებეტი 2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი  კრედიტორული დავალიანებები 

საბიუჯეტო წლის ფარგლებში 

კრედიტი 1-13-1230 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, არასაბიუჯეტო  სახსრებითან ან  სხვა 

ფულადი ანგარიშები 

 

მაგალითი.  

ორგანიზაციის მიერ, საბიუჯეტო სახსრებით შეძენილია 45,000 ლარის ღირებულების ძირითადი 

აქტივები. თანხა გადარიცხულია ხაზინიდან. ზემოაღნიშნულზე შედგება შემდეგი ბუღალტრული 

გატარებები:  

1.ძირითადი აქტივების მიღება: 

დებეტი

  

1-22-0000   ძირითადი აქტივები              45,000 

 

კრედიტი 2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი  კრედიტორული 

დავალიანებები საბიუჯეტო წლის ფარგლებში    

45,000 

 

2. მომწოდებლისადმი არსებული დავალიანების დაფარვა:  

 

დებეტი 2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი  კრედიტორული 

დავალიანებები საბიუჯეტო წლის ფარგლებში 

45,000 

კრედიტი 1-13-1210 საბიუჯეტო ორგანიზაციების მოკლევადიანი 

დებიტორული დავალიანებები ხაზინის მიმართ, 

საბიუჯეტო სახსრებით 

45,000 

 

3. დაფინანსების თანხების ასახვა:  

 

დებეტი 1-13-1210 საბიუჯეტო ორგანიზაციების მოკლევადიანი  

დებიტორული დავალიანებები ხაზინის მიმართ, 

საბიუჯეტო სახსრებით 

45,000 

კრედიტი 4-52-2000 საბიუჯეტო ორგანიზაციის მიერ ხაზინიდან მიღებული 

მიმდინარე ტრანსფერები 

45,000 

 

4. კვარტლის ბოლოს დაფინანსების ანგარიშის დახურვა: 

 

დებეტი 4-52-2000 საბიუჯეტო ორგანიზაციის მიერ ხაზინიდან მიღებული 

მიმდინარე ტრანსფერები 

45,000 

კრედიტი 3-23-1000 საანაგრიშგებო პერიოდის ნამეტი/დეფიციტი საბიუჯეტო 

სახსრებით საქმიანობისათვის 

45,000 

 

  ძირითადი აქტივები შეიძლება შეძენილ იქნეს წინასწარი გადახდების გზით, ამ დროს პირველად 

ხდება თანხის გადარიცხვა მომწოდებლისათვის, შემდეგ - აქტივის მოწოდება.  

ძირითადი აქტივის ღირებულების წინასწარ  სრულად გადარიცხვის დროს შედგება შემდეგი 

ბუღალტრული გატარებები:  

თანხის გადარიცხვა: 

დებეტი 1-15-1200 ნად წინასწარი გადახდებით მოკლევადიანი  მოთხოვნები  

კრედიტი 1-13-1210 არაფინანსური აქტივების, გარდა მატერიალური მარაგებისა, 

შესაძესაბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ საბიუჯეტო სახსრებით  

აქტივის მიღება: 

 
დებეტი 1-22-0000   ძირითადი აქტივები 

კრედიტი 1-15-1200 არაფინანსური აქტივების, გარდა მატერიალური მარაგებისა, 

შესაძენად წინასწარი გადახდებით მოკლევადიანი მოთხოვნები 

 

თუ წინასწარ ძირითადი აქტივის მთლიანი ღირებულება არ არის გადარიცხული, აქტივის მიღებისას 

ვალდებულება აღიარებული იქნება მთლიანი თანხით, რომელიც შემდგომ წინასწარ გადახდილი თანხების 

ჩათვლით კორექტირდება. 

მაგალითი.  

ორგანიზაციამ კერძო სუბიექტისგან 130,000 ლარად (არასაბიუჯეტო სახსრებით) საერთო 

საცხოვრებლისთვის შეიძინა შენობა. შენობის ღირებულების 40%, ანუ 52,000 ლარი, სახაზინო ანგარიშიდან 

წინასწარ იქნა გადარიცხული, საჯარო რეესტრში რეგისტრაციისთვის ანგარიშვალდებული პირის მიერ 

საქვეანგარიშოდ გაცემული თანხებიდან გადახდილია 60 ლარი, უძრავი ქონების გაყიდვის სააგენტოს 

მომსახურებაში გადაერიცხა 255 ლარი.  

თითოეულ სამეურნეო ოპერაციაზე შედგება სხვადასხვა ბუღალტრული დოკუმენტი. შესაბამისად, 

ოპერაციები აღირიცხება ქრონოლოგიური თანმიმდევრობით და შედგება შემდეგი ბუღალტრული 

გატარებები: 

 

ა.თანხის ავანსად გადარიცხვა: 

   დებეტი 1-15-1200 არაფინანსური აქტივების, გარდა მატერიალური მარაგებისა, 

შესაძენად წინასწარი გადახდებით მოკლევადიანი  

მოთხოვნები   

52,000 

 

კრედიტი    1-13-1230 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, არასაბიუჯეტო სახსრებით 

52,000 

 

ბ. შენობის ჩაბარება და აქტივად აღიარება: 

  

დებეტი 1-22-1100 საცხოვრებელი დანიშნულების შენობები, საკუთარი 

მიზნებისთვის 

130,000 

კრედიტი 2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი  კრედიტორული 

დავალიანებები საბიუჯეტო წლის ფარგლებში 

130,000 

  

გ. ავანსად გადახდილი თანხის ჩათვლა: 

დებეტი

  

2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი კრედიტორული 

დავალიანებები საბიუჯეტო წლის ფარგლებში 

52,000 

კრედიტი 1-15-1200 არაფინანსური აქტივების, გარდა მატერიალური მარაგებისა, 

შესაძენად წინასწარი გადახდებით მოკლევადიანი 

მოთხოვნები   

52 000 

 

 

დ. ვალდებულების დაფარვა: 

 

დებეტი 2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი კრედიტორული 

დავალიანებები საბიუჯეტო წლის ფარგლებში 

78,000 

კრედიტი 1-13-1230 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, არასაბიუჯეტო სახსრებით 

78,000 

                         

ე. საჯარო რეესტრში რეგისტრაცია და თანხის გადახდა:  

 

დებეტი 1-22-1100  საცხოვრებელი დანიშნულების შენობები, საკუთარი 

მიზნებისთვის 

60 

კრედიტი 1-13-7000 მოკლევადიანი  მოთხოვნები თანამშრომლებისა და 

ანგარიშვალდებული პირების მიმართ 

60 

 

v. უძრავი ქონების გაყიდვის სააგენტოსადმი ვალდებულების აღიარება: 

დებეტი 1-22-1100 საცხოვრებელი დანიშნულების შენობები, საკუთარი 

მიზნებისთვის 

255 

კრედიტი 2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი  კრედიტორული 

დავალიანებები საბიუჯეტო წლის ფარგლებში 

255 

        

ზ. თანხის გადარიცხვა უძრავი ქონების გაყიდვის სააგენტოს ვალდებულების დასაფარად: 

დებეტი 2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი კრედიტორული 

დავალიანებები საბიუჯეტო წლის ფარგლებში 

255 

კრედიტი 1-13-1230 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, არასაბიუჯეტო სახსრებით 

255 

       

როგორც ვხედავთ, ყველა დანახარჯი, რომელიც გაწეულ იქნა შენობის შესყიდვაზე, აისახება  

საცხოვრებელი შენობების ანგარიშზე და შენობის თვითღირებულება იქნება 130,315 ლარი. 

 ხარჯის დასახელება Tanxa (lari) 

 შესყიდვის ფასი 130,000 

 საჯარო რეესტრში რეგისტრაციის ხარჯი 

 

60 

 უძრავი ქონების გაყიდვის სააგენტოს მომსახურების ხარჯი 255 

 ჯამი 130,315 

 
სხვა სახელმწიფო ერთეულებიდან ძირითადი აქტივის უსასყიდლოდ მიღება აისახება, გრანტების 4-51-

3000 სახელმწიფო ერთეულებიდან მიღებული სხვა კაპიტალური ტრანსფერების ანგარიშრის კრედიტში 

დებეტი 1-22-0000 ძირითადი აქტივები 

კრედიტი 4-32-2000 სასაქონლო ფორმით მიღებული კაპიტალური გრანტები  

 

საბიუჯეტო კლასიფიკაციით გრანტები წარმოადგენს მიმდინარე ან კაპიტალური დანიშნულების 

ტრანსფერებს ერთი სახელმწიფო ერთეულიდან სხვა სახელმწიფო ერთეულზე, საერთაშორისო 

ორგანიზაციაზე ან სხვა ქვეყნის მთავრობაზე. 

 

მაგალითი.  

მიმდინარე წლის 31 დეკემბერს განხორციელდა „ა“ინსტიტუტის ლიკვიდაცია, მის ბალანსზე 

რიცხული ქონება გადაეცა „ბ“ ინსტიტუტს. 

ამ პერიოდისთვის „ა“ ინსტიტუტის ბალანსზე ირიცხებოდა შემდეგი ძირითადი აქტივები: 

# Dდასახელება საბალანსო ღირებულებით (ლარი) 

 

1 შენობა 140, 000 

2. მსუბუქი ავტომანქანა 12, 000 

 სხვა მანქანა-დანადგარები და ინვენტარი 24, 000 

 
 

აქტივების მიღება „ბ“ ინსტიტუტში აისახება ბუღალტრული გატარებით: 

 

დებეტი 1-22-1000 შენობა-ნაგებობები, საკუთარი მიზნებისთვის 140,000 

დებეტი 1-22-2100 სატრანსპორტო საშუალებები 12,000 

დებეტი 1-22-2220 სხვა დანარჩენი მანქანა-დანადგარები და მოწყობილობები 24,000 

კრედიტი 4-51-3000 სახელმწიფო ერთეულებიდან მიღებული სხვა 

კაპიტალური ტრანსფერების ანგარიშრის 

176,000 

შემოწირულობების სახით მიღებული ძირითადი აქტივების მიღება აღირიცხება სამართლიანი 

ღირებულებით აქტივების შესაბამისი ანგარიშის დებეტსა და ნებაყოფლობითი ტრანსფერების, გარდა 

გრანტებისა, კრედიტში. 

მაგალითი.   საჯარო სკოლას შპს „ტრანს-მალისგან“  გადაეცა მიკროავტობუსი, რომლის საბალანსო 

ღირებულება იყო 5 000 ლარი, ხოლო სამართლიანი ღირებულება - 6 500 ლარი.  

 

მიკროავტობუსი შეფასდება საბაზრო ღირებულებით და აისახება ბუღალტრული გატარებით: 

დებეტი 1-22-2100 სატრანსპორტო საშუალებები 6,500 

კრედიტი 4-45-0000 შემოსავლები გარე ტრანსფერებით, რომლებიც სხვაგან 

არ არის კლასიფიცირებული 

6,500 

 

ძირითადი აქტივების საკუთარი ძალებით წარმოებისას (მშენებლობისას) თითოეული ოპერაცია 

აისახება, როგორც აქტივის მიღება და აღირიცხება დაუმთავრებელი ძირითადი აქტივების ანგარიშის 

დებეტში. ამ შემთხვევაშიც აქტივის თვითღირებულებაში ჩაირთვება ყველა ის ხარჯი, რომელიც 

უშუალოდაა დაკავშირებული აქტივის შეძენასა და მის მუშა მდგომარეობაში მოყვანასთან, გარდა 

ნედლეულისა და მასალების, შრომითი და სხვა რესურსების ზენორმატიული დანახარჯებისა. 

მშენებლობის დასრულება აღირიცხება შენობა-ნაგებობების შესაბამისი ანგარიშების დებეტსა და 

დაუმთავრებელი ძირითადი აქტივების ანგარიშის კრედიტში. ორგანიზაციამ საკუთარი სახსრებით 

მშენებლობა შეიძლება აწარმოოს საკუთარი ძალებით ან/და ხელშეკრულების საფუძველზე სხვა 

მწარმოებლების მეშვეობით. 

 

2.2.3.  ძირითადი აქტივების ექსპლუატაციასთან დაკავშირებული დანახარჯების აღრიცხვა 

 

   ძირითადი აქტივები ექსპლუატაციაში გადაცემის შემდგომ, სამუშაო მდგომარეობის შესანარჩუნებლად 

და მომსახურების ვადის გასაგრძელებლად, საჭიროებენ ყოველდღიური მომსახურების დანახარჯებს.  

ესენია  შრომითი რესურსების,  სხვადასხვა მასალების და მცირეფასიანი ნაწილების ღირებულება.  ეს 

დანახარჯები ხშირად აისახება როგორც ძირითადი აქტივების „რემონტი და მომსახურება“. ყოველდღიური 

მომსახურების დანახარჯები ძირითადი აქტივების საბალანსო ღირებულებაში არ აღიარდება. ეს თანხები 

აღიარდება როგორც ხარჯი. 

 

მაგალითი.   

სკოლის შენობას სასაწავლო წლის დაწყებასთან დაკავშირებით ჩაუტარდა მიმდინარე შეკეთება: შეღებეს 

კედლები, იატაკი, შეცვალეს საკლასო ოთახების კარის სახელურები და სხვ. აღნიშნული სამუშაოები 

შეასრულეს კონტრაქტით დაქირავებულმა მუშებმა.  სულ დაიხარჯა 1,315 ლარი, მათ შორის:  

საღებავი - 550 ლარის; 

სახელურები - 120 ლარის; 

სხვა მასალები (ლურსმანი, საღებავის ფუნჯი, ჭურჭელი, და სხვა) - 45 ლარის; 

მუშების ხელფასმა შეადგინა 600 ლარი. 

   

მიმდინარე რემონტზე გაწეული ხარჯები, რომლებიც მიეკუთვნება საქონელისა და მომსახურების 

გამოყენებას, ასახულ უნდა იქნეს კლასიფიკაციის ამავე  მუხლით გათვალისწინებული პუნქტებით: 

● დახარჯული მასალები და მარაგები მიეკუთვნება ოფისის ხარჯებს;  

● კონტრაქტორებისთვის გადახდილი თანხა _ შტატგარეშე მომუშავეთა ანაზღაურებას.  

აღნიშნული სამეურნეო ოპერაციები აისახება ბუღალტრული გატარებით: 

 

მარაგების ხარჯვა: 

 

დებეტი 5-20-3000 ოფისის ხარჯები 715 

კრედიტი   1-14-1420 სხვა დანარჩენი მასალები და მარაგები 715 

 

ხელფასის დარიცხვა:  

 
დებეტი 5-20-1000 შრომითი ხელშეკრულებით დასაქმებულ პირთა 

ანაზღაურებები 

600 

კრედიტი 2-13-3200 შტატგარეშე მომუშავეთა ხელფასებით წარმოქმნილი 

მოკლევადიანი (მიმდინარე) კრედიტორული 

დავალიანებები   

600 

 

 
         

   გარდა ყოველდღიური მიმდინარე დანახარჯებისა ძირითადი აქტივები შესაძლოა საჭიროებდეს 

შემადგენელი ნაწილების რეგულარულ შეცვლას. მაგალითად, გზა შესაძლოა საჭიროებდეს ხელახლა 

მოასფალტებას, ყოველ რამოდენიმე წელიწადში, თვითმფრინავის ინტერიერი, როგორიცაა სავარძლები და 

სამზარეულო, შესაძლოა საჭიროებდეს შეცვლას რამდენჯერმე თვითმფრინავის  არსებობის  განმავლობაში 

და ასე შემდეგ.   

ერთეული ძირითადი აქტივების ობიექტის შეცვლის ღირებულებას საბალანსო ღირებულებაში აღიარებს 

მაშინ, როდესაც ხარჯი გაწეულია, თუ სახეზეა ძირითადი აქტივების  აღიარების კრიტერიუმებთან 

შესაბამისობა. აღიარება აღირიცხება როგორც ძირითადი საშუალებების მიღება გატარებით: 

დებეტი 1-22-0000 ძირითადი აქტივები 

კრედიტი 2-13-6100 გრძელვადიანი არაფინანსური აქტივების მოწოდებით წარმოქმნილი 

მოკლევადიანი  კრედიტორული დავალიანებები საბიუჯეტო წლის 

ფარგლებში   

კრედიტი 1-14-1420 სხვა დანარჩენი მასალები და მარაგები   

 
   იმ ნაწილების საბალანსო ღირებულება, რომლებიც შეცვლილია, აღიარება წყდება  სტანდარტით 

გათვალისწინებული აღიარების შეწყვეტის დებულებების შესაბამისად. 

 
დებეტი  5-93-0000 ძირითადი აქტივების გაუფასურების ხარჯები 

 

დებეტი  1-28-0000 აკუმულირებული ცვეთა/ამორტიზაცია 

კრედიტი 1-22-0000 ძირითადი აქტივები 

 

მაგალითი.  

სსიპ „ათინათი“ საგანმანათლებლო დაწესებულებაა, რომელიც ფლობს სამ სასწავლო კორპუსს. მესამე 

სასწავლო კორპუსის საძირკველს, რომელიც დაზიანდა გრუნტის წყლების ზემოქმედებით, ჩაუტარდა 

გამაგრებითი სამუშაოები. აღნიშნული სამუშაოები დაფინანსდა სახელმწიფო ბიუჯეტიდან. გამაგრებითი 

სამუშაოები შეასრულა სამშენებლო ორგანიზაცია „მშენებელმა”. ხარჯთაღრიცხვით პროექტის 

ღირებულება განისაზღვრა 25 000 ლარით, ფაქტობრივად დაიხარჯა 23 700 ლარი.  

საბუღალტრო ანგარიშის მონაცემებით მესამე სასწავლო კორპუსის საბალანსო ღირებულება შეადგენს 120 

000 ლარს, ხოლო თავდაპირველი ღირებულება -140 000 ლარს.  

ჩატარებული რემონტით გაიზარდა სასწავლო კორპუსის გამოყენების ვადა, შესაბამისად, გაიზარდა  

აქტივის საბალანსო ღირებულებაც, რაც აღირიცხება გატარებით: 

დებეტი 1-22-1000 შენობა-ნაგებობები, საკუთარი მიზნებისთვის 23,700 

კრედიტი 2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი  კრედიტორული დავალიანებები 

საბიუჯეტო წლის ფარგლებში   

23,700 

აღნიშნული ოპერაცია, აგრეთვე, ასახვას პოვებს ძირითადი აქტივების ანალიზური აღრიცხვის 

ინვენტარულ ბარათზეც, რემონტის შემდგომ პერიოდში ცვეთა დაერიცხება რემონტის 

კაპიტალიზირებული თანხასაც.  

ამ ოპერაციის შემდეგ შენობის საბალანსო ღირებულება იქნება 120,000 + 23,700 = 143,700 ლარი. 

 

 ძირითადი აქტივების ობიექტის (მაგალითად, თვითმფრინავის) უწყვეტი მუშაობისათვის, 

შესაძლოა აუცილებელი იყოს პერიოდული სრულმასშტაბიანი ინსპექტირების ჩატარება 

ხარვეზების გამოსავლენად, მიუხედავად იმისა, ამ ობიექტის ნაწილები შეიცვლება თუ არა. 

როდესაც ასეთი სრულმასშტაბიანი შემოწმებები ტარდება, მისი ღირებულება აისახება 

ძირითადი აქტივების ობიექტის საბალანსო ღირებულებაში, როგორც შემცვლელი, თუ 

აკმაყოფილებს აღიარების კრიტერიუმებს.  

მაგალითი.  შინაგან საქმეთა სამინინსტრო,  ვალდებულია ყოველ 2 წელიწადში ვერტმფრენების 

დეფექტების გამოსავლენად ჩაატარებინოს ტექნიკური შემოწმება. მიმდინარე საანგარიშგებო 

პერიოდის შუაში ჩატარდა ტექნიკური შემოწმება 10,000 ლარის დანახარჯებით.  

შსს აღიარებს 10,000 ლარის ღირებულების აქტივს (ძირითადი საშუალებები) ტექნიკური 

შემოწმებისათვის. ტექნიკური შემოწმებისთვის გამოყოფილი აქტივი უნდა აღიარდეს, როგორც 

ხარჯი (ცვეთა) მოგებაში ან ზარალში თანაბრად, წინასწარ შეფასებული ორწლიანი სასარგებლო 

მომსახურების ვადის განმავლობაში (ე.ი. 2,500 ლარის ხარჯი მიმდინარე საანგარიშგებო 

პერიოდის განმავლობაში, რადგან ტექნიკური შემოწმება შუაწელს ჩატარდა). ტექნიკური 

შემოწმებისთვის გამოყოფილი აქტივი სრულად იქნება გაცვეთილი შემდეგი შემოწმების 

თარიღისთვის. შედეგად, აღარ დარჩება ღირებულება, რომლის აღიარების შეწყვეტა იქნება 

საჭირო. 

  საოპერაციო იჯარით აღებული ძირითადი საშუალებების არსებით გაუმჯობესებაზე გაწეული 

დანახარჯები ასევე კაპიტალიზდება და აღირიცხება ანგარიშზე საოპერაციო იჯარით მიღებული 

ქონების არსებითი გაუმჯობესება, რომელიც შემდგომ ხარჯად იქნება აღიარებული ცვეთის 

დარიცხვით. 

2.2.4 ძირითადი აქტივის პირველადი ასახვის შემდგომი შეფასება 

 

ორგანიზაციის მიერ ძირითად საშუალებებში განივთებული მომავალი ეკონომიკური 

სარგებლის ან მომსახურების პოტენციალის გამოყენება, ძირითადად, აქტივის ექსპლუატაციის 

გზით ხდება. ძირითადი აქტივები ექსპლუატაციის (მოხმარების) პროცესში ცვეთის გამო 

თანდათან კარგავენ პირვანდელ ღირებულებას. 

აქტივი ხშირად ტექნიკური პროგრესის შედეგად გამოწვეული მოძველების გამო კარგავს იმ 

ეკონომიკურ სარგებელსა და მომსახურების პოტენციალს, რომელიც დაგეგმილი იყო ერთეულის მიერ. 

ამრიგად, ძირითადი აქტივები ფიზიკურ ცვეთას განიცდიან ექსპლუატაციის შედეგად, აგრეთვე 

ბუნებრივი ძალების ზემოქმედებით, ხოლო მორალურს - ტექნიკური პროგრესის შედეგად. 

ცვეთა - აქტივის ღირებულების სისტემური განაწილება მისი სასარგებლო მომსახურების ვადის 

განმავლობაში. 

სასარგებლო მომსახურების ვადა არის პერიოდი, რომლის განმავლობაშიც მოსალოდნელია 

ერთეულის მიერ ცვეთადი/ამორტიზირებადი აქტივის გამოყენება. 

ძირითად აქტივებზე ცვეთის დარიცხვისათვის გამოყენებული ცვეთადი თანხა განისაზღვრება 

როგორც ძირითადი აქტივის თვითღირებულებას ან ღირებულების შესაფასებლად გამოყენებულ სხვა 

თანხას გამოკლებული ნარჩენი (სალიკვიდაციო) ღირებულება.  

აქტივის ნარჩენი ღირებულება არის შეფასებითი თანხა, რომელსაც ერთეული ამჟამად მიიღებდა 

აქტივის გაყიდვის შემთხვევაში, გაყიდვისათვის საჭირო შეფასებითი დანახარჯების გამოკლებით.   

    თუ ცვეთადი აქტივის შემადგენელ ნაწილებს გააჩნია განსხვავებული სასარგებლო მომსახურების 

ვადები, ცვეთის დარიცხვის მიზნებისათვის მიზანშეწონილია მათი ცალ- ცალკე აღრიცხვა (თუ 

თითოეული მათგანი აკმაყოფილებს აქტივად აღიარების კრიტერიუმებს) და ცვეთის განსაზღვრისათვის 

განსხვავებული სასარგებლო მომსახურების ვადების გამოყენება. 

მაგალითად, უმეტეს შემთხვევაში, საგზაო სისტემის ნაწილებზე, როგორიცაა ხელოვნური საფარები, 

ტროტუარი, ხიდები, სადრენაჟო ან წყალსაწრეტი სისტემები და გზების განათებები, ერთეულებს ცვეთის 

დარიცხვა ცალ-ცალკე მოეთხოვებათ. 

ცვეთა ცალკე დარიცხება აქტივის იმ ნაწილებზე, რომელთა თვითღირებულება მნიშვნელოვანი არ 

არის აქტივის მთლიან თვითღირებულებასთან მიმართებაში. 

   თითოეული პერიოდის ცვეთის ხარჯი აღიარებული უნდა  იყოს   ხარჯად, გარდა იმ შემთხვევებისა, 

როდესაც ცვეთის/ამორტიზაციის მოცემული ხარჯი ჩართული არ არის სხვა აქტივის საბალანსო 

ღირებულებაში. 

   აქტივის ცვეთადი ღირებულება უნდა განაწილდეს სისტემატიურ საფუძველზე, მისი სასარგებლო 

მომსახურების ვადის  განმავლობაში. 

 აქტივის ნარჩენი ღირებულება და სასარგებლო მომსახურების ვადა ყოველი ფინანსური წლის 

ბოლოს მაინც უნდა გადაისინჯოს, და თუ მოსალოდნელი შედეგები წინა შეფასებებისაგან 

განსხვავდება, ცვლილებები უნდა აისახოს როგორც სააღრიცხვო შეფასების ცვლილება.  

ცვეთის გაანგარიშებისათვის გამოყენებულმა მეთოდმა უნდა ასახოს ერთეულის მიერ 

მოცემული აქტივიდან მისაღები ეკონომიკური სარგებლის ან მომსახურების პოტენციალის 

მიღების თავისებურება  ან სპეციფიკა. 

ეს მეთოდები მოიცავს წრფივი ცვეთის მეთოდს, შემცირებადი ნაშთის მეთოდს და წარმოების 

ერთეულთა ჯამის მეთოდს.  

წრფივი მეთოდი გულისხმობს ცვეთის ერთი და იმავე თანხის დარიცხვას აქტივის 

მომსახურების ვადის განმავლობაში.  

წარმოების ერთეულთა ჯამის მეთოდის გამოყენება ნიშნავს ცვეთის დარიცხვას აქტივების 

მოსალოდნელი გამოყენების, ან წარმოებული პროდუქციის საფუძველზე. 

არჩეული  მეთოდი მუდმივად უნდა გამოიყენებოდეს პერიოდიდან     პერიოდამდე,     სანამ     

არ     შეიცვლება    მომავალი ეკონომიკური სარგებლის ან მომსახურების პოტენციალის მიღების 

მოდელი. 

 საქართველოში საბიუჯეტო ორგანიზაციებში ძირითადი აქტივების ცვეთა რეგულირდება 

საერთაშორისო სტანდარტებისა და   საბიუჯეტო ორგანიზაციების  მიერ  ცვეთის/ამორტიზაციის  

ბუღალტრულ  აღრიცხვასა და„ ფინანსურ ანგარიშგებაში ასახვის შესახებ“ ინსტრუქციით. 

    ცვეთად/ამორტიზირებად აქტივებს ცვეთა/ამორტიზაცია ერიცხება ყოველი 

საანგარიშგებო პერიოდის ბოლოს. 

ანგარიშთა გეგმაში გამოყენებულია ძირითად საშუალებათა და არამატერიალური აქტივების 

ცვეთის ამსახველი ანგარიში 1-28-0000 აკუმულირებული ცვეთა/ამორტიზაცია“, რომელიც 

მიეკუთვნება მარეგულირებელი ანგარიშების ჯგუფს და მომსახურების მთელი ვადის 

განმავლობაში დაგროვილი ცვეთის შესახებ იძლევა ინფორმაციას.   

 ხარჯების ეკონომიკური კლასიფიკაციის შესაბამისად, ცვეთის ხარჯები  მიეკუთვნება 

ძირითადი კაპიტალის მოხმარებას.  

ცვეთის დარიცხვის ოპერაცია ანგარიშებზე ჩაიწერება შემდეგნაირად; 

დებეტი 5-41-0000 ძირითადი აქტივების ცვეთის ხარჯი 

კრედიტი 1-28-0000 აკუმულირებული ცვეთა/ამორტიზაცია 

 

მაგალითი. 
სსიპ-მა მიმდინარე  წლის  1 სექტრმბერ შეიძინა ტრენაჟორები, რომელსაც იყენებს ეკონომიკური 

საქმიანობისთვის. ტრენაჟორების თავდაპირველი ღირებულება 14, 400 ლარია.  

ინსტრუქციით  სპორტული მანქანების სასარგებლო      მომსახურების მინიმალური ვადა 4 წელია.  

ტრენაჟორების ყოველწლიური ცვეთის ნორმა= 14,400 / 4 = 3,600  

აქტივი შეძენილია 1 სექტემბერს შესაბამისად, ყოველწლიური ცვეთის თანხა განისაზღვრება 3,600 ლარით. 

I წლის ცვეთა შეადგენს  3,600*4/12=  1.200 ლარს        (ლარი) 

 
  

წელი 

აქტივის 

პირვანდელი 

ღირებულება 

ცვეთის 

ნორმა 
დარიცხული 

ცვეთა 
დაგროვილი 

ცვეთა 

საბალანსო 

ღირებულება 

I 14,400 25% 1,200 1,200 13,200 

II 14,400 25% 3,600 4,800 9,600 

III 14,400 25% 3,600 8,400 6000 

IV 14,400 25% 3,600 12,000 2,400 

 14,400 25% 2,400 14,400 0 

 
როგორც უკვე აღვნიშნეთ, ძირითადი აქტივების თავდაპირველი ღირებულებით აღიარების შემდგომ 

ექსპლუატაციასთან ან განახლება-რეკონსტრუქციასა და გაფართოებასთან დაკავშირებული ისეთი 

დანახარჯები, რაც იწვევს აქტივების არსებით გაუმჯობესებას, ემატება აქტივების საბალანსო 

ღირებულებას, რომელიც ხარჯად აღიარდება შემდგომ პერიოდებში ცვეთის დაერიცხვით.  

მაგალითი.  

სსიპ-მა მიმდინარე წლის 1 ოქტომბერს შეიძინა მრავალსართულიანი შენობა, რომლის ღირებულებაა 612, 

000 ლარი, მომსახურების მინიმალური ვადა 100 წელია.   

 მესამე წელს განახორციელეს შენობის რეკონსტრუქცია, რაზეც დაიხარჯა 36 000 ლარი. შენობის, ცვეთის 

წლიური ნორმა 1%-ია. 612,000 /100 =6,120 

შენობის I, II და III წლის ცვეთის გაანგარიშება, წრფივი მეთოდით: (ლარი) 

წელი 
აქტივის პირვანდელი 

ღირებულება 

ცვეთ

ის 

ნორმ

ა 

დარიცხული 

ცვეთა 

 

დაგროვილი 

ცვეთა 

საბალანსო 

ღირებულება 

I 612,000 1% 
1,530(6,120*3/12) 

 
1,530 610,470 

II 612,000 1% 6,120 7,650 604,350 

III 612,000 + 36,000 = 648,000 1% 6,480 14,130 633.870 

 

პირველი  წლის ცვეთის დარიცხვა: 

 

დებეტი 5-41-0000    ძირითადი აქტივების ცვეთის ხარჯი 1,530 

 

კრედიტი 1-28-1000   საკუთარი მიზნებისთვის გამოყენებული შენობა-

ნაგებობების აკუმულირებული  ცვეთა   

1,530 

 
ანალოგიურად აისახება დანარჩენ წლებშიც. 

 

საკუთარი სახსრებით კაპიტალის შექმნის შემთხვევაში, იმ ძირითადი აქტივების ღირებულების 

შემცირება, რომელიც კაპიტალის წარმოების პროცესშია გამოყენებული, განიხილება არა როგორც 

ძირითადი კაპიტალის მოხმარება, არამედ როგორც აქტივის შეძენასთან/წარმოებასთან დაკავშირებული 

პირდაპირი ხარჯი. 

 

მაგალითი. 

 სოფლის მეურნეობის სამინისტრომ მიმდინარე  წელს 96,000    ლარად შეძენილი  თხრილებისა და 

არხების გამწმენდი ექსკავატორი, რომლის მომსახურების მინიმალური ვადა 8 წელია, მომდევნო წლის 

მანძილზე აქტივი გამოყენებული იყო ხიდის მშენებლობაზე. მომდევნო წლის ცვეთა შეადგენს 96,000/ 8 = 

12,000 ლარს.  

დარიცხული ცვეთა აისახება ბუღალტრული გატარებით: 

დებეტი 1-27-5100 დაუმთავრებელი მშენებლობა 2,760 

 

კრედიტი 1-28-2000 მანქანა-დანადგარების და ინვენტარის 

აკუმულირებული  ცვეთა   

2,760 

   ერთეულის მიერ სრულად გაცვეთილი ცვეთადი/ამორტიზირებადი აქტივის 

გადაფასებისას, მოცემული აქტივის ცვეთად/ამორტიზირებად თანხად განისაზღვრება 

გადაფასების შედეგად განსაზღვრული თანხა, რომელსაც ცვეთა/ამორტიზაცია ერიცხება 

სასარგებლო მომსახურების ვადის განმავლობაში,   რომლის განსაზღვრისას არ გაითვალისწინება 

ინსტრუქციით დადგენილი სასარგებლო მომსახურების მინიმალური ვადები.  

 

მაგალითი. 

 მიმდინარე  წლის პირველ იანვარს ორგანიზაციას  გადაეცა  გზების საწმენდი, რომელიც 

შეფასებულია  1,100,000 ლარად. აღნიშნული მანქანა შედგება სამი, თანაბარი ღირებულების მქონე 

კომპონენტისაგან: 

● უძრავი ნაწილები, რომელიც შეფასდა 500,000 ლარად,  და ხელმძღვანელობის შეფასებით 

მათ აქვთ 20-წლიანი სასარგებლო მომსახურების ვადა ნარჩენი ღირებულების გარეშე;  

● მოძრავი ნაწილები, რომელიც შეფასდა 200,000 ლარად,   - ხელძღვანელობის შეფასებით 

მათი სასარგებლო მომსახურების ვადა შეადგენს 5 წელს ნარჩენი ღირებულების გარეშე; და 

● საფუძველი,  რომელიც შეფასდა 400,000 ლარად,    ხელმძღვანელობის შეფასებით მისი 

სასარგებლო მომსახურების ვადაა 25 წელი ნარჩენი ღირებულების გარეშე. გარდა ამისა, 

ხელმძღვანელობის აზრით, წრფივი მეთოდი ასახავს საწარმოს მიერ აღნიშნული მანქანის 

ყველა კომპონენტისგან მოსალოდნელი ეკონომიკური სარგებლის გამოყენების წესს.  

ღირებულება ნაწილებს შორის ასე განაწილდა 

ცვეთის ხარჯი იქნება 81,000[( 500,000 /20 =25,000) +(200,000/5= 40,000)+(400,000/25 =16,000)] 

 

მაგალითი. 

არაორგანული ქიმიის ინსტიტუტი სახიფათო ქიმიური პრეპარატების საწარმოებლად  იყენებს 

მანქანა-დანადგარს, რომლის თვითღირებულება 1,000,000 ლაია.  რეგულაციების მიხედვით 

აღნიშნული დანადგარის წარმოების მოცულობის ზღვარია 800,000 ლიტრი, რის შემდეგაც 

საჭიროა მისი ექსპლუატაციის შეწყვეტა. ვარაუდობენ, რომ დანადგარი მიაღწევს წარმოების 

მოცულობის ზღვარს (1 მილიონ ლიტრს) მისი შეძენიდან 4 წელიწადში.  

პირველ წელს წარმოებულია  300,000 ლიტრი;  

მეორე წელს  -   250,00 ლიტრი; 

მესამე წლის -   150,000 ლიტრი; 

მეოთხე წელს -   100,000 ლიტრი. 

 

1. განვსაზღვროთ  მესამე წლის ცვეთა წარმოებულ ერთეულთა მეთოდით; 

2. ავსახოთ ბუღალტრული გაგტარებით ცვეთის დარიცხვა. 

 

1. გაანგარიშება: 1,000,0000/800,000 = 1,25 
წელი წარმოებული 

ერთეულები 

ნორმა ცვეთა 

I 300,000 1,25 375,000 

II 250,000  312,500 

III 150,000  187,500 

IV 100,000  125,000 

 
 

2.2.5. ძირითადი აქტივების აღიარების შეწყვეტის (გასვლის) აღრიცხვა 

 

ძირითადი აქტივების ობიექტის საბალანსო ღირებულების აღიარება წყდება: 

● მისი გასვლის შემთხვევაში; 

● როდესაც მისი გასხვისებიდან ან გამოყენებიდან არანაირი ეკონომიკური 

სარგებლის/მომსახურების პოტენციალის მიღება აღარ არის შესაძლებელი. 

სახელმწიფო მმართველობის ერთეულს, როგორც აქტივის მესაკუთრეს, შეუძლია 

განახორციელოს ძირითადი აქტივების: 

● რეალიზაცია; 

● გაცვლა ბარტერით; 

● უსასყიდლოდ გადაცემა; 

● ლიკვიდაცია. 

რეალიზაცია. 

 ძირითადი აქტივების რეალიზაცია არის ოპერაცია, რომლის შედეგად იცვლება აქტივის 

მესაკუთრე და, რომელსაც თან ახლავს ფულადი სახსრების ან მათი ეკვივალენტების მიღება. ის 

ითვალისწინებს ძირითადი აქტივების აღიარების შეწყვეტასა და ფინანსური შედეგების 

დადგენას.  

   „მოგება ან ზარალი, რომელიც წარმოიშობა ძირითადი აქტივების ობიექტის აღიარების შეწყვეტისას, 

უნდა განისაზღვროს, როგორც სხვაობა წმინდა გასვლის ამონაგებსა (თუ ასეთი არსებობს) და მის 

საბალანსო  ღირებულებას შორის. (სსბასს17. მ.86.) 

აქტივის რეალიზაცია აისახება:  

დებეტი 1-13-8100 ძირითადი აქტივების გასვლით წარმოქმნილი მოკლევადიანი 

(მიმდინარე) მოთხოვნები 

კრედიტი 4-43-0000   გრძელვადიანი აქტივების გაყიდვებიდან მიღებული შემოსავლები 

 

რეალიზებული  აქტივის დაგროვილი ცვეთის ჩამოწერა: 

 

დებეტი  1-28-0000 აკუმულირებული ცვეთა/ამორტიზაცია 

 

კრედიტი 1-20-0000    გრძელვადიანი აქტივები  

 

 

რეალიზებული აქტივის საბალანსო ღირებულების ჩამოწერა   ჩამოწერა: 

 

დებეტი 5-76-0000   გრძელვადიანი აქტივების გაყიდვით ხარჯი 

 

კრედიტი 1-20-0000    გრძელვადიანი აქტივები  

 

 
საბალანსო ღირებულებასა და გაყიდვის ღირებულებას შორის სხვაობის შემთხვევაში, წარმოიქმნება 

მოგება ან ზარალი. თუ ძირითადი აქტივის საბალანსო ღირებულება გაყიდვის ღირებულებაზე ნაკლებია, 

წარმოიქმნება ნამეტი, ხოლო თუ პირიქითაა, ე.ი. აქტივი რეალიზებულია საბალანსო ღირებულებაზე 

ნაკლები თანხით, წარმოიქმნება ზარალი.  

მაგალითი.  

ორგანიზაციამ 5,000 ლარად გაყიდა გენერატორი, რომლის საწყისი ღირებულება იყო 7,500 ლარი, 

დაგროვილი ცვეთა 4,000 ლარი,  ხოლო საბალანსო ღირებულება - 3,500 ლარი. ოპერაცია ავსახოთ 

ბუღალტრული გატარებით. 

აქტივის რეალიზაცია: 

 

დებეტი 1-13-8100 ძირითადი აქტივების გასვლით წარმოქმნილი 

მოკლევადიანი (მიმდინარე) მოთხოვნები 

5,000 

კრედიტი 4-43-0000   გრძელვადიანი აქტივების გაყიდვებიდან მიღებული 

შემოსავლები 

5,000 

რეალიზებული  აქტივის დაგროვილი ცვეთის ჩამოწერა: 

 

დებეტი 1-28-2220 სხვა დანარჩენი მანქანა-დანადგარები და მოწყობილობების 

აკუმულირებული ცვეთა 

4,000 

კრედიტი 1-22-2220 სხვა დანარჩენი მანქანა-დანადგარები და მოწყობილობები 4,000 

 

 

 

 

 

რეალიზებული აქტივის საბალანსო ღირებულების ჩამოწერა   ჩამოწერა: 

 

დებეტი 5-76-0000   გრძელვადიანი აქტივების გაყიდვით ხარჯი 3,500 

კრედიტი 1-22-2220    სხვა დანარჩენი მანქანა-დანადგარები და მოწყობილობები    3,500 

 

 

ამ ოპერაციის  ფინანსური შედეგი ნამეტი 1500 ( 5 000- 3 500) 

 

საანგარიშგებო პერიოდის  ბოლოს შემოსავლებისა და ხარჯების ანგარიში გადაიტანება  

ნამეტი/დეფიციტის ანგარიშზე, 3-23-1000 საანაგრიშგებო პერიოდის ნამეტი/დეფიციტი საბიუჯეტო 

სახსრებით საქმიანობისათვის ან 3-23-2000 საანაგრიშგებო პერიოდის ნამეტი/დეფიციტი არასაბიუჯეტო 

(საკუთარი) სახსრებით საქმიანობისათვის. 

ფინანსურ ანგარიშგებაში ასახული იქნება ოპერაციის შედეგი: ნამეტი 1500 ლარი. 

უსასყიდლოდ გადაცემა. 

ძირითადი აქტივების უსასყიდლოდ გადაცემა აისახება გრანტების ან სხვა კაპიტალური ხარჯების 

ანგარიშზე.  

მაგალითი.  

განათლების სამინისტრომ პროგრამით „ირმის ნახტომი“ საჯარო სკოლებს გადასცა 95,000 ლარის 

ღირებულების 100 ცალი კომპიუტერი.  

კომპიუტერების გადაცემა აისახება ბუღალტრული მუხლით: 

 

დებეტი 5-32-2300 სახელმწიფო ერთეულებზე სასაქონლო ფორმით 

გაცემული კაპიტალური გრანტები 

95,000 

კრედიტი 1-22-2220 სხვა დანარჩენი მანქანა-დანადგარები და 

მოწყობილობები 

95,000 

მაგალითი.  

თავდაცვის სამინისტრომ სოფლის მეურნეობის სამინისტროს გადასცა სატვირთო ავტომობილი, რომლის 

თვითღირებულება არის 35,000 ლარი, დარიცხული ცვეთა 14 ,000 ლარი, საბალანსო ღირებულება 

შეადგენდა 21, 000 ლარს.  

 

აღნიშნული ოპერაცია თავდაცვის სამინისტროს ბუღალტრულ ჩანაწერებში აისახება შემდეგი 

ბუღალტრული გატარებით: 

 

რეალიზებული  აქტივის დაგროვილი ცვეთის ჩამოწერა: 

 

დებეტი 1-28-2100 სატრანსპორტო საშუალებების აკუმულირებული ცვეთა   14,000 

კრედიტი 1-22-2100 სატრანსპორტო საშუალებები   14,000 

 

თავდაცვის სამინისტროში გადაცემული სატრანსპორტო საშუალებების ჩამოწერა: 

 

 დებეტი 5-32-2300 სახელმწიფო ერთეულებზე სასაქონლო ფორმით 

გაცემული კაპიტალური გრანტები 

21,000 

კრედიტი 1-22-2100

  

სატრანსპორტო საშუალებები   21,000 

      

ხოლო სოფლის მეურნეობის სამინისტროში აქტივის მიღება: 

 

დებეტი 1-22-2100

  

სატრანსპორტო საშუალებები   21,000 

კრედიტი 4-32-2000 სასაქონლო ფორმით მიღებული კაპიტალური გრანტები 21,000 

 

ძირითადი აქტივების ლიკვიდაციას იწვევს მათი მთლიანი ფიზიკური ან მორალური ცვეთა, 

ავარიები, სტიქიური უბედურება და სხვ. 

მოძველებული და შემდგომი ექსპლუატაციისათვის უვარგისი ინვენტარული ობიექტების 

მთლიანი ან ნაწილობრივი ჩამოწერა წარმოებს დებულების შესაბამისად (საქართველოს 

მთავრობის დადგენილება N82, 2010 წლის 22 მარტი). 

ძირითადი აქტივების ჩამოწერის მიზნით, ხელმძღვანელის მიერ იქმნება საინვენტარიზაციო 

კომისია, რომელიც უნდა შედგებოდეს არანაკლებ ხუთი წევრისაგან. 

ძირითადი აქტივის ლიკვიდაციის შედეგად შეიძლება დარჩეს მასალები, დეტალები და ა.შ., 

რომლებიც ვარგისია საწარმოში გამოსაყენებლად ან სარეალიზაციოდ.  

ჩამოწერის შედეგად მიღებულ მარაგებს შეაფასებენ და აღრიცხავენ ბალანსზე. მათ განკარგვას 

საბიუჯეტო ორგანიზაცია ახორციელებს მოქმედი კანონმდებლობის შესაბამისად. 

მოძველებული და შემდგომი ექსპლუატაციისათვის უვარგისი ინვენტარული ობიექტები 

ჩამოიწერება აქტივის საბალანსო ღირებულებით, რომელიც არასაოპერაციო ხარჯად იქნება 

აღიარებული:  

 

  ლიკვიდირებული აქტივის დაგროვილი ცვეთის ჩამოწერა: 

 

დებეტი 1-28-0000 აკუმულირებული ცვეთა/ამორტიზაცია 

კრედიტი  გრძელვადიანი აქტივები (შესაბამისი ანგარიში) 

 

ლიკვიდირებული აქტივის  ჩამოწერა საბალანსო ღირებულებით:   

დებეტი 5-90-0000 სხვა ეკონომიკური ნაკადებიდან წარმოქმნილი ხარჯები 

კრედიტი  გრძელვადიანი აქტივები (შესაბამისი ანგარიში) 

2.3. არამატერიალური აქტივების აღრიცხვა 

 

2.3.1არამატერიალური აქტივების ცნება, კლასიფიკაცია, აღიარება   და შეფასება  
 

სსბასს 31 -ის  არამატერიალური აქტივების თანახმად, არამატერიალური აქტივი არის  

იდენტიფიცირებადი არამონეტარული1  აქტივი ფიზიკური ფორმის  გარეშე. 

ერთეულები ხშირად ხარჯავენ  რესურსებს,  ან  ვალდებულებებს იღებენ ისეთი არამატერიალური 

რესურსების შეძენისთვის, როგორებიცაა  სამეცნიერო და ტექნიკური ცოდნა და ახალი პროცესების ან 

სისტემების დანერგვა, ლიცენზიები, ინტელექტუალური საკუთრება და სავაჭრო ნიშნები (ბრენდის 

დასახელების და გამომცემლობის სახელწოდების ჩათვლით), კომპიუტერული პროგრამები, პატენტები, 

საავტორო უფლებები, ფილმები და სხვა.  

არამატერიალური აქტივები,  პირველ რიგში  აქტივებია, რაც ნიშნავს რომ, არამატერიალური აქტივის 

სახით მუხლის აღიარებისათვის,  ის უნდა აკმაყოფილებდეს განსაზღვრებისა და აღიარების 

კრიტერიუმებს. 

        არამატერიალური აქტივი უნდა აღიარდეს მხოლოდ  და  მხოლოდ  მაშინ, თუ: 

● აქტივი იდენტიფიცირებადია (არამატერიალური აქტივის განმარტება); 

● ერთეულს უნდა აქვს  კონტროლი ამ აქტივზე (აქტივის განმარტება); 

● შესაძლებელია  აქტივზე   მიკუთვნებადი   მომავალი  ეკონომიკური სარგებლის ან მომსახურების 

პოტენციალის ერთეულში შემოსვლა; 

●შესაძლებელია აქტივის თვითღირებულების ან სამართლიანი ღირებულების  საიმედოდ შეფასება 

 ობიექტი თუ არ აკმაყოფილებს არამატერიალურ აქტივად აღიარების კრიტერიუმებს  ხარჯები რომელიც 

გაიწია მათ შეძენაზე ან საკუთარი ძალებით შექმნაზე მათი წარმოქმნისთანავე აღიარდება პერიოდის 

ხარჯებად. 

   არამატერიალური აქტივის განმარტებით მოითხოვება არამატერიალური აქტივის იდენტიფიცირებას.  

აქტივი იდენტიფიცირებადია, თუ  იგი: 

(ა) განცალკევებადია, ე. ი შესაძლებელია მისი  გამოყოფა ერთეულიდან და გაყიდვა, გადაცემა,  

                                                           
1 შენიშვნა: მონეტარული აქტივი – ფულადი საშუალება  ან აქტივი, რომელიც მიიღება  ფულის 

ფიქსირებული ან განსაზღვრადი ოდენობით.   

ლიცენზირება,  გაქირავება ან გაცვლა, ცალკე ან დაკავშირებულ ხელშეკრულებასთან, იდენტიფიცირებად 

აქტივთან ან ვალდებულებასთან ერთად, იმის მიუხედავად, ერთეულს აქვს თუ არა განზრახული ამის 

გაკეთება;  ან 

(ბ) წარმოიქმნება დაკავშირებული სახელშეკრულებო ან სხვა იურიდიული უფლებებით, მიუხედავად 

იმისა, არის თუ არა ეს უფლებები გადაცემადი ან გამოყოფადი ერთეულისგან ან სხვა უფლებებისგან  და 

ვალდებულებებისგან. 

 არამატერიალური აქტივების იდენტიფიცირებადობა არის მთავარი თვისება, რომელიც განასხვავებს მათ 

გუდვილისგან.   

მაგალითი 1. იდენტიფიცირებადი აქტივები 

სატელეკომუნიკაციო კომპანია ფლობს ვრცელ სატელეფონო ქსელს, რომელიც საჭიროებს მუდმივ მოვლა-

პატრონობას. კომპანიამ შეიმუშავა თავისი ქსელის სპეციალური ქაღალდის რუქები, რათა სარემონტო 

ჯგუფს შეეძლოს სწრაფად ნავიგაცია და პრობლემების აღმოჩენა, ასევე ქსელის კონკრეტული 

განყოფილებების მომსახურება. ამ რუქების შექმნისა და მათი განახლებისთვის გაწეული ხარჯები 

კომპანიისთვის მნიშვნელოვანია. 

   რუქა   არამატერიალურ აქტივად  უნდა აღიარდეს, რადგანც   აკმაყოფილებს ასეთი აქტივების აღიარების 

ძირითადი კრიტერიუმებს იდენტიფიცირებადობას, კონტროლირებადობას, ეკონომიკური სარგებლის 

მოტანის შესაძლებლობას და საიმედოდ შეფასებას.   

ერთეულის  უნდა ჰქონდეს კონტროლი ამ აქტივზე, ნიშნავს რომ   მას გააჩნია: 

● ამ აქტივიდან  მომავალი ეკონომიკური სარგებლის  ან  მომსახურების პოტენციალის მიღების უფლება; 

და 

●  შეუძლია ამ სარგებელზე ან მომსახურების პოტენციალზე სხვების მიერ წვდომა შეზღუდოს.  

   ამ თვალსაზრისით, არამატერიალური აქტივები არ განსხვავდება სხვა აქტივებისგან. როგორც წესი, 

ერთეულები  არეგისტრირებენ პატენტებს, საავტორო უფლებებს და ა.შ. ზუსტად იმისთვის, რომ ხელი 

შეუწყოს მათ არამატერიალურ აქტივებზე კონტროლის შესაძლებლობას (მაგალითად, პატენტი მის 

მფლობელს აძლევს ექსკლუზიურ უფლებას გამოიყენოს მასთან დაკავშირებული პროდუქტი ან პროცესი). 

  ერთეულის უნარი გააკონტროლოს არამატერიალური აქტივებიდან მომავალი ეკონომიკური სარგებელი 

ან მომსახურების პოტენციალი, ჩვეულებრივ გამომდინარეობს იურიდიული უფლებებიდან, რისი დაცვაც 

შესაძლებელია სასამართლოში 

 თუ კომპანიამ ჩადო მნიშვნელოვანი სახსრები და ძალისხმევა თავისი თანამშრომლების კვალიფიკაციის 

გასაუმჯობესებლად, მიუხედავად კომპანიისთვის აშკარა სარგებლისა, აქტივად აღიარებას არ 

ექვემდებარება, რადგან მათზე კონტროლის დამყარება შეუძლებელია.  

  ამრიგად, რაც არ უნდა ძვირი ღირდეს პერსონალის მომზადება, მათზე გაწეული დანახარჯები  

ხარჯებად აღიარდება მათი წარმოქმნისთანავე, თუ ეს ცოდნა დაცულია არ არის  ისეთი იურიდიული 

უფლებებით, როგორიცაა, მაგალითად საავტორო უფლებები. 

  არამატერიალური აქტივისგან მისაღები მომავალი ეკონომიკური სარგებელი ან მომსახურების 

პოტენციალი შეიძლება    გამოიხატოს როგორც დამატებითი შემოსავლის, ასევე ხარჯების დაზოგვის 

სახით. 

 მაგალითად, ონლაინ სისტემა, რომელიც საშუალებას აძლევს მოქალაქეებს უფრო სწრაფად  განაახლონ 

მართვის მოწმობები, გამოიწვევს ამ ფუნქციის შემსრულებელი ოფისის პერსონალის შემცირებას და 

გაზრდის დამუშავების პროცესის სიჩქარეს. 

 

პირველადი შეფასება. 

 

არამატერიალური აქტივები, რომელიც აკმაყოფილებს არამატერიალური აქტივის განმარტებასა და 

აღიარების კრიტერიუმებს,  თავდაპირველად უნდა აღიარდეს თვითღირებულებით.  

როდესაც არამატერიალური აქტივი შეძენილია არაგაცვლითი ოპერაციის შედეგად, მისი საწყისი 

ღირებულება შეძენის თარიღისათვის უნდა განისაზღვროს იმ თარიღისათვის არსებული სამართლიანი 

ღირებულებით2.  

         ცალკე შეძენილი არამატერიალური აქტივის თვითღირებულება მოიცავს: 

ა) მისი შესყიდვის ფასს, იმპორტის მოსაკრებლის და შესყიდვის დაუბრუნებადი გადასახადების 

ჩათვლით, შეღავათების და ფასდაკლებების გამოკლების შემდეგ; და 

ბ) აქტივის გამოსაყენებლად მომზადებისთვის გაწეულ პირდაპირ მიკუთვნებად დანახარჯებს. 

პირდაპირ მიკუთვნებადი დანახარჯებია: 

ა) აქტივის სამუშაო მდგომარეობაში მოყვანასთან პირდაპირ დაკავშირებული მომუშავეთა 

გასამრჯელოების დანახარჯები (როგორც განმარტებულია სსბასს 39-ში); 

ბ) აქტივის სამუშაო მდგომარეობაში მოყვანასთან პირდაპირ დაკავშირებული პროფესიული 

                                                           
2 სამართლიანი ღირებულება არის თანხა, რომლითაც აქტივი შეიძლება გაიცვალოს ან ვალდებულება დაიფაროს 

საქმის მცოდნე და გარიგების მსურველ მხარეებს შორის, ,,გაშლილი ხელის მანძილის“ 

პრინციპით შესრულებულ ოპერაციაში. 

დანახარჯები; 

გ)      აქტივის შესაბამისი მუშაობის შემოწმების დანახარჯები. 

 არამატერიალური აქტივის ღირებულების ნაწილს არ წარმოადგენს : 

ა) ახალი პროდუქტის ან მომსახურების დანერგვის დანახარჯები (სარეკლამო და მხარდამჭერი 

ღონისძიებების დანახარჯების ჩათვლით); 

ბ) ახალ ადგილზე ან მომსახურების მომხმარებელთა ახალ ჯგუფთან საქმიანობის წარმართვის 

დანახარჯები (კადრების გადამზადების დანახარჯების ჩათვლით); 

გ) ადმინისტრაციის და სხვა საერთო ზედნადები დანახარჯები. 

არამატერიალური აქტივის საბალანსო ღირებულებაში დანახარჯების აღიარება წყდება მაშინ, როდესაც 

აქტივი ისეთ მდგომარეობაში იმყოფება, რაც აუცილებელია იმისათვის, რომ შესაძლებელი იყოს მისი 

ექსპლუატაცია მენეჯმენტისთვის საჭირო ფორმით.   ამიტომაც, არამატერიალური აქტივების 

გამოყენებისას ან გადაადგილებისას გაწეული დანახარჯები არ შედის ამ აქტივის საბალანსო 

ღირებულებაში. 

თუ არამატერიალური აქტივისათვის გადახდა ნორმალური საკრედიტო პირობებით გადავადებულია, 

მისი თვითღირებულება წარმოადგენს ფულად ფორმაში გამოხატული ფასის ეკვივალენტს. ამ თანხას და 

მთლიან გადახდებს შორის სხვაობა აღიარდება, როგორც საპროცენტო ხარჯი კრედიტის პერიოდის 

განმავლობაში, თუ არ იქნება კაპიტალიზებული სსბასს 5-ით, ნასესხებ სახსრებთან დაკავშირებული 

დანახარჯები, კაპიტალიზაციის ასახვის ნებადართული მეთოდის შესაბამისად. 39 

მაგალითი. პატენტის თვითღირებულება 

„ა“ ერთეულს „გ“ ერთეულისაგან პატენტის შეძენა ევალება, 

რომლის   შესყიდვის  ფასმა შეადგინა 500,000 ლარი. ხელშეკრულების მომზადებაში იურისტებს 

გადაუხადა 7,000 ლარი. გარდა ამისა, პატენტის რეგისტრაციისთვის გადაიხადეს 1,000 ლარი. 

პატენტის  თვითღირებულება შეადგენს: 

500,000 + 7,000 + 1,000 = 508,000 ლარს 

არამატერიალური აქტივების თვისება ისეთია, რომ, უმრავლეს შემთხვევაში, ასეთი აქტივები არ 

იზრდება და არ ხდება მათი ნაწილის ჩანაცვლება. აქედან გამომდინარე, მოსალოდნელია, რომ 

შემდგომში გაწეული დანახარჯების უმეტესობა შეინარჩუნებს მოსალოდნელ მომავალ 

ეკონომიკურ სარგებელს ან მომსახურების პოტენციალს, რომელიც განივთებულია არსებულ 

არამატერიალურ აქტივში და არ დააკმაყოფილებს ამ სტანდარტის არამატერიალური 

აქტივის განმარტებას და აღიარების კრიტერიუმებს. გარდა ამისა, ხშირად ძნელია შემდგომი 

დანახარჯების მიკუთვნება კონკრეტულად განსაზღვრულ არამატერიალურ აქტივზე, და არა 

ერთეულის საქმიანობაზე მთლიანად. აქედან გამომდინარე, მხოლოდ იშვიათად მოხდება 

შემდგომი დანახარჯების - შეძენილი არამატერიალური აქტივის თავდაპირველი აღიარების 

შემდგომ ან ერთეულის შიგნით არამატერიალური აქტივის შექმნის დასრულების 

შემდგომ წარმოქმნილი დანახარჯების - აღიარება აქტივის საბალანსო ღირებულებაში. 

 

                  2. 3.2. არამატერიალური  აქტივების  მიღების  აღრიცხვა    

არამატერიალური  აქტივები შეიძლება  მიღებულ  იქნეს  ცალკე  შეძენით,   გაცვლით, გრანტით, საწარმოში  

შექმნით და  საწარმოთა  გაერთიანების  შედეგად. 

● ცალკე შეძენა 

        არამატერიალური  აქტივის  ცალკე შეძენისას გადახდილი   ფასი,  ასახავს მის მოლოდინს 

შესაძლებლობაზე, რომ აქტივში განივთებული მოსალოდნელი მომავალი ეკონომიკური სარგებელი ან 

მომსახურების პოტენციალი შემოვა ერთეულში. 

არამატერიალური  აქტივების  შეძენას  გარდა ფასისა თან ახლავს გარკვეული  დამატებითი  ხარჯები, 

რომლებიც ფასთან ერთად აისახება თვითღირებულებაში. 

მაგალითი. 

ქალაქის სატრანსპორტო კომპანიამ გადაწყვიტა გამოეყენებინა  ავტობუსების მოძრაობის კონტროლის  

უზრუნველყოფის პროგრამა. დამკვეთი ასეთ პროგრამის შექმნაში ითხოვს   1,200,000 ლარს. პროგრამის 

ინსტალაციაში და დაყენებაში გადაიხადა 300,000  ლარი. პროგრამის  გამოყენების  სწავლებაში 5,000 ლარი.  

პროგრამის  თვითღირებულება შეადგენს  1,500,000 ლარს, რომელიც ფორმირდება  შესაძენად  

გადასახდელი თანხისა  და ინსტალირების ღირებულებისაგან, ხოლო პროგრამის გამოყენების სწავლება 

აღიარდება მიმდინარე  პერიოდის  ხარჯად, როგორც   კადრების მომზადება-გადამზადებასთან, 

კვალიფიკაციის ამაღლებასა და სტაჟირებასთან დაკავშირებული ხარჯი მუხლით „სხვა დანარჩენი 

საქონელისა და მომსახურების ხარჯი.“  

  კომპიუტერული პროგრამების,  ინსტალაციისა და დაყენების ხარჯები,  უნდა იყოს კაპიტალიზებული, 

თუ ასეთი ხარჯები აუცილებელია მათ  გამოსაყენებლად. ეს მიდგომა გამოიყენება თითქმის ყველა ტიპის 

აქტივების ისტორიული ღირებულების განსაზღვრისას. 

ეს  ოპერაცია ანგარიშბზე ასეთი  სახით აისახება (ლარი): 

დებეტი   1-24-1310 კომპიუტერული  პროგრამები 1,500,000 

დებეტი   5-20-9000 სხვა დანარჩენ საქონელსა და მომსახურების ხარჯებს 5,000 

კრედიტი  2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი (მიმდინარე) კრედიტორული 

დავალიანებები საბიუჯეტო წლის ფარგლებში 

1,500,000 

კრედიტი 2-13-4100 საქონლისა და მომსახურების მოწოდების შედეგად 

წარმოქმნილი მოკლევადიანი (მიმდინარე) კრედიტორული 

დავალიანებები საბიუჯეტო წლის ფარგლებში 

5,000 

 

მაგალითი 4. გადავადებული გადახდით  შეძენილი არამატერიალური აქტივის ღირებულების 

გაანგარიშება 

31 დეკემბერს ორგანიზაციამ  გაიმარჯვა ტენდერში ერთ-ერთი  კომპანიის მიერ შემუშავებულ პატენტზე 

ექსკლუზიური უფლებების შესაძენად. ექსკლუზიური უფლებებისთვის დაუყოვნებლივ გადასახდელია  

500,000 ლარი, ხოლო    მეორე ნაწილი 500,000 ლარი გადასახდელია  ერთი წლის შემდეგ. ტენდერში 

მონაწილეობის დოკუმენტაციის მოსამზადებლად ორგანიზაციამ  ხელშეკრულება გააფორმა 

კონსულტანტებთან. ამ კონტრაქტის იურიდიული ხარჯი 87,000 ლარია. გარდა ამისა, პატენტის 

რეგისტრაციისთვის გადასახდელია 1,000 ლარი. 

საშუალო სესხის განაკვეთი შეადგენს 10%. 

პატენტის   თვითღირებულება თავდაპირველი აღიარებისას 

ნაღდი ფული გადახდილია 500,000 ლარი, 

გადავადებული გადახდის თანხა (500,000 x 1 / (1 + 0.1)) 454,545 

იურიდიული ხარჯები 87,000 ლარი, 

რეგისტრაციის  გადასახადი 1,000 ლარი. 

ღირებულება საწყისი აღიარებისას 1,042,545 ( 500,000 + 454,545 + 87,000 +1,000) ლარი, 

ეს  ოპერაცია ანგარიშბზე ასეთი  სახით აისახება (ლარი): 

 

დებეტი   1-24-1310 კომპიუტერული  პროგრამები 1,042,545 

კრედიტი  2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი (მიმდინარე) კრედიტორული 

დავალიანებები საბიუჯეტო წლის ფარგლებში 

588,000 

კრედიტი 2-26-2200 გრძელვადიანი არაფინანსური აქტივების მოწოდებით 

წარმოქმნილი გრძელვადიანი კრედიტორული 

დავალიანებები 

454,545 

თუ არამატერიალური აქტივისათვის გადახდა ნორმალური საკრედიტო პირობებით გადავადებულია, 

მისი თვითღირებულება წარმოადგენს ფულად ფორმაში გამოხატული ფასის ეკვივალენტს. ამ თანხას და 

მთლიან გადასახადსა შორის  სხვაობა აღიარდება, როგორც საპროცენტო ხარჯი კრედიტის პერიოდის 

განმავლობაში, 

მთლიანი საპროცენტო ხარჯი 454,545-ის  10%  - 45,455 ლარი;  

პირველ თვეს 45,455× 1/12 = 3, 788 ლარი. 

დებეტი   5-71-2000           საპროცენტო ხარჯები რეზიდენტებზე, გარდა 

სახელმწიფო ერთეულებისა 

3, 788 

კრედიტი  2-13-5000              გრძელვადიანი არაფინანსური აქტივების 

მოწოდებით წარმოქმნილი გრძელვადიანი 

კრედიტორული დავალიანებები 

3, 788 

ანალოგიური გატარებით მოხდება საპროცენტო ხარჯის დარიცხვა დარჩენილი თერთმეტი თვის 

განმავლობაში და წლის ბოლოს გადასახდელი ტანხა  (2-13-5000 )            გრძელვადიანი არაფინანსური 

აქტივების მოწოდებით წარმოქმნილი გრძელვადიანი კრედიტორული დავალიანებების ანგარიშის 

კრედიტში იქნება 500,000 ლარი  

 

აქტივების გაცვლა 

ერთი ან მეტი არამატერიალური აქტივი შეიძლება შეძენილ იქნეს არაფულად აქტივზე, ან მონეტარული 

და არამონეტარული აქტივების კომბინაციაზე გაცვლის შედეგად. 

  ● ასეთი არამატერიალური აქტივის თვითღირებულება შეფასდება სამართლიანი ღირებულებით, იმ 

შემთხვევის გარდა, როდესაც არც მიღებული და არც გაცემული აქტივის სამართლიანი ღირებულება 

საიმედოდ შეფასებადი არ არის. 

 ● თუ  შეძენილი  აქტივი  არ  შეფასდება   სამართლიანი ღირებულებით, მისი თვითღირებულება 

შეფასდება გაცემული აქტივის საბალანსო ღირებულებით. 

● თუ ერთეულს შეუძლია საიმედოდ განსაზღვროს მიღებული ან გაცემული აქტივის სამართლიანი 

ღირებულება, მაშინ თვითღირებულების განსასაზღვრად გაცემული აქტივის სამართლიანი ღირებულება 

გამოიყენება, გარდა იმ შემთხვევისა, როცა მიღებული აქტივის სამართლიანი ღირებულება უფრო 

ნათელია. 

მაგალითი. გაცემული აქტივის საბალანსო ღირებულების შეფასება 

სატელევიზიო პირველი არხი   ფირფიტებს „მარო თარხნიშვილის ხმის ჩანაწერი“, რომელიც 

საზღვარგარეთ შეიძინა უცვლის კრძო კოლექციონერს   ქართული ხალხური სიმღერის შემსრულებლ ნიკო 

http://www.nplg.gov.ge/wikidict/index.php/%E1%83%99%E1%83%90%E1%83%A2%E1%83%94%E1%83%92%E1%83%9D%E1%83%A0%E1%83%98%E1%83%90:%E1%83%A5%E1%83%90%E1%83%A0%E1%83%97%E1%83%A3%E1%83%9A%E1%83%98_%E1%83%AE%E1%83%90%E1%83%9A%E1%83%AE%E1%83%A3%E1%83%A0%E1%83%98_%E1%83%A1%E1%83%98%E1%83%9B%E1%83%A6%E1%83%94%E1%83%A0%E1%83%98%E1%83%A1_%E1%83%A8%E1%83%94%E1%83%9B%E1%83%A1%E1%83%A0%E1%83%A3%E1%83%9A%E1%83%94%E1%83%91%E1%83%9A%E1%83%94%E1%83%91%E1%83%98

სულხანიშვილის ჩანაწერებში. 

თარხნიშვილის - ფირფიტა  შეფასებული აქვს 30,000  ლარად, ცვეთა დარიცხულია 20,000 ლარი. 

 ნიკო სულხანიშვილის - ფირფიტაზე აქტიური ბაზარი არ არის. 

პირველი არხი მიღებულ ჩანაწერს შეაფასებს გასცემული აქტივის საბალანსო ღირებულებით, 

ა. გასული  აქტივის „მარო თარხნიშვილის ხმის ჩანაწერის “, ამორტიზაციის ჩამოწერა: 

დებეტი 1-28-5500 გასართობი, ლიტერატურული და მხატვრული ორიგინალი 

ნიმუშების აკუმულირებული ამორტიზაცია 

20,000 

კრედიტო 1-24-1400  გასართობი, ლიტერატურული და მხატვრული ორიგინალი 

ნიმუშები მარო თარხნიშვილის  ჩანაწერი 

20,000 

 

ბ. მიღებული აქტივის ნიკო სულხანიშვილის ჩანაწერის ასახვა: 

 

დებეტი 1-24-1400 გასართობი, ლიტერატურული და მხატვრული ორიგინალი 

ნიმუშები - ნიკო სულხანიშვილის ჩანაწერი 

10,000 

კრედიტ 1-24-1400  გასართობი, ლიტერატურული და მხატვრული ორიგინალი 

ნიმუშები მარო თარხნიშვილის  ჩანაწერი 

10,000 

 

 

მაგალითი. შეძენილი აქტივის  შეფასება სამართლიანი ღირებულებით 

 

„ა“ ერთეული   „ბ“ ერთეულის უცვლის ვაქცინაციის ფორმულას   წამლის რეცეპტში. ვაქცინაციის 

ფორმულის თვითღირებულება 1,500, 000 ლარია, დარიცხული ცვეთა 800,000 ლარი. ორივე აქტივზე  არის 

აქტიური ბაზარი, სადაც  ვაქცინაციის ფორმულა შეფასებულია  1,000,000 ლარად,   წამლის რეცეპტი 

1,200,000 ლარად,   მიღებული აქტივის ღირებულება უფრო საიმედოა. 

„ა“  ვაქცინის  ფორმულა - გავიდა  

     მიიღო-   წამლის რეცეპტი                                    

    „ ბ“ ერთეულში წამლის რეცეპტი - გავიდა  

         მიიღო - ვაქცინის ფორმულა    

შესაბამისად „ ა “ ერთეული მიღებულ წამლის რეცეპტს შეაფასებს 1,200,000 ლარად, ხოლო „ა“ ერთეულში 

ა. გასული აქტივის ვაქცინის  ფორმულის  ამორტიზაციის ჩამოწერა 

დებეტი 1-28-5600  

 

ინტელექტუალური საკუთრების სხვა პროდუქტების 

აკუმულირებული  ამორტიზაცია 

800,000 

კრედიტო 1-24-1500 „ინტელექტუალური საკუთრების სხვა პროდუქტები 

ვაქცინის ფორმულა 

800,000 

ბ. წამლის რეცეპტის მიღება 

დებეტი  1-24-1500 „ინტელექტუალური საკუთრების სხვა პროდუქტები (წამლის 

რეცეპტი) 

1,200,000 

კრედიტი  1-24-1500 „ინტელექტუალური საკუთრების სხვა პროდუქტები ვაქცინის 700,000 

კრედიტი  4-90-0000  სხვა ეკონომიკური ნაკედებიდან მიღებული შემოსავლები 500,000 

 

მაგალითი. გაცვლით მიღებული აქტივის შეფასება გაცემული აქტივის სამართლიანი ღირებულებით 

       ერთ-ერთი   ადგილობრივ თვითმმართველობის ორგანომ, სამეცნიერო კვლევით ინსტიტუტს  

შესთავაზა    შენობის სანაცვლოდ გადაეცათ ნიადაგების და მათი ნაყოფიერების გამოკვლევის შედეგები,  

ნაყოფიერების დონის ამაღლებისთვის სასოფლო-სამეურნეო საქმიანობაში.  

შენობის თვითღირებულება იყო 200,000 ლარი დარიცხული ცვეთა 40,000 ლარი, სამართლიანი 

ღირებულება  250,000 ლარი. 

გამოკვლევის შედეგებზე ბაზარი არ არსებობს, მისი საბალანსო ღირებულება 350,000 ლარია.  

ადგილობრივ თვითმმართველობის ორგანოში მიღებული არამატერიალური აქტივი ნიადაგების და მათი 

ნაყოფიერების გამოკვლევის შედეგები  შეფასდება, გაცემული აქტივის სამართლიანი ღირებულებით. 

ადგილობრივ თვითმმართველობის ორგანოში: 

 

 ა.  გაცემული აქტივის ამორტიზაციის ჩამოწერა 

დებეტი  1-28-1200 არასაცხოვრებელი დანიშნულების შენობების ცვეთა 40,000 

კრედიტი 1-22-1200 არასაცხოვრებელი დანიშნულების შენობები, საკუთარი 

მიზნებისთვის 

40,000 

 
ბ. მონაცემთა ბაზის მიღება: 

 

დებეტი  1-24-1320 მონაცემთა ბაზები  250,000 

კრედიტი  1-22-1200 არასაცხოვრებელი დანიშნულების შენობები, საკუთარი 

მიზნებისთვის 

160,000 

კრედიტი 4-90-0000  სხვა ეკონომიკური ნაკედებიდან მიღებული 

შემოსავლები 

90,000 

 

შიდა წარმოშობის  არამატერიალური აქტივები აღრიცხვის თავისებურებები 

ზოგჯერ შეიძლება რთული იყოს იმის დადგენა, აკმაყოფილებს თუ არა შიდა წარმოშობის  

არამატერიალური აქტივი აღიარების კრიტერიუმებს, კერძოდ: 

- არის თუ არა იდენტიფიცირებადი აქტივი, რომელიც გამოიმუშავებს მოსალოდნელ მომავალ ეკონომიკურ 

სარგებელს; 

- შესაძლებელია თუ არა ასეთი აქტივის ღირებულების საიმედოდ განსაზღვრა. 

შიდა წარმოშობის სასაქონლო ნიშნები, ჟურნალ-გაზეთების სახელწოდება, პუბლიკაციების 

დასახელებები, მომსახურების კლიენტების სია და არსებითად მსგავსი მუხლები არ უნდა აღიარდეს 

არამატერიალურ აქტივებად. 

იმისათვის, რომ შეფასდეს, აკმაყოფილებს თუ არა შიდა წარმოშობის არამატერიალური აქტივი 

აღიარების კრიტერიუმებს, ერთეული  აქტივის წარმოქმნის პროცესის ყოფს ორ ეტაპად:  

●    კვლევით ფაზად; და 

●    განვითარების ფაზად. 

კვლევითი ფაზა 

 

შიდა პროექტის კვლევით ფაზაში ერთეულს არ შეუძლია აჩვენოს,   რომ არსებობს არამატერიალური 

აქტივი, რომელიც, წარმოქმნის მომავალ ეკონომიკურ სარგებელს ან მომსახურების პოტენციალს. აქედან 

გამომდინარე, კვლევით სამუშაოებზე (ან შიდა პროექტის კვლევით ფაზაში) გაწეული დანახარჯების 

აღიარება ხარჯის სახით უნდა მოხდეს მაშინ, როდესაც გაწეული იქნება  დანახარჯი. 

კვლევითი საქმიანობების მაგალითებია: 

(ა) ახალი ცოდნის მისაღებად მიმართული საქმიანობა; 

(ბ) სამეცნიერო აღმოჩენების ან სხვა ცოდნის გამოყენების საშუალების ძიება, შეფასება და საბოლოო 

შერჩევა; 

(გ)  მასალების, მოწყობილობების, საქონლის, პროცესების, სისტემის ან მომსახურების 

ალტერნატივების ძიება; და 

(დ) ახალი ან გაუმჯობესებული მასალების, მოწყობილობების, საქონლის, პროცესების, სისტემის ან 

მომსახურების შესაძლო ალტერნატივების ფორმულირება, დიზაინი, შეფასება და 

საბოლოო შერჩევა. 

განვითარების ფაზა 

 
    არამატერიალური აქტივი, რომელიც წარმოიქმნება განვითარების სამუშაოების შედეგად (ან შიდა 

პროექტის განვითარების ფაზის შემდეგ) უნდა აღიარდეს მხოლოდ მაშინ, როდესაც ერთეულს შეუძლია 

აჩვენოს: 

● არამატერიალური აქტივის დასრულების ტექნიკურად განხორციელებადობა ისე, რომ მისი გამოყენება 

ან გაყიდვა გახდეს შესაძლებელი; 

● არამატერიალური აქტივის დასრულებისა და გამოყენების ან მისი გაყიდვის განზრახვა; 

● არამატერიალური აქტივის გამოყენების ან გაყიდვის უნარი; 

● თუ როგორ წარმოქმნის არამატერიალური აქტივი მომავალ ეკონომიკურ სარგებელს ან მომსახურების 

პოტენციალს. სხვა საკითხებთან ერთად, ერთეულმა უნდა აჩვენოს არამატერიალური აქტივის 

გამოყენების შედეგების ან თვით არამატერიალური აქტივის ბაზრის არსებობა, ან თუ მისი ერთეულში 

გამოყენებაა განზრახული - არამატერიალური აქტივის სარგებლიანობა; 

● განვითარების სამუშაოების დასრულებისა და არამატერიალური აქტივის გამოყენების ან 

გაყიდვისათვის საჭირო ადეკვატური ტექნიკური, ფინანსური და სხვა რესურსების არსებობა; და 

● განვითარების სამუშაოების მიმდინარეობისას გაწეული, არამატერიალურ აქტივზე მიკუთვნებადი 

დანახარჯების საიმედოდ შეფასების უნარი. 

განვითარების საქმიანობების მაგალითებია: 

(ა)  ნიმუშებისა და მოდელების დაპროექტება, შექმნა და ტესტირება (გამოცდა) მათი წარმოებისა 

და გამოყენების დაწყებამდე; 

(ბ)ინსტრუმენტების, შაბლონების, ფორმებისა და შტამპების დაპროექტება ახალი 

ტექნოლოგიის გამოყენებით; 

(გ)დაპროექტება, შექმნა და მართვა საცდელი მოწყობილობის ან ოპერაციის, რომელიც 

საკმარისად მასშტაბური არ არის, ეკონომიკურად გამართლებული კომერციული 

წარმოებისათვის ან მომსახურების გასაწევად გამოყენებისათვის; 

(დ)ახალი ან გაუმჯობესებული მასალების, მოწყობილობების, სა- ქონლის, პროცესების, 

სისტემის ან მომსახურების შერჩეული ალტერნატივის დაპროექტება, შექმნა და ტესტირება; 

(ე) ვებ-გვერდის დანახარჯები და პროგრამული უზრუნველყოფის განვითარების ხარჯები. 

  შიდა წარმოშობის არამატერიალური აქტივის თვითღირებულება,  წარმოადგენს იმ თარიღის 

შემდეგ გაწეული დანახარჯების ჯამს, როდესაც არამატერიალურმა აქტივმა პირველად 

დააკმაყოფილა აღიარების კრიტერიუმები.  

შიდა წარმოშობის არამატერიალური აქტივის თვითღირებულება მოიცავს: 

(ა) არამატერიალური აქტივის შესაქმნელად გამოყენებული ან მოხმარებული მასალების და 

მომსახურებაზე გაწეული დანახარჯები; 

(ბ) არამატერიალური აქტივის შექმნაში უშუალოდ დაკავებული 

პერსონალის სარგებელი (როგორც სსბასს 39-ითაა განსაზღვრული); 

(გ) იურიდიული უფლებების რეგისტრაციისთვის მოსაკრებელი; და 

 (დ) არამატერიალური აქტივის შესაქმნელად გამოყენებული ლიცენზიების ან პატენტების ამორტიზაცია. 

თუ ერთეული ვერ გამოყოფს კვლევის ფაზას და  განვითარების ფაზას, მაშინ არამატერიალური აქტივის 

შექმნის ხარჯები ისე უნდა იყოს აღრიცხული, თითქოს ისინი მხოლოდ კვლევის ფაზაშია გაწეული, ე.ი. 

ისინი არ ექვემდებარება კაპიტალიზაციას, მაგრამ შედის პერიოდის ხარჯებში. 

        

 სქემატურად, არამატერიალური აქტივების შექმნის ხარჯების აღრიცხვა შეიძლება წარმოდგენილი იყოს 

შემდეგნაირად                                      

                                                                     

 

 

 

 

 

 

 

 

მაგალითი. შიდა წარმოშობის არამატერიალურიაქტივის თვითღირებულება 

 

ერთეულმა  სასამართლო  შემთხვევების  ეფექტურად  დაგეგმვისათვის შექმნა ახალი პროგრამა, 

რომელიც მომსახურების გაზრდილ მიწოდებას გამოიწვევს. 2021 წლის 31 დეკემბრით სისტემის 

განვითარების სამუშაოებზე გაწეული დანახარჯები  იყო 1,000,000 ლარს, რომლიდანაც 900,000 ლარი  

წარმოიშვა 2021 წლის 1 დეკემბრამდე  (მათ შორის ხელფასი 700,000 ლარი მასალების 200,000 ლარი) და 

100,000 ლარი (მათ შორის ხელფასი 85,000 ლარი მასალები 15,000 ლარი)  წარმოიშვა 2021 წლის 1 

დეკემბრიდან  2021 წლის 31 დეკემბრამდე პერიოდში. 2021 წლის 1 დეკემბერს ერთეულს შუძლია იმის 

დემონსტრირება, რომ ახლად შექმნილი სისტემა აკმაყოფილებს არამატერიალურ აქტივად აღიარების 

კრიტერიუმებს.  

2021 წელი. 

კვლევის ფაზა 
განვითარების ფაზა 

აღიარდება პერიოდის 

ხარჯად 
აღიარდება 

პერიოდის 

ხარჯად 

 

კაპიტალიზაცია, როდესაც 

გამოიკვეთა აღიარების  

კრიტერიუმები 

დანახარჯები 

2021 წლის დასრულებისას შექმნილი სისტემა აღიარდება არამატერიალური აქტივის სახით 100,000 

ლარის ღირებულებით (იმ თარიღის შემდეგ წარმოშობილი დანახარჯები, როდესაც აღიარების 

კრიტერიუმები დაკმაყოფილდა, ანუ, 2021 წლის 1 დეკემბერი). 2021 წლის 1 დეკემბრამდე  წარმოშობილი 

900,000 ლარის დანახარჯი ხარჯებად აღიარდება. 

აღნიშნული ოპერაციები აისახება  შემდეგი ბუღალტრული გატარებებით: 

2021 წლის 1 დეკემბრამდე  წარმოშობილი 900,000 ლარის დანახარჯი: 

 

დებეტი 5-20-9000 სხვა დანარჩენი საქონლისა და მომსახურების ხარჯები 900,000 

კრედიტი  2-13-3100 შტატით მომუშავეთა ხელფასებს 700,000 

კრედიტი  1-14-1420 სხვა დანარჩენი მასალები და მარაგები 200,000 

  

1 დეკემბრიდან განვითარების სამუშაოებზე გაწეული კაპიტალიზებადი ხარჯები:  

 

დებეტი  1-24-1310 კომპიუტერული პროგრამები 100,000 

კრედიტი  2-13-3100 შტატით მომუშავეთა ხელფასებს 85,000 

კრედიტი  1-14-1420 სხვა დანარჩენი მასალები და მარაგები 15,000 

 

 

მაგალითი.  კვლევისა და განვითარების   სამუშაოების  აღრიცხვა 

  მიერ მიმდინარე წლის  იანვარში ჩატარებულ  იქნა კვლევები ახალი  ტექნოლოგიების დანერგვის  

მიზნით, რაზედაც  დაიხარჯა მასალები  22,000 ლარის, შრომითმა  დანახარჯებმა  შეადგინა    

19,000 ლარი. ჩატარებული კვლევების    შედეგების განხილვის შემდეგ თებერვალში მიღებულ  

იქნა  გადაწყვეტილება ამ   პროცესის დაპროექტების  შესახებ და დაიწყო  განვითარების 

სამუშაოები, რაზედაც   დაიხარჯა  მასალები 35,000 ლარის, სპეციალისტების  ანაზღაურების  

ხარჯებმა  შეადგინა  27,200 ლარი.  აგვისტოს  ბოლოს სამუშაოების  დიდი  ნაწილი  შესრულდა და  

ნათელი  გახდა რომ  ეს  პროექტი  აკმაყოფილებდა  აქტივად  აღიარების კრიტერიუმებს. ამ  

მომენტიდან პროექტზე კიდევ  დაიხარჯა  მასალები 17,500  ლარის, შრომითი დანახარჯები - 

16,200 ლარის. ადმინისტრაციული საჭიროებით გაწეული  ხარჯებისათვის  გადასახდელია  950 

ლარი.  

1.მიმდინარე პერიოდის  ხარჯებად   აღიარდება სამეცნიერო-კვლევით  სამუშაოებზე იანვარში  

გაწეული  ხარჯები 41,000  ლარი (22,000+19,000), თებერვალში   საცდელ  საკონსტრუქტორო  

სამუშაოებზე, აქტივად აღიარებამდე  გაწეული  ხარჯები 62,200 ლარი (35,000 + 27,200) და 

ადმინისტრაციული  საჭიროებით გაწეული ხარჯები 950 ლარი. სულ  მიმდინარე  პერიოდის  

ხარჯების  წლიური  ოდენობა = 41,000+62,200+950 ლარი 

2. სამეცნიერო - კვლევითი  დანახარჯების  გაწევა  აისახება  ბუღალტრული  გატარებით: 

დებეტი 5-20-9000 სხვა დანარჩენი საქონლისა და მომსახურების 

ხარჯები 

19,000 

დებეტი  5-10-0000 შრომის ანაზღაურების ხარჯები 22,000 

კრედიტი  2-13-3100 შტატით მომუშავეთა ხელფასებს 22,000 

კრედიტი  1-14-1420 სხვა დანარჩენი მასალები და მარაგები 19,000 

 

3. თებერვალში, აქტივად  აღიარების  კრიტერიუმების  დაკმაყოფილებამდე გაწეული 

დანახარჯები  აისახება  შემდეგი  ბუღალტრული გატარებით: 

დებეტი 5-20-9000 სხვა დანარჩენი საქონლისა და მომსახურების 

ხარჯები 

35,000 

დებეტი  5-10-0000 შრომის ანაზღაურების ხარჯები 27,200 

კრედიტი  2-13-3100 შტატით მომუშავეთა ხელფასებს 27,200 

კრედიტი  1-14-1420 სხვა დანარჩენი მასალები და მარაგები 35,000 

      

4. აგვისტოში, აქტივად  აღიარების  კრიტერიუმების დაკმაყოფილების შემდეგ საცდელ  

საკონსტრუქტორო  სამუშაოებზე გაწეული  დანახარჯები აღიარდა  აქტივად. ამ  აქტივის  

თვითღირებულებამ  შეადგინა 33,700 ლარი (17,500+16,200). საცდელ-საკონსტრუქტორო 

სამუშაოების აქტივად  აღიარება  ბუღალტრული  გატარებით ასე  აისახება: 

დებეტი  1-24-1310 კომპიუტერული პროგრამები 33,700 

კრედიტი  2-13-3100 შტატით მომუშავეთა ხელფასებს 17,500 

კრედიტი  1-14-1420 სხვა დანარჩენი მასალები და მარაგები 16,200 

5. მოგებისა  და  ზარალის ანგარიშგებაში  აისახება  მიმდინარე  პერიოდის  ხარჯები:  სამეცნიერო-

კვლევითი  დანახარჯები 103,200ლარი, საერთო და ადმინისტრაციული  ხარჯები  950  ლარის  

ოდენობით; 

        ფინანსური მდგომარეობის ანგარიშგებაში აისახება  საცდელ-საკონსტრუქტორო სამუშაოები  

33,700 ლარის   ოდენობით. 

 

              2.3.3.   არამატერიალური აქტივების  ამორტიზაციის აღრიცხვა 

არამატერიალური აქტივების აღრიცხვა დამოკიდებულია მის სასარგებლო მომსახურების ვადაზე. 

არამატერიალური აქტივი განსაზღვრული სასარგებლო მომსახურების ვადით ამორტიზდება (იხ. 96-ე-105-

ე პუნქტები), ხოლო არამატერიალური აქტივი განუსაზღვრელი სასარგებლო მომსახურების ვადით არ 

ამორტიზდება. 

       სასარგებლო  მომსახურების  ვადა  განისაზღვრება  იმ პერიოდით, რომლის  განმავლობაშიც  

მოსალოდნელია საწარმოს  მიერ აქტივის  გამოყენება  და  იმ  პროდუქციისა  და  ნაწარმის რაოდენობით,  

რომლის მიღებაც  მოსალოდნელია  საწარმოს  მიერ  ამ  აქტივის  გამოყენებით. 

 

 განსაზღვრული სასარგებლო მომსახურების ვადის მქონე არამატერიალური აქტივის ამორტიზებადი 

თანხა სისტემატურად უნდა გადანაწილდეს მის სასარგებლო მომსახურების ვადაზე. სისტემატურ  

საფუძველზე  გასანაწილებლად  შესაძლებელია ამორტიზაციის  დარიცხვის  წრფივი, შემცირებადი 

ნაშთის და   გამომუშავებულ ერთეულთა   მეთოდების გამოყენება. 

 ამორტიზება მაშინ უნდა დაიწყოს, როცა შესაძლებელია აქტივის გამოყენება, მაგ.,  მისი  იმ ადგილას და 

იმ მდგომარეობაში ყოფნისას, როცა მისი გამოყენება მენეჯმენტის მიერ განსაზღვრული ფორმით არის 

შესაძლებელი. ამორტიზაციის დარიცხვა უნდა შეწყდეს მას შემდეგ, რაც აქტივის აღიარება შეწყდება. 

ამორტიზაციის გამოყენებულმა მეთოდმა უნდა ასახოს მოდელი, რომლის მიხედვითაც ერთეული 

ვარაუდობს ამ აქტივის მომავალი ეკონომიკური სარგებლის ან მომსახურების პოტენციალის მოხმარებას. 

თუ ამ მოდელის საიმედოდ განსაზღვრა შეუძლებელია, მაშინ გამოყენებული უნდა იყოს წრფივი 

დარიცხვის მეთოდი. ყოველი პერიოდის ამორტიზაციის ხარჯი უნდა აღიარდეს ნამეტში ან დეფიციტში 

გარდა იმ შემთხვევისა, როდესაც სხვა რომელიმე სტანდარტი ნებას რთავს, ან მოითხოვს, რომ ეს ხარჯი 

შეტანილ იქნეს სხვა აქტივის საბალანსო  ღირებულებაში.  

მაგალითი. შეძენილი კომპიუტერული პროგრამა განსაზღვრული სასარგებლო მომსახურების ვადით    

„ა“ ერთეული „ბ“ ერთეულისგან ყიდულობს კომპიუტერული პროგრამას  60,000 ლარად.  

მოსალოდნელია, რომ კომპიუტერული პროგრამა სულ მცირე 15 წლის განმავლობაში, მომსახურების 

პოტენციალის წყარო  იქნება. 

კომპიუტერული პროგრამის ამორტიზაციის წლიური  თანხა   შეადგენს: 

60,000/15 = 4,000 

ამ  არამატერიალური  აქტივების ამორტიზაციის დარიცხვის ბუღალტრული გატარება ასეთი  სახისაა: 

 დებეტი 5-42-0000 ამორტიზაციის ხარჯი 4,000 

კრედიტი 1-28-5300 კომპიუტერული პროგრამების და მონაცემთა ბაზების 

აკუმულირებული ამორტიზაცია 

4,000 

 

                                 2.3. 4.  არამატერიალური აქტივების  გასვლის აღრიცხვა 

         საწარმოში  არამატერიალური  აქტივების  გამოყენების   გარკვეული პერიოდის  შემდეგ შეიძლება  

დადგეს  მათი  აღიარების  შეწყვეტის  მომენტი.  აღიარების  შეწყვეტის მიზეზი  შეიძლება იყოს ამ  

აქტივების  გასვლა  საწარმოდან.  ასევე მაშინაც, თუ  არ არის მოსალოდნელი არავითარი ეკონომიკური  

სარგებლის  შემოსვლა ამ  აქტივების გამოყენებიდან, ან  მათი გასვლის   შედეგად. 

არამატერიალური აქტივის აღიარების შეწყვეტისას წარმოქმნილი მოგება ან ზარალი უნდა 

განისაზღვროს როგორც სხვაობა აქტივის გასვლის წმინდა შემოსავლებსა და აქტივის საბალანსო 

ღირებულებას შორის. იგი უნდა აღიარდეს ნამეტში ან დეფიციტში (თუ სსბასს 13 გაყიდვაზე ან 

უკუიჯარაზე სხვაგვარად არ განსაზღვრავს), როდესაც აქტივის აღიარება შეწყდება.(112). 

 

მაგალითი. კომპიუტერული პროგრამის ჩამოწერა 

          კომპანიის მენეჯმენტმა გადაწყვიტა  რამდენიმე  წლის  წინ  შეძენილი კომპიუტერული  

უზრუნველყოფის პროგრამის ჩამოწერა, რადგანაც  მიიჩნია, რომ მისი  გამოყენებით  ის  ეკონომიკურ  

სარგებელს ვერ  მიიღებდა. ამ  პროგრამის  თვითღირებულება   8,500 ლარს, ხოლო ჩამოწერის  

მომენტისათვის მისი  დაგროვილი  ამორტიზაცია     6,800 ლარს შეადგენდა. მიღებულ  იქნა  

გადაწყვეტილება  ძველი კომპიუტერული პროგრამის   ახლით ჩანაცვლების   შესახებ.  

       ძველი  პროგრამის  ჩამოწერის  ოპერაცია ანგარიშებზე  ასეთ  სახეს მიიღებს: 

დებეტი   1-28-5310 კომპიუტერული  პროგრამების  ამორტიზაცია 6,800 

დებეტი   5-90-0000 სხვა ეკონომიკური ნაკადებიდან  წარმოქმნილი ხარჯები 1,700 

კრედიტი 1-24-1310 კომპიუტერული პროგრამები 8,500 

 

მაგალითი. 

 სატელევიზო არხმა გაყიდა სატელევიზო პროგრამა რომლის თვითღირებულება 700,000 ლარია, 

დარიცხული ცვეთა 400,000 ლარი. პროგრამა გაიყიდა 550,000 ლარად. 

ა. ჩამოწერილია რეალიზებული აქტივის ამორტიზაცია 

დებეტი 1-28-5500  

 

გასართობი, ლიტერატურული და მხატვრული 

ორიგინალი ნიმუშების აკუმულირებული ამორტიზაცია 

400,000 

კრედიტი 1-24-1400 გასართობი, ლიტერატურული და მხატვრული 

ორიგინალი ნიმუშები 

400,000 

 

ბ. მოთხოვნისა და შემოსავლის აღიარება: 

დებეტი 1-13-8200 

სხვა  
 

გრძელვადიანი არაფინანსური აქტივების გასვლით 
წარმოქმნილი მოკლევადიანი (მიმდინარე) მოთხოვნები 

550,000 

კრედიტი 4-43-0000 გრძელვადიანი აქტივების გაყიდვებიდან მიღებული 

შემოსავალი 

550,000 

 

გ. ჩამოწერა საბალანსო ღირებულებით: 

დებეტი 5-76-0000 გრძელვადიანი აქტივების გაყიდვით ხარჯები 300,000 

კრედიტი 1-24-1400 გასართობი, ლიტერატურული და მხატვრული 

ორიგინალი ნიმუშები 

300,000 

 

დ. შემოსავლის ანგარიშის დახურვა: 

დებეტი  4-43-0000 გრძელვადიანი აქტივების გაყიდვებიდან მიღებული 

შემოსავალი 

550,000 

კრედიტი 3-23-0000 საანგარიშგებო პერიოდის ნამეტი/დეფიციტი  550,000 

 

ე. ხარჯების ანგარიშის დახურვა: 

დებეტი  3-23-0000 საანგარიშგებო პერიოდის ნამეტი/დეფიციტი  300,000 

კრედიტი 5-76-0000 გრძელვადიანი აქტივების გაყიდვით ხარჯები 300,000 

 

ვ. საანგარიშგებო პერიოდის ნამეტი/დეფიციტის გადატანა გაუნაწილებელი ნამეტი/დეფიციტის ანგარიშზე: 

დებეტი  3-23-0000 საანგარიშგებო პერიოდის ნამეტი/დეფიციტი  150,000 

კრედიტი 3-20-0000 გაუნაწილებელი ნამეტი/დეფიციტი 150,000 

 

განმარტებითი შენიშვნები 



95 
 
 

 
   თითოეული ჯგუფის არამატერიალური აქტივისათვის განმარტებით შენიშვნებში უნდა აისახოს 

შემდეგი ინფორმაცია, შიდა წარმოშობის არამატერიალური აქტივების და სხვა არამატერიალური 

აქტივების გამიჯვნით: 

(ა) სასარგებლო მომსახურების ვადა განუსაზღვრელია თუ განსაზღვრული და თუ განსაზღვრულია, 

აქტივების სასარგებლო მომსახურების ვადები ან გამოყენებული ამორტიზაციის ნორმები; 

(ბ) განსაზღვრული სასარგებლო მომსახურების ვადის არამატერიალური აქტივისთვის გამოყენებული 

ამორტიზაციის მეთოდები; 

(გ) თავდაპირველი საბალანსო ღირებულება და აკუმულირებული ამორტიზაცია (აგრეგირებული 

აკუმულირებული გაუფასურების ზარალთან ერთად) პერიოდის დასაწყისისა და ბოლოსათვის; 

(დ) ფინანსური შედეგების ანგარიშგების ის მუხლ(ებ)ი, რომელშიც მოცემულია არამატერიალური 

აქტივების ამორტიზაცია; 

(ე) საბალანსო ღირებულების შეჯერება პერიოდის ბოლოსა და დასაწყისისათვის რომელიც აჩვენებს: 

(i) აქტივების მიღებებს, შიდა განვითარების სამუშაოების, ცალკე შეძენილის ან ერთეულთა შეძენის 

შედეგად შეძენილის ცალკე მითითებით; 

(ii) აქტივების გასვლებს; 

(iii) ღირებულების გაზრდას ან შემცირებას პერიოდის განმავლობაში, რომელიც განაპირობა გადაფასებამ;  

(iv) სსბასს 21-ის ან სსბასს 26-ის შესაბამისად, პერიოდის განმავლობაში ნამეტში ან დეფიციტში 

აღიარებულ გაუფასურების ზარალს (თუ ასეთი არსებობს); 

(v) სსბასს 21-ის ან სსბასს 26-ის შესაბამისად, პერიოდის განმავლობაში ნამეტში ან დეფიციტში 

გაუფასურების ზარალის ანულირებას (თუ ასეთი არსებობს); 

(vi) პერიოდის განმავლობაში აღიარებულ ამორტიზაციას; 

(vii) ერთეულის ფინანსური ანგარიშგების წარსადგენ ვალუტაში გადაანგარიშებისას და უცხოური 

ერთეულის ფინანსური ანგარიშგების საანგარიშგებო ვალუტაში გადაანგარიშებისას წარმოქმნილ წმინდა 

საკურსო სხვაობებს; 

(viii) პერიოდის განმავლობაში საბალანსო ღირებულების სხვა ცვლილებებს. 

თავი 3. ფინანსური ვალდებულებების აღრიცხვა 

3.1. ფინანსური ვალდებულებების არსი და კლასიფიკაცია 

 
სსბასს-ის კონცეპტუალური საფუძვლებით  ვალდებულება არის რესურსების გასვლის ერთეულის    

მიმდინარე მოვალეობა, რომელიც  წარსულში მომხდარი მოვლენის შედეგია.  

    საჯარო სექტორის კონკრეტული პროგრამის შემუშავების, დანერგვისა და ფუნქციონირების პროცესში 

მრავალი მოვლენა წარმოქმნის მოვალეობებს.  

  ფინანსური ანგარიშის მიზნებისათვის აუცილებელია  განისაზღვროს მსგავსი დაპირებები და 

მოვალეობები, აკმაყოფილებენ  თუ არა ვალდებულების განმარტებას. ესე იგი არის თუ არა წარსულში  

მომხდარი მოვლენის შედეგი და მოსალოდნელია თუ არა ერთეულიდან რესურსების გასვლას ამ 

ვალდებულების დასაფარად. 

დაფარვის ვადების მიხედვით ვალდებულებები იყოფა მოკლევადიან და გრძელვადიან 

ვალდებულებებად. 

ვალდებულება მოკლევადიანია  თუ ქვემოთ მითითებულ რომელიმე კრიტერიუმს  მაინც 

აკმაყოფილებს: 

● მისი დაფარვა მოსალოდნელია ჩვეულებრივი საოპერაციო ციკლის განმავლობაში; 

● ძირითადად, გამოიყენება  სავაჭრო დანიშნულებით; 

● უნდა დაიფაროს საანგარიშგებო პერიოდის შემდეგ 12 თვის განმავლობაში; ან 

●ერთეულს არ გააჩნია ვალდებულების დაფარვის გადავადების უპირობო უფლება, საანგარიშგებო 

პერიოდის შემდეგ სულ მცირე 12 თვის განმავლობაში (სსბასს 1 იხ. 84-ე პუნქტი). 

ყველა სხვა ვალდებულება უნდა კლასიფიცირდეს გრძელვადიან ვალდებულებად. 

   ერთეულის საოპერაციო ციკლი მოიცავს დროის იმ მონაკვეთს, რომელიც საჭიროა ერთეულის 

დანახარჯების (წარმოების საშუალებები, მუშახელი, ნედლეული) ან სხვა რესურსების მზა პროდუქციად 

გარდასაქმნელად,     მაგალითად,     მთავრობა     საჯარო   სექტორის ერთეულებს აწვდის რესურსებს, რათა 

მათ ეს უკანასკნელი საქონლად და სერვისად (მომსახურებად) ან პროდუქციად გადააქციონ და, 

შესაბამისად, მიიღონ მთავრობისთვის სასურველი სოციალური, პოლიტიკური და ეკონომიკური 

შედეგები. როდესაც ერთეულის ჩვეულებრივი საოპერაციო ციკლი ზუსტ განსაზღვრას არ ექვემდებარება, 

იგულისხმება, რომ იგი თორმეტ თვეს შეადგენს. 

  სსბასს 1-ის მიხედვით ერთეულმა ფინანსური მდგომარეობის ანგარიშგებაში განცალკევებულად 

უნდა ასახოს მოკლევადიანი და გრძელვადიანი ვალდებულებები. (სსბასს 1 მ. 70 

 პირობითი და უპირობო მოვალეობები 

უპირობო მოვალეობა არის სამომავლო მოვლენებისგან დამოუკიდებელი მოვალეობა. უპირობო 

მოვალეობები ვალდებულებებს წარმოქმნიან, როდესაც დაკმაყოფილებულია ვალდებულების განმარტება.  

პირობითი მოვალეობა მოიცავს სამომავლო მოვლენის შესაძლო მოხდენას, რომელსაც 

ანგარიშვალდებული ერთეული შეიძლება აკონტროლებდეს ან ვერ აკონტროლებდეს. 

პრობითი მოვალეობა წარმოქმნის პირობით ვალდებულებებს. 

პირობითი ვალდებულება  არის: 

ა) შესაძლო ვალდებულება, რომელიც წარმოიქმნება წარსული მოვლენებისაგან და რომლის არსებობაც 

დადასტურდება მხოლოდ იმ შემთხვევაში, თუ ადგილი ექნება ან არ ექნება ერთ ან 

უფრო მეტ განუსაზღვრელ მომავალ მოვლენას,  რომლებიც  ერთეულის სრული კონტროლის ქვეშ არ 

იმყოფება;  ან 

 ბ) ამჟამინდელი ვალდებულება, რომელიც გამომდინარეობს წარსული მოვლენებისაგან, 

მაგრამ არ არის აღიარებული,   ვინაიდან: 

● ნაკლებად სავარუდოა, რომ ვალდებულებების დასაფარად საჭირო გახდება ეკონომიკური სარგებლის 

ან მომსახურების პოტენციალის მატარებელი რესურსების გადინება;  ან 

● ვერ ხერხდება  ვალდებულებათა თანხის შეფასება საფუძვლიანად  და საიმედოდ. 

მაგალთი. პირობითი ვალდებულება 

ორგანიზაციის წინააღმდეგ აღძრულია სარჩელი თანამშრომელის უკანონოდ განთავისუფლების გამო.  

მოსარჩლე ითხოვს  ფინანსური და მორალური ზიანის ანაზღაურებას   25,000 ლარს ოდენობით, 

ორგანიზაცია ვარაუდობს რომ ამ თანხის გადახდა არ მოუწევს, თუმცა  ვერ ასაბუთებს. ამ შემთხვევაში  

ვალდებულება პირობითია რადგან მისი უპირობო ვალდებულებად აღიარება დამოკიდებულია 

მოსამართლის გადაწყვეტილებაზე. 

 

 3.2. მოკლევადიანი ვალდებულებების  აღრიცხვა 
 
მოკლევადიანი ვალდებულებებია: 

 ● საქონლისა და მომსახურების მოწოდებით წარმოქმნილი კრედიტორული დავალიანებები; 

 ● მოკლევადიანი ვალდებულებები კრედიტებით და სესხებით;  

 ●გრძელვადიანი  არაფინანსური აქტივებით წარმოქმნილი მოკლევადიანი დავალიანებები; 

 ● გადასახდელი გადასახადებით წარმოქმნილი კრედიტორული დავალიანებები; 

● ხელფასებით და სტიპენდიებით წარმოქმნილი კრედიტორული დავალიანებეი და სხვა. 

 

 საქონლისა და მომსახურების მოწოდებით წარმოქმნილი კრედიტორული დავალიანებები 

სავაჭრო კრედიტები გადახდების ჩვეულებრივი გადავადების შედეგებია, რომლებიც წარმოიქმნება 

სხვადასხვა სახის საქონლის, ნედლეულისა და მასალების შესყიდვისას, მომსახურების მიღებისას, 

სამუშაოს შესრულებისას და სხვა. 

ორგანიზაციების საქმიანობის პროცესში განხორციელებული საქონლისა და მომსახურების 

შესყიდვები მიეკუთვნება სახელმწიფო შესყიდვებს. სახელმწიფო შესყიდვები წარმოებს 

ხელშეკრულებების საფუძველზე დამტკიცებული ბიუჯეტის ფარგლებში. საქონლისა და მომსახურების 

შესყიდვებით წარმოიქმნება:  

● 2-13-4000 საქონლისა და მომსახურების მოწოდების შედეგად წარმოქმნილი მოკლევადიანი 

(მიმდინარე) კრედიტორული დავალიანებები, რომელიც მოიცავს: 

2-13-4100  - საქონლისა და მომსახურების მოწოდების შედეგად წარმოქმნილ მოკლევადიან (მიმდინარე) 

კრედიტორულ დავალიანებებს საბიუჯეტო წლის ფარგლებში;  და  

2-13- 4200 საქონლისა და მომსახურების მოწოდების შედეგად წარმოქმნილ მოკლევადიან (მიმდინარე) 

კრედიტორულ დავალიანებებს საბიუჯეტო წლის ფარგლებს გარეთ. 

● 2-13-6000 გრძელვადიანი არაფინანსური აქტივების მოწოდებით წარმოქმნილი მოკლევადიანი  

(მიმდინარე)კრედიტორული დავალიანებები, რომელიც მოიცავს: 

●2-13-6100 გრძელვადიანი არაფინანსური აქტივების მოწოდებით წარმოქმნილ მოკლევადიან 

(მიმდინარე) კრედიტორულ დავალიანებებს საბიუჯეტო წლის ფარგლებში;  და 

 ●2-13-6200 არაფინანსური აქტივების მოწოდებით წარმოქმნილ მოკლევადიან (მიმდინარე) 

კრედიტორულ დავალიანებებს საბიუჯეტო წლის ფარგლებს გარეთ. 

 

მაგალითი. წინა წლის ვალდებულების დაფარვა. 

1. ორგანიზაციამ მიმდინარე საანგარიშგებო წელს წინა წელს 6,000 ლარის ღირებულების 

კომპიუტერის და ქსეროქსის მიღებით წარმოქმნილი ვალდებულებები დაფარა. 

დებეტი 2-13-6200 არაფინანსური აქტივების მოწოდებით წარმოქმნილ 

მოკლევადიან (მიმდინარე) კრედიტორულ დავალიანებებს 

საბიუჯეტო წლის ფარგლებს გარეთ. 

6,000 

კრედიტი 1-13-1230 საბიუჯეტო ორგანიზაციების მოკლევადიანი (მიმდინარე) 

დებიტორული  დავალიანებები ხაზინის მიმართ, 

არასაბიუჯეტო (საკუთარი) სახსრებით     

6,000 

 

ხარჯების ეკონომიკური კლასიფიკაციის „საქონლისა და მომსახურების“ მუხლით წარმოქმნილი 

ვალდებულებები აღირიცხება ანგარიშზე N 2-13-4000 საქონლისა და მომსახურების მოწოდების შედეგად 

წარმოქმნილი მოკლევადიანი (მიმდინარე) კრედიტორული დავალიანებები. ამ ანგარიშზე აღირიცხება 

საქონლის, ნედლეულის, მასალისა და სხვა აქტივების, მათ შორის გრძელვადიანი მცირეფასიანი 

აქტივების, აგრეთვე მომსახურების მოწოდებიდან წარმოქმნილი ვალდებულებები.  

2-13-6000 გრძელვადიანი არაფინანსური აქტივების მოწოდებით წარმოქმნილი მოკლევადიანი  

(მიმდინარე)კრედიტორული დავალიანებების ანგარიშზე აღირიცხება გრძელვადიანი მატერიალური, 

არამატერიალური და ფინანსური აქტივების აღიცხვისათვის.    

 

მარაგების შესყიდვა შემდგომი გადახდის პირობით აღირიცხება: 

 

დებეტი 1-14-1000 მასალები და მარაგები 

 

კრედიტი 2-13-4000 საქონლისა და მომსახურების მოწოდების შედეგად წარმოქმნილი 

მოკლევადიანი  კრედიტორული დავალიანებები 

 

გრძელვადიანი მცირეფასიანი აქტივები ექსპლუატაციაში გადაცემისთანავე „საქონლისა და 

მომსახურების“ შესაბამისი მუხლით ხარჯად აღიარებას ექვემდებარება. შესაბამისად, გრძელვადიანი 

მცირეფასიანი აქტივების შესყიდვით წარმოქმნილი ვალდებულებები აღირიცხება ანგარიშზე 2-13-4000 

საქონლისა და მომსახურების მოწოდების შედეგად წარმოქმნილი მოკლევადიანი (მიმდინარე) 

კრედიტორული დავალიანებები და არა 2-13-6000 გრძელვადიანი არაფინანსური აქტივების მოწოდებით 

წარმოქმნილი მოკლევადიანი  (მიმდინარე)კრედიტორული დავალიანებების ანგარიშზე: 

დებეტი 1-14-1410   მცირეფასიანი აქტივები 

 

კრედიტი 2-13-4000 საქონლისა და მომსახურების მოწოდების შედეგად წარმოქმნილი 

მოკლევადიანი  კრედიტორული დავალიანებები 

 

მომსახურების მიღება შემდგომი გადახდის პირობით აღირიცხება ხარჯების შესაბამის ანგარიშზე და 

გადასახდელი თანხები აღიარებულ იქნება ვალდებულებად, რაზედაც შედგება ბუღალტრული გატარება: 

 

დებეტი 5-00-0000   ხარჯები 

კრედიტი 2-13-4000 საქონლისა და მომსახურების მოწოდების შედეგად წარმოქმნილი 

მოკლევადიანი  კრედიტორული დავალიანებები 

მაგრამ ვალდებულებები, რომლებიც წარმოიქმნება აქტივების არსებითი გაუმჯობესებისთვის 

გაწეული მომსახურებით, რადგან არსებითი გაუმჯობესება განიხილება როგორც აქტივის მიღება, 

აღირიცხება ანგარიშზე №2-13-6000 გრძელვადიანი არაფინანსური აქტივების მოწოდებით წარმოქმნილი 

მოკლევადიანი  (მიმდინარე)კრედიტორული დავალიანებები.  

გრძელვადიანი არაფინანსური აქტივების (გარდა გრძელვადიანი მცირეფასიანი აქტივებისა) 

მიღებით წარმოქმნილი ვალდებულებები აღირიცხება ანგარიშზე 2-13-6000 გრძელვადიანი  

არაფინანსური აქტივების მოწოდებით წარმოქმნილი მოკლევადიანი  (მიმდინარე)კრედიტორული 

დავალიანებები. 

 

დებეტი 1-22-0000 ძირითადი აქტივები 

დებეტი 1-27-1000 ფასეულობები 

დებეტი 1-27-2000 მატერიალური არაწარმოებული აქტივები 

კრედიტი 2-13-6000 გრძელვადიანი არაფინანსური აქტივების მოწოდებით 

წარმოქმნილი მოკლევადიანი  კრედიტორული დავალიანებები 

 

ვალდებულებების დაფარვა ფულადი საშუალებებით აისახება გატარებით: 

 

დებეტი 2-13-4000 საქონლისა და მომსახურების მოწოდების შედეგად წარმოქმნილი 

მოკლევადიანი  კრედიტორული დავალიანებები 

დებეტი 2-13-6000 გრძელვადიანი არაფინანსური აქტივების მოწოდებით 

წარმოქმნილი მოკლევადიანი  კრედიტორული დავალიანებები 

 

კრედიტი 1-13-1210 საბიუჯეტო ორგანიზაციების მოკლევადიანი (მიმდინარე) 

დებიტორული დავალიანებები ხაზინის მიმართ 

 

მაგალითი.  

ორგანიზაციის მიერ, ეკონომიკური საქმიანობის ფარგლებში, შემდგომი გადახდის პირობით 

შეძენილია 12,000 ლარის ღირებულების ინვენტარი. აღნიშნული ოპერაცია აღირიცხება: 

დებეტი 1-22-2220 სხვა დანარჩენი მანქანა-დანადგარები და მოწყობილობები 12,000 

კრედიტი 2-13-6000    გრძელვადიანი არაფინანსური აქტივების მოწოდებით 

წარმოქმნილი მოკლევადიანი  კრედიტორული 

დავალიანებები   

12,000 

 

 

თანხის გადახდა (ვალდებულების დაფარვა): 

 

დებეტი 2-13-6000    გრძელვადიანი არაფინანსური აქტივების მოწოდებით 

წარმოქმნილი მოკლევადიანი  კრედიტორული დავალიანებები 

12,000 

კრედიტი 1-13-1230 საბიუჯეტო ორგანიზაციების მოკლევადიანი (მიმდინარე) 

დებიტორული დავალიანებები ხაზინის მიმართ, არასაბიუჯეტო 

(საკუთარი) სახსრებით 

12,000 

 

  
ხელფასის აღრიცხვის თავისებურებები საბიუჯეტო ორგანიზაციებში. 

ხელფასი არის დაქირავებული მუშაობის შედეგად მიღებული ნებისმიერი საზღაური ან სარგებელი. 

საბიუჯეტო ორგანიზაციებს, ბიუჯეტის კანონით, დაფინანსების წყაროების მიხედვით, 

უმტკიცდებათ საშტატო განრიგი და ხელფასის წლიური ფონდი. საშტატო განრიგით დამტკიცებულია 

საშტატო კონტინგენტის რიცხოვნობა, თანამდებობების დასახელება და თანამდებობრივი სარგო. 

ბუღალტრული აღრიცხვის მეშვეობით ხორციელდება კონტროლი დამტკიცებული ასიგნების 

ფარგლებში ხელფასის ფონდის სწორად გამოყენებაზე. ორგანიზაციებში ხელფასის ფონდი იყოფა: 

სიობრივ (შტატის) მუშაკთა ხელფასის ფონდად და არასიობრივ (ხელშეკრულებით) მომუშავეთა ხელფასის 

ფონდად. ხარჯების ეკონომიკურ კლასიფიკაციით შტატით მომუშავეთა ხელფასი კლასიფიცირდება 

როგორც, „შრომის ანაზღაურება“, ხოლო ხელშეკრულებით მომუშავეთა ხელფასის ფონდი - საქონლისა და 

მომსახურების გამოყენებად განიხილება. 

საჯარო სამართლის სუბიექტებში ხელფასის დარიცხვის საფუძვლებს წარმოადგენს: შრომითი 

ხელშეკრულებები, ბრძანებები მუშაკთა მიღების, გათავისუფლებისა და გადაადგილების შესახებ, 

დამტკიცებული შტატებისა და თანამდებობრივი სარგოების შესაბამისად. 

აღრიცხვის მუშაკებს ევალებათ კონტროლი ხელფასების, შვებულებების, დანამატებისა და სხვათა 

სწორად ანაზღაურებაზე.  

სამუშაო დროის გამოყენების ყოველდღიური აღრიცხვა წარმოებს ორგანიზაციის მიერ დადგენილი 

ფორმით, სამუშაოზე გამოცხადების აღრიცხვის ჟურნალით ან/და სპეციალური ტექნიკური საშუალებით, 

ან შრომის შინაგანაწესით (ასეთის არსებობის შემთხვევაში) გათვალისწინებული სხვა საბუთებით. 

ხელფასის დარიცხვა და გაცემა წარმოებს თვეში ერთხელ (თუ შრომითი ხელშეკრულებით ან შრომის 

შინაგანაწესით სხვა რამ არ არის გათვალისწინებული) და ბუღალტრულად აისახება იმავე თვის 

ანგარიშგებაში. 

შტატით მომუშავეთათვის ხელფასის დარიცხვა აისახება გატარებით: 

დებეტი 5-10-0000 შრომის ანაზღაურების ხარჯები 

კრედიტი 2-13-3100 შტატით მომუშავეთა ხელფასებით წარმოქმნილი მოკლევადიანი     

კრედიტორული დავალიანებები 

 



102 
 
 

საქართველოს საგადასახდო კოდექსის თანახმად, ნებისმიერი ორგანიზაციულ-სამართლებრივი 

ფორმის სუბიექტი, რომელიც წარმოადგენს დამქირავებელს, ვალდებულია დაქირავებულისათვის 

დარიცხული ხელფასი დაბეგროს საშემოსავლო გადასახადით, ანუ დააკავოს ხელფასიდან საშემოსავლო 

გადასახადი და არა უგვიანეს ხელფასის გაცემის დღისა, გადარიცხოს ბიუჯეტში. ორგანიზაცია ასევე 

ვალდებულია ხელფასიდან დააკავოს და შესაბამის პირს გადაურიცხოს თანხები სასამართლო-

აღმასრულებელი გადაწყვეტილების საფუძველზე. მაგალითად, ალიმენტი. აღნიშნული ოპერაციები 

ბუღალტრულად ასე აისახება: 

 

ა. საშემოსავლო გადასახადის დაკავება: 

დებეტი 2-13-3100 შტატით მომუშავეთა ხელფასებით წარმოქმნილი მოკლევადიანი 

კრედიტორული დავალიანებები 

 

კრედიტი 2-13-2100 საშემოსავლო გადასახადით წარმოქმნილი მოკლევადიანი კრედიტორული 

დავალიანებები 

 

 

ბ. ბიუჯეტში გადარიცხვა: 

დებეტი 2-13-2100 საშემოსავლო გადასახადით წარმოქმნილი მოკლევადიანი  კრედიტორული 

დავალიანებები 

  

კრედიტი 

1-13-1200 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ ან სხვა  ანგარიში დაფინანსების წყაროს 

შესაბამისად 

 

გ. ალიმენტის დაკავება: 

დებეტი 2-13-3100 შტატით მომუშავეთა ხელფასებით წარმოქმნილი მოკლევადიანი 

კრედიტორული დავალიანებები 

კრედიტი 2-13-3700 თანამშრომელთა ხელფასიდან დაკავებული თანხებით წარმოქმნილი 

მოკლევადიანი კრედიტორული დავალიანებები 

 

დ. დაკავებული თანხის გადახდა: 

  

დებეტი 2-13-3700 თანამშრომელთა ხელფასიდან დაკავებული თანხებით წარმოქმნილი 

მოკლევადიანი  კრედიტორული დავალიანებები  

კრედიტი 1-13-1200 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ ან სხვა შესაბამისი ანგარიში  

   2019 წლის პირველ იანვარიდან  ძალაშია დაგროვებითი საპენსიო სისტემა, რომლის  მიზანია, 

საქართველოს რეზიდენტებმა საკუთარი პენსია წლების განმავლობაში თავად დააგროვონ და როდესაც 

საპენსიო ასაკი მოუწევთ, უკან დაიბრუნონ ეს თანხა. 

საპენსიო სქემა ცვლის საშემოსავლო გადასახადის გამოთვლის საბაზისო თანხას და, შესაბამისად, 

დასაქმებულებისა და თვითდასაქმებულების ხელზე ასაღებ თანხასა და დამსაქმებლების ხარჯებსაც. 

  დაგროვებით საპენსიო სქემაში დასაქმებულის გარდა თავიანთი წვლილი შეაქვთ დამსაქმებელსა და 

სახელმწიფოს, რაც  შემდეგნაირად გამოიხატება: 2%+2%+2% თითოეულისთვის და გამოითვლება 

დასაქმებულის დაუბეგრავი შემოსავლიდან. 

   თანამშრომლის დასაბეგრ შემოსავლად უნდა ჩაითვალოს როგორც ფულადი, ისე არაფულადი 

განაცემები, როგორიც არის მაგალითად: კვების, დაზღვევის, სატელეფონო ლიმიტის და სხვა. 

საპენსიო სქემაში მონაწილე პირის საშემოსავლო გადასახადი გაიანგარიშება  დარიცხულ ხელფასიდან, 

რომელსაც   გამოკლებული აქვს საპენსიო შენატანი. 

მაგალითი: საპიენსიო სქემაში ჩართული პირის ხელფასის გაანგარიშება 

 დასაქმებულის (შტატით   მომუშავის) ხელფასი არის 1,000 ლარი,  დამსაქმებელი დამატებით პრემიის 

სახით აძლევს 150 ლარს, ასევე უფინანსებს საშემოსავლო გადასახადით დასაბეგრ ტრენინგს 300 ლარის 

ოდენობით (არაფულადი სარგებელი).  ამასთანავე დასაქმებულმა ბუღალტერს სთხოვა, ხელფასიდან 

ყოველთვიურად დაუკავოს თანხა 50 ლარის ოდენობით (სხვა დაკავებული თანხა) და გადარიცხოს სესხის 

დასაფარად. 

 ასეთ შემთხვევაში: 

დასაქმებულის საპენსიო შენატანი გამოითვლება ასე:1450 ლარი (1000 ლარი ხელფასი + 150 ლარი 

დარიცხული პრემიის დამატებითი სარგებელი +  300 ლარი  ტრენინგის არაფულადი სარგებელი ) *  2%  = 

29 ლარი 

დამსაქმებლის საპენსიო შენატანი დასაქმებულის სასარგებლოდ აგრეთვე 29 ლარია 

საშემოსავლო გადასახადი დასაქმებულის ხელფასიდან გამოითვლება საპენსიო შენატანის 

გამოკლების შემდეგ: 

  (1450 - 29) * 20% = 284.20 ლარი 

დასაქმებულის ხელზე ასაღები თანხის გაანგარიშებაში არაფულადი სარგებელი მონაწილეობას არ 

იღებს. 

ავსახოთ ბუღალტრული გატარებით ზემო აღნიშნული ოპერაციები: 

ა. ხელფასის დარიცხვა: 

დებეტი 5-10-0000 შრომის ანაზღაურების ხარჯები 1,000 

კრედიტი 2-13-3100 შტატით მომუშავეთა ხელფასებით წარმოქმნილი 

მოკლევადიანი (მიმდინარე) კრედიტორული დავალიანებები   

1,000 

  

ბ.პრემიის დარიცხვა: 

დებეტი 5-10-0000 შრომის ანაზღაურების ხარჯები 150 

კრედიტი 2-13-3100 შტატით მომუშავეთა ხელფასებით წარმოქმნილი 

მოკლევადიანი (მიმდინარე) კრედიტორული დავალიანებები   

150 

  

გ.ტრენინგის დაფინანსება: 

დებეტი 5-20-9000 სხვა დანარჩენი საქონლისა და მომსახურების ხარჯები 300 

კრედიტი 2-13-4100 საქონლისა და მომსახურების მოწოდების შედეგად 

წარმოქმნილი მოკლევადიანი კრედიტორული დავალიანებები 

საბიუჯეტო წლის ფარგლებში    

300 

  

დ. საპენსიო შენატანის დაკავება აისახება ბუღალტრული გატატრებით 1450 * 2%  = 29 

დებეტი 2-13-3100 შტატით მომუშავეთა ხელფასებით წარმოქმნილი 

მოკლევადიანი (მიმდინარე) კრედიტორული დავალიანებები   

29 

კრედიტი 2-13-3950 დასაქმებულის მიერ საპენსიო სქემაში შენატანით 

წარმოქმნილი მოკლევადიანი   კრედიტორული დავალიანებები 

29 

  

ე. საშემოსავლო გადასახადის დაკავება: 

საშემოსავლო გადასახადი დასაქმებულის ხელფასიდან გამოითვლება საპენსიო შენატანის 

გამოკლების შემდეგ და ციფრებში გამოიხატება ასე: (1200-24)*20% = 284.20 ლარი 

 

დებეტი 2-13-3100 შტატით მომუშავეთა ხელფასებით წარმოქმნილი 

მოკლევადიანი (მიმდინარე) კრედიტორული დავალიანებები    

 284,20 

 

კრედიტი 2-13-2100 საშემოსავლო გადასახადით წარმოქმნილი მოკლევადიანი   

(მიმდინარე)  კრედიტორული დავალიანებები   

 284,20 

 

 

ვ. დამსაქმებლის  საპენსიო შენატანი დასაქმებულის სასარგებლოდ აგრეთვე 29 ლარია 

 

დებეტი 5-13-0000 დამსაქმებლის სოციალური შენატანებით ხარჯები 29 

კრედიტი 2-13-3940 დამსაქმებლის მიერ საპენსიო სქემაში შენატანით წარმოქმნილი 

მოკლევადიანი (მიმდინარე) კრედიტორული დავალიანებები 

29 

 

ზ.  სესხის დასაფარად 50 ლარის დაკავება  

     დებეტი 2-13-3100 შტატით მომუშავეთა ხელფასებით წარმოქმნილი 

მოკლევადიანი (მიმდინარე) კრედიტორული დავალიანებები 

50 

კრედიტი    2-13-9000 სხვა მოკლევადიანი (მიმდინარე) კრედიტორული 

დავალიანებები  

50 

თ.ხელფასის გაცემა 1086.80 

დებეტი      2-13-3100 შტატით მომუშავეთა ხელფასებით წარმოქმნილი 

მოკლევადიანი (მიმდინარე) კრედიტორული დავალიანებები    

786.80 

 

    

კრედიტი 

1-13-1230 საბიუჯეტო ორგანიზაციების მოკლევადიანი (მიმდინარე) 

დებიტორული  დავალიანებები ხაზინის მიმართ, 

არასაბიუჯეტო (საკუთარი) სახსრებით    

786.80 

 

 

ი. საპენსიო  თანხის გადარიცხვა 

დებეტი 2-13-3940 დამსაქმებლის მიერ საპენსიო სქემაში შენატანით 

წარმოქმნილი მოკლევადიანი (მიმდინარე) კრედიტორული 

დავალიანებები        

29 

  დებეტი 2-13-3950 დასაქმებულის მიერ საპენსიო სქემაში შენატანით 

წარმოქმნილი მოკლევადიანი  (მიმდინარე) კრედიტორული 

დავალიანებები            

29 

   კრედიტი 1-13-1230 საბიუჯეტო ორგანიზაციების მოკლევადიანი (მიმდინარე) 

დებიტორული  დავალიანებები ხაზინის მიმართ, 

არასაბიუჯეტო (საკუთარი) სახსრებით     

58 

 

კ. საშემოსავლოს გადარიცხვა 

დებეტი 2-13-2100 საშემოსავლო გადასახადით წარმოქმნილი მოკლევადიანი   

(მიმდინარე)  კრედიტორული დავალიანებები   

284.20 

კრედიტი 1-13-1230 საბიუჯეტო ორგანიზაციების მოკლევადიანი (მიმდინარე) 

დებიტორული  დავალიანებები ხაზინის მიმართ, 

არასაბიუჯეტო (საკუთარი) სახსრებით      

284.20 

 

დამსაქმებელს ასევე უფლება აქვს დასაქმებულთან შეთანხმებით ხელფასიდან დააკავოს ამ პირებზე 

ავანსებად რიცხული ვადაზე დაუბრუნებელი თანხები, მომუშავის გაუფრთხილებლობის შედეგად 

დაკარგული ან გაფუჭებული მატერიალური ფასეულობების ღირებულება ან შრომითი 

ურთიერთობებიდან წარმოქმნილი ნებისმიერი სხვა ვალდებულება. 

 ორგანიზაცია იმ სამუშაოების შესასრულებლად, რომელსაც საკუთარი ძალებით ვერ ასრულებს, 

შემსრულებლებთან აფორმებს შრომით ხელშეკრულებას. შრომითი ხელშეკრულება არის იურიდიული 

დოკუმენტი, სადაც მითითებულია ხელშეკრულების საგანი, ანუ შესასრულებელი სამუშაოს დასახელება, 

დამკვეთი, შემსრულებელი, ანაზღაურების სახე და ასანაზღაურებელი თანხა, დამკვეთისა და 

შემსრულებლის რეკვიზიტები. სამუშაოს სრულად ან გარკვეული ნაწილის დამთავრებისას შესრულებულ 

სამუშაოზე შედგება მიღება-ჩაბარების აქტი. ხელშეკრულებით მომუშავეთათვის ხელფსის დარიცხვა 

აისახება ბუღალტრული გატარებით: 

დებეტი 5-20-1000 შრომითი ხელშეკრულებით დასაქმებულ პირთა ანაზღაურებები 

 

კრედიტი 2-13-3200 შტატგარეშე მომუშავეთა ხელფასებით წარმოქმნილი მოკლევადიანი 

(მიმდინარე) კრედიტორული დავალიანებები 

 

 
გაუცემელი თანხები ხელფასის გაცემის ვადის გასვლიდან მეორე დღეს ბრუნდება ხაზინის ერთიან 

ანგარიშზე და განთავსდება დეპოზიტების სახით ან ბარდება მომსახურე ბანკს, რომელზეც შედგება 

სალაროს გასავლის ორდერი. დეპონირებული თანხების ვალდებულებად აღიარება აღირიცხება 

გატარებით: 

დებეტი 2-13-3100 შტატით მომუშავეთა ხელფასებით წარმოქმნილი მოკლევადიანი 

(მიმდინარე) კრედიტორული დავალიანებები ან    

დებეტი 2-13-3200 შტატგარეშე მომუშავეთა ხელფასებით წარმოქმნილი მოკლევადიანი 

(მიმდინარე) კრედიტორული დავალიანებები 

კრედიტი 2-13-9300 ვალდებულებები დეპონენტების მიმართ 

 
მუშაკის მიერ ვადაზე მიუღებელი ხელფასის ანალიზური აღრიცხვისათვის გამოიყენება 

დეპონირებული თანხების რეესტრის ფორმა N 014.  

დეპონირებული თანხები მუშაკს ეძლევა მოთხოვნისთანავე. 

დროებითი შრომისუუნარობის ანაზღაურება.  საქართველოს კონსტიტუცია ითვალისწინებს 

საქართველოს მოქალაქეების მატერიალური უზრუნველყოფის უფლებას ავადმყოფობასა და 

შრომისუნარიანობის დაკარგვის შემთხვევაში, აგრეთვე დასვენების უფლებას. 

 დროებითი შრომისუუნარობის გამო დახმარება ენიშნება ყოველ დასაქმებულს, დროებითი 

შრომისუუნარობის შემთხვევაში, საავადმყოფო ფურცლის საფუძველზე, მისი გაცემის პირველი დღიდან, 

სამუშაო დღეების მიხედვით. 

დროებითი შრომისუუნარობის გამო დახმარებას გასცემს დამსაქმებლი დროებითი შრომისუუნარობის 

მთელ პერიოდზე დადგენილი წესით გათვალისწინებული პირობების შესაბამისად. 

შტატით მომუშავისათვის დროებითი შრომისუუნარობის გამო გასაცემი დახმარების ოდენობის 

გაანგარიშების ბაზას წარმოადგენს მისი თანამდებობრივი სარგო, ხოლო შტატგარეშე მომუშავეთათვის _ 

შრომითი ხელშეკრულებით განსაზღვრული შრომის ანაზღაურება. 

      თუ შრომითი ხელშეკრულებით არ არის განსაზღვრული შრომის ანაზღაურების ოდენობა, ან/და 

იმყოფება გამომუშავებაზე, ამ შემთხვევაში დროებითი შრომისუუნარობის გამო დახმარების ოდენობის 

გაანგარიშების ბაზას წარმოადგენს დროებითი შრომისუუნარობის დადგომამდე უკანასკნელი 3 თვის 

განმავლობაში დარიცხული შრომის ანაზღაურების მიხედვით გაანგარიშებული საშუალო თვიური 

ხელფასი. ასეთის არარსებობის შემთხვევაში საშუალო თვიური ხელფასი გამოითვლება მოცემულ 

დამსაქმებელთან შესაბამისი პროფესიისა და კვალიფიკაციის დასაქმებულისათვის გადახდილი საშუალო 

თვიური შრომის ანაზღაურებიდან. 

   დასაქმებულს დროებითი შრომისუუნარობის გამო დახმარების ოდენობის გაანგარიშების დროს 

ვითვალისწინებთ ხელშეკრულებით განსაზღვრულ შრომის ანაზღაურებას, ანაზღაურების ტიპსა და 

ნამუშევარი თვეების რაოდენობას. 

დროებითი შრომისუუნარობის გამო დახმარების ოდენობის გამოანგარიშებისას მხოლოდ ხელფასს 

ვითვალისწინებთ,  მხედველობაში არ მიიღება: 

● ერთდროული სახის დახმარებები, პრემიები და მატერიალური ჯილდოები; 

● ზეგანაკვეთური ანაზღაურება და დანამატები; 

● ერთჯერადი სამუშაოს ანაზღაურება, რომელიც არ წარმოადგენს ძირითადი სამუშაოსათვის მიღებულ 

გასამრჯელოს.  

დროებითი შრომისუუნარობის გამო დახმარების საერთო თანხა განისაზღვრება საშუალო დღიური 

ხელფასის გამრავლებით მოცემულ თვეში შრომისუუნარობის გამო გაცდენილ სამუშაო დღეთა რიცხვზე. 

საშუალო დღიური ხელფასის გამოთვლა ხდება საშუალო თვიური შრომის ანაზღაურების 

(თანამდებობრივი სარგოს/შრომის ანაზღაურების) გაყოფით შრომისუუნარობის თვის (ყოველ თვეზე ცალ-

ცალკე) სამუშაო დღეთა რიცხვზე. 

დროებითი შრომისუუნარობის გამო დახმარება არ გაიცემა დამსაქმებლისათვის დროებითი 

შრომისუუნარობის დამადასტურებელი საბუთის (საავადმყოფო ფურცლის) დახურვიდან 3 თვის შემდეგ 

წარდგენის შემთხვევაში.  

ორგანიზაციის მიერ საავადმყოფო ფურცლები იკერება ცალკე საქაღალდეში და ინომრება 

ქრონოლოგიური წესით წლის დასაწყისიდან. ყოველ ფურცელზე მიეთითება იმ საანგარიშსწორებო-

საგადასახდელო უწყისის ნომერი, რომლითაც მოხდა დარიცხვა. 

 

მაგალითი. დროებით შრომისუუნარობის ფურცლით ანაზღაურების აღრიცხვა 

 ლ. თაბაგარი 2021 წლის 1 სექტემბრიდან მუშაობს საჯარო სკოლაში პედაგოგად, მისი 

თანამდებობრივი სარგო შეადგენს 1200 ლარს. 2021 წლის იანვარში მას სკოლის ვებ-გვერდის 

მომზადებისათვის, ხელშეკრულების თანახმად, დაერიცხა 95 ლარი. 2021 წლის 20 იანვრიდან 31 იანვრამდე 

მან წარმოადგინა საავადმყოფო ფურცელი. შენიშვნა თაბაგარი საპენსიო სქემაში არ მონაწილეობს. 

განვსაზღვროთ საავადმყოფო ფურცლით ასანაზღაურებელი თანხა. 

 საავადმყოფო ფურცლით ასანაზღაურებელი დღეების რაოდენობის არის 8 სამუშაო დღე (შაბათი და 

კვირა ასანაზღაურებელი დღეების რაოდენობაში არ შედის: 

საშუალო დღიური ხელფასის გაანგარიშება (ლარი): 

იანვარი - 31 კალენდარული დღე; დასვენების და უქმე დღე - 11; სამუშაო დღე - 20. 

იანვარში საშუალო ხელფასი უდრის 1200/20 = 60 ლარი (95 ლარი ანაზღაურებაში არ შედის) 

ასანაზღაურებელი თანხა: 

იანვარი 8 * 60.00 = 480 ლარი 

 

საავადმყოფო ფურცლებით ასანაზღაურებელი თანხების დარიცხვასა და გაცემაზე შედგება შემდეგი 

ბუღალტრული მუხლები: 

 

ა. თანხის დარიცხვა: 

დებეტი 5-62-0000 დამქირავებლის მიერ გაწეული სოც. დახმარებით ხარჯები 480 

კრედიტი 2-13-3500 დამსაქმებლის მიერ ფულადი სახით გაწეული სოციალური 

დახმარებებით წარმოქმნილი მოკლევადიანი კრედიტორული 

დავალიანებები   

480 

 

ბ. საშემოსავლო გადასახდის დაკავება: 

 

დებეტი 2-13-3500 დამსაქმებლის მიერ ფულადი სახით გაწეული სოციალური 

დახმარებებით წარმოქმნილი მოკლევადიანი კრედიტორული 

დავალიანებები   

96 

კრედიტი 2-13-2100 საშემოსავლო გადასახადით წარმოქმნილი მოკლევადიანი  

კრედიტორული დავალიანებები 

96 

 

გ. თანხის გაცემა: 

 

დებეტი 2-13-3500 დამსაქმებლის მიერ ფულადი სახით გაწეული სოციალური 

დახმარებებით წარმოქმნილი მოკლევადიანი კრედიტორული 

დავალიანებები 

384 

კრედიტი 1-13-1210 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, საბიუჯეტო სახსრებით 

384 

შვებულება _ დასაქმებულს უფლება აქვს ისარგებლოს ანაზღაურებადი შვებულებით არანაკლებ 

წელიწადში 24 სამუშაო დღით. 

მუშა-მოსამსახურეს შვებულების მოთხოვნის უფლება წარმოეშობა მუშაობის თერთმეტი თვის შემდეგ, 

თუმცა შეთანხმებით შვებულება შეიძლება მიეცეს აღნიშნული ვადის გასვლამდეც. 

დასაქმებულის საშვებულებო ანაზღაურება განისაზღვრება შვებულების წინა 3 თვის საშუალო 

ანაზღაურებიდან. თუ მუშაობის დაწყებიდან ან უკანასკნელი შვებულების შემდეგ ნამუშევარი დრო 3 

თვეზე ნაკლებია - ნამუშევარი თვეების საშუალო ანაზღაურებიდან, ხოლო ყოველთვიური ფიქსირებული 

ანაზღაურების შემთხვევაში - ბოლო თვის ანაზღაურების მიხედვით. შვებულების ხელფასის 

გასაანგარიშებლად დღიურ საშუალო ხელფასს გადაამრავლებენ შვებულების დღეების რაოდენობაზე.  

 

მაგალითი. შვებულების გაანაგრიშება და აღრიცხვა 

ი. ლაშხს (საპენსიო სქემაში არ მონაწილეობს)  მიეცა 2022-2023 წლის კუთვნილი შვებულება 24 

სამუშაო დღე: 2023 წლის 13 თებერვლიდან - 17 მარტამდე. ლაშხის თანამდებობრივი სარგო შეადგენს 750 

ლარს. თებერვალში 21 სამუშაო დღეა, ხოლო მარტში -21. საშუალო დღიური ხელფასი იქნება:  

თებერვალში - 750/21 = 35.714  

მარტში - 750/21 = 35.714 

თებერვლის ხელფასი გაიანგარიშება პირველი თებერვლიდან ცამეტ თებერვლამდე, 8 სამუშაო 

დღეზე. 

8 * 35.714 = 285.71 ლარი 

შვებულება - თებერვალში დაერიცხება 13 სამუშაო დღეზე (ცამეტი თებერვლიდან ოცდაცხრა 

თებერვლის ჩათვლით). 

მარტში - 11 სამუშაო დღეზე (პირველი მარტიდან ჩვიდმეტ მარტამდე). 

კუთვნილი შვებულების თანხის გაანაგრიშება: 

თებერვალი - 13 * 35.714 = 464.29 ლარი 

მარტი - 11 * 35.714 = 392.85 ლარი 

შვებულების თანხის გაცემისას თებერვალის თვის საშემოსავლო გადასახადი (20%) დაკავდება 750 

ლარიდან (285.71 + 464.29) 150 ლარი, ხოლო მარტის - 392.85 ლარიდან - 78.57 ლარი.  

დარიცხული შვებულება აისახება ანგარიშზე: 

დებეტი   5-11-0000 ხელფასების ხარჯები ფულადი ფორმით 750 

 

კრედიტი 2-13-3100 შტატით მომუშავეთა ხელფასებით წარმოქმნილი 

მოკლევადიანი კრედიტორული დავალიანებები 

750 

 

 საშემოსავლო გადასახდის დაკავება და გაცემა არსებული წესის მიხედვით წარმოებს.  

ორსულობის, მშობიარობისა და ბავშვის მოვლის გამო შვებულება გაიანგარიშება იმავე წესით, 

როგორც დროებითი შრომისუუნარობის გამო დახმარების გაცემისას.  

სახელმწიფო ბიუჯეტით გათვალისწინებული სტიპენდიების ხარჯები საბიუჯეტო კლასიფიკაციით 

მიეკუთვნება სხვადასხვა მიმდინარე ხარჯს. სტიპენდიის დარიცხვაზე შედგება ბუღალტრული გატარება: 

დებეტი 5-73-1000 მიმდინარე ტრანსფერები, რომლებიც სხვაგან არ არის კლასიფიცირებული 

კრედიტი 2-13-3800 სტიპენდიებით წარმოქმნილი მოკლევადიანი (მიმდინარე) 

კრედიტორული დავალიანებები 

 

 

 

სახელმწიფო სტიპენდია გათავისუფლებულია საშემოსავლო გადასახდით დაბეგვრისგან. ამიტომ 

დარიცხული სტიპენდია სრულად ექვემდებარება გაცემას, რომელიც აისახება გატარებით: 

დებეტი 2-13-3800 სტიპენდიებით წარმოქმნილი მოკლევადიანი კრედიტორული 

დავალიანებები 

კრედიტი  1-13-1210 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, საბიუჯეტო სახსრებით 

 

კერძო პირის მიერ დანიშნული სტიპენდია დაიბეგრება საშემოსავლო გადასახადით იმავე წესით 

როგორც ხელფასი. 

 

საგადასახადო ვალდებულებების აღრიცხვა. 

 

საბიუჯეტო ორგანიზაციებს ფუნქციონირებისას ბიუჯეტის მიმართ წარმოექმნებათ ვალდებულება 

საშემოსავლო გადასახადით, აგრეთვე მოგების, დამატებული ღირებულებისა და სხვა გადასახადებით, თუ 

სუბიექტი ეწევა ეკონომიკურ საქმიანობას. გადასახადების გადახდა წარმოებს საქართველოს საგადასახადო 

კოდექსის შესაბამისად. 

მოგების გადასახადი. საქართველოს საგადას ახადო სისტემაში 2017 წლის 1 იანვრიდან  

განხორციელდა ერთ-ერთი  მნიშვნელოვანი რეფორმა,   რომლითაც ძირეულად შეიცვალა მოგების 

გადასახადის მექანიზმი. არჩეული იქნა მოგების გადასახადის  ე.წ. „ესტონური მოდელი“. მისი მთავრი 

პრინციპია: რეინვესტირებული მოგების გადასახადისგან განთავისუფლება და მოგების გადასახადით 

დაბეგვრა მხოლოდ მოგების განაწილების შემთხვევაში. 

ორგანიზაციის,   რომელიც   ახორციელებს   ეკონომიკურ   საქმიანობას,   მოგების   გადასახადით 

დაბეგვრის ობიექტია: 

ა) გაწეული ხარჯი ან სხვა გადახდა, რომელიც  არ  არის დაკავშირებული ეკონომიკურ 

საქმიანობასთან ან/და  არ გამომდინარეობს ამ ორგანიზაციის საქმიანობის მიზნიდან (მათ შორის, არ არის 

დაკავშირებული საქველმოქმედო საქმიანობასთან ან არ გამომდინარეობს გრანტის ხელშეკრულების    

მიზნიდან); 

ბ) უსასყიდლოდ საქონლის მიწოდება/მომსახურების გაწევა ან/და ფულადი სახსრების გადაცემა, თუ 

ეს არ გამომდინარეობს ამ ორგანიზაციის საქმიანობის   მიზნიდან; 

გ) სს კოდექსით დადგენილ ზღვრულ ოდენობაზე მეტი ოდენობით გაწეული წარმომადგენლობითი 

ხარჯი. ( სსკ 97) 

მოგების  გადასახადის  განაკვეთია  15 პროცენტი.   

მაგალითი: მოგების გადასახდის აღრიცხვა 

 ორგანიზაციას 2019 წლის აპრილის თვეში ჩატარებული ინვენტარიზაციის შედეგად გამოუვლინდა 

სასაქონლო-მატერიალურ ფასეულობათა დანაკლისი, რომლის საბაზრო ღირებულება შეადგენს 100 000 

ლარს. 

 სასაქონლომატერიალური ფასეულობის ან/და ძირითადი საშუალების დანაკლისი ითვლება მისი 

გამოვლენის მომენტში ამ საქონლის უსასყიდლოდ მიწოდებად. მოგების გადასახადით დაბეგვრის 

ობიექტი განისაზღვრება მიწოდებული საქონლის/გაწეული მომსახურების საბაზრო ფასით. 

ყოველივე ზემო აღნიშნულის გათვალისწინებით, სასაქონლო-მატერიალურ ფასეულობათა 

დანაკლისის გამოვლენა წარმოადგენს მოგების გადასახადით დაბეგვრის ობიექტს. შესაბამისად, პირი 

ვალდებულია, მოგების გადასახადით დაებეგროს სასაქონლო-მატერიალური ფასეულობების დანაკლისი 

100, 000 ლარის ოდენობით. 

ამრიგად მოგების გადასახით დაბეგვრის ობიექტია 100, 000 ლარი. მოგების გადასახდი შედაგენს:  100, 

000 / 0.85 * 15% = 17 ,647 

ა. მოგების გადასახდის დარიცხვა: 

დებეტი 3-20-0000 გაუნაწილებელი ნამეტი/დეფიციტი 17, 647 

კრედიტ 2-13-2200 მოგების გადასახადით წარმოქმნილი მოკლევადიანი  

კრედიტორული დავალიანებები 

17, 647 

      

ბ. მოგების გადასახდის გადახდა: 

 

დებეტი 2-13-2200 მოგების გადასახადით წარმოქმნილი მოკლევადიანი  

კრედიტორული დავალიანებები 

17, 647 

კრედიტ  1-13-1230 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, არასაბიუჯეტო სახსრებით 

17, 647 

 

თუ სუბიექტი ახორციელებს ეკონომიკურ საქმიანობას და დღგ-ს გადამხდელია, მის  მიერ 

მიწოდებული საქონლი და მომსახურება იბეგრება დღგ-ით.  

 

დამატებული ღირებულების გადასახდი. დღგ-ს გადამხდელი ორგანიზაცია საქონლისა და 

მომსახურების რეალიზაციის აღრიცხვისას მთლიანი თანხიდან გამოყოფს გადასახდელ დღგ-ს და 

აღიარებს ვალდებულებად ბიუჯეტის წინაშე, ხოლო საქონლისა და მომსახურების შეძენისას ფასთან 

ერთად გადახდილ დღგ-ს, რადგან ამ შემთხვევაში დაბრუნებადი გადასახადია და თვითღირებულების 

ელემენტი არ არის, ასახავს ანგარიშზე №1-13-2400 დამატებითი ღირებულების გადასახადით მოთხოვნები. 

1. დღგ-ს გადამხდელ ორგანიზაციებში საქონლისა და მომსახურების რეალიზაცია აღირიცხება 

ბუღალტრული გატარებით: 

დებეტი 1-11-1100 ფულადი სახსრები სალაროში ეროვნულ ვალუტაში  ან 

 

დებეტი 1-13-6000 საქონლისა და მომსახურების გაყიდვებიდან მოკლევადიანი  დებიტორულ 

დავალიანებები 

კრედიტი 4-42-1000 საბაზრო დაწესებულებების მიერ საქონლისა და მომსახურების 

რეალიზაციიდან მიღებული შემოსავლები    

კრედიტი 2-13-2400 დამატებითი ღირებულების გადასახადით წარმოქმნილი მოკლევადიანი  

კრედიტორული დავალიანებები  

 
2. საქონლისა და მომსახურების შეძენისას ფასთან ერთად გადახდილი დღგ აღირიცხება 

საგადასახდო აქტივების ანგარიშზე და აისახება ბუღალტრული გატარებით: 

 

დებეტი 1-14-0000 მატერიალური მარაგები  ან 

დებეტი 1-22-0000 ძირითადი აქტივები 

დებეტი 5-00-0000 ხარჯები  

დებეტი 1-13-2400 დამატებითი ღირებულების გადასახადით მოთხოვნები 

კრედიტი 2-13-4100 საქონლისა და მომსახურების მოწოდების შედეგად წარმოქმნილი  

მოკლევადიანი  კრედიტორული დავალიანებები საბიუჯეტო წლის 

ფარგლებში ან  

კრედიტი 2-13-6100 გრძელვადიანი არაფინანსური აქტივების მოწოდებით წარმოქმნილი 

მოკლევადიანი  კრედიტორული დავალიანებები საბიუჯეტო წლის 

ფარგლებში 

 
3. საქონლისა და მომსახურების შეძენისას გადახდილ დღგ-ს და გადასახდელ დღგ-ს 

ურთიერთჩათვლა აისახება ბუღალტრული გატარებით: 

 

დებეტი 2-13-2400 დამატებითი ღირებულების გადასახადით წარმოქმნილი მოკლევადიანი 

(მიმდინარე) კრედიტორული დავალიანებები  

კრედიტი 1-13-2400 დამატებითი ღირებულების გადასახადით მოთხოვნები 

 

 

 
4. გადასახდელი დღგ-ს მეტობის შემთხვევაში დარჩენილი ვალდებულების ბიუჯეტში 

გადარიცხვა:  

დებეტი 2-13-2400 დამატებითი ღირებულების გადასახადით წარმოქმნილი მოკლევადიანი 

(მიმდინარე) კრედიტორული დავალიანებები  

კრედიტი 1-13-1230 საბიუჯეტო ორგანიზაციების მოკლევადიანი (მიმდინარე) დებიტორული 

დავალიანებები ხაზინის მიმართ, არასაბიუჯეტო სახსრებით 

 

 

გადახდილი ან ჩასათვლელი დღგ-ს მეტობის შემთხვევაში წარმოიქმნება საგადასახადო აქტივი. 

საგადასახადო კოდექსის თანახმად, გადამხდელს უფლება აქვს ზედმეტად გადახდილი 

გადასახადები ჩაითვალოს მომავალ საგადასახადო ვალდებულებებში ან/და დაიბრუნოს თანხობრივად. 

ქონების გადასახდი.        ორგანიზაციას  საგადასახადო  ვალდებულება წარმოეშობა იმ შემთხვევაში, 

როდესაც მისი ქონება გამოიყენება ეკონომიკური საქმიანობისათვის. ბიუჯეტის წინაშე ვალდებულებების 

წარმოქმნა კანონმდებლობით დადგენილი ყველა სახის გადასახადის, ჯარიმების, მოსაკრებლების, 

საკომისიოების და საქართველოს კანონმდებლობით გათვალისწინებული სხვა გადასახადების (მაგ., მიწის 

გადასახადით) თანხები მიეკუთვნება სხვადასხვა მიმდინარე ხარჯს: 

დებეტი 5-73-1000 მიმდინარე ტრანსფერები, რომლებიც სხვაგან არ არის კლასიფიცირებული 

 

კრედიტი 2-13-2300 ქონების გადასახადით წარმოქმნილი მოკლევადიანი  კრედიტორული 

დავალიანებები 

 

 

 

საგადასახადო და ბიუჯეტის მიმართ წარმოქნილი სხვა ვალდებულებების დაფარვა აისახება 

ბუღალტრული გატარებით: 

დებეტი 2-13-2300 ქონების გადასახადით წარმოქმნილი მოკლევადიანი  კრედიტორული 

დავალიანებები 

 

კრედიტი 1-13-1230 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, არასაბიუჯეტო სახსრებით 

 
 ორგანიზაციას, მისი საქმიანობიდან გამომდინარე, შეიძლება ბიუჯეტის წინაშე ასევე წარმოექმნას 

სხვა სახის ვალდებულებები. რაც შეეხება საშემოსავლო გადასახადით ვალდებულებების აღრიცხვას, 

ხელფასის აღრიცხვასთან ერთად იქნა განხილული. 

 

 

სხვა კრედიტორული დავალიანებების აღრიცხვა 

სხვადასხვა კრედიტორული დავალიანება მოცავს ვალდებულებებს წინასწარ მიღებული საიჯარო ქირით 

და სხვა წინასწარ მიღებული შემოსავლებით, ასევე გადასახდელ პროცენტს, დივიდენდს, საწევროებს, 

ერთჯერად შესატანებს და სხვა დანარჩენ კრედიტორულ დავალიანებებს. 

როდესაც ორგანიზაცია იღებს ავანსს მყიდველისგან, წარმოიქმნება განსაკუთრებული სახის 

ვალდებულება. ავანსის მიღება ერთგვარი გარანტია იმისა, რომ საქონლისა და მომსახურების მიწოდებით 

წარმოქმნილი მოთხოვნები ანაზღაურდება. ფულადი სახსრების მიღება წინასწარი გადახდებით 

შემოსავლად არ იქნება აღიარებული. ასეთი თანხებით წარმოქმნილი ვალდებულების აღსარიცხავად 

ანგარიშთა გეგმაში გამოყოფილია ანგარიში: 

2-15-1000 ავანსად მიღებული მოკლევადიანი (მიმდინარე) შემოსავლები 

 

საიჯარო ქირისა და სხვა შემოსავლების წინასწარ მიღება აისახება: 

დებეტი 1-13-1230    საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, არასაბიუჯეტო (საკუთარი) სახსრებით 

ეროვნულ ვალუტაში 

კრედიტი 2-15-1100 ავანსად მიღებული მოკლევადიანი იჯარის შემოსავლებიც ან 

კრედიტი 2-15-1400 ავანსად მიღებული მოკლევადიანი სხვა შემოსავლები 

 

 ხელშეკრულებით გათვალისწინებული ვალდებულების შესრულებით წარმოიქმნება მოთხოვნები 

და აღიარებულ იქნება შემოსავლები, რომელიც აისახება გატარებით:  

დებეტი 1-13-6000 საქონლისა და მომსახურების გაყიდვებიდან მოკლევადიანი  

დებიტორულ დავალიანებები 

კრედიტი 4-42-3000 არასაბაზრო დაწესებულებების მიერ განხორციელებული გაყიდვებიდან 

მიღებული შემოსავლები 

 

იმავდროულად წარმოებს წინასწარ გადახდილი თანხის ჩათვლა: 

დებეტი 2-15-1000 ავანსად მიღებული მოკლევადიანი (მიმდინარე) შემოსავლები 

კრედიტი 1-13-6000 საქონლისა და მომსახურების გაყიდვებიდან მოკლევადიანი (მიმდინარე) 

დებიტორულ დავალიანებები 

 

სესხებზე გადასახდელი პროცენტები განიხილება როგორც კრედიტორული დავალიანება. 

გადასახდელი პროცენტები საპროცენტო ხარჯად იქნება აღიარებული იმ პერიოდში, როდესაც ის 

წარმოიქმნა, მიუხედავად იმისა, თანხა როდის იქნა გადახდილი.  

პროცენტის დარიცხვისა და გადახდის ოპერაციებზე შედგება ბუღალტრული გატარებები:  

ა. დარიცხვა: 

დებეტი 5-71-0000 საპროცენტო ხარჯები 

კრდიტი 2-13-5200 სხვა გადასახდელი მოკლევადიანი (მიმდინარე) პროცენტები 

  

ბ. გადახდა: 

დებეტი 2-13-5200 სხვა გადასახდელი მოკლევადიანი (მიმდინარე) პროცენტები 

კრედიტი 1-13-1230 საბიუჯეტო ორგანიზაციების მოკლევადიან (მიმდინარე) დებიტორულ 

დავალიანებებს ხაზინის მიმართ, არასაბიუჯეტო 

(საკუთარი) სახსრებით 

 

 

3.3. გრძელვადიანი ფინანსური ვალდებულებებისა და  

კრედიტორული დავალიანებების აღრიცხვა 

გრძელვადიანი ფინანსური ვალდებულებები და კრედიტორული დავალიანებები საბიუჯეტო 

კლასიფიკაციის შესაბამისად განსაზღვრული ვალდებულებებია, რომელთა დაფარვა მოსალოდნელია 

ანგარიშგების თარიღიდან ერთ წელზე მეტი ხნის განმავლობაში. 

გრძელვადიანი ფინანსური ვალდებულებები და კრედიტორული დავალიანებები მოიცავს: გრძელვადიან 

ვალდებულებებს სესხებით, სხვა გრძელვადიან ფინანსურ ვალდებულებებსა და გრძელვადიან 

კრედიტორულ დავალიანებებს. 

გრძელვადიანი ვალდებულებები სესხებით მოიცავს: სხვადასხვა სახის გრძელვადიან სესხებსა და 

კრედიტებს, რომელთა დაფარვით მოსალოდნელია ორგანიზაციიდან ფულადი რესურსების გადინება, 

აგრეთვე ფინანსური ლიზინგის პირობით მოიჯარის მიერ აქტივის იჯარით აღების შედეგად წარმოქმნილი 

გრძელვადიანი ვალდებულება. 

გრძელვადიანი კრედიტორული დავალიანებები მოიცავს: მომსახურების მიწოდებით დარიცხულ 

გრძელვადიან ვალდებულებებს, აქტივების მიწოდებით დარიცხულ გრძელვადიან ვალდებულებებსა და 

სხვა გრძელვადიან კრედიტორულ დავალიანებებს. 

გრძელვადიანი ვალდებულებები აისახება სინთეზურ ანგარიშზე #3300 _ `გრძელვადიანი ფინანსური 

ვალდებულებები და კრედიტორული დავალიანებები~. გრძელვადიანი ვალდებულებების წარმოქმნის 

სახეებით აღრიცხვისათვის ანგარიშთა გეგმით დამტკიცებულია ანალიზური ანგარიშებიც. 

     მაგალითი. გრძელვადიანი სესხის აღრიცხვა 

ორგანიზციამ 2023 წლის 1 მარტს მიკროსაფინანსო ორგანიზაციიდან აიღო 4-წლიანი სესხი 200,000 ლარი. 

ხელშეკრულების თანახმად თანხის გადახდა უნდა მოხდეს ყოველწლიურად თანაბარი ოდენობით, 

წლიური საპროცენტო განაკვეთი შეადგენს 18 %.  

ავსახოთ ბუღალტრული გატარებით სესხის აღებასა და გადახდასთან დაკავშირებული ოპერაციები. 

2023 წლის 1 მარტს სესხის აღება: 

დებეტი 1-13-1230 საბიუჯეტო ორგანიზაციების მოკლევადიანი (მიმდინარე) 

დებიტორული დავალიანებები ხაზინის მიმართ, 

არასაბიუჯეტო (საკუთარი) სახსრებით 

200,000 

კრედიტი 2-22-2100 არასაბიუჯეტო (საკუთარი) სახსრებით ეროვნულ ვალუტაში 

მიღებული გრძელვადიანი კრედიტები და სესხები     

200,000 

        

2023 წელს გადასახელი ძირითადი თანხის მიმდინარე ვალდებულებად აღიარება: 

დებეტი 2-22-2100 არასაბიუჯეტო  სახსრებით ეროვნულ ვალუტაში მიღებული 

გრძელვადიანი კრედიტები და სესხები     

50,000 

კრედიტი 2-12-2100 კრედიტებზე და სესხებზე გადასახდელი მიმდინარე ნაწილი 

ეროვნულ ვალუტაში 

50, 000 

     

პირველი წლის საპროცენტო ხარჯის გაანგარიშება და ვალდებულების აღიარება. 

200, 000 * 18% = 36, 000/ 12 * 10 = 30, 000 

დებეტი 5-71-0000 საპროცენტო ხარჯები   30,000 

კრედიტი 2-13-5200 სხვა გადასახდელი მოკლევადიანი პროცენტები 30,000 

     

პირველი წლის თანხის გადახდა: 

    დებეტი  2-12-2100 კრედიტებზე და სესხებზე გადასახდელი მიმდინარე ნაწილი 

ეროვნულ ვალუტაში 

50,000 

დებეტი 2-13-5200 სხვა გადასახდელი მოკლევადიანი (მიმდინარე) პროცენტები 30, 000 

კრედიტი 1-13-1230 საბიუჯეტო ორგანიზაციების მოკლევადიანი (მიმდინარე) 

დებიტორული დავალიანებები ხაზინის მიმართ, არასაბიუჯეტო 

(საკუთარი) სახსრებით   

80, 000 

 

   

მეორე წელს საპროცენტო ხარჯი და მიმდინარე გადასახადი გაიანგარიშება დარჩენილი გადასახდელი 

თანხიდან და ასე შემდეგ. 

 თავი 4. შემოსავალი გაცვლითი ოპერაციებიდან 

1. შემოსავლების არსი და კლასიფიკაცია 

1.1. გაცვლითი და არაგაცვლითი ოპერაციები 

საჯარო სექტორის ერთეულებს შემოსავლის მიღება შეუძლიათ როგორც გაცვლითი, ასევე არაგაცვლითი 

ოპერაციებიდან. გაცვლითი ოპერაცია ისეთი ოპერაციაა,  რომლის დროსაც ერთეული იღებს აქტივებს ან 

მომსახურებას, ან იფარება მისი ვალდებულებები და გაცვლაში მონაწილე მეორე მხარეს პირდაპირ უხდის 

დაახლოებით იმავე ღირებულების საფასურს (ძირითადად, საქონლის, მომსახურების ან აქტივების 

გამოყენების ფორმით), ე.ი. ადგილი   აქვს დაახლოებით თანაბარი ღირებულების გაცვლას. 

გაცვლითი ოპერაციების მაგალითებია: 

●   საქონლის ან მომსახურების შეძენა ან გაყიდვა; 

●   ძირითადი აქტივების იჯარით გაცემა საბაზრო განაკვეთებით და სხვა. 

არაგაცვლითია ოპერაცია, როდესაც  ერთეული იღებს რესურსებს  და  სანაცვლოდ პირდაპირ  არ  იხდის  

ან  იხდის  ნომინალურ საზღაურს.  არაგაცვლითი ოპერაციების მაგალითია შემოსავალი, რომელიც მიღება 

ხელისუფლების მიერ დაწესებული გადასახდელების, გრანტებისა და შემოწირულობების შედეგად. 

  გაცვლითი და არაგაცვლითი ოპერაციების შედეგად მიღებული შემოსავლის გასამიჯნად ყურადღება 

უნდა მიექცეს ოპერაციის შინაარსს და არა მის ფორმას.  

სსბასს 9  „შემოსავალი გაცვლითი ოპერაციებიდან“   გამოყენებული უნდა იყოს შემდეგი ტიპის 

გაცვლითი ოპერაციებისა და მოვლენების შედეგად წარმოშობილი შემოსავლის ბუღალტრული  

აღრიცხვისათვის: 

● მომსახურების გაწევა; 

● საქონლის გაყიდვა; და 

● სხვა პირთა  მიერ  ერთეულის  კუთვნილი  აქტივების  გამოყენება, რასაც მოჰყვება ერთეულში 

ეკონომიკური სარგებლის შემოსვლა პროცენტის, როიალტებისა და დივიდენდების ან მსგავსი 

განაწილებების  სახით. 

 1. 2. შემოსავალი  

 შემოსავალი აღნიშნავს ერთეულში საანგარიშგებო პერიოდის განმავლობაში შემოსული ეკონომიკური 

სარგებლის ან მომსახურების პოტენციალის მთლიან სიდიდეს, რომლის შედეგადაც  იზრდება  წმინდა 

აქტივები/კაპიტალი, მესაკუთრეების შენატანებთან დაკავშირებული ზრდის გარდა. 

შემოსავალი მოიცავს მხოლოდ ერთეულის მიერ თავის საკუთარ ანგარიშზე მიღებული ან მისაღები 

ეკონომიკური სარგებლის ან მომსახურების პოტენციალის საერთო თანხას. 

ერთეულმა შემოსავალში უნდა ჩართოს მხოლოდ საკუთარი სახელით მიღებული ან მისაღები 

ეკონომიკური სარგებლის თანხა.  

ერთეულის  შემოსავალად არ განიხილება მესამე პირთა სახელით მიღებული თანხები, რომლებიც არ 

იწვევს ამ ერთეულის აქტივების ზრდას, ან მისი ვალდებულებების შემცირებას,  არ წარმოადგენს 

ეკონომიკურ სარგებელს ან მომსახურების პოტენციალს. მაგალითად, საფოსტო განყოფილების 

შემოსავლად არ განიხილება,  ტელეფონითა და ელექტროენერგიით სარგებლობისთვის 

 დაწესებული გადასახადების მოკრება აღნიშნული მომსახურების მომწოდებელი კომპანიების 

სახელით საფოსტო განყოფილების მიერ.  

  ასევე, მარწმუნებელისi სახელით მიღებული თანხები არ არის შემოსავალი, შემოსავლად განიხილება  

მხოლოდ მარწმუნებელის მთლიანი თანხების მოკრების ან განკარგვისათვის მიღებული ან მისაღები 

ნებისმიერი საკომისიო თანხა. 

 შემოსავალს არ განეკუთვნება ნასესხები სახსრები, წინასწარ მიღებული თანხები რადგან ერთდროულად 

ზრდის  აქტივებისა და ვალდებულებების ნაშთს. ეს არავითარ გავლენას არ ახდენს წმინდა 

აქტივებზე/კაპიტალზე. 

         სტანდარტები ჩვეულებრივი კურსის ფარგლებში საქმიანობასთან დაკავშირებული ოპერაციებისა და 

მოვლენებისგან წარმოშობილ ნაკადების შემოსავლასა განასხვავებენ  იმ საქმიანობასთან, დაკავშირებული 

ნაკადების შემოსავლისაგან, რომელიც ჩვეულებრივი ოპერაციების ფარგლებს სცილდება. 

     შემოსავალი წარმოიქმნება  მიმდინარე ძირითად ან ცენტრალურ ოპერაციებიდან, ხოლო  

შემოსულობები -  ძირითადი ოპერაციების ფარგლებს გარეთ ოპერაციებიდან, რომელიც არ განეკუთვნება 

ჩვეულებრივ საქმიანობას და იშვიათია, მაგრამ წარმოქმნიან ფულად ნაკადებს, რომლებიც ზრდის ან 

ამცირებს  წმინდა აქტივებს. 

   მაგალითად, ძირითადი აქტივების გაყიდვიდან წარმოიქმნება  შემოსულობა, (სსბასს 9). 

 თუმცა, კონცეპტუალურად შემოსულობები და ზარალი არ განსხვავდება შემოსავლისა და ხარჯის სხვა 

ფორმებისგან, რადგან ორივე მათგანი გულისხმობს აქტივების და/ან ვალდებულებების წმინდა ზრდას ან 

შემცირებას. 

   შემოსავლის აღრიცხვის პრინციპული საკითხია იმის დადგენა, როდის უნდა აღიარდეს შემოსავალი. 

შემოსავლის აღიარება ხდება მაშინ, როდესაც მოსალოდნელია:  

● ერთეულში ეკონომიკური სარგებლის ან მომსახურების პოტენციალის შემოსვლა და 

● შესაძლებელია ამ სარგებლის ოდენობის საიმედოდ შეფასება 

     2. შემოსავალის აღიარება და შეფასება  

        შემოსავლის შეფასება უნდა მოხდეს, მიღებული ან მისაღები ანაზღაურების  სამართლიანი  ღირებულების 

მიხედვით. 

         ფასს კონცეპტუალური საფუძვლებით „სამართლიანი ღირებულება არის ფასი, რომელიც მიღებული 

იქნებოდა აქტივის გაყიდვიდან ან გადახდილი იქნებოდა ვალდებულების გადაცემისას, ბაზრის 

მონაწილეებს შორის შეფასების თარიღისთვის ნებაყოფლობით განხორციელებული ოპერაციის დროს“. 

   შემოსავლის სიდიდე  განისაზღვრება, ერთეულსა  და  მყიდველს შორის  დადებული შეთანხმების 

საფუძველზე. მისი შეფასება ხდება ერთეულის მიერ მიღებული ან მისაღები ანაზღაურების სამართლიანი 

ღირებულებით, ნებისმიერი საცალო და საბითუმო სავაჭრო ფასდათმობის გათვალისწინებით. 

უმეტეს შემთხვევებში, შემოსავლი მიღებული ან მისაღები ფულადი სახსრების ან მათი   ეკვივალენტების 

ტოლია. მაგრამ როდესაც ფულადი სახსრების  მიღების გადავადება ხდება სამართლიანი ღირებულება 

შეიძლება მიღებული ან მისაღები ფულადი სახსრების ნომინალურ ოდენობაზე ნაკლები აღმოჩნდეს. ამ 

შემთხვევაში სამართლიან ღირებულებასა და ანაზღაურების ნომინალურ ოდენობას შორის სხვაობა უნდა 

აღიარდეს როგორც საპროცენტო შემოსავალი.  

     მაგალითად, საქონლის ყიდვის საფასურად ერთეულმა შეიძლება მყიდველს მისცეს უპროცენტო 

კრედიტი, ან დაეთანხმოს საბაზრო საპროცენტო განაკვეთზე დაბალპროცენტიანი თამასუქის მიღებას. 

თუ ხელშეკრულება, ითვალისწინებს განსხვავებას ნორმალური საკრედიტო პირობების შესაფერის 

გასაყიდ  ფასსა და გადასახდელ თანხას შორის მიიჩნევა, რომ ხელშეკრულება შეიცავს დაფინანსების 

მნიშვნელოვან კომპონენტს, ე.ი. შეიცავს ფინანსურ ელემენტს,  

რაც დაფინანსების პერიოდში საპროცენტო შემოსავლად აღიარდება. 

ფინანსურ ოპერაციის დროს, ანაზღაურების სამართლიანი ღირებულება განისაზღვრება მომავალში 

მისაღები ყველა თანხის დისკონტირებით, პირობითი საპროცენტო განაკვეთის გამოყენებით. 

 

მაგალითი 1. ერთეულმა პროფილის შეცვლის გამო  ორწლიანი უპროცენტო კრედიტით 200,000 ლარად 

გაყიდა რიცხული მარაგები. გაყიდვის პერიოდში ამ მარაგების ფასი იყო 165,289 ლარი. რადგან მიმდინარე 

გადასახდელ თანხასა  165,289 ლარი და საკრედიტო შეთანხმებით მისაღებ თანხას შორის  სხვაობაა (34,711 

ლარი), საქონლის გაყიდვა იმავდროულად ფინანსური ოპერაციაა.   პირობითი წლიური საპროცენტო 

განაკვეთ 10%-ია, საქონლის გაყიდვის დღეს ერთეულმა უნდა აღიაროს შემოსავალი 165,289 ლარი 

[200,000/(1+0.10)2]. 

გარდა ამისა პირველ წელს  (მიმდინარე პერიოდში) უნდა ღიაროს საპროცენტო შემოსავალი 16,529 ლარი 

(165,289 ×10%) და  მეორე წელს (მომავალ წლიურ საანგარიშგებო პერიოდში) 18,182 ლარი [(165,289+ 16,529) 

×10%]. 

ამგიგად, 165,289 ლარი არის მომავალში მისაღები თანხის  200,000 ლარის დღევანდელი ღირებულება. 

საპროცენტო ამონაგები გაყიდვის წელს არის 16,529 გამოთვლა: 165,289  ლარი დღევანდელი ღირებულება 

× 10% (პირობითი საპროცენტო განაკვეთი).  

საპროცენტო ამონაგები მომავალ წელს არის 18,182 ლარი —გამოთვლა: (165,289  ლარი დღევანდელი 

ღირებულება + 16,529 ლარი დარიცხული პროცენტი) × 10%—პირობითი საპროცენტო განაკვეთი.  

ორივე წლისთვის საპროცენტო ამონაგების აღიარების შემდეგ, სავაჭრო მოთხოვნების საბოლოო ჯამური 

ბალანსი იქნება 200,000 ლარი, მომხმარებლის მიერ იმ დროისთვის გადასახდელი ფულადი სახსრების 

ოდენობა. 

აღნიშნული ოპერაციები ბუღალტრული გატარებით აისახება შემდეგნაირად: 

ა. რეალიზაცია. 

დებეტი  1-21-4000 გრძელვადიანი  დებიტორული დავალიანებები 165,289 

კრედიტი 4-42-1000 საბაზრო დაწესებულებების მიერ საქონლისა და მომსახურების რეალიზაციიდან 

მიღებული  შემოსავლები 

165,289 

 

ბ. პირველი წლის საპროცენტო შემოსავლის აღიარება 

დებეტი 1-21-4000 გრძელვადიანი  დებიტორული დავალიანებები 16,529 

კრედიტი 4-41-100  საპროცენტო შემოსაცვალი 16,529 

 

გ. მეორე წლის საპროცენტო შემოსავლის აღიარება 

დებეტი 1-21-4000 გრძელვადიანი  დებიტორული დავალიანებები 18,182 

კრედიტი 4-41-100  საპროცენტო შემოსავალი 18,182 

 

დ. მეორე წლის ბოლოს თანხის ჩარიცხვა: 

დებეტი  1-13-1230 საბიუჯეტო ორგანიზაციების მოკლევადიანი  

დებიტორული დავალიანებები ხაზინის მიმართ, 

არასაბიუჯეტო (საკუთარი) სახსრებით 

200,000 

კრედიტი 1-21-4000 გრძელვადიანი  დებიტორული დავალიანებები 200,000 

შემოსავლის წარმომქმნელ ოპერაციად  არ განიხილება ერთმანეთის მსგავსი ბუნების საქონლისა და 

მომსახურების გაცვლა. 

მაგალითად, ისეთი პროდუქტების გაცვლა, როგორიცაა ზეთი და რძე, როდესაც მომწოდებლები 

აწარმოებენ სხვადასხვა გეოგრაფიულ სივრცეში არსებული პროდუქტების გაცვლას, ამა თუ იმ 

კონკრეტულ ადგილას წარმოშობილი მოთხოვნების დროულად დაკმაყოფილების მიზნით. 

განსხვავებული სახის საქონლის ან მომსახურების გაცვლა შემოსავლის წარმომქნელი ოპერაციაა.  

შემოსავლის სიდიდე განისაზღვრება, მიღებული საქონლისა და მომსახურების სამართლიანი 

ღირებულების მიხედვით და მისი კორექტირება ხდება გადაცემული ფულადი სახსრების ან ფულადი 

სახსრების ეკვივალენტების თანხით. იმ შემთხვევაში, თუ შეუძლებელია მიღებული საქონლისა და 

მომსახურების სამართლიანი ღირებულების საიმედოდ განსაზღვრა, შემოსავლის შეფასება ხდება 

გაცემული საქონლის ან მომსახურების სამართლიანი ღირებულებით, რომელიც შემდგომ კორექტირდება, 

გადაცემული ფულადი სახსრების ან ფულადი სახსრების ეკვივლენტების თანხის მიხედვით. (პ.17) 

მაგალითი 2. ამონაგები საქონლის და მომსახურების გაცვლიდან  

 

 14 20X1 წლის 2 იანვარს, ერთეულმა გაყიდა 100 ახალი მანქანა, რომელთაგან თთოეულის საცალო 

გასაყიდი ფასია 1,000 ფე. ფულადი სახსრებით გადახდის ნაცვლად, შემსყიდველმა  შესთავაზა მიწის 

ნაკვეთი. შემოთავაზება მიღებულ იქნა, მიწის ნაკვეთის რეალური ღირებულების შეფასება რთულია.  

 

მანქანების მიწის ნაკვეთში გაცვლა არის განსხვავებული საქონლის გაცვლა. მანქანების გამყიდველმა 

ერთეულმა საქონლის (მანქანების) გაყიდვიდან ამონაგები უნდა შეაფასოს მიღებული საქონლისა და 

მომსახურების სამართლიანი ღირებულების მიხედვით, თუმცა თუ შეუძლებელია მიღებული საქონლისა 

და მომსახურების სამართლიანი ღირებულების საიმედოდ განსაზღვრა, შემოსავლის შეფასება ხდება 

გაცემული საქონლის ან მომსახურების სამართლიანი ღირებულებით. 

 ამ შემთხვევაში, რადგან მიწის ნაკვეთის შეფასება რთულია შემოსავალი აღიარებული იქნება მანქანების   

სამართლიანი ღირებულებით 100,000 ლარით. 

 

3. ოპერაციის განსაზღვრა 

გაცვლითი ოპერაციებიდან შემოსავლების აღიარების კრიტერიუმები გამოიყენება თითოეული 

ოპერაციის მიმართ. თუმცა, ზოგჯერ აუცილებელია მათი ცალ-ცალკე გამოყენება, ერთი და იმავე 

ოპერაციის დამოუკიდებელი კომპონენტების მიმართ, რათა დადგინდეს ოპერაციის რეალური შინაარსი. 

მაგალითად, თუ საქონლის სარეალიზაციო ფასში შედის შემდგომი მომსახურებისთვის განკუთვნილი 

იდენტიფიცირებადი თანხა, ეს უკანასკნელი ცალკე გამოიყოფა და აღიარებულ იქნება როგორც 

შემოსავალი აღნიშნული მომსახურების შესრულების მთელი პერიოდის განმავლობაში. 

მაგალითი 3. კონტრაქტით გათვალისწინებულია პროგრამული უზრუნველყოფის გაყიდვა, რომლის 

მთლიანი ღირებულება 250,000 ლარია, პროდუქციის სარეალიზაციო ფასში შედის გაყიდვის შემდგომი 

მომსახურების იდენტიფიცირებადი თანხა: ტექნიკური უზრუნველყოფა 70,000 ლარი და პროდუქციის 

ხარისხის ამაღლება 30,000 ლარი. 

ამ შემთხვევაში კონტრაქტით გათვალისწინებული საქონელი და მომსახურება განცალკევებადია, 

რადგან ისინი ერთმანეთის კომპონენტებს არ წარმოადგენენ და თითოეული მათგანიდან შემოსავალი 

აღიარებულ იქნება კონტრაქტის შესრულების პერიოდში. 

მოცემული მაგალითის მიხედვით, შემოსავლების იდენტიფიცირება მოხდება შემდეგნაირად:  

საკონტრაქტო ვალდებულებები 

ინდივიდუალური ფასები 
ინდივიდუალური ფასები 

პროგრამული უზრუნველყოფა 150,000 

ტექნიკური უზრუნველყოფა 70,000 

პროდუქციის ხარისხის ამაღლება     30,000 

 

2.1. შემოსავალი საქონლისა და მომსახურების   მიწოდებიდან  

 შემოსავალი  მომსახურების   გაწევიდან  

მომსახურების გაწევა, როგორც წესი, გულისხმობს ერთეულის მიერ მომსახურების შესრულებას 

ხელშეკრულებით გათვალისწინებულ ვადაში, რომელიც შეიძლება დასრულდეს ერთ ან მეტ 

საანგარიშგებო პერიოდში.  

 იმ შემთხვევაში, თუ შესაძლებელია მომსახურების გაწევის ოპერაციის შედეგის საიმედოდ 

განსაზღვრა, მასთან დაკავშირებული შემოსავალი აღიარდება, საანგარიშგებო თარიღისთვის 

მომსახურების ხელშეკრულების შესრულების სტადიის მიხედვით. ოპერაციის შედეგის საიმედოდ 

შეფასება შესაძლებელია მაშინ, თუ დაკმაყოფილებულია ყველა შემდეგი  პირობა: 

√ შემოსავლის ოდენობის განსაზღვრა  შესაძლებელია  საიმედოდ; 

√ მოსალოდნელია მოცემულ ოპერაციასთან დაკავშირებული ეკონომიკური სარგებლის ან მომსახურების 

პოტენციალის შემოსვლა ერთეულში; 

√ შესაძლებელია მომსახურების გაწევის ხელშეკრულების შესრულების სტადიის საიმედოდ შეფასება 

საანგარიშგებო თარიღისთვის; და 

√ შესაძლებელია მომსახურებაზე უკვე გაწეული და ხელშეკრულების მთლიანად შესრულებისთვის 

საჭირო დანახარჯების  საიმედოდ შეფასება. (პ.19) 

მაგალითი 4. სასკოლო ტრანსპორტით უზრუნველყოფისათვის დაწესებული გადასახადებიდან მიღებული 

შემოსავლის აღიარება ხდება ტრანსპორტის მიწოდების შემდეგ. 

                მომსახურების გაწევის ხელშეკრულების შესრულების სტადიის საიმედოდ შეფასება საანგარიშგებო 

თარიღისთვის შემოსავლის აღიარების ერთ-ერთი პირობაა.  

  მომსახურების მიწოდების ხელშეკრულების შესრულების სტადიის დადგენა შესაძლებელია სხვადასხვა 

მეთოდით. ოპერაციის ბუნებიდან გამომდინარე, ეს მეთოდები შეიძლება გულისხმობდეს: 

●     შესრულებული სამუშაოს გამოკვლევას; 

● მოცემული თარიღისათვის შესრულებული მომსახურების პროცენტული თანაფარდობის 

გაანგარიშებას, ხელშეკრულებით გათვალისწინებული მთელი მომსახურების მიმართ; ან 

●  მოცემული  თარიღისათვის  გაწეული  დანახარჯების ხვედრითი წილის გაანგარიშებას, ამ 

ოპერაციასთან დაკავშირებული მთლიანი დანახარჯების შეფასებასთან მიმართებით. (პ.23) 

 

  მაგალითი 5. სამეცნიერო-კვლევითმა ინსტიტუტმა მიიღო დაკვეთა ტექნოლოგიურ კვლევაზე, რომელიც 

ხელშეკრულების მიხედვით უნდა განხორციელდეს 2023 წლის 1 სექტემბრიდან, 2025 წლის 31 აგვისტოს 

ჩათვლით. მთლიანი სახელშეკრულებო თანხა შეადგენს 1, 700,000 ლარს, ხოლო მასთან დაკავშირებული 

მთლიანი დანახარჯები შეფასდა  

1, 350,000 ლარად. აღნიშნული ხელშეკრულება მოიცავს სამ საანგარიშგებო პერიოდს.  

2023 წელს შესრულებული სამუშაო შეფასდა მთლიანი სამუშაოს 20 %-ის ოდენობით. ამ პერიოდისთვის 

ავანსად ჩარიცხული თანხა შეადგენს 595,000 ლარს, რაც მთლიანი თანხის 35%-ია.  

2023 წელს კვლევებზე გაწეული დანახარჯი შეადგენს 255,000 ლარს. 

 

შემოსავლების განსაზღვრა პროცენტულად. 2023 წლის შემოსავალი განისაზღვრება პროცენტულად 

მთლიანდ შესასრულებელი სამუშაოს მიმართ. ამ შემთხვევაში 1, 700,000 * 20% = 340,000 ლარი 

აღნიშნული ოპერაციები ავსახოთ ბუღალტრული გატარებით: 

2023 წელს ავანსის ჩარიცხვა: 

დებეტი 1-13-1230 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, არასაბიუჯეტო (საკუთარი) 

სახსრებით 

595,000 

კრედიტი 2-15-1400 ავანსად მიღებული მოკლევადიანი   სხვა შემოსავლები 595,000 

 

2023 წლის 31 დეკემბერს შემოსავლის აღიარება: 

დებეტი  2-15-1400 ავანსად მიღებული მოკლევადიანი სხვა შემოსავლები 340,000 

კრედიტი  4-42-0000 საქონლისა და მომსახურების რეალიზაციიდან  

მიღებული  შემოსავლები 

340,000 

 

მომხმარებლებისაგან ნაწილ-ნაწილ გადახდილი თანხები და ავანსები ხშირად არ ასახავს 

შესრულებული მომსახურების სიდიდეს. 

როდესაც შესრულებული სამუშაოს გამოკვლევისას შესრულების სტადია ვერ დგინდება, შემოსავალი 

აღიარებულ იქნება გაწეული დანახარჯების მიხედვით. 

ზემოაღნიშნული მონაცემებით განვიხილოთ შემოსავლების განსაზღვრა ხარჯთაღრიცხვით 

გათვალისწინებულ მთლიანი დანახარჯების მიმართ, გაწეული დანახარჯების ხვედრითი წილის 

მიხედვით.  

გაანგარიშება: შემოსავლის განსაზღვრა გაწეული დანახარჯების მიხედვით 2023 წლისათვის. 

255 000 / 1 350 000 * 100 = 18,8% 

1 700 000 * 18.8 / 100 = 319 600 ლარი. 

თუ მომსახურების გაწევა ხდებოდა მრავალჯერადი  აქტის  მეშვეობით, გარკვეული პერიოდის 

განმავლობაში, წმინდა პრაქტიკული მოსაზრებით, შემოსავალი აღიარდება თანაბარზომიერად, დროის 

კონკრეტული პერიოდის განმავლობაში, თუ არ არსებობს იმის საფუძველი, რომ რომელიმე სხვა მეთოდის 

გამოყენებით უფრო ზუსტად შეიძლება მომსახურების შესრულების სტადიის ასახვა.  

მაგალითი 6. ორგანიზაციას, რომელიც დღგ-ს გადამხდელი არ არის, იჯარით გაცემული აქვს ფართი, 

რისთვისაც მოიჯარე ყოვლთვიურად იხდის 4,000 ლარს.  

ა. შემოსავლის აღიარება ყოვლთვიურად თვის ბოლოს. 

დებეტი 1-13-6000 საქონლისა და მომსახურების გაყიდვებიდან მოკლევადიანი   

დებიტორულ  დავალიანებები 

 

4,000 

კრედიტი 4-42-0000 საქონლისა და მომსახურების რეალიზაციიდან  მიღებული  

შემოსავლები 

4,000 

 

  იმ შემთხვევაში, თუ: 

 (ა) შეუძლებელია ოპერაციის შედეგების საიმედოდ შეფასება და  

(ბ) ამასთან, საეჭვოა, რომ გაწეული დანახარჯები დაიფარება, შემოსავალი არ უნდა აღიარდეს, ხოლო 

გაწეული დანახარჯები აისახება ხარჯის სახით. თუ უკვე აღარ არსებობს ხელშეკრულების შედეგების 

საიმედოდ შეფასების ხელშემშლელი გაურკვევლობა, შემოსავლის აღიარება სტანდარტის შესაბამისად. 

 

მაგლითი 7.   2023 წლის 1 ნოემბერს რეალიზებულია თეატრის, 10 სპექტაკლის,  12  ცალი აბონიმენტი, 

თითოეულის აბონიმენტის  ფასი შაედგენს  500 ლარს. სპექტაკლები ჩატრდება 2023 წლის - ნოემბერში -3; 

2023 წლის -დეკემბერში -4; ხოლო 2024 წლის  იანვარში – 3. 

 

როდესაც აბონემენტი იყიდება რამდენიმე ღონისძიებისათვის, სააბონემენტო გადასახდელი ნაწილდება 

თითოეულ ღონისძიებაზე ისეთი მეთოდით, რომელიც ასახავს თითოეული ღონისძიების დროს გაწეული 

მომსახურების მოცულობას. შესაბამისად: 

გაანგარიშება: 2023 -  IX -  50 * 3 * 12 = 1 800 

                          2023 -   XII – 50 * 4 * 12 =2 400 

                           2024 -     I   - 50 * 3 * 12 = 1 800 

1. აბონიმენტის რეალიზაცია  აისახება: 

დებეტი 1-13-1230 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, არასაბიუჯეტო (საკუთარი) 

სახსრებით 

6,000 

კრედიტი 2-15-1400 ავანსად მიღებული მოკლევადიანი (მიმდინარე)  სხვა 

შემოსავლები 

6,000 

2. ნოემბერში შემოსავლის აღიარდება სპექტაკლების ჩატარების შემდეგ. 

      

დებეტი 

2-15-1400 ავანსად მიღებული მოკლევადიანი (მიმდინარე)  სხვა 

შემოსავლები 

1,800 

           

კრედიტი 

4-42-0000 საქონლისა და მომსახურების რეალიზაციიდან  მიღებული  

შემოსავლები 

1,800 

 

სულ 2023 წლის შემოსავალში აღიარდება 4 200 ლარი, ხოლო ფინანსური მდგომარეობის ანგარიშგებაში  

(ბალანსში) ვალდებულება 1 800 ლარი. 

   შემოსავალი საქონლის გაყიდვიდან 

საქონლის გაყიდვიდან მიღებული შემოსავლები. საქონლის გაყიდვიდან მიღებულ შემოსავლებში 

განიხილება ერთეულის მიერ წარმოებული პროდუქციისა (მაგალითად, პუბლიკაციების) და იმ საქონლის 

რეალიზაციიდან მიღებული შემოსავალი, რომელიც შეძენილია ხელმეორედ გაყიდვის მიზნით 

(მაგალითად, საქონელი საცალო ვაჭრობისთვის).  

საქონლის გაყიდვის შედეგად მიღებული შემოსავლის აღიარება ხდება მაშინ, როდესაც 

დაკმაყოფილებული იქნება ყველა ქვემოთ ჩამოთვლილი პირობა:  

● ერთეული მყიდველს გადასცემს საქონლის საკუთრებასთან დაკავშირებულ ყველა მნიშვნელოვან 

რისკსა და სარგებელს; 

● ერთეული არ ინარჩუნებს უწყვეტ მენეჯერულ მონაწილეობას იმ დონით, რომელიც, ჩვეულებრივ, 

საკუთრების უფლებასთან ასოცირდება და არც გაყიდულ საქონელზე ეფექტურ კონტროლს არ 

ახორციელებს; 

● შესაძლებელია შემოსავლის ოდენობის საიმედოდ განსაზღვრა; 

● მოსალოდნელია, რომ მოცემული ოპერაციიდან ერთეული მიიღებს ეკონომიკურ სარგებელს ან 

მომსახურების პოტენციალს; და 

● შესაძლებელია მოცემულ ოპერაციასთან დაკავშირებული უკვე გაწეული ან მომავალ პერიოდში 

გასაწევი დანახარჯების საიმედოდ შეფასება. 

   იმის დასადგენად, ერთეულმა მყიდველს როდის გადასცა საქონლის საკუთრებასთან დაკავშირებული 

მნიშვნელოვანი რისკები და სარგებელი, საჭიროა გარიგების პირობების შემოწმება. უმეტეს შემთხვევებში, 

საკუთრებასთან დაკავშირებული რისკებისა და სარგებლის გადაცემა ემთხვევა მყიდველისათვის 

იურიდიული ან ქონებრივი უფლებების გადაცემას. ძირითადად, ასე ხდება საცალო ვაჭრობაში. სხვა 

შემთხვევებში, საკუთრებასთან დაკავშირებული რისკებისა და სარგებლის გადაცემა არ ემთხვევა 

იურიდიული ან ქონებრივი უფლების გადაცემას.  

იმ შემთხვევაში, თუ ერთეული ინარჩუნებს საკუთრებასთან დაკავშირებულ მნიშვნელოვან რისკებს, 

ოპერაცია არ მიიჩნევა გაყიდვად და, შესაბამისად, შემოსავალი არ აღიარდება. 

ერთეულს საქონლის საკუთრებასთან დაკავშირებული მნიშვნელოვანი რისკი უნარჩუნდება:  

 (ა) როდესაც ერთეული იტოვებს არადამაკმაყოფილებელ მიწოდებასთან დაკავშირებულ ვალდებულებას, 

რომელიც უზრუნველყოფილი არ არის გარანტიის ჩვეულებრივი პირობებით 

(ბ) როდესაც ერთეულში რომელიმე საქონლის გაყიდვიდან შემოსავლის მიღება დამოკიდებულია 

მყიდველის შემოსავლის წყაროზე, რომელიც მან უნდა მიიღოს თავისი საქონლის გაყიდვის შედეგად 

(მაგალითად, როდესაც სახელმწიფო საგამომცემლო ხასიათის ოპერაციის შედეგად საგანმანათლებლო 

მასალა უნაწილდება სკოლებს, გაყიდვის ან დაბრუნების პირობით); 

(გ)  როდესაც ხელშეკრულებით გათვალისწინებულია გაგზავნილი საქონლის დამონტაჟება და ეს პირობა 

წარმოადგენს მნიშვნელოვან სახელშეკრულებო ვალდებულებას, რომელიც ერთეულს ჯერ არ 

შეუსრულებია; 

(დ) როდესაც მყიდველს უფლება აქვს, გაყიდვის ხელშეკრულებით გათვალისწინებული რომელიმე 

პირობის თანახმად, უარი თქვას საქონლის შეძენაზე და, ამდენად, ერთეულისთვის გაურკვეველია 

საქონლის დაბრუნების შესაძლებლობა. 

 

მაგალითად, გაგზავნილია საქონელი, რომელიც ექვემდებარება დამონტაჟებასა და ტექნიკურ შემოწმებას. 

შემოსავალი აღიარებული იქნება მყიდველის მიერ მიწოდებული საქონლის მიღების, მისი დამონტაჟებისა 

და ტექნიკური შემოწმების დამთავრების შემდეგ. 

  თუ ერთეული იტოვებს მხოლოდ საკუთრებასთან დაკავშირებულ უმნიშვნელო რისკს, ოპერაცია მიიჩნევა 

გაყიდვად და, შესაბამისად, შემოსავალი აღიარებულ იქნება. მაგალითად, როდესაც საცალო ვაჭრობაში 

დაშვებულია მომხმარებლისთვის საქონლის ღირებულების უკან დაბრუნება, მისი უხარისხობის გამო 

მყიდველის უკმაყოფილების შემთხვევაში. 

ამრიგად, დროის ის მომენტი, როდესაც შემოსავლი აღიარებულ იქნება ზუსტად განსაზღვრული არ არის, 

ეს დამოკიდებულია ხელშეკრულების პირობებზე და საკუთრებასთან დაკავშირებულ მნიშვნელოვან 

რისკებსა და სარგებელის გადაცემაზე.  

თუ შემოსავალი უკვე აღიარებულია და შემდეგ გახდება საეჭვო გადასახდელი თანხის ამოღება, 

ამოუღებელი თანხა აღიარებულ იქნება ხარჯის სახით და არა როგორც თავდაპირველად აღიარებული 

შემოსავლის თანხის კორექტირება 

თუ შემოსავალი უკვე აღიარებულია და შემდეგ გახდება საეჭვო გადასახდელი თანხის ამოღება, 

ამოუღებელი თანხა აღიარებულ იქნება ხარჯის სახით და არა როგორც თავდაპირველად აღიარებული 

შემოსავლის თანხის კორექტირება. 

მაგალითი 8.   გაცვლითი ოპერაციები 

საქართველოს სპორტულ ფედერაციას ჰყავს 1000 წევრი. წლიური საწევრო შესატანი 120 ლარია, თითოეულ 

წევრზე. წელი მთავრდება 2024 წლის 30 დეკემბერს. საწევრო შემოსავალი გაცვლითი ოპერაციაა, რადგან  

წევრები იღებენ თამაშის  უფლებას.  

თანხა  120,000 მთლიანად გადახდილია 2023 წლის 1 ოქტომბრს. 

 თავდაპირველად უნდა აღიარდეს, როგორც წინასწარ მიღებული შემოსავალი  

დებეტი 1-13-1230 საბიუჯეტო ორგანიზაციების მოკლევადიანი  დებიტორული 

დავალიანებები ხაზინის მიმართ, არასაბიუჯეტო (საკუთარი) 

სახსრებით 

120,000 

კრედიტი 2-15-1400 ავანსად მიღებული მოკლევადიანი (მიმდინარე)  სხვა 

შემოსავლები 

120,000 

 

წინასწარ მიღებული შემოსავალი უნდა ჩამოიწეროს იმ პერიოდში, რომელსაც ეკუთვნის.  

ყოველთვიურად შედგება  შემდეგი ბუღალტრული  მუხლი ჩანაწერი: 120/12 =10*1,000= 10,000 

დებეტი 2-15-1400 ავანსად მიღებული მოკლევადიანი (მიმდინარე)  სხვა 

შემოსავლები 

10,000 

კრედიტი 4-42-
0000 

საქონლისა და მომსახურების რეალიზაციიდან  მიღებული  

შემოსავლები 

10,000 

 

2023 წელს ფინანსურ ანგარიშგებაში, 31 დეკემბრის მდგომარეობით შემოსავლებში აისახება  30 000 ლარი, 

ხოლო  90 000 ლარი -  როგორც წინასწარ მიღებული შემოსავალი.  

2024 წელს შემოსავლებში აისახება   9 თვის 90 000 ლარი.  

3.2.  პროცენტების, როიალტების, დივიდენდების და მსგავსი განაწილებების აღრიცხვა 

პროცენტები, როიალტები, დივიდენდები და მსგავსი განაწილებები. ერთეულის აქტივების სხვა პირთა მიერ 

გამოყენებიდან მიღებული პროცენტები, როიალტები და დივიდენდები შემოსავლად იქნება აღიარებული 

თუ: 

● მოსალოდნელია, რომ მოცემული ოპერაციიდან მომავალში ერთეულში შემოვა ეკონომიკური სარგებელი 

ან მომსახურების პოტენციალი; და 

● შესაძლებელია შემოსავლის სიდიდის საიმედოდ შეფასება. 

ასეთი შემოსავლის აღიარება უნდა მოხდეს ბუღალტრული აღრიცხვის შემდეგი მეთოდებით: 

● პროცენტები იქნება აღიარებული დროის პროპორციულობის მეთოდით, რომელიც ითვალისწინებს 

აქტივების ეფექტურ შემოსავლიანობის დონეს; 

● როიალტები იქნება აღიარებული მათი მიღების შემდეგ, შესაბამისი შეთანხმების შინაარსის მიხედვით; 

● დივიდენდები ან მსგავსი განაწილებები აღიარდება მაშინ, როგორც კი ძალაში შევა აქციონერის ან 

ერთეულის უფლება დივიდენდების მიღების შესახებ. 

აქტივების ეფექტური შემოსავლიანობის დონე არის საპროცენტო განაკვეთი, რომელიც საჭიროა იმ 

მომავალი ფულადი სახსრების ნაკადების დისკონტირებისათვის აქტივის საწყის საბალანსო 

ღირებულებასთან გასათანაბრებლად, რომლის მიღებაც მოსალოდნელია მოცემული აქტივის 

მომსახურების მთელი ვადის განმავლობაში. 

იმ შემთხვევაში, თუ გადაუხდელი პროცენტის დარიცხვა პროცენტიანი ინვესტიციების შეძენამდე 

მოხდა, მომავალ პერიოდში მიღე- ბული საპროცენტო შემოსავალი გადანაწილდება პროცენტიანი 

ინვესტიციების შეძენის წინა და შეძენის შემდგომ პერიოდებზე. 

პროცენტები არის ფინანსური აქტივებიდან _ დეპოზიტებიდან, ფასიანი ქაღალდებიდან, სესხებიდან 

და სხვა დებიტორული დავალიანებებიდან მისაღები პროცენტები, რომლებიც წარმოადგენს კრედიტორის 

მიერ საკუთარი ფინანსური სახსრების გამოყენების ნებართვის გაცემის სანაცვლოდ მიღებულ შემოსავალს. 

დებიტორსა და კრედიტორს შორის გაფორმებული ხელშეკრულება შეიძლება მოითხოვდეს დარიცხული 

პროცენტის მიღებას პერიოდული გადახდების სახით ან ხელშეკრულების დასრულებისას. საპროცენტო 

შემოსავლის დარიცხვა ფინანსური აქტივის არსებობის მთელი პერიოდის განმავლობაში უწყვეტად 

ხორციელდება. 

დივიდენდები. სახელმწიფო ერთეული შესაძლოა იყოს საწარმოს აქციონერი ან წილის მფლობელი და 

საწარმოში განთავსებული ფინანსური რესურსების სანაცვლოდ იღებდეს დივიდენდებს. საწარმოს აქციები 

და წილი მათ მფლობელებს არ უზრუნველყოფს წინასწარ განსაზღვრული შემოსავლით. გასანაწილებელი 

მოგების განსაზღვრა ხდება აქციონერთა ან მონაწილეთა კრების მიერ.  

მთავრობა შესაძლოა ფლობდეს სასარგებლო წიაღისეულს მარაგებს,  რომელიც წიაღისეულის მოპოვების 

უფლებით მთავრობამ შესაძლოა  განსაზღვრული პერიოდით  გასცეს იჯარით ან სხვა სახით და 

მოითხოვოს საიჯარო ან სხვა გადასადელები, რომლის გადახდაც განხორციელდება ერთჯერადად ან 

თანდათანობითსაიჯარო, ლიცენზიის ან ნებართვის პერიოდის განმავლობაში. ასეთ გადასახადს ზოგჯერ 

„როიალტს“ უწოდებენ, მაგრამ იგი ფაქტობრივად არის რენტა. რენტის გადხდა შეიძლება ხდებოდეს 

პერიოდული ფიქსირებული გადასახდელებით, რომელიც არ არის დამოკიდებული მოპოვებული 

ბუნებრივი რესურსის მოცულობაზე (საბიუჯეტო კლასიფიკაცია)  

       სალიცენზიო გადასახდელები და როიალტები, რომელთა გადახდა ხდება ერთეულის აქტივების 

გამოყენებისათვის (როგორიცაა:  სავაჭრო ნიშნები, პატენტები, პროგრამული უზრუნველყოფა, 

მუსიკოსების საავტორო უფლებები, მუსიკალური ჩანაწერები და მხატვრული ფილმები), ჩვეულებრივ, 

უნდა აღიარდეს შესაბამისი შეთანხმების შინაარსის მიხედვით. პრაქტიკულად, ამის განხორციელება 

შესაძლებელია წრფივი მეთოდის გამოყენებით, შეთანხმების ვადის განმავლობაში, მაგალითად, როდესაც 

ლიცენზია გულისხმობს რომელიმე კონკრეტული ტექნოლოგიის გამოყენების უფლებას, დროის 

გარკვეულ პერიოდში. 

შემოსავალი აღიარდება მხოლოდ მაშინ, როდესაც მოსალოდნელია, რომ ოპერაციიდან ერთეული მიიღებს 

ეკონომიკურ სარგებელს ან მომსახურების პოტენციალს. თუმცა, თუ თანხა უკვე ასახულია შემოსავალში 

და ამის შემდეგ გახდება საეჭვო თანხის მიღება, ამო- უღებელი თანხა, ანუ ის თანხა, რომლის ამოღების 

ალბათობაც ნულის ტოლია, აისახება როგორც ხარჯი და არა როგორც თავდაპირველად აღიარებული 

შემოსავლის თანხის კორექტირება. 

თავი 5.  შემოსავლები არაგაცვლითი ოპერაციებიდან 

 

მიუხედავად იმისა, რომ საჯარო სექტორის ერთეულების მიერ შემოსავლის მიღება ხდება 

როგორც გაცვლითი, ასევე  არაგაცვლითი ოპერაციებიდან, მთავრობისა და საჯარო სექტორის 

სხვა ერთეულთა შემოსავლის უმრავლესობა მიიღება, როგორც წესი, ისეთი არაგაცვლითი 

ოპერაციებიდან, როგორებიცაა:  

●გადასახადები; და 

 ●ტრანსფერები (ფულადი ან არაფულადი სახით), გრანტების,  ვალის პატიების, ჯარიმების, 

მემკვიდრეობის, საჩუქრების, შემოწირულობების, ნატურალური ფორმით საქონლისა და 

მომსახურების და მიღებული შეღავათიანი  სესხების არასაბაზრო კომპონენტის ჩათვლით. 

 

1.  არაგაცვლითი ოპერაციების არსი და კლასიფიკაცია 

არაგაცვლითია ოპერაცია, როდესაც ერთეული იღებს აქტივს ან მომსახურებას და სანაცვლოდ 

პირდაპირ არ იხდის ან იხდის მიღებული რესურსის ნომინალურ ღირებულებას. არაგაცვლით 

ოპერაციებს მიეკუთვნება გადასახადები და ტრანსფერები. 

გადასახადებიდან შემოსავალი წარმოიქმნება მხოლოდ მთავრობისათვის, რომელიც გადასახადს 

აწესებს. თუ სუბიექტი გადასახადების მოკრებას ახორციელებს, იგი მოქმედებს, როგორც 

საგადასახადო აგენტი. შესაბამისად, იგი მოკრებილი გადასახადებიდან შემოსავალს არ აღიარებს. 

გადასახადებიდან აქტივებსა და შემოსავალს აღიარებენ მხოლოდ სახელისუფლებო ორგანოები, 

რომლებმაც დააწესეს ეს გადასახადები. 

მართალია, სახელმწიფო გადასახადის გადამხდელებს საზოგადოებრივად სასარგებლო 

მომსახურების ფართო არჩევანს სთავაზობს, მაგრამ ისინი არ იღებენ მათ მიერ გადახდილი 

თანხის ეკვივალენტურ მომსახურებას. ამიტომ გადასახადებიდან წარმოქმნილი შემოსავლები 

განიხილება როგორც შემოსავლები არაგაცვლითი ოპერაციებიდან. 

ტრანსფერები წარმოადგენს მომავალი ეკონომიკური სარგებლის ან მომსახურების პოტენციალის 

შემოსვლას არაგაცვლითი ოპერაციებიდან, გარდა გადასახადებისა. იგი მოიცავს: 

● გრანტებს; 

● ვალის პატიებას; 

● საურავს; 

● მემკვიდრეობით აქტივებს, საჩუქრებს, შემოწირულობებს, საქონელსა და მომსახურებას 

ნატურალური ფორმით და მიღებული შეღავათიანი სესხების არასაბაზრო კომპონენტებს. 

თუ ადგილი აქვს გაცვლითი და არაგაცვლითი ოპერაციების კომბინაციას, სუბიექტები ახდენენ 

ოპერაციების ანალიზს, მთლიანი თანხებიდან გაცვლითი და არაგაცვლითი ოპერაციების 

კომპონენტების ცალ-ცალკე აღიარების მიზნით. 

მაგალითი.  

 სუბიექტმა მიიღო 10 მილიონი დოლარის ღირებულების დაფინანსება, შეთანხმებაში 

მოცემულია, რომ მან უნდა აანაზღაუროს მიღებული დაფინანსების თანხიდან 8 მილიონი 

დოლარი 10 წლის განმავლობაში 5%-იანი საპროცენტო განაკვეთით, მაშინ, როცა იმავე სახის 

სესხის საბაზრო განაკვეთი 11%-ია. 

ოპერაციის ანალიზი გვიჩვენებს, რომ მიღებული თანხიდან 2 მილიონი გრანტია, ხოლო 8 

მილიონი შეღავთიანი სესხი, რომელიც არსებულ საბაზრო-საპროცენტო განაკვეთთან შედარებით 

6%-ით უფრო დაბალი საპროცენტო განაკვეთით აქვს მიღებული. ამ შემთხვევაში გრანტი და 

საპროცენტო გადასახადების არასაბაზრო კომპონენტი წარმოადგენს არაგაცვლით ოპერაციას, 

ხოლო სესხის ვადის პერიოდში განხორციელებული ხელშეკრულებით გათვალისწინებული 

ძირითადი თანხა და საპროცენტო გადახდები გაცვლითი ოპერაციებია. 

არსებობს ისეთ სახის ოპერაციები, რომელთა ხასიათის დადგენა ხდება მისი შინაარსის 

შესწავლით. მაგალითად, საქონლის გაყიდვა ჩვეულებრივ კლასიფიცირდება, როგორც გაცლითი 

ოპერაცია. თუმცა, თუ ოპერაცია სუბსიდირებული ფასით განხორციელდა, ანუ იმ ფასად, 

რომელიც მიახლოებით არ უდრის გაყიდული საქონლის რეალურ ღირებულებას, ასეთი 

ოპერაცია შეესაბამება არაგაცვლითი ოპერაციის განმარტებას.  

 

● ტრანსფერით მიღებული და გაცემული აქტივების პირობები და შეზღუდვები 

ტრანსფერები წარმოადგენს მომავალი ეკონომიკური სარგებლის ან მომსახურების პოტენციალის 

შემოსვლას არაგაცვლითი ოპერაციებიდან,  გარდა გადასახადებისა. 

ტრანსფერით განხორციელებული  ოპერაციების აღრიცხვისას დიდი მნიშვნელობა ენიჭება 

შეთანხმებებს, რომლის მოთხოვნები განსაზღვრავს ფინანსური ანგარიშგების რომელ ელემენტად 

უნდა იქნეს აღიარებული ოპერაციის შედეგები. შეთანხმება მისაღებ აქტივებზე შეიძლება 

ითვალისწინებდეს როგორც პირობებს, ასევე შეზღუდვებს. 

პირობები შეიძლება სუბიექტისგან მიღებული აქტივის კონკრეტული მიზნით გამოყენებას 

მოითხოვდეს, წინააღმდეგ შემთხვევაში, ეკონომიკური სარგებელის და მომსახურების 

პოტენციალის დაუბრუნებას ითვალისწინებდეს იმ სუბიექტისთვის, რომელმაც განახორციელა 

აქტივის ტრანსფერი.  

აქედან გამომდინარე, აქტივზე თავდაპირველი კონტროლის მოპოვების მომენტში შემოსავლის 

აღიარება, მის ვადაზე ადრე აღიარებას ნიშნავს, რადგანაც პირობების შეუსრულებლობის 

შემთხვევაში მოსალოდნელია რესურსების გადინება (აქტივის უკან დაბრუნება).  

შესაბამისად ორგანიზაცია აქტივის თავდაპირველად აღიარებისას, იმავდროულად აღიარებს 

ვალდებულებას.  

შეზღუდვა არ გულისხმობს ტრანსფერით მიღებული აქტივის უკან დაბრუნებას, შესაბამისად, 

აქტივის ტრანსფერით მიღებისას ვალდებულებები კი არ წარმოიქმნება, არამედ შემოსვალი. 

მიმღების მიერ შეზღუდვის დარღვევის შემთხვევაში, ტრანსფერის განმახორციელებელი 

სუბიექტის მოთხოვნა შესაძლებელია დასრულდეს მიმღებისადმი განკარგულების მიცემით, რომ 

მან დააკმაყოფილოს შეზღუდვა, ან გადაიხადოს დაუმორჩილებლობისთვის დაწესებული 

ჯარიმა.  

 

2. არაგაცვლითი ოპერაციებიდან მიღებული შემოსავალის აღიარება 

 

ერთეული არაგაცვლითი ოპერაციის შედეგად წარმოქმნილ აქტივს, გარდა ნატურალური 

ფორმით გაწეული მომსახურებისა, აღიარებს მაშინ, როცა მოიპოვებს კონტროლს ისეთ 

რესურსებზე, რომლებიც აკმაყოფილებს აქტივის განსაზღვრებას და აღიარების კრიტერიუმებს.

 არაგაცვლითი ოპერაციის შედეგად შეძენილი  აქტივის  თავდაპირველი შეფასება უნდა 

მოხდეს მისი შეძენის თარიღისათვის არსებული  სამართლიანი ღირებულებით.  როგორც ზემოთ 

აღინიშნა, არაგაცვლითი ოპერაცია წარმოქმნის შემოსავლებს ან ვალდებულებებს. 

არაგაცვლითი ოპერაციის შედეგად მიღებული აქტივად აღიარებული რესურსები 

იმავდროულად აღაიარებულ უნდა იქნეს როგორც შემოსავალი, გარდა იმ შემთხვევისა, როცა ამ 

მიღებასთან მიმართებით ხდება ვალდებულების აღიარება. 

არაგაცვლითი ოპერაციის შედეგად მიღებული შემოსავლის შეფასება ხდება ერთეულის მიერ 

აღიარებული აქტივების ღირებულებით.  

მაგალითი. 

 ცენტრალურმა ხელისუფლებამ უნივერსიტეტს ტრანსფერით გადასცა 200 ჰექტარი მიწის 

ნაკვეთი, რომლის  სამართლიანი ღირებულება 50,000 ლარია.  ხელშეკრულებით აღნიშნული 

მიწის ნაკვეთის გამოყენება უნდა მოხდეს საუნივერსიტეტო ქალაქისთვის, მაგრამ არ 

აკონკრეტებს იმ შემთხვევას, თუ არ მოხდება მოცემული მიწის ნაკვეთის აღნიშნული მიზნით 

გამოყენება, იგი უნდა დაუბრუნდეს თუ არა ტრანსფერის განმახორციელებელ ერთეულს. 

ვინაიდან შეზღუდვა არ შეესაბამება ვალდებულების განსაზღვრებას და არ აკმაყოფილებს 

ვალდებულებად აღიარების კრიტერიუმებს, უნივერსიტეტი აღიარებს  შემოსავალს  მიწის 

ნაკვეთთან მიმართებაში იმ საანგარიშგებო პერიოდში რომლის განმავლობაშიც მოხდა მიწის  

აქტივის  სახით აღიარება. 

  როდესაც სუბიექტს არაგაცვლითი ოპერაციიდან მიღებულ შემოსავალთან დაკავშირებით 

უხდება გარკვეული ხარჯის გაწევა: 

● შემოსავალს აღიარებს მიღებული აქტივის მთლიანი ღირებულებით (ხარჯების გარეშე), ხოლო 

ამ ოპერაციაზე გაწეული ხარჯების აღიარება ხდება ცალკე. 

●თუ ძირითადი საშუალებების ერთეულის გადაცემასთან დაკავშირებით ანგარიშვალდებულ 

ერთეულს მოეთხოვება გაიღოს მიწოდებისა და მონტაჟის ხარჯები, შემოსავალი აღიარებულ 

იქნება ხარჯებისგან დამოუკიდებლად, ხოლო მიწოდებისა და მონტაჟის ხარჯები სსბასს 17-ის 

შესაბამისად აღიარებული იქნება აქტივის ღირებულებაში. 

მაგალითი.  

ობსერვატორიას გრანტით გადაეცა ტელესკოპი რომლის სამართლიანი ღირებულება 800,000 

ლარია, ტრანსპორტირების  ხარჯია 5,000 ლარი, ხოლო დამონტაჟების 12,000 ლარი. შეთანხმების 

მიხედვით ტელესკოპის ტრანსპორტირებისა და დამონტაჟების ხარჯებს  გაიღებს ობსერვატორია. 

დებეტი 1-22-2220 სხვა დანარჩენი მანქანა-დანადგარები და 

მოწყობილობები 

817,000 

კრედიტი 4-32-2000 სასაქონლო ფორმით მიღებული კაპიტალური 

გრანტები 

800,000 

კრედიტი 2-13-6000 გრძელვადიანი არაფინანსური აქტივების 

მოწოდებით წარმოქმნილი მოკლევადიანი  

(მიმდინარე)კრედიტორული  დავალიანებები 

17,000 

 

შემოსავლის აღიარების დრო პირობების ხასიათით და მათი შესრულებით განისაზღვრება.  

მაგალითად, თუ პირობის კონკრეტული მოთხოვნაა, სუბიექტმა მესამე მხარეები საქონლით ან 

მომსახურებით უზრუნველყოს, ან აუთვისებელი სახსრები დაუბრუნოს ტრანსფერის 

განმახორციელებელ ერთეულს, ტრანსფერის მიმღები შემოსავალს აღიარებს მესამე მხარისთვის 

საქონლისა თუ მომსახურების მიწოდების შემდეგ.  

მიღებული ტრანსფერი ყოველთვის არ წარმოქმნის აქტივს. მაგალითად, ვალის პატიება, რომლის 

შედეგადაც ვალი უკვე აღარ შეესაბამება ვალდებულების განსაზღვრებას. სუბიექტები ვალის 

პატიებასთან მიმართებით აღიარებენ შემოსავალს, ვალის პატიების შედეგად წარმოქმნილი 

შემოსავლის შეფასება ხდება ნაპატიები ვალის საბალანსო ღირებულებით. 

 

დებეტი 2-12-1200 არასაბიუჯეტო (საკუთარი) სახსრებით მიღებული 

მოკლევადიანი (მიმდინარე) კრედიტები და სესხები 

კრედიტი 4-31-1000 ფულადი ფორმით მიღებული მიმდინარე  გრანტები 

 

3. არაგაცვლითი ოპერაციებიდან წარმოქმნილი ვალდებულების აღიარება 

შეთანხმებით განსაზღვრული პირობის შესრულებისას, თუ სუბიექტიდან მოსალოდნელია 

რესურსების გადინება, მოცემულ აქტივზე თავდაპირველი კონტროლის მოპოვების მომენტში 

შემოსავლის აღიარებამ შეიძლება გამოიწვიოს შემოსავლის დროზე ადრე აღიარება. ამიტომ 

არაგაცვლითი ოპერაციის შედეგად წარმოქმნილი მიმდინარე მოვალეობა აღიარებულ უნდა 

იქნეს ვალდებულებად. ფინანსურ ანგარიშგებაში ვალდებულება აისახება მხოლოდ და მხოლოდ 

იმ შემთხვევაში, თუ აკმაყოფილებს შემდეგ კრიტერიუმებს: 

● მოსალოდნელია, რომ მოვალეობის შესასრულებლად საჭირო იქნება მომავალი ეკონომიკური 

სარგებლის ან მომსახურების პოტენციალის მატარებელი რესურსების გადინება; 

● თავდაპირველი აღიარებისას შესაძლოა ვალდებულების თანხის საიმედო შეფასება. 

სტანდარტით, როდესაც სუბიექტი რესურსების შემოსვლასთან დაკავშირებით აღიარებს 

ვალდებულებას, მისი შეფასება უნდა მოხდეს საანგარიშგებო თარიღისათვის მოვალეობის 

შესასრულებლად საუკეთესო შეფასებით გაანგარიშებული საჭირო თანხით.  

სუბიექტი არაგაცვლითი ოპერაციიდან შემოსავალს აღიარებს მაშინ, როდესაც  მიღებულ 

რესურსებთან მიმართებით აღიარებულ  მოვალეობას შეასრულებს.  

● გრანტების აღრიცხვა 

არაგაცვლით ოპერაციებიდან მიღებულ შემოსავლებში მნიშვნელოვანი ადგილი უკავია 

გრანტებს. გრანტები სახელმწიფო მმართველობის ერთეულების მიერ სხვა დონის სახელმწიფო 

მმართველობის ერთეულების ან საერთაშორისო ორგანიზაციებისა და მთავრობებისაგან 

სასაქონლო ან ფულადი ფორმით მიღებული არასავალდებულო მიმდინარე და კაპიტალური 

ტრანსფერებია. 

მიმდინარეა გრანტები, რომლებიც გამოყოფილია მიმდინარე ხარჯების დასაფინანსებლად.  

კაპიტალური გრანტები ითვალისწინებს ტრანსფერს, რომელიც განკუთვნილია ძირითადი 

აქტივების შესაძენად.  

გრანტები შეიძლება მიღებულ იქნეს სასაქონლო ან ფულადი ფორმით. მათი ანალიზური 

აღრიცხვა წარმოებს ანგარიშებზე: 

● 4-31-0000 ფულადი ფორმით მიღებული გრანტები, 

● 4-32-0000 სასაქონლო ფორმით მიღებული გრანტები. 

ფულადი ფორმით მიღებული გრანტები აისახება ფულად ანგარიშებზე: 

 

დებეტი 1-13-1230 საბიუჯეტო ორგანიზაციების მოკლევადიანი (მიმდინარე) 

დებიტორული დავალიანებები ხაზინის მიმართ, არასაბიუჯეტო 

(საკუთარი) სახსრებით 

კრედიტი 4-31-1000 ფულადი ფორმით მიღებული მიმდინარე გრანტები ან 

კრედიტი 4-31-2000 ან ფულადი ფორმით მიღებული კაპიტალური გრანტები 

სასაქონლო ფორმით მიღებული გრანტები აღირიცხება არაფინანსური აქტივების შესაბამის 

ანგარიშებზე: 

დებეტი 1-14-0000 მატერიალური მარაგები 

დებეტი 1-22-0000 ძირითადი აქტივები 

კრედიტი   4-32-1000 სასაქონლო ფორმით მიღებული მიმდინარე გრანტები 

კრედიტი 4-32-2000 სასაქონლო ფორმით მიღებული კაპიტალური გრანტები 

 

მაგალითი. ორგანიზციას გრანტით გადაეცა 6,000 ლარის ლაბორატორიული მოწყობილობა. 

აღნიშნული ოპერაცია აისახება ბუღალტრული გატარებით: 

დებეტი 1-22-2220 სხვა დანარჩენი მანქანა-დანადგარები და 

მოწყობილობები 

6,000 

კრედიტი 4-32-2000 სასაქონლო ფორმით მიღებული კაპიტალური 

გრანტები 

6,000 

 

მაგრამ თუ ორგანიზციას ლაბორატორიული მოწყობილობების შესაძენად ჩაერიცხა 6 000 ლარი, 

ფულადი ფორმით მიღებული გრანტები აისახება გატარებით:  

დებეტი 1-13-1230 საბიუჯეტო ორგანიზაციების მოკლევადიანი  

დებიტორული დავალიანებები ხაზინის მიმართ, 

არასაბიუჯეტო  სახსრებით 

6,000 

კრედიტი 4-31-0000 ფულადი ფორმით მიღებული გრანტები 6,000 

 

 საანგარიშო პერიოდის ბოლოს გრანტის ანგარიშები გადაიხურება კაპიტალის შესაბამის 

ანგარიშებზე. 

● ტრანსფერები, გარდა გრანტებისა  

ნებაყოფლობით ტრანსფერებს მიეკუთვნება ფიზიკური პირებისგან, კერძო არაკომერციული 

დაწესებულებებისგან, არასამთავრობო ფონდებისგან, კორპორაციებისა და ნებისმიერი სხვა 

წყაროდან (სახელმწიფო მმართველობის ერთეულებისა და საერთაშორისო ორგანიზაციების 

გარდა) მიღებული საჩუქრები და ნებაყოფლობითი შემოწირულობები, როგორიცაა: დახმარების 

მიზნით სახელმწიფო მმართველობის ერთეულზე საკვების, საბნებისა და სამედიცინო 

პრეპარატების სახით განხორციელებული შემოწირულობები; საავადმყოფოების, სკოლების, 

მუზეუმების, თეატრებისა და კულტურული ცენტრების მშენებლობის ან შესყიდვისათვის 

მიღებული ტრანსფერები; მიწის, შენობების ან არამატერიალური აქტივების საჩუქრად მიღება და 

სხვ.  

საჩუქრების და შემოწირულობების, ნატურალური ფორმით საქონლის ჩათვლით აქტივებად 

აღიარება ხდება მაშინ, როდესაც საქონელი მიღებულია, ან იმ შემთხვევაში, თუ ამ საქონლის 

მიღებაზე  არსებობს  მავალდებულებელი  შეთანხმება.  თუ ნატურალური ფორმით საქონლის 

მიღება ხდება რაიმე თანმხლები პირობების გარეშე, შემოსავალი აღიარდება დაუყოვნებლივ, ხოლო 

თუ სახეზეა რაიმე თანმხლები პირობა, აღიარდება ვალდებულება, რომელიც პირობების 

დაკმაყოფილების შემთხვევაში მცირდება და ხდება შემოსავლის აღიარება. 

საჩუქრების და შემოწირულობების, ნატურალური ფორმით საქონლის ჩათვლით, 

თავდაპირველი აღიარებისას შეფასება ხდება მათი მიღების თარიღისათვის არსებული 

სამართლიანი ღირებულებით. 

 

მაგალითი. კერძო პირმა 1. 06. 2020 წელს განაცხადა, რომ სკოლას, რომელიც მან დაამთავრა, 

საჩუქრად გადასცემდა 5 ცალ კომპიუტერს. ფაქტობრივად მათი გადაცემა შედგა 2021 წლის 14 

იანვარს. 

სკოლა კომპიუტერებს აქტივად აღიარებს მასზე კონტროლის უფლების მოპოვების შემდეგ, 

მიღების თარიღისათვის არსებული რეალური ღირებულებით.  

დავუშვათ, კომპიუტერები დამოუკიდებელი ექსპერტების მიერ შეფასდა 4,000 ლარად. 

ამრიგად, კომპიუტერების მიღება აღიარებული იქნება 2021 წლის 14 იანვარს ბუღალტრული 

გატარებით: 

 

დებეტი 1-22-2220 სხვა დანარჩენი მანქანა-დანადგარები და 

მოწყობილობები 

4,000 

კრედიტი 4-45-2000 შემოსავლები კაპიტალური გარე 

ტრანსფერებით, რომლებიც სხვაგან არ არის 

კლასიფიცირებული  

4,000 

 მაგალითი. ადგილობრივმა ხელისუფლებამ ცენტრალური ხელისუფლებისგან მიიღო 8 

მილიონი დოლარის ღირებულების ტრანსფერი საზოგადოებრივი ტრანსპორტის სისტემების 

გაუმჯობესებისა და მოვლა-შენახვისთვის. ტრანსფერის პირობების თანახმად, აღნიშნული 

თანხები დანიშნულებისამებრ გამოყენებულ უნდა იქნეს მიმდინარე წლის განმავლობაში, ან იგი 

უნდა დაუბრუნდეს ცენტრალურ მთავრობას.  

არაგაცვლითი ოპერაცია ტრანსფერის მიღებისას და მასთან დაკავშირებული ვალდებულების 

შესრულებისას აისახება შემდეგნაირად:  

ტრანსფერის მიღება: 

 

დებეტი 1-13-1230 საბიუჯეტო ორგანიზაციების მოკლევადიანი 

(მიმდინარე) დებიტორულიდავალიანებები 

ხაზინის მიმართ, არასაბიუჯეტო (საკუთარი) 

სახსრებით      

8, 000, 000 

კრედიტი 2-15-1400 ავანსად მიღებული მოკლევადიანი (მიმდინარე) 

სხვა შემოსავლები 

8,000, 000 

 

ვალდებულების შესრულება და მიღებული თანხების შემოსავლად აღიარება: 

დებეტი 2-15-1400 ავანსად მიღებული მოკლევადიანი (მიმდინარე) 

სხვა შემოსავლები 

8, 000, 000 

კრედიტი 4-31-2000 ფულადი ფორმით მიღებული კაპიტალური 

გრანტები 

8, 000, 000 

 

 ამრიგად, ადგილობრივი ხელისუფლება ტრანსფერის თანხას მიღებისას აღიარებს აქტივისა 

და ვალდებულების სახით. მას შემდეგ, როცა მოხდება ხელშეკრულებით გათვალისწინებული 

პირობის შესრულება, იგი აღიარებს შემოსავლებს.  

 

მომსახურება  ნატურალური ფორმით. 

ნატურალური ფორმით გაწეული მომსახურება  სუბიექტს შეუძლია აღიაროს როგორც 

შემოსავალი, მაგრამ არ მოეთხოვება, აღიაროს შემოსავალი და აქტივი მათთან დაკავშირებით 

არსებული მრავალი განუსაზღვრელობის გამო. მაგალითად, როგორიცაა, მომსახურებებზე 

კონტროლის განხორციელების შესაძლებლობა და ამ მომსახურებათა რეალური ღირებულებით 

შეფასება. 

ნატურალური ფორმით გაწეული მომსახურებები ცალკეულ პირთა მიერ საჯარო სექტორის 

ერთეულისათვის არაგაცვლითი ოპერაციით გაწეული მომსახურებებია.  

ამ სახის მომსახურებები შეესაბამება აქტივის განსაზღვრებას, რადგანაც ერთეული ახორციელებს 

კონტროლს იმ რესურსზე, რომლიდანაც სავარაუდოა მომავალი ეკონომიკური სარგებლის ან 

მომსახურების პოტენციალის შემოსვლა ერთეულში. მეორეს მხრივ, ასეთი აქტივების მოხმარება 

ხდება დაუყოვნებლივ და იმავე ღირებულების ოპერაცია ასევე აღიარდება ხარჯად ნატურალური 

ფორმით მომსახურების მოხმარების ასახვის მიზნით.  

მაგალითად,  საჯარო  სკოლამ,  რომელიც  მასწავლებელთა ასისტენტების მხრიდან იღებს 

ნებაყოფლობით უსასყიდლო მომსახურებას, რომლის სამართლიანი ღირებულების საიმედოდ 

შეფასებაც შესაძლებელია, შეიძლება აღიაროს აქტივისა და შემოსავლის ზრდა და აქტივისა და 

ხარჯების შემცირება.  

ნატურალური ფორმით გაწეული მომსახურება თუ გამოყენებული იქნება  აქტივის შექმნის მიზნით, 

ნატურალური ფორმით გაწეულ მომსახურებებთან მიმართებით აღიარებული თანხა შევა შექმნილი 

აქტივის თვითღირებულებაში. 

დებეტი 1-22-0000 ძირითადი აქტივები 

კრედიტი 4-50-0000 შემოსავლები  შიდა ტრანსფერებით 

 

ნატურალური ფორმით გაწეული მომსახურება  სუბიექტს შეუძლია აღიაროს როგორც 

შემოსავალი, მაგრამ არ მოეთხოვება, აღიაროს შემოსავალი და აქტივი მათთან დაკავშირებით 

არსებული მრავალი განუსაზღვრელობის გამო. მაგალითად, როგორიცაა, მომსახურებებზე 

კონტროლის განხორციელების შესაძლებლობა და ამ მომსახურებათა რეალური ღირებულებით 

შეფასება. 

სტანდარტით  თუკი ეს მომსახურებები არსებითი ხასიათისაა   სასურველია, ერთეულებმა მოახდინონ 

ინფორმაციის გამჟღავნება ნატურალური ფორმით მიღებული მომსახურების ძირითადი ჯგუფების 

ბუნებისა და ტიპის შესახებ, მათ შორის იმათ შესახებ, რომელთა აღიარებაც არ მომხდარა. 

 საქართველოს საბიუჯეტო კლასიფიკაციით  არამომგებიანი ორგანიზაცია, რომელიც ჩართულია 

არასაბაზრო წარმოებაში და კონტროლდება სახელმწიფო მმართველობის ორგანოების მიერ, 

განიხილება როგორც სახელმწიფო ერთეული. აქედან გამომდინარე, ისეთი დაწესებულები 

როგორიცაა სკოლები, კოლეჯები, უნივერსიტეტები და სხვ. წარმოადგენს არასაბაზრო 

მწარმოებელს, როცა ის მომსახურებას წევს ეკონომიკურად არამნიშვნელოვან ფასად. ასეთი 

საფასურები არ განიხილება, როგორც ტრანსფერი, არამედ წარმოადგენს შემოსავალს 

მომსახურების საფასურის გადახდით.  

მაგალითი. ტრანსფერი და შემოსავალი მომსახურებიდან 

პროფესიულ კოლეჯი მომსახურებას უწევს 700 მოსწავლეს, ყველა მოსწავლე დაფინანსებულია 

სახელმწიფო ვაუჩერით წლიური საფასური შეადგენს 500 ლარს, ამავდროულად   კოლეჯის 

მატერიალურ ტექნიკური ბაზის გადაიარაღებისთვის 500,000 ლარი, რომელიც მიიღო ხაზინიდან 

განხორციელებული ოპერაციებით. 

 ავსახოთ ბუღალტრულად ეს ოპერაციები: 

ვაუჩერით მიღებული შემოსავალი 

 

დებეტი 1-13- 1230 
საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, არასაბიუჯეტო  სახსრებით 

350,000 

კრედიტი  4-42-3000 არასაბაზრო დაწესებულებების მიერ განხორციელებული 

გაყიდვებიდან            მიღებული შემოსავლები                                                                                         

350,000 

 

  მიღებული ტრანსფერი 

 

დებეტი 1-13-1210 საბიუჯეტო ორგანიზაციების მოკლევადიანი დებიტორული 

დავალიანებები ხაზინის მიმართ, საბიუჯეტო სახსრებით 

 

500,000 

კრედიტი 4-52-2000 საბიუჯეტო ორგანიზაციის მიერ ხაზინიდან მიღებული 

მიმდინარე ტრანსფერები 
500,000 

 

საანგარიშგებო პერიოდის ბოლოს: 

ა.   საბიუჯეტო სახსრებით საქმიანობით მიღებული შემოსავლების გადახურვა საანაგრიშგებო 

პერიოდის ნამეტსა/დეფიციტზე (წმინდა ღირებულება) აისახება: 

დებეტი 4-00-0000 საბიუჯეტო სახსრებით საქმიანობისათვის მიღებული შემოსავლების 

შესაბამისი ანგარიში. 

კრედიტი 3-23-1000 საანაგრიშგებო პერიოდის ნამეტი/დეფიციტი საბიუჯეტო სახსრებით 

საქმიანობისათვის 

 

 

ბ. არასაბიუჯეტო სახსრებით საქმიანობისათვის მიღებული შემოსავლების გადახურვა 

საანაგრიშგებო პერიოდის ნამეტსა/დეფიციტზე (საანგარიშგებო  პერიოდის  მოგება/ზარალი) 

აისახება: 

დებეტი 4-42-0000 საქონლისა და მომსახურების რეალიზაციიდან  მიღებული  

შემოსავლები 

კრედიტი 3-23-2000 საანაგრიშგებო პერიოდის ნამეტი/დეფიციტი  არასაბიუჯეტო  

(საკუთარი)სახსრებით საქმიანობისათვის 

 

 

განმარტებითი შენიშვნები 

 

ერთეულმა უშუალოდ ზოგადი დანიშნულების ფინანსურ ანგარიშგებაში, ან მასთან 

დაკავშირებით გაკეთებულ შენიშვნებში უნდა მოახდინოს შემდეგი სახის ინფორმაციის 

გამჟღავნება: 

(ა) არაგაცვლითი ოპერაციებიდან მიღებული შემოსავლის თანხა, რომლის აღიარებაც მოხდა 

მოცემული პერიოდის განმავლობაში მთავარი ჯგუფების მიხედვით ქვემოთ მოცემული  

ინფორმაციის გამოყოფით: 

(i) გადასახადები, გადასახადების მთავარი ჯგუფების გამოყოფით; 

(ii) ტრანსფერები, ტრანსფერებიდან მიღებული შემოსავლის მთავარი ჯგუფების  

გამოყოფით; 

(ბ) არაგაცვლითი ოპერაციებიდან წარმოქმნილ შემოსავალთან დაკავშირებით  აღიარებული  

მოთხოვნების თანხა; 

(გ) გარკვეულ პირობებს დაქვემდებარებული ტრანსფერით მიღებულ/გადაცემულ  

აქტივებთან დაკავშირებით აღიარებული  ვალდებულებების თანხა; 

(გ.ა)ტრანსფერით მიღებული/გადაცემული აქტივების პირობებს დაქვემდებარებული 

შეღავათიან სესხებთან დაკავშირებით აღიარებული  ვალდებულებების თანხა; 

(დ)აღიარებული აქტივების თანხა, რომლებიც ექვემდებარება შეზღუდვებს და ამ 

შეზღუდვების  შინაარსი; 

(ე)არაგაცვლით ოპერაციებთან დაკავშირებით წარმოქმნილი ნებისმიერი წინასწარი 

შემოსულობების არსებობა  და  თანხების ოდენობა; 

(ვ)ნაპატიები ვალდებულებების თანხა; 

 

ერთეული ვალდებულია ზოგადი დანიშნულების ფინანსური ანგარიშგების განმარტებით  

შენიშვნებში ასახოს: 

(ა) არაგაცვლითი ოპერაციებიდან წარმოქმნილი შემოსავლის აღიარებისთვის  მიღებული  

სააღრიცხვო პოლიტიკა; 

(ბ) არაგაცვლითი ოპერაციებიდან წარმოქმნილი შემოსავლის ძირითადი ჯგუფებისათვის, 

შემომავალი რესურსების სამართლიანი  ღირებულებით  შეფასების საფუძველი; 

(გ) საგადასახადო შემოსავლის ძირითადი  ჯგუფებისათვის, რომელთა საიმედოდ შეფასებაც 

ერთეულს არ შეუძლია იმ პერიოდში, რომელშიც დადგა გადასახადით დასაბეგრი მოვლენა, 

ინფორმაცია გადასახადის ბუნების შესახებ;  და 

(დ) მემკვიდრეობის,  საჩუქრებისა  და  შემოწირულობების ძირითადი ჯგუფების ბუნება და 

ტიპი, ნატურალური ფორმით მიღებული საქონლის ძირითადი ჯგუფების ცალკე გამოყოფით. 

 სასურველია, ერთეულებმა მოახდინონ ინფორმაციის გამჟღავნება ნატურალური ფორმით 

მიღებული მომსახურების ძირითადი ჯგუფების ბუნებისა და ტიპის შესახებ, მათ შორის იმათ 

შესახებ, რომელთა აღიარებაც არ მომხდარა. თუ რამდენად არის ერთეული დამოკიდებული 

ნატურალური ფორმით მიღებული მომსახურების ამა თუ იმ ჯგუფზე, განსაზღვრავს 

ინფორმაცია, რომლის გამჟღავნებაც უნდა მოხდეს ამ კონკრეტულ ჯგუფთან დაკავშირებით. 

იმ შემთხვევაში, თუ ნატურალური ფორმით გაწეული მომსახურება შეესაბამება აქტივის 

განსაზღვრებას და აკმაყოფილებს აქტივად აღიარების კრიტერიუმებს, ერთეულებმა შეიძლება 

ისურვონ ნატურალური ფორმით გაწეული ამ მომსახურებების აღიარება და მათი სამართლიანი 

ღირებულებით შეფასება. ამ შემთხვევაში  სასურველია ერთეულმა განმარტებით შენიშვნებში 

ასახოს ინფორმაცია ნატურალური ფორმით მიღებული ყველა მომსახურების ბუნებისა და ტიპის 

შესახებ მიუხედავად იმისა, ისინი აღიარებულია თუ არა. ასეთი განმარტებითი შენიშვნები 

მომხმარებლებს შეიძლება დაეხმაროს ცოდნაზე დამყარებულ განსჯაში (ა) საანგარიშგებო 

პერიოდში ერთეულის მიერ დასახული ამოცანების მიღწევაში ამ მომსახურებების მიღებით 

გაწეული დახმარებისა და (ბ) ერთეულის მიერ დასახული ამოცანების მომავალში მიღწევაში 

ერთეულის ამ მომსახურებების მიღებით გაწეულ დახმარებაზე დამოკიდებულების შესახებ. 

 თემა 6. ხარჯების აღრიცხვა 

1. ხარჯების არსი,   კლასიფიკაცია და აღიარება 

 
სახელმწიფო მმართველობის ერთეულებს ორი ძირითადი ეკონომიკური ფუნქცია აკისრია: 

● საზოგადოების უზრუნველყოფა საქონლითა და მომსახურებით არასაბაზრო საწყისებზე, და  

 ● ტრანსფერული გადახდების გზით შემოსავლებისა და ქონების გადანაწილება. 

აღნიშნული ფუნქციები ძირითადად ბიუჯეტის ხარჯვითი ოპერაციებით ხორციელდება.  

სსბასს-ის მიხედვით „ხარჯები არის ეკონომიკური სარგებლის ან მომსახურების პოტენციალის 

შემცირება საანგარიშგებო პერიოდის განმავლობაში, აქტივების გასვლის ან მოხმარების, ან 

ვალდებულებების  აღების სახით, რაც იწვევს წმინდა აქტივების/კაპიტალის შემცირებას,  რომელიც  

დაკავშირებული  არაა მესაკუთრეებზე განაწილებასთან “. 

ერთეულმა ფინანსური შედეგების ანგარიშგებაში აღიარებული ხარჯების კლასიფიკაცია უნდა მოახდინოს 

მათი ეკონომიკური შინაარსის, ან ერთეულში მათი ფუნქციების მიხედვით. არჩევანი უნდა გაკეთდეს იმ 

მეთოდზე, რომელიც სამართლიან და უფრო შესაბამის ინფორმაციას იძლევა.  

  ხარჯების ეკონომიკური კლასიფიკაცია წარმოადგენს ხარჯების დაჯგუფებას ეკონომიკური შინაარსის 

მიხედვით, რომელიც კლასიფიცირებულია შემდეგ მუხლებად: 

ხარჯები: 

● შრომის ანაზღაურება; 

● საქონელი და მომსახურება; 

● ძირითადი კაპიტალის მოხმარება; 

● პროცენტი; 

● სუბსიდიები; 

● გრანტები; 

● სოციალური უზრუნველყოფა; 

● სხვა ხარჯები. 

ხარჯების ფუნქციონალური კლასიფიკაცია ასახავს საბიუჯეტო სახსრების მიმართულებას სახელმწიფოს 

ძირითადი ფუნქციების შესასრულებლად და ადგილობრივი მნიშვნელობის საკითხების გადასაწყვეტად, 

სადაც ნათლად არის გამოკვეთილი სახელმწიფოს ეკონომიკური, სოციალური, თავდაცვითი და სხვა 

ფუნქციების შესრულებასთან დაკავშირებული ხარჯები. 

ფუნქციონალური კლასიფიკაციის ძირითად დანაყოფებში ხარჯები გაერთიანებულია დარგობრივი ნიშნის 

მიხედვით და წარმოდგენილია შემდეგი სახით:  

მთლიანი ხარჯები: 

● საერთო დანიშნულების სახელმწიფო მომსახურება; 

● თავდაცვა; 

● საზოგადოებრივი წესრიგი და უსაფრთხოება; 

● ეკონომიკური საქმიანობა; 

● გარემოს დაცვა; 

● საბინაო-კომუნალური მეურნეობა; 

● ჯანმრთელობის დაცვა; 

● დასვენება, კულტურა და რელიგია; 

● განათლება; 

● სოციალური დაცვა. 

ხარჯი ეს  არის განსაზღვრული ოპერაციისთვის გამოყენებული რესურსების ღირებულება, 

რომელიც იწვევს კაპიტალის შემცირებას.  

საოპერაციოა ხარჯი, რომელიც წარმოიქმნება საოპერციო საქმიანობისას და იწვევს კაპიტალის 

შემცირებას. 

აქტივების ან ვალდებულებების მოცულობის ან ღირებულების შემცირება, რომლებიც ოპერაციის 

შედეგს არ წარმოადგენს, მიეკუთვნება არასაოპერაციო ხარჯებს. 

ხარჯვითი ოპერაციები აღირიცხება დარიცხვის მეთოდით. ხარჯების აღიარება ხდება მაშინ, 

როდესაც განხორციელებული საქმიანობის თუ სხვა სახის ღონისძიებათა შედეგად ორგანიზაციებს 

ექმნებათ უპირობო ვალდებულება, აწარმოონ გადახდები ან სხვა სახით გასცენ თავიანთი რესურსები.  

ხარჯების აღრიცხვა მხარჯავ დაწესებულებებში წარმოებს ხარჯების ეკონომიკური 

კლასიფიკაციის მიხედვით, რომლის სტრუქტურა ასეთია:  

● შრომის ანაზღაურება; 

● საქონლი და მომსახურება; 

● ძირითადი კაპიტალის მოხმარება; 

● პროცენტი; 

● სუბსიდიები; 

● გრანტები; 

● სოციალური უზრუნველყოფა; 

● სხვა ხარჯები. 

საბიუჯეტო დაფინანსებაზე მყოფი ორგანიზაციების ბუღალტრული აღრიცხვის ანგარიშთა გეგმაში 

ხარჯების აღრიცხვისათვის განკუთვნილი ანგარიშების სტრუქტურა ზემოაღნიშნულ კლასიფიკაციას 

ეფუძნება.  

შრომის ანაზღაურების ხარჯები  მოიცავს  ხელფასების ხარჯებს  და დამსაქმებლის სოციალური 

შენატანებით ხარჯებს. ამ  მუხლით აღირიცხება საანგარიშგებო პერიოდში მომუშავეთა მიერ 

შესრულებული სამუშაოსათვის, ფულადი ან სასაქონლო ფორმით, გადასახდელი ანაზღაურება, გარდა 

ხელფასისა  რომელიც უკავშირდება საკუთარი სახსრებით კაპიტალის შექმნას. 

ხელფასის ხარჯი  მოიცავს მომუშავეთა ყველა სახის ანაზღაურებას, გარდა სოციალური შენატანებისა.  

სოციალური შენატანები აღნიშნული კატეგორია მოიცავს სახელმწიფო სადაზღვევო სქემის 

არსებობისას განხორციელებულ სოციალურ შენატანებთან დაკავშირებულ ხარჯებს.  

სოციალური შენატანი არის დამქირავებლის მიერ დაქირავებულთათვის სოციალური დახმარებების 

(პენსიები და სხვა სახის საპენსიო დახმარებები) უფლების მოპოვების მიზნით სოციალური დაზღვევის 

სქემებში განხორციელებული გადახდები.  

სოციალურ შენატანებში იგულისხმება გადასახადი, რომელიც სოციალური ფონდების 

ფორმირებისათვის სავალდებულო ტრანსფერს წარმოადგენს და, რომელსაც იხდის დამქირავებელი 

დაქირავებულის მიერ გაწეული მომსახურების ანაზღაურების მიხედვით. იგი განიხილება როგორც 

ხელფსის ხარჯი. 

კონტრაქტორებისათვის, თვითდასაქმებული პირებისათვის თუ სხვა სახის მომუშავეთათვის, 

რომლებიც არ წარმოადგენენ საშტატო განრიგით გათვალისწინებულ მომუშავეებს, გადასახდელი 

ხელფასი აგრეთვე გამოირიცხება ხარჯების ამ (შრომის ანაზღაურების) მუხლიდან და ხარჯად აისახება 

მუხლით `საქონელი და მომსახურება~.  

მაგალითი. მთლიანი დარიცხული ხელფასი შეადგენს 93, 000 ლარს, მათ შორის: 

ა. შტატით მომუშავეთათვის დარიცხულია - 55, 000 ლარი; 

ბ. კონტრაქტორებისთვის - 20, 000 ლარი; 

გ. მუშებისათვის, რომლებიც კონტრაქტით შენობის გამაგრებით სამუშაოებს აწარმოებდნენ 18, 000 

ლარი.  

ხელფასის დარიცხვის ოპერაცაზე შედგება შემდეგი ბუღალტრული გატარებები: 

ა. შტატით მომუშავეთათვის: 

დებეტი 5-11-0000 ხელფასების ხარჯები ფულადი ფორმით 55,000 

კრედიტი 2-13-3100 შტატით მომუშავეთა ხელფასებით წარმოქმნილი 

მოკლევადიანი დავალიანებები 

55,000 

 

ბ. კონტრაქტორებისთვის: 

დებეტი 5-20-1000 შრომითი ხელშეკრულებით დასაქმებულ პირთა 

ანაზღაურებები 
20, 000 

კრედიტი 2-13-3200 შტატგარეშე მომუშავეთა ხელფასებით წარმოქმნილი 

მოკლევადიანი კრედიტორული დავალიანებები  
20, 000 

 

გ. მუშებისათვის, რომლებიც კონტრაქტით შენობის გამაგრებით სამუშაოებს აწარმოებდნენ: 

 

დებეტი 1-22-1000 შენობა-ნაგებობები, საკუთარი მიზნებისთვის   18, 000 

კრედიტი 2-13-3200 შტატგარეშე მომუშავეთა ხელფასებით წარმოქმნილი 

მოკლევადიანი კრედიტორული დავალიანებები 

18, 000 

 
დასაქმებული შესრულებული სამუშაოსათვის დამსაქმებლისაგან ანაზღაურებას იღებს ფულადი 

ფორმით, მაგრამ შრომითი ხელშეკრულების ან სხვა ფორმით შეთანხმების საფუძველზე, შეიძლება 

ანაზღაურება განხორციელდეს სასაქონლო ფორმით.  

ხელფასები ფულადი ფორმით. ხარჯების ამ კატეგორიში განიხილება მომუშავეთათვის, 

შესრულებული სამუშაოს სანაცვლოდ, ფულადი ფორმით გადასახდელი თანხები. მას მიეკუთვნება: 

თანამდებობრივი სარგოს, წოდებრივი სარგოს, პრემიის, დანამატის, ჰონორარის, კომპენსაციისა და 

კუთვნილი შვებულების ფულადი საზღაური. 

თანამდებობრივი სარგო - ნომინალური თვიური ხელფასია, რომელიც დადგენილია მუშაკისათვის 

მისი დაკავებული თანამდებობის შესაბამისად, აგრეთვე კუთვნილი შვებულების საზღაური. სარგო 

წესდება საშტატო განრიგით დამტკიცებული თანამდებობრივი სარგოს შესაბამისად. 

წოდებრივი სარგო ეძლევათ მინიჭებული წოდებისათვის. 

პრემია მოიცავს ყველა სახის ფულად წახალისებას, გარდა `სხვა ხარჯებში~ ასახული სახელმწიფო 

ჯილდოებზე დაწესებული ერთდროული ფულადი პრემიებისა. 

დანამატი გაიცემა არასამუშაო საათებში, ღამის ცვლაში, სადღესასწაულო და დასვენების დღეებში 

მუშაობისათვის განკუთვნილი დამატებითი საზღაურისა და კანონმდებლობით გათვალისწინებული 

ნებისმიერი სხვა დანამატის სახით. 

ჰონორარი არის ფულადი ანაზღაურება, რომელსაც უხდიან ლიტერატურული და მუსიკალური 

ნაწარმოებების, მეცნიერული ნაშრომებისა და გამოგონებების ავტორებს ნაწარმოებების პუბლიკაციისა და 

გამოყენებისათვის და სხვ. 

კომპენსაცია მოიცავს დაქირავებულისათვის ნორმატიული აქტით განსაზღვრულ ყველა სახის 

ფულად კომპენსაციას, გარდა „სოციალური უზრუნველყოფის„ მუხლით გათვალისწინებული 

კომპენსაციისა. 

ხელფასის ხარჯების აღირიცხება ანგარიშებზე: 

 5-11-0000– „ხელფასების ხარჯები ფულადი ფორმით“ - აღირიცხება შტატით მომუშავის მიერ 

შესრულებული სამუშაოს საზღაური, ფულადი ფორმით, აგრეთვე კუთვნილი შვებულების საზღაური; 

5-12-0000 – „ხელფასების ხარჯები სასაქონლო ფორმით“ , აღირიცხება შტატით მომუშავის მიერ 

შესრულებული სამუშაოს საზღაური სასაქონლო ფორმით, აგრეთვე კუთვნილი შვებულების საზღაური; 

5-13-0000 – „დამსაქმებლის სოციალური შენატანებით ხარჯები“   აღირიცხება სახელმწიფო სადაზღვევო 

სქემაში დამსაქმებლის მიერ განხორციელებულ სოციალურ შენატანებთან დაკავშირებული ხარჯები. 

მაგალითი. საბიუჯეტო ორგანიზაციის შტატიან თანამშრომელთა ხელფასი 2021 წლის იანვრისათვის 

განისაზღვრა  

76 000 ლარით, მათ შორის: 

ხელფასები თანამდებობრივი სარგოებით -             55 000 ლარი; 

წოდებრივი სარგო -      10 000 ლარი; 

პრემია (ხელფასის 20%) -      11 000 ლარი. 

ხელფასის დარიცხვის ოპერაციები აისახება ბუღალტრული გატარებით:  

 

დებეტი 5-11-0000 ხელფასების ხარჯები ფულადი ფორმით 76, 000 

კრედიტი 2-13-3100 შტატით მომუშავეთა ხელფასებით წარმოქმნილი 

მოკლევადიანი  კრედიტორული დავალიანებები 

76, 000 

 

თუ ყველა თანამშრომელი საპენსიო სქემი მონაწილეა დამსაქმებლის  საპენსიო შენატანი 

დასაქმებულის სასარგებლოდ განისაზღვრება 1,520  (76,000-ის 2% ) ლარით.   

 

დებეტი 5-13-0000 დამსაქმებლის სოციალური შენატანებით ხარჯები 1,520   

კრედიტი 2-13-3940 დამსაქმებლის მიერ საპენსიო სქემაში შენატანით წარმოქმნილი 

მოკლევადიანი (მიმდინარე) კრედიტორული დავალიანებები 

1,520   

 

 

მომუშავეთა გაწეული მომსახურების სანაცვლოდ, სასაქონლო ფორმით განხორციელებული 

გადახდები აღირიცხება ანგარიშზე 7112 _ ხელფასები სასაქონლო ფორმით. 

მაგალითი. ორგანიზაციის ხელმძღვანელობამ თანამშრომლებს ხელფასის ნაცვლად შესთავაზა 

კომპიუტერები, რომლებიც შეძენილი ჰქონდა სარეალიზაციოდ. 10 თანამშრომელი დათანხმდა 

ხელფასების ამ ფორმით ანაზღაურებას. ერთი ცალი კომპიუტერის თვითღირებულება 700 ლარია, საბაზრო 

ფასი _ 900 ლარი. ხელმძღვანელის გადაწყვეტილებით, კომპიუტერები გაცემისას შეფასდება საბაზრო 

ღირებულებით. ე.ი. დაიფარება 9 000 ლარის სახელფასო ვალდებულება, რომელსაც საშემოსავლო 

გადასახადის 20%-იანი განაკვეთის პირობებში შეესაბამება 11 250 ლარი დარიცხული ხელფასი (9 000/0.80 

= 11 250). ხელფასების გაცემა სასაქონლო ფორმით საშემოსავლო გადასახდით დაბეგვრას ექვემდებარება.  

 

ა. ხელფასის დარიცხვა აისახება ბუღალტრული მუხლით: 

 

დებეტი 5-12-0000 ხელფასების ხარჯები სასაქონლო ფორმით 11, 250 

კრედიტი 2-13-3100 შტატით მომუშავეთა ხელფასებით წარმოქმნილი მოკლევადიანი  

კრედიტორული დავალიანებები 

11, 250 

  

ბ. საშემოსავლო გადასახადის დაკავება:  

 

დებეტი

  

2-13-3100 შტატით მომუშავეთა ხელფასებით წარმოქმნილი მოკლევადიანი  

კრედიტორული დავალიანებები 

2, 250 

კრედიტი 2-13-2100 საშემოსავლო გადასახადით წარმოქმნილი მოკლევადიანი 

(მიმდინარე)კრედიტორული დავალიანებები 

2, 250 

გ. ხელფასების გადახდა: 

 

დებეტი 2-13-3100 შტატით მომუშავეთა ხელფასებით წარმოქმნილი მოკლევადიანი  

კრედიტორული დავალიანებები 

9, 000 

კრედიტი 1-14-4000 გასაყიდად ფლობილი საქონელი 9, 000 

 

დ. თვითღირებულებასა და საბაზრო ფასს შორის სხვაობა აღიარებული იქნება შემოსავლად. 

700 × 10 = 7000, მაგრამ დაიფარა 9000 ამიტომ ვაღიარებთ შემოსავალში 

დებეტი 1-14-4000  გასაყიდად ფლობილი საქონელი 2, 000 

კრედიტი 4-42-3000 არასაბაზრო დაწესებულებების მიერ განხორციელებული 

გაყიდვებიდან მიღებული შემოსავლები 

2, 000 

 

   რთული ბუღალტრული გატარებით: 

დებეტი 2-13-3100 შტატით მომუშავეთა ხელფასებით წარმოქმნილი მოკლევადიანი  

კრედიტორული დავალიანებები 

9,000 

კრედიტი 1-14-4000 გასაყიდად ფლობილი საქონელი 7, 000 

კრედიტი 4-42-3000 არასაბაზრო დაწესებულებების მიერ განხორციელებული 

გაყიდვებიდან მიღებული შემოსავლები 

2, 000 

       

 

ხელფასები მოიცავს მომუშავეთა ყველა სახის ანაზღაურებას, გარდა სოციალური შენატანებისა.  

სოციალური შენატანები აღნიშნული კატეგორია მოიცავს სახელმწიფო სადაზღვევო სქემის არსებობისას 

განხორციელებულ სოციალურ შენატანებთან დაკავშირებულ ხარჯებს.  

სოციალური შენატანი არის დამქირავებლის მიერ დაქირავებულთათვის სოციალური დახმარებების 

(პენსიები და სხვა სახის საპენსიო დახმარებები) უფლების მოპოვების მიზნით სოციალური დაზღვევის 

სქემებში განხორციელებული გადახდები.  

სოციალურ შენატანებში იგულისხმება გადასახადი, რომელიც სოციალური ფონდების 

ფორმირებისათვის სავალდებულო ტრანსფერს წარმოადგენს და, რომელსაც იხდის დამქირავებელი 

დაქირავებულის მიერ გაწეული მომსახურების ანაზღაურების მიხედვით. იგი განიხილება როგორც 

ხელფსის ხარჯი. 

საქონლი და მომსახურება. ხარჯების ეკონომიკური კლასიფიკაციის მეთოდური განმარტებებით 

ხარჯების ამ კატეგორიაში განიხილება:  

_ შტატგარეშე მომუშავეთა ანაზღაურება; 

_ მივლინება; 

_ ოფისის ხარჯები;  

_ წარმომადგენლობითი ხარჯები; 

_ კვების ხარჯები; 

_ სამედიცინო ხარჯები; 

_ რბილი ინვენტარის, უნიფორმის შეძენისა და პირად ჰიგიენასთან დაკავშირებული ხარჯები; 

_ ტრანსპორტის, ტექნიკისა და იარაღის ექსპლუატაციისა და მოვლა-შენახვის ხარჯები;  

_ სამხედრო ტექნიკისა და ტყვია-წამლის შეძენის ხარჯები;  

_ სხვა დანარჩენი საქონელი და მომსახურება. 

შტატგარეშე მომუშავეთა ანაზღაურება მოიცავს ხელშეკრულებით დაქირვებულ შტატგარეშე 

მომუშავეთათვის ფულადი ან სასაქონლო ფორმით გაცემულ ყველა სახის ანაზღაურებას. შტატგარეშე 

მოსამსახურე არის პირი, რომელიც დანიშვნით ან შრომითი ხელშეკრულებით გარკვეული ვადით მიიღება 

სამსახურში არამუდმივ ამოცანათა შესასრულებლად. 

მივლინებებს მიეკუთვნება მივლინებებთან დაკავშირებული ხარჯები, რომელიც მოიცავს 

საცხოვრებელი ადგილის, კვების, ტრანსპორტის, კავშირგაბმულობის ხარჯებს; აგრეთვე ქვეყნის გარეთ 

მივლინებისათვის მივლინებული მუშაკის სავალდებულო დაზღვევის, პასპორტის ღირებულებისა და სხვა 

დოკუმენტების (მათ შორის, ვიზის) გაფორმებასთან დაკავშირებულ ხარჯებს. 

ოფისის ხარჯები აერთიანებს ოფისის შენახვასთან დაკავშირებულ ყველა ხარჯს:  

საკანცელარიო საქონლის, ოფისისათვის სანიტარიული საგნებისა და სხვა საჭირო მასალების 

შეძენის, აგრეთვე, რეცხვისა და ქიმწმენდის ხარჯებს; 

მცირეფასიან და ხანგრძლივი მოხმარების საოფისე ტექნიკის, ინვენტარისა (სამზარეულო 

ინვენტარის ჩათვლით) და მოწყობილობების შეძენისა და მათი დამონტაჟების ხარჯებს. მათ მიეკუთვნება: 

საოფისე და რბილი ავეჯი, ტანსაცმლის საკიდი, მაგიდის სანათი და სხვ. 

ასევე ძირითადი აქტივების, ფასეულობებისა და არაწარმოებული აქტივების მოვლა-შენახვის 

(ექსპლუატაციის) და დაზიანების შემთხვევაში შეკეთების მიზნით გაწეულ ხარჯებს, რომელიც არ ზრდის 

მათ ღირებულებას. 

კავშირგაბმულობის, ელექტროენერგიის, წყლის, გათბობის, ბუნებრივი და თხევადი აირის ხარჯებს; 

აგრეთვე, მათი გაყვანილობებისა და დანადგარების შენახვისა და მიმდინარე შეკეთების ხარჯებს;  

შენობა-ნაგებობებისა და მათი მიმდებარე ტერიტორიების მოვლა-დასუფთავების ხარჯებს, თუ 

აღნიშული დაკავშირებული არ არის შენობა-ნაგებობების მშენებლობასთან; 

სამსახურებრივ მოვალეობასთან დაკავშირებული ბინით სარგებლობის კომუნალურ ხარჯებს. 

წარმომადგენლობით  ხარჯებში აღირიცხება როგორც საქართველოს მოქალაქეებზე, ისე უცხოელ 

სტუმრებზე გაწეული ხარჯები, რომლებიც გათვალისწინებულია მიღებების, წვეულებებისა და სხვა 

ღონისძიებების (პრეზენტაციები, ოფიციალური სადილები და ა.შ.) პროტოკოლით.  

კვების ხარჯებს მიეკუთვნება ბაგა-ბაღებში, საბავშო სახლებში, საგანმანათლებლო, 

სასჯელაღსრულებისა და სხვა დაწესებულებებში, სპორტული შეკრებებისა და შეჯიბრებების 

მონაწილეთა, სამსახურებრივი ძაღლების, ცხენებისა და საცდელი ცხოველების და სხვა კვებასთან 

დაკავშირებულ ხარჯები. 

სამედიცინო ხარჯებს მიეკუთვნება საერთო ხასიათის სამედიცინო მომსახურებასთან 

დაკავშირებული ხარჯები, როგორიცაა მედიკამენტებისა და სხვა სამკურნალო საშუალებების, აგრეთვე 

სამედიცნო ინსტრუმენტების შეძენის ხარჯები. 

რბილი ინვენტარისა და უნიფორმის შეძენის და პირად ჰიგიენასთან დაკავშირებულ ხარჯებში 

აღირიცხება ტანსაცმლის, ფეხსაცმლის, თეთრეულის შეძენისა და შენახვის ხარჯები, პირად ჰიგიენასთან 

დაკავშირებული ხარჯები; სამხედრო და სხვა მოსამსახურეთა უნიფიცირებული ფორმის, სპორტული 

უნიფორმის და შესაბამისი სპეციალური აღჭურვილობების შეძენის, შენახვისა და სხვა ხარჯები. 

ტრანსპორტის, ტექნიკისა და იარაღის ექსპლუატაციისა და მოვლა-შენახვის ხარჯები მოიცავს მათ 

ექსპლუატაციასა და მოვლა-შენახვასთან დაკავშირებულ ხარჯებს, როგორიცაა, საწვავ-საპოხი მასალების, 

მიმდინარე რემონტის, სათადარიგო ნაწილების მცირეფასიანი ინსტრუმენტებისა და ხელსაწყოების 

შეძენის ხარჯები, აგრეთვე ტრანსპორტის დაქირავების (გადაზიდვისა და გადაყვანის) ხარჯებს.  

სამხედრო ტექნიკისა და ტყვია-წამლის შეძენის ხარჯები აღირიცხება სამხედრო უწყებების მიერ. მათ 

მიეკუთვნება იარაღის (მაგალითად, რაკეტები, ჭურვები და სხვა) და მათი ამოქმედებისათვის საჭირო 

ტექნიკური აღჭურვილობის (მაგ., რაკეტის გასაშვები საშუალება, საბრძოლო გემები, წყალქვეშა ნავები, 

ტანკები, თვითმფრინავები და სხვა), მცირეფასიანი აქსესუარების, შეიარაღებული სატრანსპორტო 

საშუალებებისა და ტყვია-წამლის შეძენის ხარჯები. 

ამასთან, პოლიციისა და შინაგანი უსაფრთხოების სამსახურების მიერ მსგავსი სახის აღჭურვილობების 

(გარდა, ტყვია-წამლისა და მცირეფასიანი აქსესუარებისა) შესაძენად გაწეული ხარჯები აღირიცხება, 

როგორც ძირითადი აქტივების შეძენა. სამხედრო ტექნიკისა და ტყვია-წამლის შეძენის ხარჯები აგრეთვე 

მოიცავს ზემოაღნიშნული ტექნიკური საშუალებების კაპიტალური შეკეთების ხარჯებს. 

სხვა დანარჩენი საქონელი და მომსახურება _ აღნიშნულ კატეგორიაში აღირიცხება ყველა ის ხარჯი, 

რომელიც არ არის კლასიფიცირებული საქონლისა და მომსახურების სხვა მუხლებში. ესენია: ბანკის 

მომსახურების, დიპლომატიური დაწესებულებებისა და ატაშეს შენახვის, ექსპერტიზისა და შემოწმების, 

კადრების მომზადება-გადამზადებასთან დაკავშირებული ხარჯები. აგრეთვე რეკლამის, სესიების, 

კონფერენციების, ყრილობების, სემინარებისა და სხვა სამუშაო შეხვედრების ორგანიზების, 

საკონსულტაციო, სანოტარო, თარჯიმნისა და თარგმნის მომსახურების, აუდიტორიული და საარქივო 

მომსახურების, შენობა-ნაგებობების დაცვის, წარმოებული აქტივების (ძირითადი აქტივების და 

ფასეულობების) იჯარასა და ქირასთან დაკავშირებულ, სასწავლო-სამეცნიერო მიზნით ცხოველების 

შეძენისა და შენახვის (გარდა, მათი კვებისა), სასწავლო და საწარმოო პრაქტიკასთან დაკავშირებულ, 

სასწავლო მიზნით საჭირო ნივთების და მასალების, სასწავლო-მეთოდური ლიტერატურისა და სასწავლო 

პროგრამების საგამოცდო და სასტამბო, ბლანკების, მოწმობების, დიპლომების, სასკოლო ჟურნალების, 

სტუდენტთა ბილეთების, ჩათვლის წიგნაკების და სხვა სასწავლო დოკუმენტების შეძენის, ექსპედიციებისა 

და სხვა ხარჯები. 

მუხლით „საქონლი და მომსახურება“ გაწეული ხარჯი აღირიცხება იმავე დასახელების სინთეზურ 

ანგარიშზე, რომელსაც გახსნილი აქვს ანალიზური ანგარიშები.  

 

მაგალითი. სსიპ-ის მიერ შეძენილია 3 550 ლარის საკანცელარიო საქონელი, საიდანც 2, 000 ლარის 

საქონელი გადაეცა ბუღალტერიასა და კანცელარიას. საკანცელარიო საქონელი განყოფილებებში 

გადაცემისთანავე აისახება ხარჯებში. ხარჯები გაწეულია საბიუჯეტო დაფინანსებით. 

ა. საკანცელარიო საქონლის შეძენაზე შედგება ბუღალტრული გატარება: 

დებეტი 1-14-1420 სხვა დანარჩენი მასალები და მარაგები 3, 550 

კრედიტი 2-13-4100 საქონლისა და მომსახურების მოწოდების შედეგად 

წარმოქმნილი მოკლევადიანი) კრედიტორული დავალიანებები 

საბიუჯეტო წლის ფარგლებში 

3, 550 

 

ბ. ექსპლუატაციაში გადაცემა აისახება:  

დებეტი 5-20-3000 ოფისის ხარჯები 2, 000 

კრედიტი 1-14-1420 სხვა დანარჩენი მასალები და მარაგები 2, 000 

 

გ. საანგარიშგებო პერიოდის ბოლოს ხარჯების ამსახველი ანგარიში დაიხურება გატარებით: 

დებეტი 3-23-1000 საანაგრიშგებო პერიოდის ნამეტი/დეფიციტი საბიუჯეტო 

სახსრებით საქმიანობისათვის 

2, 000 

კრედიტი   5-20-3000 ოფისის ხარჯები 2, 000 

 

მაგალითი. თბილისის სახელმწიფო უნივერსიტეტში შეძენილია გამწოვი კარადა, რომლის 

ღირებულებაა 1,700 ლარი; აგრეთვე  

ქიმიური რეაქტივები _ 350 ლარის,  

სინჯარები და შტატივები _ 160 ლარის.  

შეძენილი აქტივები გადაეცა ქიმიის ლაბორატორიას. აქტივების შეძენისა და ექსპლუატაციაში 

გადაცემის ოპერაციები შემდეგნაირად აისახება: 

ა. აქტივების შეძენა: 

● გამწოვი კარადის: 

დებეტი 1-22-2220 სხვა დანარჩენი მანქანა-დანადგარები და მოწყობილობები  

(საწყობში) 

1, 700 

კრედიტი   2-13-6100 გრძელვადიანი არაფინანსური აქტივების მოწოდებით 

წარმოქმნილი მოკლევადიანი კრედიტორული დავალიანებები 

საბიუჯეტო წლის ფარგლებში 

1, 700 

 

● ქიმიური რეაქტივების, სინჯარებისა და შტატივების 

 

დებეტი 1-14-1420  სხვა დანარჩენი მასალები და მარაგები 510 

კრედიტი 2-13-4100 საქონლისა და მომსახურების მოწოდების შედეგად 

წარმოქმნილი მოკლევადიანი  კრედიტორული დავალიანებები 

საბიუჯეტო წლის ფარგლებში 

510 

 

ბ. ექსპლუატაციაში გადაცემა: 

● გამწოვი კარადის: 

 

დებეტი

  

1-22-2220 სხვა დანარჩენი მანქანა-დანადგარები და მოწყობილობები 

(ექსპლუატაციაში) 

1, 700 

კრედიტი 1-22-2220 სხვა დანარჩენი მანქანა-დანადგარები და მოწყობილობები 

(საწყობში) 

1, 700 

 

● ქიმიური რეაქტივების, სინჯარებისა და შტატივების: 

 

დებეტი 5-20-9000 სხვა დანარჩენი საქონლისა და მომსახურების ხარჯები 510 

კრედიტი 1-14-1420 სხვა დანარჩენი მასალები და მარაგები 510 

 

საწყობიდან აქტივების ექსპლუატაციაში გადაცემაზე შედგება არაფინანსური აქტივების შიდა 

გადაადგილების ზედდებული. რეკომენდებულია საწყობში შენახული და ექსპლუატაციაში გადაცემული 

აქტივები აღირიცხოს ცალ-ცალკე ანალიზურ ანგარიშზე. 

ძირითადი აქტივების მოვლა-შენახვისა და მიმდინარე შეკეთებისათვის მოხმარებული საქონელი და 

მომსახურება აღირიცხება ოფისის ხარჯებში. 

მაგალითი. სსიპ-ის შენობის ორ ოთახს გრანტით მიღებული დაფინანსებით ჩაუტარდა მიმდინარე 

რემონტი, რაზეც გაიხარჯა 6,700 ლარის მასალა, სამუშაო შეასრულეს დაქირავებულმა მუშებმა, 

რომელებთანაც გაფორმდა კონტრაქტი, შესრულებული სამუშაოსათვის ანაზღაურება განისაზღვრა 3,000 

ლარით. რემონტთან დაკავშირებული ხარჯები აისახება შემდეგი ბუღალტრული გატარებებით: 

ა. მარაგების ხარჯი: 

 

დებეტი 5-20-3000 ოფისის ხარჯები 6,700 

კრედიტი 1-14-1420 სხვა დანარჩენი მასალები და მარაგები 6,700 

 

ბ. ხელფასის დარიცხვა: 

 

დებეტი 5-20-1000  შრომითი ხელშეკრულებით დასაქმებულ პირთა ანაზღაურებები 3, 000 

კრედიტი 2-13-3200 შტატგარეშე მომუშავეთა ხელფასებით წარმოქმნილი 

მოკლევადიანი (მიმდინარე) კრედიტორული დავალიანებები 

3, 000 

 

ვინაიდან ორგანიზაციის ფინანსები შედგება ბიუჯეტიდან მიღებული შემოსავლებით და სხვა 

შემოსავლებისაგან, ხარჯები აღრიცხულ უნდა იქნეს მათი დაფინანსების წყაროების შესაბამისად. ხარჯვით 

ოპერაციებზე სახელმწიფო შესყიდვების კანონის თანახმად, წინასწარ ფორმდება ხელშეკრულება. 

ხელშეკრულებაში სხვა მონაცემებთან ერთად განსაზღვრულია აღნიშნული ხარჯის დაფინანსების წყარო.  

ამრიგად, შემოსავლებისა და ხარჯების აღრიცხვა წარმოებს ბიუჯეტიდან მიღებული, ეკონომიკური 

საქმიანობიდან შემოსული და კანონმდებლობით განსაზღვრული დაფინანსების სხვა წყაროების 

მიხედვით.  

მაგალითად, სუბიექტი იღებს დაფინანსებას ბიუჯეტიდან, აქვს ეკონომიკური საქმიანობიდან 

მიღებული შემოსავალი და გრანტი. ამ შემთხვევაში ყველა ხარჯი აღირიცხება თითოეული პროექტის 

მიხედვით ცალ-ცალკე; 

5-20-0000 საქონლისა და მომსახურების ხარჯები - ბიუჯეტიდან მიღებული დაფინანსებით; 

5-20-0000 საქონლისა და მომსახურების ხარჯები - ეკონომიკური საქმიანობიდან მიღებული 

სახსრებით; 

5-20-0000 საქონლისა და მომსახურების ხარჯები - გრანტებით და ა. შ. 

ცვეთისა და ამორტიზაციის ხარჯი. ამ მუხლით აღირიცხება საანგარიშგებო პერიოდში სახელმწიფო 

მმართველობის ერთეულის მფლობელობაში არსებული და მის მიერ გამოყენებული ძირითადი აქტივების 

ღირებულების შემცირება, რაც გამოწვეულია აქტივების ფიზიკური და მორალური ცვეთით და 

შემთხვევითი ფიზიკური დაზიანებით გამოწვეული დანაკარგებით.  

ცვეთისა და ამორტიზაციის ხარჯი გაიანგარიშება ცვეთასა და ამორტიზაციას დაქვემდებარებულ ყველა 

სახის მატერიალური და არმატერიალური აქტივების მიმართ,    აქტივის სასარგებლო მომსახურების 

ვადის განმავლობაში ცვეთადი ღირებულების სისტემატური ჩამოწერით. 

 

ცვეთისა და ამორტიზაციის ხარჯი აღირიცხება იმავე დასახელების სინთეზურ ანგარიშზე, 5-40-0000 

ცვეთის და ამორტიზაციის ხარჯები 

ცვეთის დარიცხვა აღირიცხება შემდეგი ბუღალტრული გატარებით: 

დებეტი 5-40-0000 ცვეთის და ამორტიზაციის ხარჯები 

კრედიტი 1-28-0000 „აკუმულირებული ცვეთა/ამორტიზაცია“ 

 

საპროცენტო ხარჯის აღრიცხვა. პროცენტი არის გადასახდელი კრედიტით სარგებლობისათვის, აგრეთვე 

ფასიან ქაღალდებსა და სხვა ფინანსურ ვალდებულებებზე (გარდა აქციებისა). 

საპროცენტო ხარჯების დარიცხვა წარმოშობს საპროცენტო ხარჯს და ვალდებულებას ან/და ფულადი 

საშუალებების შემცირებას და აღირიცხება გატარებით: 

დებეტი 5-71-0000 საპროცენტო ხარჯები 

კრედიტი 2-13-5200 სხვა გადასახდელი მოკლევადიანი პროცენტები 

 

სუბსიდია (ლათ.სუბსიდიუმ _ დახმარება, მხარდაჭერა) არაკონპენსირებადი გადასახდია, რომელიც 

ეძლევათ იურიდიულ და ფიზიკურ პირებს ფულადი ან მატერიალური ფორმით, სახელმწიფო ან 

ადგილობრივი ბიუჯეტის სახსრებიდან და სპეციალური ფონდებიდან.  

გრანტი (ინგლ. გრანტ _ დოტაცია, საჩუქარი) წარმოადგენს არასავალდებულო მიმდინარე ან კაპიტალურ 

ტრანსფერებს ერთი დონის სახელმწიფო ერთეულიდან მეორე დონის სახელმწიფო ერთეულზე ან უცხო 

ქვეყნის მთავრობებსა და საერთაშორისო ორგანიზაციაზე. გრანტი აგრეთვე გამოიყოფა მეცნიერული 

გამოკვლევების, ლიტერატურისა და ხელოვნების ნაწარმოების ავტორთა ფინანსური მხარდაჭერისათვის. 

დანიშნულების მიხედვით გრანტი შეიძლება იყოს მიმდინარე ან კაპიტალური.  

მაგალითი. სოფლის მეურნეობის სამინისტრომ 5 სასოფლო-სამეურნეო კოოპერატივს გადასცა 5 

ერთეული ტრაქტორი, რომლის საერთო ღირებულება 650, 000 ლარია. 

დებეტი 5-32-2000 სასაქონლო ფორმით გაცემული კაპიტალური გრანტები 650, 000 

კრედიტი 1-22-2100 სატრანსპორტო საშუალებები 650, 000 

 

სოციალური დახმარებები არის ფულადი ან სასაქონლო ფორმის ტრანსფერები, რომლებიც ხორციელდება 

მთელი მოსახლეობის ან მისი ცალკეული ნაწილის გარკვეული სოციალური რისკებისაგან დაცვის მიზნით. 

ეს მუხლი მოიცავს: სოციალურ დაზღვევას, სოციალურ დახმარებას და დამქირავებლის მიერ გაწეულ 

სოციალურ დახმარებებს.  

სოციალური დაზღვევის მუხლით აღირიცხება სადაზღვევო სქემებში მონაწილეობის შედეგად ფულადი ან 

სასაქონლო ფორმით გასაცემი სოციალური დახმარებები.  

სოციალური დახმარება მოიცავს სახელმწიფო პენსიებს, სახელმწიფო კომპენსაციებსა და სახელმწიფო 

აკადემიურ სტიპენდიებს, ინვალიდთა პენსიებს, დახმარებას უმუშევრობის დროს, ლტოლვილთა და 

დევნილთა შემწეობებს, ჯანმრთელობის დაცვაზე გაწეულ ხარჯებს (გარდა სამედიცინო დაწესებულებების 

რეაბილიტაციაზე გაწეული და საქონლისა და მომსახურების გამოყენების, რომელიც საქონლისა და 

მომსახურების მუხლით აღირიცხება) და სხვა.  

დამქირავებლის მიერ გაწეულ სოციალურ დახმარებებს მიეკუთვნება სახელმწიფო მმართველობის 

ერთეულის მიერ მომუშავეებზე (ან ამ მომუშავეთა კმაყოფაზე მყოფ და მათზე დამოკიდებულ პირებზე) 

ფულადი ან სასაქონლო ფორმით გადასახდელი სოციალური დახმარებები; სამსახურიდან დათხოვნის 

კომპენსაციები; სრული ან ნაწილობრივი ოდენობის ხელფასი, რაც გადახდილი იყო მომუშავის 

ავადმყოფობისა და შემთხვევითი დაზიანების გამო სამსახურში არყოფნის დროს; აგრეთვე 

სამსახურებრივი მოვალეობის შესრულებისას მომუშავის დაღუპვის ან დასახიჩრების შემთხვევაში 

გასაცემი თანხები, ორსულობის, მშობიარობისა და ბავშვის მოვლის, ასევე ახალშობილის შვილად აყვანის 

გამო სახელმწიფოს მიერ გაცემული სოციალური დახმარების ზევით გაწეული სოციალური დახმარებები 

და სხვ.  

სხვა ხარჯები - ამ მუხლით აღირიცხება ქონებასთან დაკავშირებული და სხვადასხვა ხარჯი. 

ქონებასთან დაკავშირებული ხარჯები 4 ძირითად ჯგუფად იყოფა: დივიდენდები, კვაზი-კორპორაციების 

შემოსავლიდან ამოღებული თანხები, ქონებასთან დაკავშირებული ხარჯები, რომლებიც სადაზღვევო 

პოლისის მფლობელებზე ვრცელდება და რენტა. ამასთან, ქონებასთან დაკავშირებული ხარჯი 

წარმოადგენს სახელმწიფო ერთეულის მიერ არაწარმოებული აქტივის გამოყენებისათვის აქტივების 

მფლობელისათვის გადასახდელ თანხას და იგი არ მოიცავს ქონებასთან დაკავშირებული ხარჯის ერთ-ერთ 

სახეობას - პროცენტს, ვინაიდან იგი ცალკე მუხლად არის კლასიფიცირებული. 

სხვადასხვა ხარჯი მოიცავს სხვადასხვა მიზნით განხორციელებულ მიმდინარე და კაპიტალურ 

ტრანსფერებს, ასევე იმ ხარჯვით ოპერაციებს, რომლებიც სხვაგან არ არის კლასიფიცირებული. სხვადასხვა 

ხარჯი ჯგუფდება სხვადასხვა მიმდინარე და სხვადასხვა კაპიტალურ ხარჯებად. 

სხვადასხვა მიმდინარე ხარჯებია კანონმდებლობით დადგენილი ყველა სახის გადასახადი (გარდა 

საშემოსავლო და საქონლის ღირებულებაში აღრიცხული დამატებული ღირებულების გადასახადისა), 

საურავები, ჯარიმები, მოსაკრებლები, საკომისიოები და საქართველოს კანონმდებლობით 

გათვალისწინებული სხვა გადასახდელები, მოსწავლეთა ვაუჩერები, სახელმწიფო სასწავლო გრანტები, 

სტიპენდიები და სხვა. 

სხვადასხვა კაპიტალურ ხარჯებს მიეკუთვნება:  

● საოჯახო მეურნეობებზე ან მათ მომსახურე საწარმოებისა და არამომგებიანი დაწესებულებებისათვის 

გაცემული ფულადი ან სასაქონლო ფორმის კაპიტალური ტრანსფერები; 

● საwარმოებისა და ორგანიზაcიების კაპიტალის ფორმირების მიზნით საxელმwიფო ერთეულის მიერ 

განხორციელებული გადახდები; 

● საწარმოებისა და ორგანიზაციების არაფინანსური აქტივების დაზიანების კომპენსაცია და ორი ან მეტი 

წლის განმავლობაში დაგროვებული საოპერაციო დეფიციტის დაფარვა. 

● უცხოეთიდან მიღებული დაფინანსების წყაროებითა და გრანტებით განსახორციელებელი 

საინვესტიციო პროექტების ფარგლებში კაპიტალური მიზნით გასაცემი სახსრები, რომლებიც გამოიყენება 

კერძო სამართლის იურიდიული პირებისა და საოჯახო მეურნეობების არაფინანსური აქტივების 

შესაძენად; 

● სხვა არაკლასიფიცირებული კაპიტალური ხარჯები. 

    ხარჯები, რომლებიც საბიუჯეტო სახსრებით ფინანსდება, გადაიხურება ანგარიშზე 3-23-1000 

„საანგარიშგებო პერიოდის ნამეტი/დეფიციტი საბიუჯეტო სახსრებით საქმიანობისათვის“,   

 ხოლო ეკონომიკურ საქმიანობასთან დაკავშირებული ხარჯები _ 3-23-2000 „საანგარიშგებო პერიოდის 

ნამეტი/დეფიციტი არასაბიუჯეტო (საკუთარი) სახსრებით საქმიანობისათვის“ 

 

საბიუჯეტო სახრებით წარმოქმნილი ხარჯების დახურვის ოპერაციები: 

დებეტი 3-23-1000 საანაგრიშგებო პერიოდის ნამეტი/დეფიციტი საბიუჯეტო სახსრებით 

კრედიტი 5-10-0000 შრომის ანაზღაურების ხარჯები 

კრედიტი 5-20-0000 საქონლისა და მომსახურების ხარჯები 

კრედიტი  5-30-0000 გრანტებისა და სუბსიდიების 

კრედიტი 5-40-0000 ცვეთის და ამორტიზაციის ხარჯები 

კრედიტი 5-50-0000 შიდა ტრანსფერები 

კრედიტი 5-60-0000 სოციალური დახმარება/უზრუნველყოფა 

კრედიტი 5-70- 0000 სხვა ხარჯების 

კრედიტი 5-80-0000 კურსთაშორის სხვაობით და გადაფასების შედეგად წარმოქმნილი ხარჯები 

კრედიტი 5-90-0000 სხვა ეკონომიკური ნაკადებიდან წარმოქმნილი ხარჯები 

 

ანალოგიურად დაიხურება არასაბუჯეტო ხარჯები ანგარიშზე  3-23-2000 „საანგარიშგებო პერიოდის 

ნამეტი/დეფიციტი არასაბიუჯეტო (საკუთარი) სახსრებით საქმიანობისათვის“ 

„შემოსულობები და ზარალი“ 

სტანდარტი ოპერაციების ჩვეულებრივი კურსის ფარგლებში საქმიანობასთან დაკავშირებული 

ოპერაციებისა და მოვლენებისგან წარმოშობილ ნაკადების შემოსვლასა და გასვლას განასხვავებს 

საქმიანობასთან, რომელიც ჩვეულებრივი ოპერაციების ფარგლებს სცილდება, დაკავშირებული 

ნაკადების შემოსვლისა და გასვლისგან.  

ამ მიდგომით „მიმდინარე ძირითად ან ცენტრალურ ოპერაციებთან“ მიმართებით წარმოიქმნება  

შემოსავლი  და ხარჯი, ხოლო ყველა დანარჩენ ოპერაციასთან, მოვლენასა და გარემოებასთან მიმართებით 

შემოსულობები და ზარალი. 

ამრიგად სტანდარტებით შემოსულობები და ზარალი ცალკე ელემენტების სახით არის განესაზღვრული.  

შემოსულობებია  და ზარალის მაგალითებია: გადაფასების შედეგად წარმოქმნილი  შემოსავლები და 

ხარჯები, აგრეთვე სხვა ეკონომიკური ნაკადებიდან მიღებული   შემოსავლები  და ხარჯები.  

გადაფასების შედეგად მიღებული შემოსავლები მოიცავს: უცხოური ვალუტის გაცვლითი კურსის 

ცვლილების შედეგად ფლობიდან მიღებულ მოგებას (4-81-0000) და ფლობის შედეგად მიღებულ სხვა 

მოგებას (4-82-0000). 

გადაფასების შედეგად წარმოქმნილი ხარჯები მოიცავს: უცხოური ვალუტის გაცვლის კურსის 

ცვლილებით ფლობიდან წარმოქმნილ ზარალს (5-81-0000) და ფლობით წარმოქმნილ სხვა ზარალს (5-82-

0000). 

სხვა ეკონომიკური ნაკადების არსი და კლასიფიკაცია 

ნაკადები არის სააღრიცხვო პერიოდის განმავლობაში ფულადი ფორმით გამოსახული ეკონომიკური 

ღონისძიებები და სხვა მოვლენები, რომლებიც გავლენას ახდენენ მასში მონაწილე სუბიექტების 

ეკონომიკურ მდგომარეობაზე. 

ნაკადები ასახავს ეკონომიკური ღირებულების შექმნას, გარდაქმნას, გაცვლას, გადაცემას ან ანულირებას. 

სხვა ეკონომიკური ნაკადები ბუღალტრული აღრიცხვის ანგარიშთა გეგმის მიხედვით აღირიცხება, 

როგორც; 

4-90-0000 სხვა ეკონომიკური ნაკედებიდან მიღებული შემოსავლები; 

  5-90-0000 სხვა ეკონომიკური ნაკადებიდან წარმოქმნილი ხარჯები. 

სხვა ეკონომიკური ნაკადებიდან მიღებული შემოსავლები (4-90-0000) მოიცავს საეჭვო/უიმედო 

დებიტორული დავალიანებების და წინასწარი გადახდების უკუგატარებით წარმოქმნილ შემოსავლებს; 

მატერიალური მარაგების ღირებულების შემცირების; ძირითადი აქტივების გაუფასურების; 

საინვესტიციო    ქონების    გაუფასურების;    არამატერიალური  აქტივების 

 გაუფასურების (4-95-0000); შეღავათიანი მომსახურების ფარგლებში აქტივების გაუფასურების (4-96-

0000); ფინანსური იჯარის ფარგლებში აქტივების გაუფასურების და  სხვა არაფინანსური აქტივების 

გაუფასურების უკუგატარებით წარმოქმნილ შემოსავლებს. 

სხვა ეკონომიკური ნაკადებიდან წარმოქმნილი ხარჯები მოიცავს: საეჭვო/უიმედო დებიტორული 

დავალიანებების და წინასწარი გადახდების, მატერიალური მარაგების ღირებულების შემცირების; 

ძირითადი აქტივების  გაუფასურების,  საინვესტიციო  ქონების  გაუფასურების, არამატერიალური 

აქტივების გაუფასურების  ხარჯებს.   

 

მაგალითი. უცხოური ვალუტის გადაფასება 

 ორგანიზაციას 2021 წლის 31 დეკემბრისათვის არარეზიდენტის მიმართ ერიცხება მოთხოვნები 

მომსახურების მიწოდებით $2000, რომლის წარმოქმნისას დოლარის კურსი ლართან შეადგენდა $1 = 1.60, 

შესაბამისად, მოთხოვნები ანგარიშზე ასახულია 3 200 (2000 * 1,6) ლარი. 31 დეკემბერში დოლარის კურსმა 

ლართან მიმართებაში შეადგინა $1 = 1.75. მაშასადამე, ბალანსში მოთხოვნები აისახება 3 500 ლარით (2000 * 

1.75), აქტივის, ამ შემთხვევაში 2000 დოლარის ღირებულების ცვლილებამ, რაც გამოწვეული იყო კურსთა 

შორის სხვაობით, წარმოქმნა არასაოპერაციო შემოსავალი, რომელზეც შედგება ბუღალტრული მუხლი: 

დებეტი 1-13-6000 საქონლისა და მომსახურების გაყიდვებიდან მოკლევადიანი 

დებიტორულ დავალიანებები 

300 

კრედიტი   4-81-1000 უცხოურ ვალუტაში აქტივების გადაანგარიშების შედეგად 

ფლობიდან მიღებული მოგება  

300 

 

შემოსავლებისა და ხარჯების დახურვა 

 

შემოსავლებისა და ხარჯების დახურვაზე შედგება შემდეგი ბუღალტრული გატარებები: 

მაგალითად: 

შემოსავლების  დახურვა ბიუჯეტიდან მიღებული ტრანსფერებით: 

დებეტი 4-52-2000 საბიუჯეტო ორგანიზაციის მიერ ხაზინიდან მიღებული მიმდინარე   

ტრანსფერები 

კრედიტი 3-23-1000                          საანაგრიშგებო პერიოდის ნამეტი/დეფიციტი საბიუჯეტო სახსრებით 

საქმიანობისათვის 

შემოსავლების დახურვა ეკონომიკური საქმიანობიდან მიღებული შემოსავლებით: 

დებეტი 
4-42-0000 საქონლისა და მომსახურების რეალიზაციიდან  მიღებული  

შემოსავლები 

კრედიტი 
3-23-2000 საანაგრიშგებო პერიოდის ნამეტი/დეფიციტი არასაბიუჯეტო 

(საკუთარი) სახსრებით საქმიანობისათვის 

 ხარჯების დახურვა: 

შრომის ანაზღაურების ხარჯების დახურვა:   

დებეტი 3-23-1000 საანაგრიშგებო პერიოდის ნამეტი/დეფიციტი საბიუჯეტო სახსრებით 

საქმიანობისათვის  

კრედიტი 5-10-0000 შრომის ანაზღაურების ხარჯები  

 საქონლისა და მომსახურების ხარჯები:  

დებეტი 3-23-1000 საანაგრიშგებო პერიოდის ნამეტი/დეფიციტი საბიუჯეტო სახსრებით 

საქმიანობისათვის 

კრედიტი 5-20-0000 საქონლისა და მომსახურების ხარჯები 

ცვეთის და ამორტიზაციის ხარჯები: 

 

დებეტი 3-23-1000 საანაგრიშგებო პერიოდის ნამეტი/დეფიციტი საბიუჯეტო სახსრებით 

საქმიანობისათვის 

კრედიტი 5-40-0000 საქონლისა და მომსახურების ხარჯები 

 

 

საკასო და ფაქტობრივი ხარჯების ცნება 

ფინანსურ ანგარიშგებაში მნიშვნელოვანი ადგილი უკავია მონაცემებს საკასო და ფაქტობრივი 

ხარჯების შესახებ. 

საკასო ხარჯი ნიშნავს ორგანიზაციიდან ფულადი სახსრების გასვლას გადარიცხვის ან ნაღდი ფულით 

როგორც ხაზინაში ან ბანკში გახსნილი ანგარიშებიდან, ასევე სალაროდან. აღსანიშნავია, რომ ფულადი 

სახსრების მოძრაობა ორგანიზაციის საბანკო ანგარიშებიდან სალაროში და, პირიქით, საკასო ხარჯი არ 

არის, რადგანაც ფულის რაოდენობა არ იცვლება. 

ფაქტობრივი ხარჯი არის ორგანიზაციის სახსრების ფაქტობრივი გამოყენება ისე, რომ მისი დაბრუნება ან 

აღდგენა გამორიცხულია. 

ფაქტობრივი ხარჯის დროს ხარჯების ამსახველი ანგარიში, დებეტით, კორესპონდენციაშია 

ვალდებულებების, მოთხოვნების და ზოგიერთ შემთხვევაში ფულადი სახსრების ამსახველ ანგარიშებთან.  

მაგალითად, ხელფასის დარიცხვა წარმოადგენს ფაქტობრივ ხარჯს, ხოლო თანხის გადახდა _ საკასო 

ხარჯია. 

ფაქტობრივი ხარჯი ზოგიერთ შემთხვევაში პირდაპირ და უშუალო კავშირშია საკასო ხარჯთან. 

მაგალითად, საბანკო მომსახურება, რომელიც ბანკის მიერ მომსახურების გაწევისას ჩამოიწერება 

ორგანიზაციის ანგარიშიდან. 

ფაქტობრივი ხარჯი შეიძლება წინ უსწრებდეს საკასო ხარჯს ან, პირიქით.  

 

მაგალითად, ქონები გადასახადის ან სხვა სახის ავანსების გადარიცხვა საკასო ხარჯია, რომელიც 

წარმოიქმნება ფაქტობრივი ხარჯის გაწევამდე. 

ზოგიერთ შემთხვევაში საანგარიშგებო პერიოდში გაწეული საკასო ხარჯი ასახვას არ პოვებს იმავე 

პერიოდის ფაქტობრივ ხარჯში. ასეთს მაშინ აქვს ადგილი, როდესაც საანგარიშგებო პერიოდში შეძენილი 

მარაგები, რომლის ღირებულება ორგანიზაციის მიერ განაღდებულია, პერიოდის ბოლოსთვის გახარჯული 

არ არის.  

მაგალითი. 2023 წლის 1 თებერვალს მასალების შესაძენად გადარიცხულია 10,000 ლარი, რომელიც 

მიღებულია 2023 წლის 8 თებერვალს. ამ დროისთვის ორგანიზაციაში მასალების ნაშთი არ ირიცხება. 

მიღებულია 2023 წლის 31 მარტისთვის მასალების ნაშთია 4,400 ლარი, შესაბამისად, ამ პერიოდისთვის 

გახარჯული მასალების ღირებულება შეადგენს 5,600 ლარს.  

აღნიშნული ოპერაციები ავსახოთ ანგარიშებზე. 

ა. თანხის გადარიცხვა მასალების შესაძენად: 

 

დებეტი 1-15-1100   საქონლისა და მომსახურების შესაძენად წინასწარი გადახდებით 

მოკლევადიანი (მიმდინარე) მოთხოვნები 

10, 000 

კრედიტი 1-13-1230   საბიუჯეტო ორგანიზაციების მოკლევადიანი (მიმდინარე) 

დებიტორული დავალიანებები ხაზინის მიმართ, არასაბიუჯეტო 

(საკუთარი) სახსრებით 

10, 000 

 

 

ბ. მასალის მიღება:  

 

დებეტი 1-14-1100    ნედლეული და მასალა 10, 000 

კრედიტი 1-15-1100   საქონლისა და მომსახურების შესაძენად წინასწარი გადახდებით 

მოკლევადიანი (მიმდინარე) მოთხოვნები 

10, 000 

 

 

გ. მასალების ხარჯვა: 

 

დებეტი 5-20-0000 საქონლისა და მომსახურების  ხარჯები 5, 600 

კრედიტი 1-14-1100     ნედლეული და მასალა 5, 600 

 

       

აღნიშნული მონაცემების მიხედვით, 2023 წლის პირველი კვარტლის საკასო ხარჯი შეადგენს 10, 000 ლარს, 

ხოლო ფაქტობრივი - 5, 600 ლარს. 

ეს პრინციპი ვრცელდება შემოსავლების შესრულების აღრიცხვაზეც. თუ დარიცხული შემოსავალი 

ჩარიცხული არ არის საბანკო ანგარიშზე ან სალაროში, მაშინ წარმოიქმნება მხოლოდ ფაქტობრივი შემოსავლები.  

ინფორმაცია ორგანიზაციის ფაქტობრივი და საკასო ხარჯების შესახებ აისახება ბალანსის დანართებში.  

მაგალითი. ფრაგმენტი ბალანსიდან (ლარი) 

  

ანგარიშის  დასახელება  ნაშთი 

1.01.2016 
ნაშთი 

31.12.2016 

2-13-2100 საშემოსავლო გადასახადით წარმოქმნილი 

მოკლევადიანი (მიმდინარე) კრედიტორული 

დავალიანებები 

1 800 + 

240 = 2 

040 

1 000 +125 =1 

125 

2-13-3100 შტატით მომუშავეთა ხელფასებით წარმოქმნილი 

მოკლევადიანი (მიმდინარე) კრედიტორული 

დავალიანებები 

7 200 4 000 

2-13-3200 შტატგარეშე მომუშავეთა ხელფასებით 

წარმოქმნილი მოკლევადიანი (მიმდინარე) 

კრედიტორული დავალიანებები 

960 500 

 ჯამი: 
 

10 200 5 625 

 

შენიშვნა: გადასახდელი საშემოსავლო გადასახადი შედგება შტატით (1800; 1000) და შტატგარეშე 

მომუშავეებისათვის (240; 125) დაკავებული თანხების ნაშთებიდან. ამის დაშიფვრის აუცილებლობას 

განაპირობებს მათი ხარჯების ეკონომიკური კლასიფიკაციის სხვადასხვა მუხლით აღრიცხვა. 

ბალანსის დანართი ფორმა 2-ის მიხედვით(ლარი) 
  

ხარჯების ჩამონათვალი 
ფაქტობრივი ხარჯი 
 

საკასო ხარჯი 
 

შრომის ანაზღაურება 
 

  

 ხელფასი ფულადი ფორმით 45 000 49 000 

საქონელი და მომსახურება   

შტატგარეშე მომუშავეთა ანაზღაურება 6 000 6 575 

ჯამი: 51 000 55 575 

 

განვსაზღვროთ საკასო ხარჯი მუხლობრივად: 

საკასო ხარჯი მუხლით: `შრომის ანაზღაურება შტატით მომუშავეებზე~  

1 800 +7 200 + 45 000 _ 4 000 -1 000 = 49 000 

საშემოსავლო გადასახადი დარიცხული ხელფსიდან - 45 000 * 20% = 9 000;  

გადასახდელი ხელფასი - 45 000 - 9 000 = 36 000. 

გადასახდელი ხელფასებით გაწეული საკასო ხარჯი  - 7 200 + 36 000 - 4 000 = 39 200 

საკასო ხარჯი საშემოსავლო გადასახადით - 1 800 + 9 000 - 1 000 = 9 800 

სულ საკასო ხარჯი ხელფასის მუხლით - 39 200 + 9 800 = 49 000 

 

საკასო ხარჯი მუხლით `საქონელი და მომსახურება: 

 

შტატგარეშე მომუშავეთა ანაზღაურებაზე გაწეული ხარჯი - 960 + 240 + 6 000 - 500 - 125 = 6 575 

საკასო ხარჯი ხელფასით 960 + 4 800 - 500 = 5 260  

საკასო ხარჯი საშემოსავლო გადასახადით 240 + 1200 - 125 = 1 315 

 

შენიშვნა: გადასახდელი საშემოსავლო გადასახდი დარიცხული ხელფასის 20%. ამიტომ ნაშთში 

ასახული 1 800 ლარი, 9 000-დან არის დაკავებული (1,800 * 100/20 = 9 000), შესაბამისად გადასახდელი 

ხელფასები შტატით მომუშავეებისათვის არის 7 200 (7 200 *100/80 = 9 000). 

 

 

 

 

თემა 7. სსბასს 3—სააღრიცხვო პოლიტიკა, ცვლილებები სააღრიცხვო შეფასებებში 

და შეცდომები 

 

სააღრიცხვო პოლიტიკის შერჩევა და გამოყენება 

სსბასს 3 -ის „სააღრიცხვო პოლიტიკა, ცვლილებები სააღრიცხვო შეფასებებში და შეცდომების“ 

მიხედვით  

სხვადასხვა საანგარიშგებო პერიოდში სააღრიცხვო პოლიტიკის უცვლელობა შესადარისს 

ხდის ამ პერიოდების ფინანსური ანგარიშგების მონაცემებს, რაც ფინანსური ინფორმაციის 

მომხმარებელს საშუალებას აძლევს განსაზღვროს ცვლილებების ტენდენციები. 

მიუხედავად ამისა, სტანდარტით დაშვებულია ორგანიზაციის მიერ შემუშავებული 

სააღრიცხვო პოლიტიკის ცვლილებები სააღრიცხვო პოლიტიკის შერჩევა და  გამოყენება 

ერთეულმა სააღრიცხვო პოლიტიკა ისე უნდა შეიმუშაოს  და გამოიყენოს, რომ  ფინანსური 

ანგარიში შეესაბამებოდეს  მოქმედი სსბასს-ების  მოთხოვნებს. 

სსბასს 3-ში აღნიშნულია, რომ  „როდესაც სსბასს კონკრეტულად ეხება რომელიმე 

ოპერაციას, სხვა მოვლენას ან გარემოებას, ერთეულის სააღრიცხვო პოლიტიკ(ები)ა უნდა 

განისაზღვროს ამ სტანდარტის  გამოყენებით“ (სსბასს 3.პ.9) 

კონკრეტული ოპერაციის, სხვა მოვლენის ან მდგომარეობისათვის, გამოსაყენებელი სსბასს-

ის  არარსებობის შემთხვევაში, ხელმძღვანელობამ  საღრიცხვო პოლიტიკის შემუშავებისას უნდა 

გაითვალისწინოს: 

  ●  სსბასს-ების  მოთხოვნები,  მსგავს  და  მონათესავე  საკითხებთან დაკავშირებით; და 

● საჯარო სექტორის ერთეულების ზოგადი დანიშნულების ფინანსური ანგარიშებისთვის 

კონცეპტუალურ საფუძვლებში აღწერილი აქტივების,  ვალდებულებების, შემოსავლებისა და 

ხარჯების განმარტებები, აღიარების და შეფასების კრიტერიუმები. 

● მიღებული პრაქტიკა ბუღალტრული აღრიცხვის და ფინანსური ანგარიშგების კონკრეტულ 

საკითხებთან დაკავშირებით; 

● საუკეთესო საერთაშორისო გამოცდილება – იმ პირობით, რომ აღნიშნული არ ეწინააღმდეგება 

სტანდარტებისა და ინსტრუქციის მოთხოვნებს. 

 

მაგალითი: სააღრიცხვო პოლიტიკის შემუშავება 

ჰიდრომეტეოროლგიურმა სადგურმა გრანტით მიიღო  ამინდის პროგნოზის ახალი დანადგარი.  

სსბასს   არ აკონკრეტებს, თუ როგორ უნდა აღირიცხოს გრანტით მიღებული დანადგარი 

მაგრამ იგი აკონკრეტებს როგორ უნდა მოხდეს გრანტით  მიღებული აქტივების შეფასება, 

ძირითადი აქტივების ცვეთის დარიცხვა, გადაფასება და. ა.შ აქედან გამომდინარე 

ორგანიზაციას შეუძლია გამოიყენოს სსბასს 17—ძირითადი აქტივების მოთხოვნები. 

 

სააღრიცხვო  პოლიტიკის უცვლელობა 

სააღრიცხვო  პოლიტიკის უცვლელობა გულისხმობს  შერჩეული პოლიტიკის  ცვლილების 

გარეშე გამოყენებას პერიოდიდან პერიოდამდე, რაც ზრდის ფინანსური ანგარიშგების 

სარგებლიანობას.  

სუბიექტმა უცვლელად უნდა გამოიყენოს თავისი სააღრიცხვო პოლიტიკა მსგავსი 

ოპერაციების, სხვა მოვლენების ან პირობებისათვის, გარდა იმ შემთხვევებისა, როდესაც სსბასს-

ები სპეციალურად მოითხოვს ან ნებას რთავს ელემენტების კატეგორიზაციას, რომელთა 

მიმართაც შეიძლება მისაღები იყოს სხვადასხვა პოლიტიკა.   თუ სსბასს სპეციალურად მოითხოვს 

ან ნებას რთავს ელემენტების ამგვარ კატეგორიზაციას, ყოველი კატეგორიისათვის უნდა შეირჩეს 

და უცვლელად იქნეს გამოყენებული შესაბამისი  სააღრიცხვო პოლიტიკა. ( 16) 

მაგალითი. სხვადსხვა პოლიტიკა 

ორგანიზაცია ძირითადი აქტივების შესაფასებლად იყენებს გადაფსების ღირებულების 

მოდელს, თუმცა შეუძლებელია მისი ერთერთი ფილიალის ძირითადი აქტივების გადაფასების 

მოდელით შეფასება მიზანშეუწონელი დანახარჯის ან ძალისხმევის გარეშე. ამიტომ ფილიალის 

ძირითადი აქტივების შეფასება ხდება თვითღირებულების მოდელით. 

                             ცვლილებები  სააღრიცხვო პოლიტიკაში   

ერთეული სააღრიცხვო პოლიტიკას ერთი პერიოდიდან მეორემდე იყენებს უცვლელად.   

 სააღრიცხვო პოლიტიკის ცვლილება არის ერთი მიღებული სააღრიცხვო პრინციპიდან 

მეორე მისაღებ  სააღრიცხვის პრინციპზე გადასვლა, ამ პრინციპების გამოყენების მეთოდების 

ჩათვლით.   მაგალითად, მარაგების აღრიცხვის მეთოდის შეცვლა საშუალო შეწონილიდან FIFO 

მეთოდით 

სტანდარტის მიხედვით ერთეულს სააღრიცხვო პოლიტიკის შეცვლა მხოლოდ იმ შემთხვევაში 

შეუძლია, თუ ცვლილებას: 

● მოითხოვს სსბასს-ი; ან 

● შედეგად მოჰყვება ისეთი ფინანსური ანგარიშგება,  რომელშიც უფრო საიმედო და შესაბამისი 

ინფორმაცია იქნება წარდგენილი ერთეულის ფინანსურ მდგომარეობაზე, ფინანსურ შედეგებსა 

და ფულად ნაკადებზე ზეგავლენის მქონე ოპერაციების, სხვა მოვლენების ან პირობების  შესახებ. 

ბუღალტრული აღრიცხვის ერთი საფუძვლიდან მეორე საფუძველზე გადასვლა არის 

ბუღალტრული აღრიცხვის საფუძვლის   ცვლილება. 

ე.ი. ცვლილება სააღრიცხვო პოლიტიკაში შესაძლოა იყოს სავალდებულო ან 

ნებაყოფლობითი. სავალდებულოა იმ შემთხვევაში თუ ის გამოწვეულია სტანდარტში 

განხორციელებული ცვლილებით. გარდა ამისა, სააღრიცხვო პოლიტიკის ნებაყოფლობითი 

ცვლილება შესაძლოა განხორციელდეს მაშინ, როდესაც ეს უზრუნველყოფს ფინანსურ 

ანგარიშგებაში საიმედო და უფრო შესაბამისი ინფორმაციის წარდგენას საწარმოს ფინანსური 

მდგომარეობის, ფინანსური შედეგის ან ფულადი ნაკადების შესახებ. 

   მაგალითი. სააღრიცხვო პოლიტიკის ცვლილება სტანდარტის მოთხოვნით  

- სააღრიცხვო პოლიტიკა იცვლება ფასს-ის მოთხოვნების შესაბამისად ერთეული  მარაგებს 

აღირიცხავდა  LIFO მეთოდის გამოყენებით. ამჟამად, სსბასს  12 „მატერიალური მარაგები“ ეს 

მეთოდი მისაღები ალტერნატივების სიიდან ამოიღო. სსბასს-ის ახალი მოთხოვნების 

შესაბამისად, ერთეული ცვლის  სააღრიცხვო პოლიტიკას საშუალო შეწონილ მეთოდზე 

გადასვლის გზით. 

მაგალითი. სააღრიცხვო პოლიტიკის ცვლილება ნებაყობლობით 

თუ ერთეულს სჯერა, რომ მისი ძირითადი აქტივების შეფასება  გადაფასების მოდელით 

მომხმარებლისთვის უზრუნველყოფს ფინანსურ ანგარიშგებაში საიმედო და უფრო შესაბამის 

ინფორმაციის წარდგენას, მას შეუძლია შეცვალოს მისი სააღრიცხვო პოლიტიკა 

თვითღირებულების მოდელიდან გადაფასების მოდელზე. 

      მაგალითი - ნებაყოფლობითი ცვლილებები სააღრიცხვო პოლიტიკაში 

   ერთეული მომხმარებელთა ინტერესებიდან გამომდინარე, ნებაყოფლობით ცვლის  სააღრიცხვო 

პოლიტიკას სესხით სარგებლობასთან დაკავშირებული ხარჯებთან მიმართებაში.  ამჯერად 

გადაწყვიტა, მოახდინოს მათი ხარჯებად აღიარება და არა კაპიტალიზაცია.  

 ეს არის სააღრიცხვო პოლიტიკის ნებაყოფლობითი ცვლილება.  ამიტომ ერთეულმა 

რეტროსპექტულად უნდა გამოიყენოს სააღრიცხვო  პოლიტიკის ცვლილება. მნიშვნელოვანია 

მკაფიოდ განისაზღვროს სააღრიცხვო პოლიტიკის ყოველი ცვლილების შედეგები. 

 

მაგალითი - სააღრიცხვო  პოლიტიკის უცვლელობა 

როდესაც ერთეული გადავიდა  საშუალო შეწონილი მეთოდის გამოყენებაზე. ეს მეთოდი 

უნდა იქნას გამოყენებული ყველა საანგარიშო პერიოდში, რაც მომხმარებლებს საშუალებას 

აძლევს შეადარონ სხვადასხვა საანგარიშო პერიოდის მონაცემები. 

სსბასს-ის შესაბამისად   ცვლილებებს სააღრიცხვო პოლიტიკაში  არ  წარმოადგენს: 

(ა) ახალი ფინანსური პოლიტიკის გამოყენება ოპერაციების, სხვა მოვლენების ან 

პირობებისათვის, რომელთა ეკონომიკური შინაარსი განსხვავებულია მანამდე მომხდარი 

ანალოგიური მოქმედებისაგან; 

(ბ) ახალი ფინანსური პოლიტიკის გამოყენება ოპერაციების, სხვა მოვლენების ან 

პირობებისათვის, რომლებიც აქამდე არ  მომხდარა ან არა არსებითი  იყო. 

მაგალითი - ახალი ტიპის ოპერაციები 

ერთეული პირველად  აღრიცხავს   ნასესხებ სახსრებთან დაკავშირებული  დანახარჯებს.  

სსბასს 5—„ნასესხებ სახსრებთან დაკავშირებული დანახარჯები“ მიხედვით  ნასესხებ სახსრებთან  

დაკავშირებული  დანახარჯებს აღრიცხვას ნებადართული ალტერნატიული მეთოდით.   ეს არ 

არის სააღრიცხვო პოლიტიკის ცვლილება. 

ცვლილებების შეტანა სააღრიცხვო პოლიტიკაში.  

სსბასს-ის  შესაბამისად: 

● სსბასს-ის თავდაპირველი დანერგვით გამოწვეული სააღრიცხვო პოლიტიკის ცვლილება 

ერთეულმა უნდა აღრიცხოს შესაბამისი სტანდარტის გარდამავალი დებულებების შესაბამისად, 

ასეთის არსებობის  შემთხვევაში; და 

● როდესაც ერთეული ცვლის სააღრიცხვო პოლიტიკას სსბასს-ის თავდაპირველი 

დანერგვით, რომელიც არ შეიცავს ამ ცვლილებასთან დაკავშირებულ შესაბამის გარდამავალ 

დებულებებს ან ნებაყოფლობით ცვლის სააღრიცხვო  პოლიტიკას, ერთეულმა 

რეტროსპექტულად უნდა გამოიყენოს სააღრიცხვო  პოლიტიკის ცვლილება. 

 

მაგალითი - სააღრიცხვო პოლიტიკის ცვლილება   გარდამავალი დებულებით 

საჯარო ერთეულმა შეიერთა მეორე სუბიექტი, რომელსაც აქვს არამატერიალური აქტივები. ამ 

აქტივების საბუღალტრო აღრიცხვა არ შეესაბამებოდა სსბასს. ერთეული აპირებს მათ აღრიცხვას 

სტანდარტების შესაბამისად.  ამ შემთხვევაში ის იყენებს   სსბასს 31 არამატერიალური აქტივების 

დროებით გარდამავალ დებულებებს. 

    ფასს-ის გამოყენება მის ძალაში შესვლამდე არ წარმოადგენს სააღრიცხვო პოლიტიკის 

ნებაყოფლობით შეცვლას. 

მაგალითი - ახალი სსბასს, რომელიც ჯერ კიდევ არ არის ძალაში 

დავუშვათ გამოიცა ახალი სსბასს-ები და ძალაში შევა 2022 წელს. ახალ ნორმებს  ერთეული იყენებს   

2021 წლის ფინანსურ ანგარიშგებაში, რაც მისაღებია, მაგრამ არ არის საჭირო. ეს სააღრიცხვო 

პოლიტიკის ნებაყოფლობითი ცვლილება არ არის.   

√ რეტროსპექტული  გამოყენება 

რეტროსპექტული მიდგომის დროს ახალი სააღრიცხვო პოლიტიკა ისე ვრცელდება სამეურნეო 

ოპერაციებსა და მოვლენებზე, თითქოს ეს სააღრიცხვო პოლიტიკა ყოველთვის გამოიყენებოდა. 

რეტროსპექტიული მიდგომისა ერთეულმა კორექტირება   უნდა მოახდინოს წარდგენილ 

საანგარიშგებო პერიოდთაგან ყველაზე ადრინდელის კაპიტალის ამ ცვლილებების გავლენას 

დაქვემდებარებული ყველა კომპონენტის საწყისი ნაშთებისა და ასევე, თითოეული წინა 

პერიოდის შესაბამისი სხვა შესადარისი თანხების კორექტირება იმგვარად, თითქოს მოცემული 

სააღრიცხვო პოლიტიკა  ყოველთვის გამოიყენებოდა. 

 ახალი სააღრიცხვო პოლიტიკა რეტროსპექტულად იმ შემთხვევაში გამოიყენება, თუ 

შესაძლებელია ამ პერიოდის ფინანსური მდგომარეობის შესახებ ანგარიშგების საწყის და 

საბოლოო ნაშთებზე სააღრიცხვო პოლიტიკის აგრეგირებული ეფექტის განსაზღვრა. 

ახალი სააღრიცხვო პოლიტიკის რეტროსპექტული გამოყენება გასული პერიოდისათვის მაშინ 

არის შეუძლებელი, თუ შეუძლებელია ამ პერიოდის ფინანსური მდგომარეობის შესახებ 

ანგარიშგების საწყის და საბოლოო ნაშთებზე სააღრიცხვო პოლიტიკის კუმულაციური ეფექტის 

განსაზღვრა. 

   როდესაც ერთეულისათვის შეუძლებელია ახალი სააღრიცხვო პოლიტიკის რეტროსპექტული 

გამოყენება, რადგან იგი ვერ დაადგენს პოლიტიკის გამოყენების აგრეგირებულ ეფექტს ყველა წინა 

პერიოდისათვის, მაშინ ერთეული, 30-ე პუნქტის შესაბამისად, ახალ სააღრიცხვო პოლიტიკას 

გამოიყენებს წარდგენილ საანგარიშგებო პერიოდთაგან შესაძლო ყველაზე ადრინდელიდან 

მოყოლებული. აქედან გამომდინარე, ერთეული ახდენს აქტივების, ვალდებულებებისა და წმინდა 

აქტივების/კაპიტალის გარკვეული ნაწილის ცვლილების აგრეგირებული ეფექტის იგნორირებას მოცემულ 

თარიღამდე. 

მაგალითი - რეტროსპექტიული გამოყენების შეზღუდვები 

ერთეული  მარაგებს  აღირიცხა FIFO მეთოდის გამოყენებით. მომხმარებლების 

ინტერესებიდან გამომდინარე, ცვლის სააღრიცხვო პოლიტიკას საშუალო შეწონილი მეთოდით. 

ცვლილება რეტროსპექტულად უნდა განხორციელდეს. უნდა დაკორექტირდეს ყველა შესაბამისი 

მაჩვენებელი ყველა საანგარიშო პერიოდისთვის, რომლებიც აისახება ერთეულის ფინანსურ 

ანგარიშგებაში. 

სააღრიცხვო ინფორმაცია ხელმისაწვდომია მხოლოდ ბოლო 3 წლის განმავლობაში, თუმცა 

შედარებითი მიზნებისათვის ფინანსური ანგარიშგება წარმოდგენილი იყო ბოლო 5 წლის 

განმავლობაში. ცვლილებები უნდა შემოიფარგლოს ბოლო 3 წლის განმავლობაში, ინფორმაციის 

ხელმისაწვდომობიდან გამომდინარე.  

 

განმარტებითი შენიშვნები 

 

ახალი სტანდარტის ან ინტერპრეტაციის გამოყენებისას შემდეგი ინფორმაცია უნდა აისახოს 

ფინანსური ანგარიშგების შენიშვნებში: 

● სტანდარტის სათაური; 

● ის ფაქტი, რომ ცვლილებები სააღრიცხვო პოლიტიკაში ხორციელდება, მისი გარდამავალი 

დებულებების შესაბამისად, ასეთის  არსებობის შემთხვევაში; 

● სააღრიცხვო  პოლიტიკის ცვლილებების ხასიათი; 

● გარდამავალი დებულებების აღწერა, მათი გამოყენების შემთხვევაში; 

● გარდამავალი  დებულებები,  რომლებმაც   გამოყენების შემთხვევაში შესაძლოა გავლენა 

მოახდინოს მომავალ საანგარიშგებო პერიოდებზე; 

● შესაძლებლობის ფარგლებში, მიმდინარე საანგარიშგებო პერიოდისათვის და თითოეული 

წარდგენილი წინა საანგარიშგებო პერიოდისათვის კორექტირების თანხა, ფინანსური 

ანგარიშგების გავლენას  დაქვემდებარებული ყოველი მუხლისათვის; 

● შესაძლებლობის ფარგლებში, კორექტირების თანხა წარდგენილ საანგარიშგებო 

პერიოდებამდე  არსებული  პერიოდებისათვის; და 

● გარემოებები, რომლებმაც გამოიწვია ისეთი ვითარება, რომ შეუძლებელია 24-ე პუნქტის (ა) 

ან (ბ) ქვეპუნქტებით განსაზღვრული რეტროსპექტული  გამოყენება  კონკრეტული წინა 

საანგარიშგებო პერიოდისათვის, ან წარდგენილ საანგარიშგებო პერიოდებამდე არსებული 

პერიოდებისათვის და აღწერა იმისა, თუ როგორ და როდიდან გამოიყენება სააღრიცხვო 

პოლიტიკის ცვლილება. 

მაგალითი - გარდამავალი დებულები რომლებსაც აქვთ გავლენა მომავალ ფინანსურ 

ანგარიშგებაზე 

ერთეულმა  გადაწყვტა გადააფასოს ქონება, რომელიც ადრე იყო აღრიცხული 

თვითღირებულებით. გადაფასების შედეგად მიღებული ღირებულების ზრდა გამოიწვევს 

ამორტიზაციის ხარჯების ზრდას მიმდინარე და სამომავლო საანგარიშო პერიოდში. ერთეულმა 

ამის შესახებ უნდა გააკთოს შესაბამისი გამოთვლები და ახსნას შენიშვნებში. 

 

 

მაგალითი 1. სააღრიცხვო პოლიტიკის შეცვლა რეტროსპექტული მიდგომით.  

 

2022 წელს ორგანიზაციამ შეცვალა სესხით სარგებლობასთან დაკავშირებული ხარჯების 

(საპროცენტო ხარჯის) სააღრიცხვო პოლიტიკა, რაც პირდაპირ უკავშირდებოდა 

ჰიდროელექტროსადგურის მშენებლობას. წინა საანგარიშგებო პერიოდებში ორგანიზაციამ 

მოახდინა საპროცენტო ხარჯის კაპიტალიზაცია, ამჯერად გადაწყვიტა, მოახდინოს მათი 

ხარჯებად აღიარება და არა კაპიტალიზაცია.  

1. ხელმძღვანელობის აზრით, ახალი პოლიტიკა უფრო შესაბამისია, ვინაიდან მის გამოყენებას 

შედეგად მოჰყვება ფინანსური ხარჯების უფრო გამჭვირვალე ასახვა.  

2. 2021 წლამდე პერიოდებში 10 000 ლარის ოდენობის საპროცენტო ხარჯები იყო კაპიტალიზებული, 

ხოლო 2021 წელს _ 4 500 ლარი.  

3. 2022 წლის ბუღალტრულ ჩანაწერებში ნაჩვენებია 30 000 ლარის ოდენობის ნამეტი (მოგება) და 2 000 

ლარის საპროცენტო ხარჯი (რომელიც მხოლოდ 2022 წელს წარმოიქმნა). 

4. ერთეულს არ უჩვენებია ელექტროსადგურის ცვეთა, რადგან ექსპლუატაციაში ჯერ არ არის შესული. 

2021 წელს ერთეულის ანგარიშგებაში ნაჩვენებია: 

5.  
 

Tanxa (lari) 

2021 წლის ნამეტი (მოგება) პროცენტამდე  

 

18,000 

საპროცენტო ხარჯი (რადგან კაპიტალიზდება)  0 

2021 წლის ნამეტი (მოგება)  18,000 

   
6. 2021 წელს საწყისი დაგროვილი ნამეტი (მოგება) იყო 20,000 ლარი, ხოლო საბოლოო 

დაგროვილი ნამეტი (მოგება) - 38 000  ( 20,000 + 18,000)ლარი. 

7. ერთეულის სააქციო კაპიტალი ამ პერიოდისთვის( 2020 წ 31 დეკემბერი) 15,000 ლარს 

შეადგენდა და მას არ გააჩნდა წმინდა აქტივების/საკუთარი კაპიტალის სხვა კომპონენტები, 

გარდა გაუნაწილებელი ნამეტისა. 

 

სააღრიცხვო პოლიტიკის ცვლილებისას გამოყენებულ იქნა რეტროსპექტული მეთოდი, 

ცვლილების ეფექტი  უნდა აისახოს როგორც:  

 2021 წლის  1 იანვრის საწყისი 2020 წლის 31 დეკემბერი) გაუნაწილებელი ნამეტის 

გადაანგარიშება შემცირება 10, 000 ლარით; 

2021 წლის 31 დეკემბერს  დასრულებული წლის ნამეტის გადაანგარიშება შემცირება 4,500 

ლარით; 

აღნიშნული გადაანგარიშებების ჯამური ეფექტი შეადგენს, 2022 წლის 1-ელ იანვარს 

(მიმდინარე საანგარიშგებო პერიოდის დასაწყისი) გაუნაწილებელი მოგების 14,000 ლარით  

შემცირებას. 

 

როგორც ჩანს, უახლესი ხელმისაწვდომი პერიოდი, რომლის ფინანსურ ანგარიშგებაში 

შესაძლებელია შეტანილ იქნეს ცვლილებების აგრეგირებული ეფექტი, არის 2021 წელი. 

ავსახოთ რეტროსპექტულად ცვლილებები სააღრიცხვო პოლიტიკაში. ამისათვის: 

დავადგინოთ სააღრიცხვო პოლიტიკაში ცვლილებების გავლენა 2022 წლამდე ფინანსურ 

ანგარიშგებაზე. 

 

 გაანგარიშება 1. (ლარი) 
 

 წელი 2022 2021 2021 წლამდე  

ნამეტი (მოგება) პროცენტამდე 30, 000 18, 000  20, 000 

საპროცენტო ხარჯი (2, 000) (4, 500)  (10,000) 

ნამეტი 28, 000 13, 500  10, 000 

  

გაანგარიშება 2. საჯარო სექტორის ერთეულის საკუთარი კაპიტალის ცვლილებების 

ანგარიშგება(ლარი) 

  



174 
 
 

 კაპიტალ

ი 

გაუნაწილებელი 

ნამეტი(მოგება)  

 სულ 

 

ნაშთი 2020 წლის 31 დეკემბრის მდგომარეობით (2020 

და წინა ანგარიშგების შესაბამისად) 

15,000 20,000 35,000 

სააღრიცხვო პოლიტიკის ცვლილება პროცენტის 

კაპიტალიზაციასთან  დაკავშირებით (გაანგარიშება 1) 
 (10,000) (10,000) 

2020 წლის 31 დეკემბერს დასრულებული ნაშთი 

(გადაანგარიშებული) 

15,000 10,000 25,000 

2021 წლის 31 დეკემბერს დასრულებული  

წლის ნამეტი (გადაანგარიშებული) გ. 1 
 13,500 13,500 

ნაშთი 2021 წლის 31 დეკემბერს 15,000 23,500 38,500 

2022 წლის 31 დეკემბერს დასრულებული წლის ნამეტი 

გ. 1 
 28,000 28,000 

2022 წლის 31 დეკემბრის საბოლოო ნაშთი 15,000 51,500 66 500 

 

 

ამრიგად, საწყის და საბოლოო ნაშთებზე სააღრიცხვო პოლიტიკის აგრეგირებული ეფექტი არის 

საპროცენტო ხარჯის კაპიტალიზაციით (თვითღირებულებას მიკუთვნება 10, 000 + 4, 500 = 14, 500 

ძირითადი აქტივის თვითღირებულების ზრდა 14,500 ლარით, რის შედეგადაც იმავე თანხით 

შემცირდა ხარჯი და გაიზარდა წმინდა ღირებულება (გაუნაწილებელი მოგება).  

ორგანიზაციას თავიდან საპროცენტო ხარჯის კაპიტალიზაცია რომ არ მოეხდინა და ხარჯად 

ეღიარებინა, მაშინ 2022 წლამდე პერიოდისთვის აქტივებიც და გაუნაწილებელი ნამეტიც (მოგება) 

14,500 ლარით ნაკლები იქნებოდა.  

სააღრიცხვო პოლიტიკის ცვლილებებით გამოწვეული კორექტირებები აისახება ბუღალტრული 

გატარებით:  

დებეტი 3-22-1000 
კორექტირებები სააღრიცხვო პოლიტიკის ცვლილებების 

შედეგად 

14,500 

კრედიტი 1-22-1200 
არასაცხოვრებელი დანიშნულების შენობები, საკუთარი 

მიზნებისთვის 

14,500 

სააღრიცხვო პოლიტიკის შეცვლა პერსპექტიული გამოყენებით, როდესაც რეტროსპექტული  

გამოყენება შეუძლებელია 

20X2 წლის განმავლობაში ერთეულმა შეცვალა ძირითადი საშულებების ცვეთასთან 

დაკავშირებული სააღრიცხვო პოლიტიკა, რათა უფრო სრულად გამოეყენებინა კომპონენტების 

კატეგორიებად დაყოფის მიდგომა და, ამავდროულად, შემოეღო გადაფასების მოდელი. 

  20X2 წლამდე ერთეულის აქტივების აღრიცხვა საკმარისად დეტალური არ იყო კლასებად 

დაყოფის მიდგომის სრულად გამოყენებისათვის. 20X1 წლის ბოლოს, ერთეულის 

ხელმძღვანელობის გადაწყვეტილებით, ჩატარდა საინჟინრო გამოკვლევა, რათა მოწოდებული 

ყოფილიყო ინფორმაცია, არსებული კომპონენტებისა და მათი სამართლიანი ღირებულების, 

სასარგებლო მომსახურების ვადის, ნარჩენი ღირებულებების სააღრიცხვო შეფასებებისა და 

ცვეთის თანხების შესახებ, 20X2 წლის დასაწყისში. თუმცა, გამოკვლევამ ვერ უზრუნველყო 

საკმარისი საფუძვლის შექმნა იმ კომპონენტების ღირებულების საიმედოდ შეფასებისათვის, 

რომელთა აღრიცხვაც ამ დრომდე განცალკევებულად არ ხდებოდა, ხოლო გამოკვლევამდე 

არსებული ჩანაწერები არ იძლევა ამგვარი ინფორმაციის აღდგენის საშუალებას. 

ხელმძღვანელობამ განიხილა აღნიშნული სააღრიცხვო ცვლილების ორივე ასპექტი და 

გადაწყვიტა, რომ შესაძლებელი არ იყო ამ ცვლილების რეტროსპექტულად სრულად ასახვა 

კომპონენტების მიმართ, ან ცვლილების ასახვა პერსპექტიულად 20X2 წლის დაწყებამდე. 

ამასთან, თვითღირებულების მოდელიდან აქტივების გადაფასების მოდელზე გადასვლა 

მოითხოვს პერსპექტიულ ასახვას. ამიტომ ერთეულის ხელმძღვანელობამ გადაწყვიტა, რომ 

ახალი სააღრიცხვო პოლიტიკა 20X2 წლის დასაწყისიდან პერსპექტიულად ყოფილიყო 

გამოყენებული. 

დამატებითი ინფორმაცია: 
 

 ფე 

ძირითადი აქტივები  

თვითღირებულება 25,000 

ცვეთა (14,000) 

ნეტო საბალანსო ღირებულება 11,000 

ცვეთის ხარჯი პერსპექტიული დარიცხვის 

შედეგად 20X2 წლისათვის (ძვ. საფუძველი) 

 

1,500 

საინჟინრო კვლევის ზოგიერთი შედეგი:  

შეფასება 17,000 

წინასწარშეფასებული ნარჩენი ღირებულება 3,000 

აქტივის სასარგებლო მომსახურების 

დარჩენილი საშუალო ვადა 

(წლები) 

7 

არსებული ძირითადი აქტივებისს ცვეთის 

ხარჯი 20X2 წლისათვის 

(ახალი საფუძველი) 

2,000 

 

 

 7.2. ცვლილებები სააღრიცხვო შეფასებებში 

 

ფინანსური ანგარიშგების მომზადებისას დიდი მნიშვნელობა აქვს ფინანსური ანგარიშგების 

ცალკეული მუხლის ზუსტ გაანგარიშებას. თუ ეს შეუძლებელია, მაშინ სტანდარტით დაშვებულია 

მიახლოებითი შეფასება.  

შეფასების პროცესი გულისხმობს უახლოეს ხელმისაწვდომ და საიმედო ინფორმაციაზე 

დაფუძნებულ მსჯელობას.  

 

მაგალითად, შეფასებები შესაძლოა საჭირო იყოს: 

● სახელმწიფოსათვის გადასახდელი გადასახდელების; 

●  ამოუღებელი გადასახადებიდან გამომდინარე უიმედო ვალების; 

● მოძველებული მატერიალური მარაგების; 

● ფინანსური აქტივებისა და ვალდებულებების სამართლიანი ღირებულების; 

● ცვეთადი აქტივების სასარგებლო მომსახურების ვადის, ან  შესაძლო ეკონომიკური 

სარგებლის ან მომსახურების პოტენციალის მიღების სქემის, ან საგზაო მშენებლობის 

შესრულებული ნაწილის პროცენტული მაჩვენებლის; და 

● საგარანტიო ვალდებულებების. ( 37) 

 

რაციონალური სააღრიცხვო შეფასების გამოყენება ფინანსური ანგარიშგების მომზადების 

მნიშვნელოვანი ნაწილია, ეს მის სანდოობას არ ამცირებს. 

თუ შეიცვლება გარემოებები, რომელიც განაპირობებს ბალანის ელემენტების რეალური 

ღირებულების ცვლილებას, შესაძლოა საჭირო გახდეს სააღრიცხვო შეფასებების გადახედვა.  

სააღრიცხვო შეფასების ცვლილება არის შესწორება აქტივის ან ვალდებულების საბალანსო 

ღირებულებაში, ან აქტივის პერიოდული გამოყენების თანხა, რომელიც გამომდინარეობს 

აქტივების მიმდინარე სტატუსიდან ან მასთან დაკავშირებული მომავალი ეკონომიკური 

სარგებლისა და ვალდებულების  შეფასებიდან.  

თავისი არსით, შეფასების გადასინჯვა არ უკავშირდება წინა საანგარიშგებო პერიოდებს და არ 

წარმოადგენს შეცდომის გასწორებას. 

სააღრიცხვო შეფასების ცვლილებამ შესაძლოა გავლენა იქონიოს მხოლოდ მიმდინარე 

საანგარიშგებო პერიოდის ნამეტზე ან დეფიციტზე, ან როგორც მიმდინარე, ისე მომავალი 

საანგარიშგებო პერიოდების ნამეტსა და დეფიციტზე. 

 

მაგალითი - სააღრიცხვო შეფასების ცვლილება - სასარგებლო მომსახურების ვადის ცვლილება 

ერთეულს აქვს საავიაციო აღჭურვილობა. ახალი კანონმდებლობა კრძალავს მის გამოყენებას 

საერთაშორისო ხაზებზე, რაც ამცირებს მის სასარგებლო მომსახურების ვადას.  ერთეულმა  უნდა  

გამოიყენოს დააჩქარებული ამორტიზაცია და გადახედოს თვითმფრინავის სალიკვიდაციო 

ღირებულებას. 

  

ეს არის შეფასების გადასინჯვა, რაც ნიშნავს, რომ ის გავლენას არ მოახდენს წინა პერიოდების 

საანგარიშო მონაცემებზე, მაგრამ ამორტიზაციას გაზრდის მომავალ პერიოდებში. 

 

შეფასების ბაზის ცვლილება ითვლება სააღრიცხვო პოლიტიკის შეცვლად და არა  

სააღრიცხვო შეფასების ცვლილებად. 

მაგალითი - შეფასების საფუძველი 

ერთეული საინვესტიციო ქონებას აღიცხავს  თვითღირებულების მოდელის გამოყენებით. 

ახლა ეს ქონება გადააფასა სამართლიანი (რეალური) ღირებულებით.  

ეს არის შეფასების ბაზის ცვლილება, ე.ი. სააღრიცხვო პოლიტიკის შეცვლა, და არა  

სააღრიცხვო შეფასების ცვლილება. 

 

გამოყენებული შეფასების საფუძვლის შეცვლა წარმოადგენს სააღრიცხვო პოლიტიკის 

ცვლილებას. იმ შემთხვევაში, როდესაც საანგარიშგებო პერიოდის წინა პერიოდებში შეფასების 

ცვლილებების საიმედო შედეგების დადგენა ვერ ხერხდება, მიღებული სააღრიცხვო წესები 

გამოიყენება მათი დანერგვის შემდეგ პერიოდებში (პერსპექტიულად). 

მაგალითად, როდესაც სააღრიცხვო პოლიტიკის ცვლილება მოითხოვს აქტივების რეალური 

ღირებულების შეფასებას ბაზარზე დაკვირვებადი ფასებით, მიზანშეწონილია შეფასების ამ 

მეთოდის პერსპექტიულად გამოყენება.  

 

შეფასების ცვლილება იწყება  იმ პერიოდიდან როცა ის გატარდა და გამოიყენება მათი 

დანერგვის შემდეგ პერიოდებში (პერსპექტიულად). 

 

სააღრიცხვო პოლიტიკის ცვლილების პერსპექტიული გამოყენება და სააღრიცხვო 

შეფასებაში შეტანილი ცვლილების შედეგის აღიარება, შესაბამისად, ნიშნავს: 

(ა) ახალი სააღრიცხვო პოლიტიკის გამოყენებას, სააღრიცხვო პოლიტიკის შეცვლის თარიღის 

შემდეგ განხორციელებული ოპერაციების, მომხდარი სხვა მოვლენებისა და პირობების მიმართ; 

და 

(ბ) სააღრიცხვო შეფასების ცვლილების  შედეგის  აღიარებას  მიმდინარე და მომავალ 

პერიოდებში,  რომლებსაც  ამ ცვლილების   შედეგები შეეხება; 

 

მიმდინარე საანგარიშგებო პერიოდთან დაკავშირებული ცვლილებების შედეგები 

აღიარებული იქნება როგორც მიმდინარე პერიოდის შემოსავლები ან ხარჯები. მომავალ 

საანგარიშგებო პერიოდებზე გავლენა, ასეთის არსებობის შემთხვევაში, შესაბამისად, აღიარებული 

იქნება მომავალ საანგარიშგებო პერიოდებში. 

გამოყენებული შეფასების საფუძვლის შეცვლა წარმოადგენს სააღრიცხვო პოლიტიკის 

ცვლილებას და არ განიხილება სააღრიცხვო შეფასების ცვლილებად. როდესაც ძნელია 

სააღრიცხვო პოლიტიკასა და სააღრიცხვო შეფასებაში მომხდარი ცვლილებების ერთმანეთისაგან 

გამიჯვნა, ცვლილება განიხილება, როგორც სააღრიცხვო შეფასების ცვლილება. (სსბასს 3. 40) 

 

მაგალითი 2. სააღრიცხვო პოლიტიკის შეცვლა პერსპექტიული გამოყენებით, როდესაც 

რეტროსპექტული გამოყენება შეუძლებელია. 

1. 2023 წლის განმავლობაში ორგანიზაციამ შეცვალა ძირითადი საშულებების ცვეთასთან 

დაკავშირებული სააღრიცხვო პოლიტიკა, რათა უფრო სრულად გამოეყენებინა კომპონენტების 

კატეგორიებად დაყოფის მიდგომა და, იმავდროულად, შემოეღო გადაფასების მოდელი. 

 

ძირითად საშუალებებს  გააჩნდა პირვანდელი ღირებულება 25,000 ფე-ს ოდენობით, ხოლო 

დაგროვილი ცვეთის მიმდინარე ბალანსი შეადგენს 14,000 ფე-ს. ის გადაფასდა რეალურ 

ღირებულებამდე, კერძოდ, 17,000 ფე-მდე.  

მთლიანმა გადაფასების შემოსულობამ შეადგინა 6,000 ფე (რეალურ ღირებულებას 17,000 ფე-ს 

გამოკლებული საბალანსო ღირებულება 11,000 ფე).   

შეცვლილი პოლიტიკა პერსპექტიულად იქნა გამოყენებული 2023 წლის დასაწყისიდან, 

რადგან შეუძლებელი იყო მისი გამოყენების გავლენის შეფასება რეტროსპექტულად ან 

პერსპექტიულად უფრო ადრეული თარიღიდან. შესაბამისად, ახალი პოლიტიკის შემოღებას წინა 

წლებზე გავლენა არ მოუხდენია.  

 

ამონარიდები ფინანსური ანგარიშგებების შენიშვნებიდან 

1. ახალი პოლიტიკის შემოღებას წინა წლებზე გავლენა არ მოუხდენია. მიმდინარე წელზე 

გავლენა გამოიხატებოდა:  

ა) ძირითადი საშუალებების საბალანსო ღირებულების 6,000 ლარით გაზრდაში, წლის 

დასაწყისში აქტივის ნეტო საბალანსო ღირებულება იყო 11,000 ლარი, შეფასდა 17, 000 ლარად; 

ბ) აქტივის გადაფასების შედეგად არასაოპერაციო შემოსავლები გაიზარდა 6, 000 ლარით;  

 

გადაფასების ცვლილება ანგარიშებზე აისახება შემდეგნაირად:  

 

დებეტი         ძირითადი  საშუალებები 6, 000 

კრედიტი 4-90-0000 სხვა ეკონომიკური ნაკადებიდან მიღებული შემოსავლები 6, 000 

 

 

განმარტებითი შენიშვნები    უნდა აისახოს:  

• სააღრიცხვო შეფასებაში მომხდარი ისეთი ცვლილების შინაარსი და მოცულობა, რომელიც 

გავლენას ახდენს მიმდინარე პერიოდზე ან მოსალოდნელია, რომ გავლენას მოახდენს მომავალ 

საანგარიშგებო პერიოდებზე; 

• რაოდენობრივი შეფასების პრაქტიკული შეუძლებლობა (ასეთის არსებობის შემთხვევაში). 

 

 შეცდომების გასწორება 

    წინა პერიოდის შეცდომები არის ერთეულის ფინანსურ ანგარიშგებებში დაშვებული ერთი ან 

მეტი წინა პერიოდის  გამოტოვებები ან  უზუსტობები, მათემატიკური შეცდომები / არასწორი 

გამოთვლები, იმის გამო, რომ ვერ იქნა ან არასწორად იქნა გამოყენებული საიმედო ინფორმაცია.   

მიმდინარე საანგარიშგებო პერიოდის შესაძლო შეცდომები მანამ უნდა გასწორდეს, სანამ მოხდება 

ფინანსური ანგარიშგების გამოსაცემად დამტკიცება.  

ერთეულმა რეტროსპექტულად უნდა გაასწოროს წინა საანგარიშგებო პერიოდის არსებითი 

შეცდომები, გამოსაცემად ნებადართულ პირველივე ფინანსურ ანგარიშგებებში შეცდომების  

გამოვლინებისთანავე, შემდეგი გზით: 

(ა) იმ წარდგენილი საანგარიშგებო პერიოდ(ებ)ის შესადარისი ინფორმაციის გადაანგარიშებით, 

რომელშიც დაშვებულ იქნა შეცდომა; ან 

(ბ) წარდგენილი ყველაზე ადრეული საანგარიშგებო პერიოდის აქტივების, ვალდებულებებისა 

 და წმინდა აქტივების/კაპიტალის საწყისი ნაშთების გადაანგარიშებით, თუ შეცდომა 

დაშვებულ იქნა ყველაზე ადრეულ წარდგენილ საანგარიშგებო პერიოდამდე. 

   წინა პერიოდის შეცდომა უნდა გამოსწორდეს რეტროსპექტიული გადაანგარიშებით, გარდა  იმ   

შემთხვევისა,  თუ შეუძლებელია ამ შეცდომის გავლენის განსაზღვრა კონკრეტულ პერიოდზე, ან 

მისი კუმულაციური ეფექტის დადგენა. 

წინა საანგარიშგებო პერიოდის შეცდომის შესწორების თანხა არ ჩაითვლება იმ პერიოდის 

ნამეტში ან დეფიციტში, როდესაც აღმოჩენილ იქნა შეცდომა. წინა საანგარიშგებო პერიოდებთან 

დაკავშირებული ნებისმიერი ინფორმაცია, მათ შორის წარსული ფინანსური მონაცემების 

შეჯამება, უნდა შეიცვალოს. 

            მაგალითი. წინა პერიოდის  არა არსებითი შეცდომები 

 

2024 წელს, მას შემდეგ, რაც 2023 წლის ფინანსური ანგარიშგება გამოსაცემად დამტკიცდა, 

ორგანიზაციამ აღმოაჩინა, რომ გამოანგარიშების შეცდომის გამო, 2023 წელს ცვეთის ხარჯი 10 

ლარით იყო შემცირებული, რაც წარმოადგენს წინა პერიოდის შეცდომას. 

 2023 წლის ფინანსურ ანგარიშგებაში უზუსტობა წარმოიშვა  მათემატიკური შეცდომით. 

წინა პერიოდის შეცდომა უნდა გამოსწორდეს რეტროსპექტიული გადაანგარიშებით,  თუმცა იმ 

შემთხვევაში თუ ის არ არის არსებითი, არ საჭიროებს რეტროსპექტულად გასწორებას. ნაცვლად 

ამისა, დამატებითი 10 ლარი შესაძლოა ხარჯად აღიარდეს 2024 წელს. 

 

მაგალითი. შეცდომების ხელახალი რეტროსპექტული ფორმულირება 

 

 

1. 2023წლის განმავლობაში ერთეულმა აღმოაჩინა, რომ 2022 წლის მიღებული ამონაგები 

რეალიზაციიდან 6 500 ლარის ოდენობით, შეცდომით იყო გამოტოვებული 2022 წელს და 

ჩათვლილი იყო 2023 წელს.  

წინა პერიოდის შეცდომის გასწორების ეფექტი უნდა იქნეს წარდგენილი 2022 წლის 31 

დეკემბრისთვის მოგების გადაანგარიშებით (ანუ, 6,500 ფე-ით გაზრდით) და 2023 წლის 1-ლი 

იანვრისთვის (მიმდინარე საანგარიშგებო პერიოდის დასაწყისი) გაუნაწილებელი მოგების 6,500 

ფე-ის ოდენობით გაზრდით. აღნიშნულმა გავლენა არ მოახდინა 2023 წელზე. 

 

გავლენა 2022 წლის ანგარიშგებაზე 

● შეცდომის გასწორება აისახება შემდეგი ბუღალტრული გატარებით: 

დებეტი 1-13-6000 საქონლისა და მომსახურების გაყიდვებიდან მოკლევადიანი    

დებიტორულ  დავალიანებები 

6, 500 

კრედიტი 3-22-2000 კორექტირებები ფუნდამენტური (არსებითი)შეცდომების 

შედეგად    

6, 500 

 

  

 წინა საანგარიშგებო პერიოდის შეცდომების განმარტებით  შენიშვნებში  ასახვა 

 ერთეულმა განმარტებით შენიშვნებში უნდა ასახოს: 

(ა) წინა საანგარიშგებო პერიოდის შეცდომის  ხასიათი; 

(ბ) შესაძლებლობის ფარგლებში, თითოეული წინა საანგარიშგებო პერიოდისათვის შესწორების 

თანხის მოცულობა ფინანსური ანგარიშგების თითოეული შესაბამისი მუხლისათვის;  და 

(გ) კორექტირების თანხა წინა წარმოდგენილი საანგარიშგებო პერიოდის დასაწყისისათვის; 

(დ) გარემოებები, რომლებმაც გამოიწვია ამ პირობის არსებობა, თუ კონკრეტული წინა 

საანგარიშგებო პერიოდისათვის შეუძლებელია რეტროსპექტული გადაანგარიშება. ამასთანავე, 

აღწერა იმისა, თუ როგორ და როდიდან მოხდა შეცდომის გასწორება. 

საჭირო არ არის ამ განმარტებითი შენიშვნების გამეორება შემდგომი საანგარიშგებო  პერიოდების  

ფინანსურ ანგარიშგებებში. 

 თავი 8. ბიუჯეტის შესახებ ინფორმაციის წარდგენა ფინანსურ ანგარიშგებაში 

 

შესავალი 

24-ე სტანდარტი მოითხოვს, რომ ბიუჯეტის შესრულების შედეგად წარმოქმნილი გეგმიური და 

ფაქტობრივი თანხების  შედარება, ჩართული იყოს იმ ერთეულების  ფინანსურ ანგარიშგებებში, 

რომლებსაც მოეთხოვებათ, ან თავად ირჩევენ მათთვის დამტკიცებული ბიუჯეტის გასაჯაროებას, 

რის გამოც  წარმოექმნებათ საჯარო ანგარიშვალდებულება.  სტანდარტი აგრეთვე მოითხოვს 

გეგმიურ და ფაქტობრივ თანხებს შორის არსებითი განსხვავებების მიზეზების ასახვას 

განმარტებით შენიშვნებში.   

ეს სტანდარტი   გამოყენება  საჯარო სექტორის ერთეულების მიმართ, რომელიც   ამზადებს   და   

წარადგენს   ფინანსურ ანგარიშგებას  ბუღალტრული  აღრიცხვის  დარიცხვის  მეთოდით.   

აღნიშნული სტანდარტი არ გამოიყენება სახელმწიფო კომერციული საწარმოების მიმართ, 

რომლებსაც მოეთხოვებათ ან თავად ირჩევენ საჯარო გახადონ მათთვის  დამტკიცებული 

ბიუჯეტი. 

1. ბიუჯეტის სახეები 

 

თავდაპირველი და საბოლოო ბიუჯეტი  

ბიუჯეტი არის ერთეულის ფუნქციებისა და ვალდებულებების შესრულების მიზნით მისაღები 

შემოსავლების,   გასაწევი ხარჯებისა  და ნაშთის ცვლილების ერთობლიობა. 

წლიური ბიუჯეტი  ერთი წლისთვის დამტკიცებული ბიუჯეტია.  

ასიგნება გულისხმობს საკანონმდებლო ორგანოს მიერ გაცემულ უფლებას სახსრების 

განაწილების შესახებ, ამ ორგანოს ან მსგავსი უფლებამოსილი ორგანოს მიერ განსაზღვრული 

მიზნების განხორციელებისათვის.  

   

დამტკიცებული ბიუჯეტი ასახავს ერთი ან მრავალწლიანი საბიუჯეტო პერიოდის მანძილზე 

მოსალოდნელ შემოსავლებსა და ხარჯებს, რომლებიც დამტკიცებულია საკანონმდებლო ორგანოს 

მიერ, იქნება ეს პარლამენტი თუ ხელისუფლების შესაბამისი ორგანო. დამტკიცებული ბიუჯეტი 

იძლევა თანხების განკარგვის უფლებამოსილებას გარკვეული მუხლების მიხედვით,  დადგენილი 

ლიმიტის ფარგლებში. 

თავდაპირველი ბიუჯეტი - არის საბიუჯეტო პერიოდისათვის თავდაპირველად  

დამტკიცებული ბიუჯეტი. 

 თუ ბიუჯეტი არ მტკიცდება საბიუჯეტო პერიოდის დაწყებამდე, თავდაპირველ ბიუჯეტად 

ითვლება ის ბიუჯეტი, რომელიც პირველად დამტკიცდა საბიუჯეტო წლის მანძილზე. 

  თავდაპირველი ბიუჯეტი შეიძლება მოიცავდეს წინა წლებიდან ავტომატურად, კანონის 

შესაბამისად გადმოტანილი ნარჩენი ასიგნებების თანხებს, აგრეთვე მიმდინარე სახელშეკრულებო 

შეთანხმებების საფუძველზე შესაძლო მომავალ ვალდებულებებს.   

   მაგალითად, ზოგიერთ ქვეყანაში, სამთავრობო საბიუჯეტო პროცესები მოიცავს საკანომდებლო 

ნორმას წინა წლების ვალდებულებების დასაფარად ასიგნებების ავტომატურად გადმოტანის 

შესახებ. 

მაშინ, როდესაც თავდაპირველ ბიუჯეტში  გასაწევი ხარჯების ამა თუ იმ მუხლისთვის 

ადექვატური თანხა არ არის გათვალისწინებული, რაც შეიძლება გამოწვეული იყოს  მთავრობის 

პრიორიტეტების ცვლილებით ან არაპროგნოზირებადი ეკონომიკური გარემოებებით, შეიძლება 

აუცილებელი გახდეს დამატებითი ასიგნებების გამოყოფა, რაც მოითხოვს  ბიუჯეტში 

ცვლილებების შეტანას.  

 ბიუჯეტში ცვლილებების შეტანა აგრეთვე შეიძლება გამოწვეული იყოს საბიუჯეტო პერიოდის 

მანძილზე წარმოიქმნილი საბიუჯეტო შემოსავლების დეფიციტით, რის შედეგადაც, შესაძლოა  

საჭირო იყოს საბიუჯეტო პერიოდში ერთეულის ან ღონისძიების დასაფინანსებლად 

თავდაპირველად გამოყოფილი თანხების შემცირება.  

საბოლოო ბიუჯეტი მოიცავს ყველა ნებადართულ ცვლილებას ან შესწორებას. 

 

2. ბიუჯეტის გეგმიური და ფაქტობრივი თანხების შედარების წარდგენა  

 

ფაქტობრივი თანხები  

როდესაც ერთეულს გააჩნია საჯარო ანგარიშვალდებულება, მან უნდა წარადგინოს ბიუჯეტის 

გეგმიური თანხების ფაქტობრივ თანხებთან შედარება. იგი შეიძლება წრადგენილი იქნეს როგორც 

ცალკეული დამატებითი ფინანსური ანგარიშგება, ან წარდგენილ ფინანსურ ანგარიშგებას უნდა 

დაემატოს ბიუჯეტის გეგმიური თანხების ამსახველი სვეტები. 

სტანდარტი ბიუჯეტის შესრულების შედეგად წარმოიქმნილი თანხებისათვის იყენებს ტერმინს 

ფაქტობრივს ან ფაქტობრივს თანხას. ფაქტობრივი თანხები ეს არის დამტკიცებული ბიუჯეტის 

ფარგლებში, ბიუჯეტის შესრულებისათვის  გაწეული     ფაქტობრივი ხარჯი, რომელიც გამოიყენება   

ბიუჯეტის შესრულების მნიშვნელობითაც.   

      ბიუჯეტის გეგმიური და ფაქტობრივი თანხების შედარება საკანონმდებლო 

ზედამხედველობის ყველა დონეზე ცალ–ცალკე უნდა იყოს წარდგენილი:  

(ა) თავდაპირველი და საბოლოო ბიუჯეტის თანხები;  

(ბ) ფაქტობრივი თანხები შედარების მეთოდით; და  

(გ) განმარტებითი შენიშვნები ბიუჯეტის გეგმიურ თანხებსა, ფაქტობრივ თანხებს შორის 

არსებითი განსხვავებების შესახებ.  

 

  თავდაპირველი და საბოლოო ბიუჯეტის თანხების,  ფინანსურ ანგარიშგებაში წარდგენა 

მოახდენს საანგარიშო ციკლის დასრულებას. ეს ფინანსური ანგარიშგების მომხმარებლებს  

საშუალებას მისცემს განსაზღვრონ, იყო თუ არა რესურსები მიღებული და გამოყენებული 

დამტკიცებული ბიუჯეტის შესაბამისად.  

 

თავდაპირველი თუ საბოლოო ბიუჯეტის გეგმიურ და ფაქტობრივ   თანხებს შორის განსხვავებები,  

რომლებიც ხშირად ბუღალტრულ აღრიცხვაში იწოდება როგორც გადახრა ინფორმაციის 

სისრულის თვალსაზრისით შეიძლება ასახული იქნას ფინანსურ ანგარიშგებაში.  

 

 ბიუჯეტის გეგმიურ და ფაქტობრივ  თანხებს შორის არსებითი განსხვავებების ახსნა–განმარტება 

მომხმარებლებს დაეხმარება დამტკიცებული ბიუჯეტიდან არსებითი გადახვევის მიზეზების 

გაგებაში, რომელზეც ერთეულს ეკისრება საჯარო ანგარიშვალდებულება.  

არსებითი განსხვავებები შეიძლება განისაზღვროს მაგალითად  

(ა) ფაქტობრივ თანხებსა და თავდაპირველ ბიუჯეტს შორის განსხვავებებზე მითითებით, სადაც 

ყურადღება ეთმობა თავდაპირველი ბიუჯეტის შესრულებას, ან  

(ბ) ფაქტობრივ თანხებსა და საბოლოო ბიუჯეტს შორის განსხვავებებზე მითითებით, სადაც 

ყურადღება ეთმობა საბოლოო ბიუჯეტთან შესაბამისობას. 

ზემოთ მოთხოვნილ განმარტებით შენიშვნებთან ერთად    სტანდარტი მოითხოვს თავდაპირველ 

და საბოლოო ბიუჯეტებს შორის განსხვავებების მიზეზების ახსნა–განმარტებების ასახვას 

განმარტებით შენიშვნებში.  

 

 

3. წარდგენა და გამჟღავნება  

 

ბიუჯეტის შედგენის მეთოდი გულისხმობს ბიუჯეტისათვის დადგენილ და 

საკანონმდებლო ორგანოს მიერ დამტკიცებულ ბუღალტრული აღრიცხვის დარიცხვის 

მეთოდს, საკასო მეთოდს ან  სხვა მეთოდს. 

 შეიძლება არსებობდეს განსხვავებები ბიუჯეტის მომზადების და წარდგენის დროს 

გამოყენებულ ბუღალტრული აღრიცხვის მეთოდსა (საკასო, დარიცხვის ან მათი 

მოდიფიცირებული მეთოდი) და ფინანსურ ანგარიშგებაში გამოყენებულ ბუღალტრული 

აღრიცხვის მეთოდს შორის.  

აღნიშნულ განსხვავებებს ადგილი აქვს მაშინ, როდესაც ბუღალტრული აღრიცხვის სისტემა და 

საბიუჯეტო სისტემა ახდენს ინფორმაციის დამუშავებას განსხვავებული პერსპექტივებით – 

ბიუჯეტი შეიძლება ყურადღებას ამახვილებდეს ფულადი სახსრების ნაკადებზე ან ფულადი 

სახსრების ნაკადებსა და კონკრეტულ ვალდებულებებზე, ხოლო ფინანსური ანგარიშგება ასახავს 

ინფორმაციას ფულადი სახსრების ნაკადების და  დარიცხვების შესახებ. 

 

როდესაც ფინანსური ანგარიშგება და ბიუჯეტი მომზადებულია შედარების მეთოდის 

გამოყენებით, რაც გულისხმობს ბიუჯეტის გეგმიური და ფაქტობრივი თანხების წარდგენას 

ბუღალტრული აღრიცხვის ერთი და იმავე მეთოდით, ერთეულს შეუძლია ბიუჯეტის გეგმიური 

და ფაქტობრივი თანხების შედარება წარადგინოს როგორც ცალკე ფინანსური ანგარიშგება ან/და 

პირველად ფინანსურ ანგარიშგებას შეიძლება დაემატოს ბიუჯეტის თანხების ამსახველი 

დამატებითი სვეტები. 

       ბიუჯეტის და ფაქტობრივი თანხების შედარების ანგარიშგების წარდგენა ხდება ცალკე  თუ 

ბიუჯეტი და ფინანსური ანგარიშგება მომზადებული არ არის შედარების მეთოდით.    ასეთ 

შემთხვევებში, ფინანსურ ანგარიშგებაში შეიძლება განიმარტოს, რომ ბიუჯეტის შედგენის და 

ბუღალტრული აღრიცხვის მეთოდები განსხვავდება და რომ ბიუჯეტის და ფაქტობრივი თანხების 

შედარების ანგარიშგება მომზადებულია ბიუჯეტის შედგენის მეთოდით.  

 

სტანდარტში აღნიშნულია, რომ  ბიუჯეტის გეგმიური და ფაქტობრივი თანხების ყველა 

შედარება წარდგენილი უნდა იყოს ბიუჯეტთან შედარების  მეთოდით. (სსბასს 31 

 

როდესაც ფინანსური ანგარიშგება და ბიუჯეტი მომზადებული არ არის შედარების მეთოდით, 

იმისათვის რომ მომხმარებლებმა უკეთესად შეძლონ ბიუჯეტსა და ფინანსურ ანგარიშგებას 

შორის არსებული კავშირის გაგება,  სტანდარტი მოითხოვს, რომ ბიუჯეტის მეთოდით 

წარმოდგენილი ფაქტობრივი თანხების შედარება მოხდეს ფინანსურ ანგარიშგებაში 

წარმოდგენილ ეკვივალენტურ თანხებთან. და ცალკე აისახოს ბუღალტრული აღრიცხვის 

მეთოდში, დროში და ერთეულების მიხედვით არსებული განსხვავებები. თუ ბიუჯეტი და 

ფინანსური ანგარიშგება მომზადებულია ერთი და იგივე მეთოდით, საჭირო აღარაა 

განსხვავებების შედარება.  

აგრეგირების დონე 

 საბიუჯეტო დოკუმენტაცია შესაძლებელია იძლეოდეს დეტალურ ინფორმაციას კონკრეტული 

საქმიანობების, პროგრამების ან ერთეულების შესახებ. ეს მონაცემები საკანონმდებლო ან 

ხელისუფლების სხვა ორგანოში წარდგენის და დამტკიცებისათვის ხშირად    ფართო    ჯგუფებში   

საერთო    საბიუჯეტო  კატეგორიების, საბიუჯეტო კლასიფიკაციების ან საბიუჯეტო 

განაყოფების ქვეშ არის აგრეგირებული. ამ ფართო ჯგუფებთან და საბიუჯეტო კატეგორიებთან 

ან განაყოფებთან შესაბამისობაში ბიუჯეტის გეგმიური და ფაქტობრივი სახსრების შესახებ 

ინფორმაციის გამჟღავნება უზრუნველყოფს შედარებას საბიუჯეტო 

დოკუმენტაციაში იდენტიფიცირებული  საკანონმდებლო ან ხელისუფლების სხვა ორგანოების 

ზედამხედველობის  დონეზე. 

ზოგიერთ  შემთხვევაში,  ფინანსურ  ანგარიშგებაში  ასახვის    მიზნით, 

შესაძლოა საჭირო გახდეს დამტკიცებულ ბიუჯეტებში ჩართული დეტალური ფინანსური 

ინფორმაციის წინამდებარე სტანდარტის მოთხოვნების შესაბამისად აგრეგირება. ამგვარი 

აგრეგირება შესაძლოა აუცილებელი იყოს ზედმეტი ინფორმაციის თავიდან ასაცილებლად, ან 

საკანონმდებლო ან ხელისუფლების სხვა ორგანოების ზედამხედველობის მნიშვნელოვანი 

დონეების წარმოსაჩენად. აგრეგირების დონის განსაზღვრა პროფესიონალურ  განსჯას 

მოითხოვს. სწორედ ეს პროფესიონალური მიდგომაა გამოყენებული წინამდებარე სტანდარტის 

მიზნის და ფინანსური ანგარიშგების ხარისხობრივი მახასისთებლების კონტექსტში, როგორც  ეს 

მოცემულია ზემოთ მოყვანილ 26-ე პუნქტში და სსბასს 1–ის ა დანართში, რომელიც ფინანსური 

ანგარიშგების ხარისხობრივ მახასიათებლებს აჯამებს. 

 

შედარების მეთოდი 

 ბიუჯეტის გეგმიური და ფაქტობრივი თანხების ყველა შედარება წარდგენილი უნდა იყოს 

ბიუჯეტთან შედარების  მეთოდით. 

ბიუჯეტის გეგმიური და ფაქტობრივი ხარჯების შედარება წარმოდგენილი უნდა იყოს 

ბუღალტრული აღრიცხვის ერთი და იმავე მეთოდით (დარიცხვის, საკასო ან სხვა მეთოდი), 

საბიუჯეტო კლასიფიკაციით, სუბიექტებისათვის და პერიოდისათვის, რომლისთვისაც 

დამტკიცებული ბიუჯეტია შედგენილი. ეს უზრუნველყოფს ფინანსურ ანგარიშგებაში 

ბიუჯეტთან შესაბამისობის შესახებ ინფორმაციის წარდგენას ბიუჯეტის შედგენის მეთოდით. 

ზოგიერთ შემთხვევაში ეს შეიძლება ნიშნავდეს ბიუჯეტის გეგმიური და ფაქტობრივი თანხების 

შედარების წარდგენას ფინანსური ანგარიშგებისაგან განსხვავებული ბუღალტრული აღრიცხვის 

მეთოდით, განსხვავებული ჯგუფის საქმიანობებისათვის, განსხვავებულ ფორმატში და 

განსხვავებული კლასიფიკაციით. 

 ფინანსურ ანგარიშგებაში კონსოლიდირდება ერთეულის მიერ კონტროლირებული 

საქმიანობები და ერთეულები. როგორც ეს აღნიშნულია მე–5 პუნქტში, ცალკეული ბიუჯეტები 

შეიძლება დამტკიცდეს და საჯაროდ ხელმისაწვდომი გახდეს ცალკეული ერთეულების ან 

საქმიანობების მიხედვით, რომლებიც კონსოლიდირებულ ფინანსურ ანგარიშგებას შეადგენს. 

როდესაც ადგილი აქვს ასეთ შემთხვევას, ცალკეული ბიუჯეტები, ამ სტანდარტის შესაბამისად, 

ფინანსურ ანგარიშგებაში ასახვის მიზნით შესაძლოა ხელახლა იყოს შედგენილი. როდესაც ხდება 

ბიუჯეტის ასეთი ხელახალი შედგენა, ეს არ იწვევს ცვლილებებს დამტკიცებულ ბიუჯეტებში, 

ვინაიდან მოცემული სტანდარტი მოითხოვს ფაქტობტივი თანხების შედარებას დამტკიცებულ 

ბიუჯეტთან. 

 ერთეულებმა ფინანსური ანგარიშგების მომზადებისათვის და დამტკიცებული 

ბიუჯეტებისთვის შეიძლება განსხვავებული ბუღალტრული აღრიცხვის მეთოდი 

დანერგონ. გარდა ამისა, ბიუჯეტები შეიძლება ფოკუსირებული იყოს, ან მოიცავდეს 

ინფორმაციას მომავლში გასაწევ ხარჯებზე აღებულ  ვალდებულებებზე და 

ვალდებულებებში შეტანილ ცვლილებებზე, მაშინ როდესაც ფინანსურ ანგარიშგებაში 

აისახება ინფორმაცია აქტივების, ვალდებულებების, წმინდა აქტივების/კაპიტალის, 

შემოსავლების, ხარჯების, წმინდა აქტივებში/კაპიტალში სხვა ცვლილებების და ფულადი 

სახსრების ნაკადების შესახებ. თუმცა, საბიუჯეტო ერთეული ან ფინანსური ანგარიშგების 

ერთეული ხშირად ერთი და იგივე ერთეულია. ანალოგიურად, პერიოდი, რომლისთვისაც 

მზადდება ბიუჯეტი და ბიუჯეტისათვის დანერგილი საბიუჯეტო კლასიფიკაციის 

მეთოდოლოგია ხშირად ასახული იქნება ფინანსურ ანგარიშგებაში. ეს უზრუნველყოფს 

საბუღალტრო სისტემის მიერ ფინანსური ინფორმაციის იმგვარად ჩაწერას და ანგარიშგებას, 

რომ მმართველობისა და ანგარიშგების მიზნებისათვის გაადვილდეს ბიუჯეტის გეგმიური 

და ფაქტობრივი მონაცემების შედარება, მაგალითად, საბიუჯეტო წლის განმავლობაში 

ბიუჯეტის შესრულების ანგარიშის მონიტორინგისათვის, და მთავრობისათვის, 

საზოგადოებისათვის და სხვა მომხმარებლებისათვის დროული და შესაბამისი ფორმით 

ანგარიშგებისათვის. 

ზოგიერთ ქვეყანაში ბიუჯეტები შეიძლება მომზადდეს საკასო ან დარიცხვის მეთოდით 

სტატისტიკური ანგარიშგების სისტემასთან შესაბამისობაში, რომელიც მოიცავს ფინანსურ 

ანგარიშგებაში ჩართული ერთეულებისა და საქმიანობებისაგან განსხვავებულ ერთეულებს 

და საქმიანობებს. მაგალითად, სტატისტიკური ანგარიშგების სისტემის შესაბამისად 

შედგენილი ბიუჯეტები შეიძლება ფოკუსირებას ახდენდეს სახელმწიფო მმართველობის 

სექტორზე და მოიცავდეს ერთეულებს, რომელთა ძირითადი საქმიანობაც მთავრობის 

ძირითადი ან არასაბაზრო ფუნქციების განხორციელებაა, მაშინ როდესაც ფინანსური 

ანგარიშგება მოიცავს მთავრობის მიერ კონტროლირებად ყველა საქმიანობას, მთავრობის 

ბიზნეს საქმიანობის ჩათვლით. სსბასს 22, სახელმწიფო მმართველობის სექტორის შესახებ 

ინფორმაციის გამჟღავნება, დეტალურად განსაზღვრავს იმ სახელმწიფო მმართველობის 

სექტორის ერთეულის შესახებ ფინანსური ინფორმაციის ახსნა- განმარტებით შენიშვნებში 

ასახვის მოთხოვნებს, რომელიც ნერგავს ბუღალტრული აღრიცხვის დარიცხვის მეთოდს და 

ირჩევს ინფორმაციის ასეთ განმარტებით შენიშვნებში გამჟღავნებას. ხშირად, სსბასს 22–ის 

მიხედვით გაკეთებული განმარტებითი შენიშვნები მოიცავს იგივე ერთეულებს, 

საქმიანობებს და კლასიფიკაციის საფუძვლებს, რომლებიც მიღებულია სახელმწიფო 

მმართველობის სექტორის სტატისტიკური ანგარიშგების მოდელების მიხედვით შედგენილ 

ბიუჯეტებში. ასეთ შემთხვევებში, სსბასს 22–ის თანახმად, გაკეთებული განმარტებითი 

შენიშვნები აგრეთვე ხელს შეუწყობს ამ სტანდარტით მოთხოვნილი განმარტებითი 

შენიშვნების გაკეთებასაც. 

  სტატისტიკური  ანგარიშგების  მოდელებში  სახელმწიფო მმართველობის სექტორი შეიძლება 

მოიცავდეს ცენტრალური, რეგიონული (შტატი/პროვინცია) და ადგილობრივი მმართველობის 

ორგანოებს. ზოგიერთ ქვეყანაში ცენტრალური ხელისუფლება შეიძლება   

  ა)    აკონტროლებდეს    რეგიონული    და   ადგილობრივი 

მმართველობის ორგანოებს,  

ბ) ახდენდეს ყველა სახელისუფლებო დონის კონსოლიდაციას ფინანსურ ანგარიშგებაში და 

 გ) ამზადებდეს და მოითხოვდეს დამტკიცებული ბიუჯეტის საჯარო გამოქვეყნებას, რომელიც 

სამივე სახელისუფლებო დონეს მოიცავს. ამ შემთხვევებში, მოცემული სტანდარტის მოთხოვნები 

გამოიყენება ცენტრალური ხელისუფლების ერთეულების მიმართ. თუმცა, თუ ცენტრალური 

ხელისუფლება არ აკონტროლებს რეგიონულ და ადგილობრივი ხელისუფლების ორგანოებს, მის 

ფინანსურ ანგარიშგებაში არ ხდება რეგიონული ან ადგილობრივი ხელისუფლების ორგანოების 

კონსოლიდირება. სანაცვლოდ ხელისუფლების თითოეული დონისთვის ცალცალკე 

მომზადდება ფინანსური ანგარიშგება. მოცემული სტანდარტის მოთხოვნები გამოიყენება 

მხოლოდ სახელმწიფო ერთეულების ფინანსური ანგარიშგების მიმართ, როდესაც ხდება მათ 

მიერ კონტროლირებადი ერთეულების და საქმიანობების დამტკიცებული ბიუჯეტების ან 

ბიუჯეტების ცალკეული ქვეთავების გასაჯაროება. 

მრავალწლიანი ბიუჯეტები 

 ზოგიერთი მთავრობა და სხვა ერთეულები ერთწლიანი ბიუჯეტის ნაცვლად ამტკიცებს და 

საჯაროდ აქვეყნებს მრავალწლიან  ბიუჯეტებს. როგორც წესი მრავალწლიანი ბიუჯეტები 

მოიცავს წლიური ბიუჯეტების ჯგუფს ან წლიური ბიუჯეტების მიზნების ერთობლიობას.

 თითოეული წლიური პერიოდისათვის 

დამტკიცებული ბიუჯეტი ასახავს მრავალწლიან ბიუჯეტთან დაკავშირებული საბიუჯეტო 

პოლიტიკის გამოყენებას მოცემული საბიუჯეტო პერიოდისათვის. ზოგიერთ შემთხვევაში, 

მრავალწლიანი ბიუჯეტი წინა წლების ბიუჯეტებში გამოუყენებელი ასიგნებების ნებისმირ  

მომდევნო წელში გადატანას ითვალისწინებს. 

 

 მთავრობებს და  სხვა  ერთეულებს,  რომლებსაც  გააჩნიათ  მრავალწლიანი ბიუჯეტები, 

შეუძლიათ გამოიყენონ განსხვავებული მიდგომები თავდაპირველი და საბოლოო 

ბიუჯეტების განსაზღვრისათვის იმის გათვალისწინებით, თუ როგორ მოხდა მათი 

ბიუჯეტის მიღება. მაგალითად თუ მთავრობამ მიიღო ორწლიანი ბიუჯეტი, რომელიც 

მოიცავს ორ დამტკიცებულ ბიუჯეტს, მაშინ შესაძლებელია თავდაპირველი და საბოლოო 

ბიუჯეტების განსაზღვრა ორივე წლის მიხედვით. თუ კანონის თანახმად, ორწლიანი 

ბიუჯეტიდან პირველი წლის გამოუყენებელი ასიგნებები შეიძლება გამოყენებული იყოს 

მომდევნო წელს, თავდაპირველი ბიუჯეტი  მეორე საბიუჯეტო წლისთვის გაიზრდება 

გარდამავალი თანხების ასახვის ხარჯზე. იშვიათ შემთხვევებში მთავრობამ შეიძლება მიიღოს 

ორწლიანი, ან სხვა მრავალწლიანი ბიუჯეტი, რომელშიც არ იქნება დაჯგუფებული   თანხები   

წლების   მიხედვით   და   საჭირო  გახდება ანალიზი იმის დასადგენად, თუ რომელი თანხები 

მიეკუთვნება კონკრეტულ ერთწლიან პერიოდს ამ სტანდარტის მიზნებიდან გამომდინარე 

წლიური ბიუჯეტის განსაზღვრისათვის. მაგალითდ თავდაპირველი და საბოლოო 

დამტკიცებული ბიუჯეტი ორწლიანი პერიოდის პირველი წლისათვის მოიცავს ორწლიანი 

მონაკვეთის პირველი წლის მანძილზე გაწეულ ყველა კაპიტალურ დანახარჯს, აგრეთვე 

იმავე წლის მიმდინარე შემოსავლებს და ხარჯებს. პირველი წლის საბიუჯეტო პერიოდში 

გაუხარჯავი თანხები აისახება მეორე წლის თავდაპირველ ბიუჯეტში და ეს ბიუჯეტი მასში 

შეტანილ ნებისმირე ცვლილებასთან ერთად მეორ საბიუჯეტო წლის საბოლოო ბიუჯეტს 

შეადგენს. როდესაც მიღებულია მრავალწლიანი ბიუჯეტები, ერთეულებმა სასურველია 

წარმოადგინონ დამატებითი ახსნა- განმარტებები საბიუჯეტო პერიოდის განმავლობაში 

ბიუჯეტის გეგმიურ და ფაქტობრივ თანხებს შორის ურთიერთკავშირის შესახებ. 

 

  ბიუჯეტის მეთოდის, პერიოდის და მოქმედების სფეროს ასახვა ახსნა-განმარტებით  

შენიშვნებში 

 

   ● ერთეულმა ფინანსური ანგარიშგების განმარტებით შენიშვნებში უნდა ასახოს დამტკიცებულ 

ბიუჯეტში გამოყენებული ბიუჯეტის შედგენის მეთოდი და საბიუჯეტო კლასიფიკაციის 

საფუძვლები.   

როგორც უკვე აღვნიშნეთ,  შეიძლება არსებობდეს განსხვავებები ბიუჯეტის მომზადების და 

წარდგენის დროს გამოყენებულ ბუღალტრული აღრიცხვის მეთოდსა (საკასო, დარიცხვის ან 

მათი მოდიფიცირებული მეთოდი) და ფინანსურ ანგარიშგებაში გამოყენებულ ბუღალტრული 

აღრიცხვის მეთოდს შორის. 

დამტკიცებული ბიუჯეტის წარდგენის ფორმატი და კლასიფიკაციის სტრუქტურა  აგრეთვე 

შეიძლება განსხვავდებოდეს ფინანსური ანგარიშგების ფორმატისაგან.  

დამტკიცებულ ბიუჯეტში მუხლების კლასიფიკაცია შესაძლოა იყოს ისეთივე, როგორიც 

ფინანსურ ანგარიშგებაში. მაგალითად, ხარჯების ეკონომიკური კლასიფიკაციის მიხედვით: 

დასაქმებულთა შრომის ანაზღაურება, საქონლისა და მომსახურების გამოყენება და ა.შ. ან 

ხარჯების ფუნქციონალური კლასიფიკაციის მიხედვით: ჯანდაცვა, განათლება და სხვა. 

 ალტერნატიული მიდგომა გულისხმობს     მუხლების     ცალკული     პროგრამების  მიხედვით 

დაჯგუფებას  (მაგალითად სიღარიბის შემცირება, ან გადამდებ დაავადებათა კონტროლი) 

რომლებიც განსხვავდება ფინანსური ანგარიშგების კლასიფიკაციისაგან.  

● ერთეულმა ფინანსური ანგარიშგების განმარტებით შენიშვნებში უნდა ასახოს დამტკიცებული 

ბიუჯეტის  პერიოდი. 

ფინანსური ანგარიშგების წარდგენა ხდება მინიმუმ  წელიწადში  ერთხელ. როდესაც 

დამტკიცებული ბიუჯეტის პერიოდი განსხვავდება ფინანსური ანგარიშგების პერიოდისაგან, 

დამტკიცებული ბიუჯეტის პერიოდის განმარტებით შენიშვნებში ასახვა ფინანსური 

ანგარიშგების მომხმარებლებს დაეხმარება საბიუჯეტო მონაცემებს შორის კავშირის და 

ფინანსური ანგარიშგების ბიუჯეტთან შედარების უფრო კარგად გაგებაში, ხოლო  როდესაც 

დამტკიცებული ბიუჯეტის და ფინანსური ანგარიშგების პერიოდი ერთმანეთს ემთხვევა, 

დამტკიცებული ბიუჯეტის პერიოდის განმარტებით შენიშვნებში ასახვას გააჩნია 

დადასტურების სასარგებლო ფუნქცია. 

● ერთეულმა ფინანსური ანგარიშგების განმარტებით შენიშვნებში უნდა მოახდინოს 

დამტკიცებულ ბიუჯეტში შეტანილი ყველა ერთეულის იდენიტიფიცირება. 

 

მოცემული სტანდარტი მოითხოვს თავდაპირველი და საბოლოო ბიუჯეტების და ფაქტობრივი 

თანხების განმარტებით შენიშვნებში ასახვას ბიუჯეტთან შედარების მეთოდით.  

 

ფაქტობრივი თანხების შედარება შედარების მეთოდით და ფაქტობრივი თანხები ფინანსურ  

ანგარიშგებაში 

 

როდესაც  ფინანსური  ანგარიშგება  და  ბიუჯეტი  არ   არის მომზადებული შედარების მეთოდით, 

შედარების მეთოდით წარდგენილი ფაქტობრივი თანხები, 31–ე პუნქტის შესაბამისად, უნდა 

შეედაროს ფინანსურ ანგარიშგებაში წარდგენილ ფაქტობრივ თანხებს, რომლებიც ქვემოთ არის 

მოცემული და ცალკე უნდა მოხდეს ბუღალტრული აღრიცხვის მეთოდში, დროში და 

ერთეულებში განსხვავებების  იდენტიფიცირება: 

ა) თუ ბიუჯეტი შედგენილია დარიცხვის მეთოდით, მთლიანი შემოსავლები, მთლიანი ხარჯები, 

და ფულადი  სახსრების  წმინდა ნაკადები საოპერაციო, საინვესტიციო და საფინანსო 

საქმიანობებიდან; ან 

ბ) თუ ბიუჯეტი შედგენილია დარიცხვის მეთოდის გარდა სხვა მეთოდით, წმინდა ფულადი 

ნაკადები საოპერაციო, საინვესტიციო  და საფინანსო საქმიანობებიდან. 

შედარება უნდა აისახოს უშუალოდ ბიუჯეტის გეგმიური და ფაქტობრივი თანხების შედარების 

ანგარიშგებაში, ან ფინანსური ანგარიშგების  განმარტებით შენიშვნებში. 

შედარება უნდა აისახოს უშუალოდ ბიუჯეტის გეგმიური და ფაქტობრივი თანხების 

შედარების ანგარიშგებაში, ან ფინანსური ანგარიშგების  განმარტებით შენიშვნებში. 

  შედარების  მეთოდთან   შესაბამისობაში   იდნტიფიცირებულ ფაქტობრივ თანხებსა და 

ფინანსურ ანგარიშგებაში აღიარებულ ფაქტობრივ თანხებს შორის განსხვავებები 

შეიძლება სასარგებლო ფორმით კლასიფიცირდეს შემდეგნაირად: 

ა) ბუღალტრული აღრიცხვის მეთოდებში განსხვავებები, რასაც ადგილი აქვს მაშინ, 

როდესაც დამტკიცებული ბიუჯეტი მომზადებულია ბუღალტრული მეთოდისაგან 

განსხვავებული მეთოდით. მაგალითად თუ ბიუჯეტი მომზადებულია საკასო ან 

მოდიფიცირებული საკასო მეთოდით, ხოლო ფინანსური ანგარიშგება კი დარიცხვის 

მეთოდით; 

ბ) დროში განსხვავებები, როდესაც საბიუჯეტო პერიოდი განსხვავდება ფინანსურ 

ანგარიშგებაში მოცემული საანგარიშგებო პერიოდისაგან; და 

გ) ერთეულებში განსხვავებები,  როდესაც  ბიუჯეტში გამოტოვებულია ის პროგრამები და 

ერთეულები, რომლებიც იმ ერთეულის ნაწილია, რომლისთვისაც მზადდება ფინანსური 

ანგარიშგება. 

აგრეთვე შეიძლება არსებობდეს განსხვავებები ფინანსური ანგარიშგების და ბიუჯეტის 

წარდგენისათვის გამოყენებულ კლასიფიკაციის სტრუქტურაში და ფორმატებში. 

 მოცემული სტანდარტის 47–ე პუნქტში მოთხოვნილი შედარება ერთეულს საშუალებას მისცემს 

უკეთესად შეასრულოს თავისი ანგარიშვალდებულების მოვალეობა ბიუჯეტის შედგენის 

მეთოდით წარდგენილ და ფინანსურ ანგარიშგებაში მოცემულ ფაქტობრივ თანხებს შორის 

არსებული განსხვავებების ძირითადი წყაროების იდენტიფიცირებით. მოცემული სტანდარტი 

ხელს არ უშლის ყველა ძირითადი ჯამის ან შუალედური ჯამის შედარებას, ან ყველა ჯგუფის 

საბიუჯეტო მუხლების შედარებას, რომლებიც წარმოდგენილია ბიუჯეტის გეგმიური და 

ფაქტობრივი თანხების შედარებაში  ფინანსურ ანგარიშგებაში მოცემულ ეკვივალენტურ 

თანხებთან  ერთად. 

ზოგიერთ ერთეულს, რომელიც საბიუჯეტო დოკუმენტაციისა და ფინანსური ანგარიშგების 

მომზადებისათვის ბუღალტრული აღრიცხვის ერთი და იგივე მეთოდს იყენებს მხოლოდ 

ბიუჯეტის ფაქტობრივ თანხებსა და ფინანსურ ანგარიშგებაში მათ ეკვივალენტურ თანხებს 

შორის განსხვავებების იდენტიფიცირება მოეთხოვება. ამას ადგილი აქვს მაშინ, როდესაც 

ბიუჯეტი და ფინანსური ანგარიშგება მომზადებულია  

(ა) ერთი და იგივე პერიოდისათვის,  

(ბ) მოიცავს ერთი და იგივე ერთეულებს და 

 (გ) წარდგენილია ერთი და იგივე ფორმატით. ასეთ შემთხვევებში შედარება სავალდებულო 

არაა. სხვა ერთეულებისთვის, რომლებიც ბიუჯეტის და ფინანსური ანგარიშგებისთვის 

ბუღალტრული აღრიცხვის ერთი და  იგივე მეთოდს იყენებს, შეიძლება ადგილი ჰქონდეს 

განსხვავებებს წარდგენის     ფორმატთან,     ანგარიშვალდებულ     ერთეულებთან   ან 

საანგარიშგებო პერიოდთან მიმართებში; მაგალითად, დამტკიცებული ბიუჯეტი შეიძლება 

ფინანსური ანგარიშგებებისგან განსხვავებული წარდგენის ფორმატს ან კლასიფიკაციას 

იყენებდეს, შეიძლება მოიცავდეს მხოლოდ ერთეულის არაკომერციულ საქმიანობებს, ან იყოს 

მრავალწლიანი ბიუჯეტი. შედარების საჭიროება დგება მაშინ, როდესაც არსებობს განსხვავებები 

წარდგენის, დროის ან ერთეულის მიხედვით ერთი და იგივე ბუღალტრული აღრიცხვის 

მეთოდით მომზადებულ ბიუჯეტს და ფინანსურ ანგარიშგებას შორის. 

ერთეულები, რომლებიც დამტკიცებული ბიუჯეტის წარდგენისათვის ბუღალტრული 

აღრიცხვის საკასო მეთოდს იყენებს (ან მოდიფიცირებულ საკასო ან მოდიფიცირებულ დარიცხვის 

მეთოდს) და ფინანსური ანგარიშგებისათვის კი დარიცხვის მეთოდს, ბიუჯეტის გეგმიური და 

ფაქტობრივი თანხების შედარების ანგარიშგებაში წარდგენილი ძირითადი ჯამები შეედრება 

საოპერაციო, საინვესტიციო და საფინანსო საქმიანობებიდან წარმოქმნილ ფულადი სახსრების 

წმინდა ნაკადებს, როგორც ეს სსბასს 2–ის, ფულადი სახსსრების მოძრაობის ანგარიშგება, 

შესაბამისად წარმოდგენილია ფულადი სახსრების მოძრაობის ანგარიშგებაში. 

სტანდარტის  მოთხოვნების   შესაბამისად,   წინა პერიოდთან მიმართებაში შედარებითი 

ინფორმაციის განმარტებით შენიშვნებში ასახვა არ  მოითხოვება. 

სტანდარტი მოითხოვს, ბიუჯეტის გეგმიური  და  ფაქტობრივი თანხების შედარება 

შეტანილ იქნეს ისეთი ერთეულების ფინანსურ ანგარიშგებაში, რომლებიც ახდენს თავიანთი 

დამტკიცებული ბიუჯეტ(ებ)ის გასაჯაროებას. სტანდარტი არ მოითხოვს წინა პერიოდის 

ბიუჯეტის გეგმიური და ფაქტობრივი თანხების შედარების განმარტებით შენიშვნებში 

ასახვას, ისევე როგორც წინა პერიოდის გეგმიურ და ფაქტობრივ თანხებს შორის 

განსხვავებებთან დაკავშირებული განმარტებების ასახვას მიმდინარე პერიოდის ფინანსური 

სა
ჯ

არ
ო

 ს
ექ

ტ
ო

რ
ი

ანგარიშგების განმარტებით შენიშვნებში. 

 

მაგალითი. ბიუჯეტის გეგმიური და ფაქტობრივი თანხების შედარების   ანგარიშგება 

 

YY მთავრობის ბიუჯეტი 20XX წლის 31 დეკემბრის მდგომარეობით წლიური ბიუჯეტი და 

ფინანსური ანგარიშგება ეყრდნობა დარიცხვის მეთოდს 

(საილუსტრაციოდ მოცემულია მხოლოდ ფინანსური საქმიანობის ანგარიშგება. 

ანალოგიური წარდგენის ფორმა მიღებულია სხვა ფინანსური ანგარიშგებისთვის) 

 
     განსხვავება: განსხვავება:

     თავდაპირვე  

ფაქტო 

ბრივი 

20XX-1 

 

 
(ფულად ერთეულებში) 

ფაქტობრი 

ვი 

20XX 

 

საბოლო
ო 

ბიუჯეტ
ი 20XX 

თავდაპი 
რველი 

ბიუჯეტი 
20XX 

ლი ბიუჯეტი და     
ფაქტობრივი 

ბიუჯეტი 

ბიუჯეტის 

გეგმიური და 

ფაქტობრივი 

თანხებს     

შორის 

 შემოსავალი      

X გადახადები X X X X X 

X მოსაკრებლები, ჯარიმები, X X X X X 

 საურავები და ლიცენზიები      

X შემოსავლები გაცვლითი X X X X X 

 ოპერაციებიდან      

X ტრანსფერები სხვა X X X X X 

 მთავრობებიდან      

X სხვა შემოსავლები X X X X X 

X სულ შემოსავლები X X X X X 

  

ხარჯი 
     

(X) ხელფასები, მომუშავეთა (X) (X) (X) (X) (X) 

 შეღავათები      

(X) გრანტები და სხვა 

ტრანსფერები 

(X) (X) (X) (X) (X) 

(X) მარაგები და სხვა სახარჯი (X) (X) (X) (X) (X) 

 საქონელი      

(X) ცვეთის/ამორტიზაციის ხარჯი (X) (X) (X) (X) (X) 

(X) სხვა ხარჯები (X) (X) (X) (X) (X) 

(X) ფინანსური დანახარჯები (X) (X) (X) (X) (X) 

(X) სულ ხარჯები (X) (X) (X) (X) (X) 

განსხვავების“  სვეტი  არ  არის  სავალდებულო.  თუმცა  შედარება   ფაქტობრივ  და თავდაპირველ ან საბოლოო 
ბიუჯეტებს შორის შეიძლება დაემატოს 

 

 

 

 

 

მიდგომა, რომელიც ეყრდნობა დამატებითი სვეტის  გამოყენებას 

YY მთავრობის ბიუჯეტი 20XX წლის 31 დეკემბრის მდგომარეობით წლიური ბიუჯეტი და 

ფინანსური ანგარიშგება ეყრდნობა დარიცხვის მეთოდს 

(საილუსტრაციოდ მოცემულია მხოლოდ ფინანსური საქმიანობის ანგარიშგება. ანალოგიური 
წარდგენის ფორმა მიღებულია სხვა ფინანსური ანგარიშგებისთვის) 

 

     განსხვავება: 
     თავდაპირვე 

ფაქტო 

ბრივი 

20XX-1 

 

 

(ფულად ერთეულებში) 

ფაქტობრი 

ვი 

20XX 

 
საბოლოო 
ბიუჯეტი 

20XX 

თავდაპი 
რველი 

ბიუჯეტი 
20XX 

ლი ბიუჯეტი და     
ფაქტობრივი 

ბიუჯეტი 

 შემოსავალი     

X გადახადები X X X X 

X მოსაკრებლები, ჯარიმები, X X X X 

 საურავები და ლიცენზიები     

X შემოსავლები გაცვლითი X X X X 

 ოპერაციებიდან     

X ტრანსფერები სხვა X X X X 

 მთავრობებიდან     

X სხვა შემოსავლები X X X X 

X სულ შემოსავლები X X X X 

  

ხარჯი 

    

(X) ხელფასები, მომუშავეთა (X) (X) (X) (X) 

 შეღავათები     

(X) გრანტები და სხვა ტრანსფერები (X) (X) (X) (X) 

(X) მარაგები და სხვა სახარჯი (X) (X) (X) (X) 

 საქონელი     

(X) ცვეთის/ამორტიზაციის ხარჯი (X) (X) (X) (X) 

(X) სხვა ხარჯები (X) (X) (X) (X) 

(X) ფინანსური დანახარჯები (X) (X) (X) (X) 

(X) სულ ხარჯები (X) (X) (X) (X) 

      

 

 

სანიმუშო ტესტები. 

 

1. ბიუჯეტი არის: 

ა.  ერთეულის ფუნქციებისა და ვალდებულებების შესრულების მიზნით მისაღები 

შემოსავლებისა,   გასაწევი ხარჯებისა  და ნაშთის ცვლილების ერთობლიობა  

ბ. ერთეულის ფინანსური მდგომარეობის შესახებ  სტრუქტურულად ჩამოყალიბებული სურათი.    

გ. ფინანსური აქტივების ზრდა და შემცირება 

2. ბიუჯეტის შედგენის მეთოდი გულისხმობს ბიუჯეტისათვის დადგენილ და 

საკანონმდებლო ორგანოს მიერ დამტკიცებულ ბუღალტრული აღრიცხვის: 

ა. დარიცხვის მეთოდს 

ბ.  საკასო მეთოდს ან  სხვა მეთოდს 

  გ. ორივე პასუხი სწორია 

3. ბიუჯეტის გეგმიური და ფაქტობრივი თანხების ყველა შედარება წარდგენილი უნდა იყოს: 

ა. ბიუჯეტთან შედარების  მეთოდით 

ბ. საკასო მეთოდით 

გ. დარიცხვის მეთოდით 

 
4. ფაქტობრივი თანხა არის: 

ა.  ბიუჯეტის  შესრულების  შედეგად წარმოიქმნილი თანხები 

ბ. თავდაპირველი ბიუჯეტით დამტკიცებული თანხები 
გ.  ყველა ნებადართულ ცვლილება ან შესწორება, რომელსაც მოიცავს საბოლოო ბიუჯეტი   

5. ბიუჯეტის გეგმიურ და ფაქტობრივ   თანხებს შორის განსხვავებებს,  ეწოდება  

ა.  გადახრა  

ბ. ნამეტი 

გ. ნამეტი/დეფიციტი 

 

6. ბიუჯეტის გეგმიურ და ფაქტობრივ  თანხებს შორის არსებითი განსხვავებები შეიძლება 

განისაზღვროს: 

ა. ფაქტობრივ თანხებსა და თავდაპირველ ბიუჯეტს შორის განსხვავებებზე მითითებით, სადაც 

ყურადღება ეთმობა თავდაპირველი ბიუჯეტის შესრულებას  

ბ. ფაქტობრივ თანხებსა და საბოლოო ბიუჯეტს შორის განსხვავებებზე მითითებით, სადაც 

ყურადღება ეთმობა საბოლოო ბიუჯეტთან შესაბამისობას 

გ.ორივე პასუხი სწორია 

 

7.    ერთეულმა ფინანსური ანგარიშგების განმარტებით შენიშვნებში: 

1.  უნდა ასახოს  დამტკიცებულ ბიუჯეტში გამოყენებული ბიუჯეტის შედგენის მეთოდი და 

საბიუჯეტო კლასიფიკაციის საფუძვლები 

2. უნდა ასახოს   დამტკიცებული ბიუჯეტის  პერიოდი 

3.  უნდა ასახოს გადახრები თავდაპირველ და დამტკიცებულ ბიუჯეტებს შორის 

4. უნდა მოახდინოს დამტკიცებულ ბიუჯეტში შეტანილი ყველა ერთეულის იდენიტიფიცირება  

სწორი პასუხია: 

1.1-ელი და მე-2 

2. მე-2,  მე-3 და მე-4 

3. 1-ელი,  მე-2 და მე-4 

8. როდესაც ფინანსური ანგარიშგება და ბიუჯეტი მომზადებული არ არის შედარების მეთოდით, 

იმისათვის რომ მომხმარებლებმა უკეთესად შეძლონ ბიუჯეტსა და ფინანსურ ანგარიშგებას შორის 

არსებული კავშირის გაგება,  სტანდარტი მოითხოვს, რომ: 

ა. ორივე პასუხი სწორია 

ბ. ბიუჯეტის მეთოდით წარმოდგენილი ფაქტობრივი თანხების შედარება მოხდეს ფინანსურ 

ანგარიშგებაში წარმოდგენილ ეკვივალენტურ თანხებთან  

გ.  ცალკე აისახოს ბუღალტრული აღრიცხვის მეთოდში, დროში და ერთეულების მიხედვით 

არსებული განსხვავებები 

თავი 9. ფინანსური ანგარიშგება 

 

9.1. ფინანსური ანგარიშგების არსი, გამოყენების სფერო და  

ხარისხობრივი მახასიათებლები 

 

ფინანსური ანგარიშგება არის ურთიერთდაკავშირებულ მაჩვენებელთა სისტემა, რომელიც 

ბუღალტრული აღრიცხვის მონაცემთა საფუძველზე განზოგადებულად ასახავს ინფორმაციას 

ერთეულის (ორგანიზაციის) საანგარიშგებო პერიოდის (თვის, კვარტალის და წლის) საქმიანობის 

შედეგების, აგრეთვე მის ქონებრივი და ფინანსური მდგომარეობის შესახებ. 

საბიუჯეტო ორგანიზაციების ფინანსური ანგარიშგება წარმოდგენილია ვრცელი 

საანგარიშგებო დოკუმენტებით, რომლებშიც ასახულია ინფორმაცია ერთეულის აქტივების, 

ვალდებულებების, საანგარიშგებო პერიოდში რესურსების მოძრაობის, მათი გამოყენებისა და 

დამტკიცებულ ბიუჯეტთან შესაბამისობის შესახებ.  

თანამედროვე კონცეფციების შესაბამისად, სახელმწიფო სექტორის ბუღალტრული აღრიცხვა 

უნდა ეფუძნებოდეს პრინციპებს, რომლებიც უზრუნველყოფს როგორც ცალკეული ერთეულის 

წინა წლების ფინანსური ანგარიშგების, ასევე სხვადასხვა ერთეულის ფინანსური ანგარიშგების 

შესადარისობას. 

ფინანსურ ანგარიშგებაში ასახულ ინფორმაციას მომხმარებლები იყენებენ ორგანიზაციის 

საქმიანობის შეაფასების, ასევე ეკონომიკური ანალიზის, დაგეგმვისა და პროგნოზირებისას. 

ფინანსურ ანგარიშგებაში ასახული მონაცემები უნდა იძლეოდეს ინფორმაციას იმის 

განსაჭვრეტად, რა დონის რესურსებია საჭირო განგრძობითი ოპერაციების განსახორციელებლად 

და რა რესურსების წარმოქმნა არის შესაძლებელი ამ ოპერაციებიდან. აღნიშნულთან 

დაკავშირებით მომხმარებლები უნდა უზრუნველყოს შემდეგი სახის ინფორმაციით:  

● ფინანსური რესურსების წყაროების, განაწილებისა და გამოყენების შესახებ; 

● იმის შესახებ, თუ როგორ დააფინანსა ერთეულმა თავისი საქმიანობა და როგორ შეასრულა 

ფულად სახსრებთან დაკავშირებული მოთხოვნები; 

● ერთეულის ფინანსური მდგომარეობისა და მისი ცვლილებების შესახებ, რომელიც 

საჭიროა ერთეულის საქმიანობის ეფექტიანობის შესაფასებლად, მომსახურების დანახარჯების, 

მწარმოებლურობისა და მიღწეული შედეგების კუთხით: 

ა) იყო თუ არა რესურსები მოპოვებული და გამოყენებული დამტკიცებული ბიუჯეტის 

შესაბამისად; 

ბ) იყო თუ არა რესურსები მოპოვებული და გამოყენებული სამართლებრივი და 

სახელშეკრულებო მოთხოვნების, ასევე მოქმედი კანონმდებლობით დაწესებულ ვადაში. 

გ) შეუძლია თუ არა ორგანიზაციას გააგრძელოს მოცემული დონით საქონლისა და 

მომსახურების მიწოდება, აგრეთვე, განისაზღვროს რესურსების ის მოცულობა, რომელიც უნდა 

მიეწოდოს ორგანიზაციას მომავალში ისე, რომ ამ უკანასკნელმა უზრუნველყოს 

კანონმდებლობით განსაზღვრული ფუნქციების შესრულება. 

ფინანსური ანგარიშგების მომზადებისა და  წარდგენის პასუხისმგებლობა სხვადასხვა 

იურისდიქციაში განსხვავებულია. იურისდიქცია შეიძლება ცალ-ცალკე განსაზღვრავდეს 

ფინანსური ანგარიშგების მომზადებასა და დამტკიცებაზე, ან წარდგენაზე პასუხისმგებელ 

მხარეებს. 

მაგალითად, ინდივიდუალური ერთეულების  ფინანსური ანგარიშგების მომზადებაზე 

პიროვნულად ან თანამდებობრივად პასუხისმგებელი შეიძლება იყოს ამ ერთეულის 

ხელმძღვანელი პირი და ცენტრალური ფინანსური სააგენტოს ხელმძღვანელი. 

ფინანსურმა ანგარიშგებამ სამართლიანად  უნდა  წარადგინოს  ერთეულის ფინანსური 

მდგომარეობა, მისი საქმიანობის ფინანსური შედეგები და ფულადი სახსრების ნაკადები. 

სამართლიანი წარდგენა მოითხოვს ოპერაციების, სხვა მოვლენებისა და პირობების 

კეთილსინდისიერად ასახვას აქტივების, ვალდებულებების, შემოსავლებისა და ხარჯების 

განმარტებებისა და აღიარების  კრიტერიუმების შესაბამისად, რომლებიც განსაზღვრულია 

სსბასს-ებში.  

ფინანსური ანგარიშგების მომზადების პროცესში უნდა შეფასდეს, აქვს თუ არა ერთეულს 

საქმიანობის გაგრძელების უნარი, როგორც ფუნქციონირებად ერთეულს. 

როგორც წესი, ფინანსური ანგარიშგება მზადდება იმ დაშვების საფუძველზე, რომ ერთეული 

ფუნქციონირებადი ერთეულია და გარკვეული დროის განმავლობაში მომავალშიც განაგრძობს 



203 
 
 

ფუნქციონირებასა და კანონმდებლობით დაკისრებული ვალდებულებების შესრულებას. 

ფუნქციონირებადია ერთეული თუ მისი  მომავალი საქმიანობა  გრძელდება ფინანსური 

ანგარიშგების დამტკიცებიდან სულ მცირე თორმეტ თვეს მაინც, მაგრამ შეზღუდული არ არის ამ 

ვადით. 

 

ფინანსური ანგარიშგება მოიცავს შემდეგ კომპონენტებს: 

● ფინანსური მდგომარეობის ანგარიშგებას (ბალანსს); 

● ფინანსური შედეგების ანგარიშგებას; 

● წმინდა აქტივებში/ კაპიტალში ცვლილებების ანგარიშგებას; 

● ფულადი სახსრების მოძრაობის ანგარიშგებას; 

● ბიუჯეტისა და რეალური თანხების შედარებას, რომელიც მოცემულია ინდივიდუალურ 

დამატებით ფინანსურ ანგარიშგებაში, ან ფინანსურ ანგარიშგებაში ცალკე დამატებით საბიუჯეტო 

სვეტში, იმ შემთხვევაში, როდესაც ერთეულის დამტკიცებული ბიუჯეტი საჯაროდ 

ხელმისაწვდომია;   

● განმარტებით შენიშვნებს, რომლებიც მოიცავს  ყველა  მნიშვნელოვანი სააღრიცხვო 

პოლიტიკის მოკლე მიმოხილვას და სხვა  განმარტებით შენიშვნებს; 

●წინა პერიოდის შესადარის ინფორმაციას. 

 

ფინანსურ ანგარიშგებაში აისახება მხოლოდ ფულადი საზომით გამოსახული ოპერაციები და 

ნაშთები.  

ფინანსურ ანგარიშგებაში საწყის ნაშთებად მიეთითება წინა წლის საანგარიშგებო პერიოდის 

საბოლოო ნაშთები. ამასთან, საწყისი ნაშთების ცვლილება დაუშვებელია, გარდა 

რეორგანიზაციის, ორგანიზაციის ლიკვიდაციის ან კანონმდებლობით განსაზღვრული სხვა 

შემთხვევისა. 

 

ფინანსურ ანგარიშგებაში მუხლების კლასიფიკაცია  და  წარდგენის  ფორმა უნდა შენარჩუნდეს 

ყოველ მომდევნო საანგარიშგებო პერიოდში, გარდა იმ შემთხვევისა, როცა: 

ა) ერთეულის საქმიანობის შინაარსი მნიშვნელოვნად იცვლება ან, როდესაც ფინანსური 

ანგარიშგების მიმოხილვიდან ჩანს, რომ სხვაგვარი წარდგენა ან კლასიფიკაცია უფრო მეტად 

შეესაბამება სსბასს 3-ში მოცემულ სააღრიცხვო პოლიტიკის შერჩევისა და გამოყენების 

კრიტერიუმებს; ან 

ბ)       რომელიმე სსბასს მოითხოვს წარდგენის ფორმის შეცვლას. 

 

9.2. ფინანსური ანგარიშგების კომპონენტები 

 

9.2.1. ფინანსური მდგომარეობის ანგარიშგება (ბალანსი) 

 

ფინანსური მდგომარეობის ანგარიშგება (ბალანსი) _ ფინანსური ანგარიშგების შემადგენელი 

ნაწილია, რომელიც მოიცავს მონაცემებს ფინანსური და არაფინანსური აქტივების, 

ვალდებულებებისა და კაპიტალის შესახებ დროის გარკვეული პერიოდისათვის. 

ფინანსური მდგომარეობის შესახებ ანგარიშგებაში (ბალანსში)  

აისახება: 

● აქტივები; 

●ვალდებულებები; 

●კაპიტალი (მ.შ. წმინდა ღირებულება). 

 

იმისათვის, რომ მუხლი აღიარდეს ელემენტის სახით, მან უნდა დააკმაყოფილოს 

სტანდარტით მოცემული ერთ-ერთი ელემენტის განმარტება. 

აქტივები _ წარსულში მომხდარი ეკონომიკური მოვლენის შედეგად წარმოქმნილი, 

ორგანიზაციის მიერ კონტროლირებადი რესურსია, რომელისგანაც მოსალოდნელია მომავალი 

ეკონომიკური სარგებლის მიღება ან, რომელიც მომსახურების პოტენციალის მატარებელია.  

სსბასს-ის მიხედვით, აქტივები ერთეულებისთვის დასახული მიზნების მიღწევის 

საშუალებებია. იმ აქტივებს, რომლებიც ერთეულის მიზნების შესაბამისად გამოიყენება 

საქონლისა და მომსახურების მიწოდებისათვის, მაგრამ უშუალოდ არ წარმოქმნის წმინდა 

ფულადი სახსრების ნაკადების შემოსვლას ერთეულში, ხშირად უწოდებენ მომსახურების 

პოტენციალის მატარებელს, ხოლო აქტივებს, რომლებიც გამოიყენება წმინდა ფულადი სახსრების 

ნაკადების მისაღებად - მომავალი ეკონომიკური სარგებლის წარმომქმნელს. 

 

ერთეულმა ფინანსური მდგომარეობის ანგარიშგებაში განცალკევებულად უნდა ასახოს 

მიმდინარე და გრძელვადიანი აქტივები და მოკლევადიანი და გრძელვადიანი ვალდებულებები,  

იმ შემთხვევის გარდა, როდესაც ლიკვიდობის მიხედვით წარდგენილი ინფორმაცია 

სამართლიანია და უფრო შესაბამისია. როცა ერთეული ამგვარ გამონაკლისს მიმართავს, მაშინ 

ყველა აქტივისა და ვალდებულების წარდგენა ლიკვიდობის მიხედვით უნდა  მოხდეს. 

 ნებისმიერი  მეთოდის  შერჩევისას,  ერთეული  ვალდებულია, აქტივებისა და 

ვალდებულებების თითოეული მუხლისათვის გაამჟღავნოს თანხები, რომელთა მიღება ან 

დაფარვა მოსალოდნელია: 

 ა) საანგარიშგებო პერიოდის შემდეგ არა უმეტეს თორმეტ თვეში; და 

 ბ) საანგარიშგებო პერიოდის შემდეგ თორმეტ თვეზე მეტი პერიოდის   განმავლობაში. 

ერთეულმა აქტივი მოკლევადიან (მიმდინარე) აქტივად უნდა მიიჩნიოს, თუ ეს უკანასკნელი 

ქვემოთ მითითებულ რომელიმე კრიტერიუმს მაინც აკმაყოფილებს: 

● ნავარაუდევია აქტივის რეალიზაცია, ან გამიზნულია გასაყიდად ან მოხმარებისათვის 

ჩვეულებრივი საწარმოო ციკლის განმავლობაში; 

● ძირითადად გამოიყენება სავაჭრო დანიშნულებით; 

● ნავარაუდევია მისი რეალიზება საანგარიშგებო პერიოდის შემდეგ თორმეტი თვის 

განმავლობაში; ან 

● ფინანსური აქტივები/მოთხოვნები, რომელთა მიღება/დაფარვა მოსალოდნელია ანგარიშგების 

თარიღიდან ერთი წლის განმავლობაში; 

       ● აქტივი წარმოადგენს ფულად სახსრებს ან მის ეკვივალენტებს (განსაზღვრული სსბასს 2-ით, 

გარდა იმ შემთხვევისა, როდესაც მისი გაცვლა ან ვალდებულების დასაფარად გამოყენება 

შეზღუდულია საანგარიშგებო პერიოდის შემდეგ სულ მცირე თორმეტი თვით მაინც. 

 ერთეულის საოპერაციო ციკლი მოიცავს დროის იმ მონაკვეთს, რომელიც საჭიროა ერთეულის 

დანახარჯების (წარმოების საშუალებები, მუშახელი, ნედლეული) ან სხვა რესურსების მზა 

პროდუქციად გარდასაქმნელად, როდესაც ერთეულის ჩვეულებრივი საოპერაციო ციკლი ზუსტ 

განსაზღვრას არ ექვემდებარება, იგულისხმება, რომ იგი თორმეტ თვეს შეადგენს. 

მოკლევადიანი (მიმდინარე) აქტივები მოიცავს აქტივებს, რომლებიც მოხმარებული ან 

რეალიზებული იქნება, როგორც ჩვეულებრივი საოპერაციო ციკლის შემადგენელი ნაწილი, მაშინაც 

კი, როდესაც მათი რეალიზება მოსალოდნელი არ არის საანგარიშგებო პერიოდის შემდეგ 12 თვის 

განმავლობაში. მოკლევადიანი (მიმდინარე) აქტივები ასევე მოიცავს გრძელვადიანი ფინანსური 

აქტივების მიმდინარე ნაწილს. 

 

ყველა სხვა აქტივი, რომლებიც არ მიეკუთვნება მოკლევადიან აქტივებს, გრძელვადიან 

აქტივებად განიხილება. 

გრძელვადიანი აქტივებს მიეკუთვნება ყველა გრძელვადიანი მატერიალური, არამატერიალური 

და ფინანსურ აქტივები, რომლებიც გამოიყენება გრძელვადიანი დანიშნულებით.  

არაფინანსური აქტივები ანგარიშგებაში აისახება საბალანსო ღირებულებით, რომელიც მიიღება 

ყველა იმ ცვლილების გათვალისწინებით, რასაც შეიძლება ადგილი ჰქონდა მათი 

მიღების შემდეგ (არსებითი გაუმჯობესება, ძირითადი კაპიტალის მოხმარება). 

ფინანსურ ანგარიშგებაში აქტივების  შეფასება ხდება: 

● პირვანდელი ღირებულებით  - პირვანდელი ღირებულების მოდელის მიხედვით 

აქტივები თავდაპირველად ფასდება მათ შეძენაზე გაწეული დანახარჯებით, რომელიც  

შემდგომ კორექტირდება დარიცხული ცვეთით, გაუფასურებით და გაუმჯობესებების 

ღირებულებით 

             ●მიმდინარე  ღირებულებით   

აქტივებისათვის  მიმდინარე  ღირებულების  შეფასების   ოთხი საფუძველი არსებობს: 

● საბაზრო ღირებულება; 

● ჩანაცვლების ღირებულება; 

● ნეტო სარეალიზაციო ფასი; და 

     ●    გამოყენების ღირებულება. 

აქტივის საბაზრო ღირებულება არის ფასი, რომლითაც აქტივი შეიძლება გაიცვალოს საქმის 

მცოდნე, დაინტერესებულ მხარეებს შორის  ნებაყოფილობით განხორციელებული 

ოპერაციით. 

ჩანაცვლების ღირებულება არის ყველაზე ეკონომიური ღირებულება, რომელიც ერთეულს 

დასჭირდება აქტივის მომსახურების პოტენციალის ჩასანაცვლებლად (მათ შორის ფასი, 

რომელსაც ერთეული მიიღებს მისი სასარგებლო მომსახურების ვადის ბოლოს გაყიდვიდან) 

საანგარიშგებო თარიღით. 

ნეტო სარეალიზაციო ფასი არის  ფასი, რომლის მიღება შეუძლია ერთეულს აქტივის 

გაყიდვიდან, რეალიზებული საქონლის თვითღირებულების გამოკლების შემდეგ. 

გამოყენების ღირებულება არის ერთეულისთვის აქტივის დარჩენილი მომსახურების 

პოტენციალის ან ეკონომიკური სარგებლის წარმოქმნის უნარისა, თუ გრძელდება მისი 

გამოყენება, და ნეტო ფასის, რომელსაც ერთეული მიიღებს მისი გასვლიდან სასარგებლო 

მომსახურების ვადის ბოლოს, დისკონტირებული ღირებულება. 

  საჯარო სექტორში აქტივების უმეტესობის ფლობის ძირითადი მიზანია მომსახურების 

გაწევაში დახმარება, კომერციული უკუგების წარმოქმნის ნაცვლად: ასეთ აქტივებს „ფულადი 

სახსრების არწარმომქნელ აქტივებს“ უწოდებენ. რადგან გამოყენების ღირებულება საზოგადოდ, 

მიიღება მოსალოდნელი ფულადი ნაკადებიდან, ასეთ კონტექსტში მისი გამოყენება შეიძლება 

შეუფერებელი იყოს.  ამიტომ, ფინანსური ანგარიშის მიზნებისათვის რეკომენდირებულია 

ჩანაცვლების ღირებულების გამოყენება. 

ვალდებულება - ორგანიზაციის მიმდინარე პერიოდის მოვალეობა, რომელიც წარმოიშვა 

წარსული ოპერაციების ან სხვა მოვლენების შედეგად და, რომლის შესრულებაც გულისხმობს 

ორგანიზაციის ეკონომიკურ სარგებელში ან მომსახურების პოტენციალში განივთებული რესურსების 

გასვლას ორგანიზაციიდან. 

ვალდებულებები ითვლება მოკლევადიანად, თუ იგი აკმაყოფილებს ჩამოთვლილი 

კრიტერიუმებიდან ერთ-ერთს: 

● მისი დაფარვა მოსალოდნელია საოპერაციო საქმიანობის ციკლის (საბიუჯეტო წლის) 

განმავლობაში; 

● დაფარვა მოსალოდნელია ანგარიშგების თარიღიდან 1 წლის განმავლობაში და ერთეულს არ 

გააჩნია ვალდებულების დაფარვის გადავადების უპირობო უფლება, ანგარიშგების თარიღიდან 

სულ მცირე 12 თვის განმავლობაში. 

ყველა სხვა ვალდებულებები, რომლებიც არ მიეკუთვნება მოკლევადიან ვალდებულებებს, 

გრძელვადიანი ვალდებულებებია. 

 

კონცეპტუალური საფუძვებით  ვალდებულებებს  შეფასების  საფუძვლებია: 

● პირვანდელი ღირებულება; 

● შესრულების ღირებულება; 

● საბაზრო ღირებულება; 

● გათავისუფლების ღირებულება; და 

          ●     ვალდებულების აღების ფასი. 

ვალდებულების პირვანდელი ღირებულება არის მოვალეობის აღებისათვის მიღებული ფასი, 

რომელიც არის ფული ან ფულის ეკვივალენტი ან სხვა სახის მიღებული ანგარიშსწორების 

ღირებულება, ვალდებულების წარმოქმნისას. 

   შესრულების ღირებულება არის დანახარჯები, რომელსაც ერთეული გასწევს ვალდებულებით 

წარმოდგენილი მოვალეობების შესრულებისთვის, იმის დაშვებით, რომ ვალდებულებას 

უმცირესი დანახარჯებით შეასრულებს. 

ვალდებულების საბაზრო ღირებულება არის ფასი, რომლითაც შესაძლებელია  ვალდებულების 

დაფარვა საქმის მცოდნე, დაინტერესებულ მხარეებს შორის ნებაყოფილობით 

განხორციელებული ოპერაციით. 

გათავისუფლების ღირებულება გულისხმობს მოვალეობის შესრულებისგან მყისეულად 

გათავისუფლების ღირებულებას. 

„ვალდებულების აღების ფასი“ არის ტერმინი, რომელიც გამოიყენება    იმავე    კონცეფციაზე 

მისანიშნებლად, როგორიცაა ჩანაცვლების ღირებულება აქტივებისთვის. ისევე როგორც 

ჩანაცვლების ღირებულება წარმოადგენს ფასს, რომელსაც ერთეული რაციონალურად 

გადაიხდიდა აქტივის შესაძენად, ვალდებულების აღების ფასიც არის ფასი, რომელსაც ერთეული 

რაციონალურად მიიღებდა არსებული ვალდებულების ასაღებად. 

 

წმინდა აქტივები/კაპიტალი აღნიშნავს ერთეულის აქტივების იმ ნაწილს, რომელიც რჩება 

ერთეულის ყველა ვალდებულების გამოკლების შემდეგ. 

ერთეულმა ფინანსურ ანგარიშგებაში ისეთი ინფორმაცია უნდა გაამჟღავნოს, რომ ფინანსური 

ანგარიშგების მომხმარებელმა შეძლოს კაპიტალის მართვასთან დაკავშირებული 

ერთეულის მიზნების, პოლიტიკისა და პროცედურების  შეფასება. 

ერთეულმა ფინანსური მდგომარეობის ანგარიშგებაში, ან განმარტებით შენიშვნებში  ცალ- 

ცალკე უნდა აჩვენოს: 

ა) მესაკუთრეების შენატანები კაპიტალში, ანუ ანგარიშგების თარიღისთვის არსებული 

სააქციო კაპიტალის შენატანების კუმულაციურ, სრულ ოდენობას გამოკლებული 

მესაკუთრეებზე გაცემული განაწილებები; 

ბ)დაგროვილი ნამეტი და  დეფიციტი; 

გ)კაპიტალში/წმინდა აქტივებში ასახული თითოეული რეზერვის შინაარსისა და 

დანიშნულების აღწერა;  და 

          დ)არამაკონტროლირებელი  წილი. 

 

ბლანსში ყველა არსებითი მუხლის წარდგენა ხდება განცალკევებით, ხოლო არაარსებითი 

მუხლები აგრერირდება ეკონომიკური შინაარსის ერთგვაროვნების, წყაროებისა და ფუნქციების 

მიხედვით.  

არ შეიძლება აქტივებისა და ვალდებულებების ან ხარჯებისა და შემოსავლების 

ურთიერთგადაფარვა, თუ ეს არ მოითხოვება ან დაშვებული არ არის რომელიმე  სსბასს-ით.  

აქტივებისა და ვალდებულებების, შემოსავლებისა და ხარჯების წარდგენა 

ურთიერთგადაფარვის გარეშე მნიშვნელოვანია იმ თვალსაზრისით, რომ ურთიერგადაფარვა 

ფინანსურ ანგარიშგებაში არ ასახავს ოპერაციის ან სხვა მოვლენის შინაარსს. ინფორმაციის 

მომხმარებელს ეს არ აძლევს შესაძლებლობას გაერკვეს განხორციელებულ ოპერაციებში და სხვა 

მოვლენებსა და პირობებში.  

 ქვემოთ მოცემულია ფინანსური მდგომარეობის ანგარიშგება  რომელიც ილუსტრილებურია 

სსაბასს 1 -ში 

 

საჯარო სექტორის ერთეული — ფინანსური მდგომარეობის ანგარიშგება   20X2 წლის 31 

დეკემბრის მდგომარეობით 

 

20X2 წლის 31 დეკემბრისათვის  

(ათას სავალუტო ერთეულში) 

 20X2  20X1 

აქტივები    

მოკლევადიანი აქტივები 

ფულადი სახსრები და მათიეკვივალენტები 

 

 

X 

  

X 

დებიტორული დავალიანებები  

X 

  

X 
მატერიალური მარაგები გადახდილი            

ავანსი სხვა მოკლევადიანი აქტივები 

X 

X 

X 

 X 

X 

X  X  X 

 

 
გრძელვადიანი აქტივები დებიტორული 

დავალიანებები 

 

X 

  

X 

ინვესტიციები მეკავშირე ერთეულებში სხვა 

ფინანსური აქტივები ინფრასტრუქტურა, 

მანქანა-დანადგარები 

X 

X 

X 

 X 

X 

X 

და მოწყობილობა 

მიწა და შენობები 

 

X 

  

X 

არამატერიალური აქტივები სხვა 

გრძელვადიანი აქტივები 

X 

X 

 X 

X 

 X  X 

სულ აქტივები X  X 

ვალდებულებები    

მოკლევადიანი  ვალდებულებები 

კრედიტორული დავალიანებები 

 

X 

  

X მოკლევადიანი სესხები გრძელვადიანი 

სესხების მიმდინარე 

X 

X 

 X 

X ნაწილი 

მოკლევადიანი ანარიცხები 

 

X 

  

X დაქირავებულთა სარგებელი 

ასაკობრივი პენსია 

X 

X 

 X 

X  X  X 

გრძელვადიანი ვალდებულებები 

კრედიტორული დავალიანებები 

 

X 

  

X გრძელვადიანი სესხები 

გრძელვადიანი ანარიცხები 

დაქირავებულთა სარგებელი 

ასაკობრივი პენსია 

X 

X 

X 

X 

 X 

X 

X 

X  X  X 

სულ ვალდებულებები X  X 

წმინდა აქტივები X  X 

 

წმინდა აქტივები/კაპიტალი 

   

 

კაპიტალში შენატანები სხვა 

სახელმწიფო 

X  X 

ერთეულების მიერ 

რეზერვები 

 

X 

  

X დაგროვილი ნამეტი/ 

(დეფიციტი) 

X  X 

უმცირესობის წილი X  X 

სულ  წმინდა 

აქტივები/კაპიტალი 

X  X 

 

 

 

9.2.2. ფინანსური შედეგების ანგარიშგება 

 

ფინანსური შედეგების ანგარიშგებაში აისახება ინფორმაცია საანგარიშგებო პერიოდის 

განმავლობაში ორგანიზაციის მიერ მიღებული შემოსავლებისა და გაწეული ხარჯების შესახებ.  

ერთეულმა პერიოდის განმავლობაში აღიარებული შემოსავლებისა და ხარჯების ყველა მუხლი 

უნდა აჩვენოს ნამეტში ან დეფიციტში. აღნიშნული მოიცავს სააღრიცხვო შეფასებებში მომხდარი 

ცვლილებების შედეგებს. თუმცა, გარკვეულ გარემოებებში კონკრეტული მუხლები შესაძლოა 

გამოიქვითოს მიმდინარე პერიოდში დაფიქსირებული ნამეტიდან ან დეფიციტიდან. 

ფინანსური შედეგების ანგარიშგება, როგორც  მინიმუმ,  უნდა  მოიცავდეს მუხლებს, რომლებიც 

ასახავს მოცემული პერიოდის შესაბამის თანხებს: 

ა) შემოსავლებს; 

ბ) ფინანსურ დანახარჯებს; 

გ) კაპიტალ-მეთოდით აღრიცხულ მეკავშირე ერთეულებისა და ერთობლივი საქმიანობის 

ნამეტისა და დეფიციტის  წილს; 

დ) დაბეგვრამდელ მოგებაა ან ზარალს,  რომელიც  აღიარდა აქტივების გაყიდვისას ან 

შეწყვეტილი ოპერაციებიდან გამომდინარე  ვალდებულებების  ანგარიშსწორებისას; და 

ე) ნამეტს ან დეფიციტს. 

 ერთეულმა ფინანსური შედეგების ანგარიშგებაში პერიოდის ნამეტი ან დეფიციტი უნდა 

წარადგინოს შემდეგი  სახით: 

ა)    არამაკონტროლებელი  წილებისთვის  მისაკუთვნებელი  ნამეტი  ან დეფიციტი;  და 

ბ)      მაკონტროლებელი ერთეულის მესაკუთრეებისთვის მისაკუთვნებელი  ნამეტი  

ან   დეფიციტი. 

 ფინანსური შედეგების ანგარიშგებაში შეიძლება  დამატებითი  მუხლების, სახელწოდებებისა 

და ქვეჯგუფური ჯამური თანხების წარდგენა, როდესაც ამგვარი წარდგენით უკეთ აღიქმება 

ერთეულის საქმიანობის  ფინანსური შედეგები. 

 

მთავრობის ან სხვა საჯარო სექტორის ერთეულის საქმიანობის  ფინანსური შედეგების შესახებ 

ინფორმაცია გამოიყენება ისეთი საკითხების შეფასებისას, როგორიცაა მაგალითად, ერთეულმა 

რესურსები ეკონომიურად მოიზიდა თუ არა და ეს რესურსები ეფექტიანად და ეფექტურად 

გამოიყენა თუ არა თავისი მომსახურების მიწოდების მიზნების შესრულებისათვის.  

საანგარიშგებო პერიოდში მომსახურების გაწევის დანახარჯებისა და დანახარჯების ამოღების 

დონისა და წყაროების შესახებ ინფორმაცია მომხმარებლებს დაეხმარება იმის განსაზღვრაში, 

საოპერაციო დანახარჯები ანაზღაურებულ იქნა მაგალითად, გადასახადების, მომხმარებლის მიერ 

გადახდილი საფასურის, შენატანებისა და ტრანსფერების მეშვეობით თუ დაფინანსდა ერთეულის 

დავალიანების დონის გაზრდის მეშვეობით. 

ფინანსური შედეგები _ ნამეტი ან დეფიციტი გაიანგარიშება როგორც ბიუჯეტიდან მიღებული 

დაფინანსებით, ისე არასაბიუჯეტო საქმიანობის ფარგლებში მიღებული შემოსავლებით და 

გაწეული ხარჯებით.  

ანგარიშში შემოსავლის ან ხარჯების არსებითი მუხლები, მათი შინაარსი და თანხა 

განცალკევებულად უნდა აისახოს. 

„ანგარიში ფინანსური შედეგების შესახებ“ მრავალსვეტიანია, შემოსავლები და ხარჯები აისახება 

საბიუჯეტო კლასიფიკაციის მუხლების შესაბამისად, ეკონომიკური შინაარსის ან ერთეულში მათი 

ფუნქციების მიხედვით, საბიუჯეტო დაფინანსებითა და არასაბიუჯეტო სახსრებით მიღებული 

შემოსავლებისა და გაწეული ხარჯების ჭრილში. 

ხარჯები ფინანსური შედეგების ანგარიშგებაში აგრეგირდება მათი ეკონომიკური შინაარსის 

მიხედვით (მაგალითად, ცვეთა, მასალების შეძენა, ტრანსპორტირების დანახარჯები, მომუშავეთა 

გასამრჯელოები, სარეკლამო დანახარჯები) და არ ხდება მათი გადანაწილება ფუნქციების 

მიხედვით. ამ მეთოდის გამოყენება მოსახერხებელია იმდენად, რამდენადაც საჭირო არ არის 

მიმდინარე ხარჯების განაწილება ფუნქციონალური საკლასიფიკაციო ჯგუფების მიხედვით. 

ხარჯები უნდა დაიყოს ქვეჯგუფებად, რათა ნათლად გამოიკვეთოს ანგარიშვალდებული 

ერთეულის კონკრეტულ პროგრამებზე, სხვა საქმიანობებზე, ან რომელიმე სეგმენტზე გაწეული 

დანახარჯები და მათი ამოღებადობა.  არსებობს ამ ინფორმაციის მიწოდების ორი გზა 

ეკონომიკური შინაარსისა და ფუნქციონალური დანიშნულების მიხედვით. 

 

 პირველი ტიპის სტრუქტურა მოიხსენიება, როგორც ეკონომიკური შინაარსის მიხედვით 

ხარჯების დაჯგუფების მეთოდი. ხარჯები ფინანსური შედეგების ანგარიშგებაში აგრეგირდება 

მათი ეკონომიკური შინაარსის მიხედვით (მაგალითად, ცვეთა, მასალების შეძენა, ტრან- 

სპორტირების დანახარჯები, მომუშავეთა გასამრჯელოები, სარეკლამო დანახარჯები) და არ 

ხდება მათი გადანაწილება ფუნქციების მიხედვით. ამ მეთოდის გამოყენება მოსახერხებელია 

იმდენად, რამდენადაც საჭირო არ არის მიმდინარე ხარჯების განაწილება ფუნქციონალური 

საკლასიფიკაციო ჯგუფების მიხედვით.  

მეორე ტიპის სტრუქტურა ეხება „ხარჯების ფუნქციებს“. ამ მეთოდის თანახმად, ხარჯების 

კლასიფიკაცია ხდება იმ პროგრამის ან დანიშნულების მიხედვით, რა მიზნითაც იქნა გაწეული ეს 

ხარჯები. 

ფინანსური შედეგების ანგარიშგებაში შეიძლება დამატებითი ქვემუხლების წარდგენა, როდესაც 

ამგვარი წარდგენით უკეთ აღიქმება ერთეულის საქმიანობის ფინანსური შედეგები. ამ დროს 

ერთეულმა უნდა გაითვალისწინოს არსებითობის ფაქტორი, შემოსავლებისა და ხარჯების 

მუხლების შინაარსი და ფუნქციები.  

ფინანსური შედეგების ანგარიშგებაში შემოსავლები და ხარჯები წარმოდგენილია როგორც 

საანგარიშგებო პერიოდისათვის, ასევე, შესადარისობის უზრუნველსაყოფად, წინა საანგარიშგებო 

პერიოდისათვის. 

წმინდა აქტივებში/კაპიტალში ცვლილებების ანგარიშგება. 

ერთეულმა უნდა წარადგინოს წმინდა აქტივების/კაპიტალის ცვლილებების ანგარიშგება, 

რომელშიც  აისახება: 

(ა) საანგარიშგებო პერიოდის ნამეტი ან  დეფიციტი; 

(ბ) საანგარიშგებო პერიოდის შემოსავლებისა და  ხარჯების თითოეული კომპონენტი,  რომელიც  

მოთხოვნილია სტანდარტით, აღიარებულია  უშუალოდ წმინდა 

აქტივებში/კაპიტალში და მათი ჯამური  სიდიდე; 

(გ) საანგარიშგებო პერიოდის მთლიანი შემოსავლები და ხარჯები (რომელიც გამოითვლება (ა) და 

(ბ) მუხლების შეჯამებით), მაკონტროლებელ მესაკუთრეებსა და არამაკონტროლებელ წილებზე 

მისაკუთვნებელი მთლიანი თანხების გამოყოფით;   და 

(დ) სააღრიცხვო პოლიტიკის ცვლილების შედეგები და სსბასს 3-ის თანახმად აღიარებული 

შეცდომების კორექტირებები, რომლებიც განცალკევებით არის წარდგენილი წმინდა 

აქტივების/კაპიტალის თითოეული  კომპონენტისთვის. 

ერთეულმა წმინდა აქტივების/კაპიტალის ცვლილებების  ანგარიშგე- ბაში ან განმარტებით 

შენიშვნებში უნდა წარადგინოს შემდეგი ინფორმაცია: 

(ა) მესაკუთრეებთან, როგორც აქციების მფლობელებთან განხორციელებული ოპერაციები, 

სადაც ცალ-ცალკე იქნება ნაჩვენები  მესაკუთრეებზე  განხორციელებული განაწილებები; 

(ბ) დაგროვილი ნამეტისა და  დეფიციტის  ნაშთი  საანგარიშგებო  წლის დასაწყისისთვის და 

წლის ბოლოს და ამ პერიოდში მომხდარი ცვლილებები; 

(გ) იქიდან გამომდინარე, რომ წმინდა აქტივების/კაპიტალის თითოეული კომპონენტი 

განცალკევებით არის წარდგენილი, წლის დასაწყისსა და წლის ბოლოს წმინდა 

აქტივების/კაპიტალის თითოეული კომპონენტის საბალანსო ღირებულებების შეჯერება, სადაც 

ცალ-ცალკე იქნება ნაჩვენები ცვლილებები. 

კაპიტალში ცვლილებების ანგარიშგება, კაპიტალის საწყისი და საბოლოო ნაშთების შედარების 

გზით, ასახავს საანგარიშგებო პერიოდში, წმინდა აქტივებსა და საკუთარ კაპიტალში მომხდარ 

ცვლილებებს.  

ანგარიშგების ორ თარიღს (საანგარიშგებო პერიოდის დასაწყისი და დასასრული) შორის 

ერთეულის წმინდა აქტივების/კაპიტალის ცვლილებები გვიჩვენებს წმინდა აქტივების ზრდას ან 

შემცირებას საანგარიშგებო პერიოდში. 

საანგარიშგებო პერიოდის განმავლობაში ერთეულის წმინდა აქტივებში/კაპიტალში მომხდარი 

ცვლილებები, ერთად აღებული, წარმოადგენს ნამეტის ან დეფიციტის ერთიან ჯამურ თანხას, 

სხვა შემოსავლები და ხარჯები, მესაკუთრეების შენატანებისა და მესაკუთრეებზე, როგორც 

აქციების მფლობელებზე განხორციელებული განაწილებების ჩათვლით, 

პირდაპირ არის აღიარებული როგორც ერთეულის წმინდა აქტივებში/კაპიტალში მომხდარი 

ცვლილებები. 

 მესაკუთრეების შენატანები და მესაკუთრეებზე განხორციელებული განაწილებები მოიცავს 

ეკონომიკური ერთეულის ფარგლებში ორ ერთეულს შორის განხორციელებულ ტრანსფერს 

(მაგალითად, მთავრობის, როგორც მესაკუთრის მიერ სხვა სამთავრობო დეპარტამენტის 

სასარგებლოდ განხორციელებული ტრანსფერი). მესაკუთრეების, როგორც აქციების 

მფლობელების მიერ მაკონტროლებელ ერთეულში განხორციელებული შენატანები წმინდა 

აქტივების/ კაპიტალის პირდაპირ კორექტირებად აღიარებული იქნება მხოლოდ მაშინ, როდესაც 

ამის შედეგად ცალსახად წარმოიშობა ნარჩენი წილი ერთეულში, წმინდა აქტივებზე/კაპიტალზე 

უფლებების სახით. 

სახელმწიფო ერთეულის წმინდა აქტივებსა და საკუთარი კაპიტალის ცვლილებებზე გავლენას 

ახდენს ბიუჯეტიდან მიღებული დაფინანსება და მის ფარგლებში გაწეული ხარჯები, 

ბიუჯეტგარეშე საქმიანობით მიღებული შემოსავლები და ხარჯები, აგრეთვე ფლობით მიღებული 

მოგება/ზარალი (არასაოპერაციო შემოსავლები და ხარჯები). 

საწყისი ნაშთი 

  

სააღრიცხვო პოლიტიკის ცვლილებების რეტროსპექტული გამოყენება 

 

წინა პერიოდების არსებითი შეცდომების რეტროსპექტული 

გადაანგარიშება 

კორექტირებები ერთჯერადი გადაფასების  შედეგად  

 

კორექტირებები კაპიტალის სხვა ცვლილებების შედეგად  

 

გადაანგარიშებული საწყისი ნაშთი 

 

წმინდა აქტივების/კაპიტალის ცვლილება  

 

007 კპიტალში შენატანები  

008 კაპიტალის ამოღება 

009 რეზერვების ზრდა/კლება 

010 პერიოდის ნამეტი/დეფიციტი 

011 მესაკუთრეებისათვის გასანაწილებელი თანხები 

012 საბოლოო ნაშთი    

 

აქტივების/კაპიტალის ცვლილებების ანგარიშგებაში აისახება ინფორმაცია: 

● წმინდა აქტივების/კაპიტალის საწყისი ნაშთის შესახებ; 

● კაპიტალის გადაანგარიშებული ნაშთის შესახებ (ასეთის არსებობის შემთხვევაში), რომელიც 

მოიცავს სააღრიცხვო პოლიტიკის ცვლილებით ან/და წინა პერიოდის შეცდომების გასწორებით 

გამოწვეულ კაპიტალის ზრდას ან შემცირებას; 

● არასაოპერაციო შემოსავლების და ხარჯების შესახებ, რომელიც მოიცავს 

აქტივების/ვალდებულებების ღირებულებით და მოცულობით ცვლილებებს _ მათ შორის, 

გადაფასების შედეგებს, კურსთაშორის სხვაობებს და სხვ.  

● საანგარიშგებო პერიოდის ფინანსური შედეგების შესახებ; 

● წმინდა აქტივების/კაპიტალის საბოლოო ნაშთის შესახებ. 

ერთეულმა წმინდა აქტივების/კაპიტალის ცვლილებებთან დაკავშირებით განმარტებით 

შენიშვნებში უნდა წარადგინოს შემდეგი ინფორმაცია: 

ა) დაგროვილი ნამეტისა და დეფიციტის ნაშთი საანგარიშგებო წლის დასაწყისისთვის და წლის 

ბოლოს და ამ პერიოდში მომხდარი ცვლილებები; 

ბ) იქიდან გამომდინარე, რომ წმინდა აქტივების/კაპიტალის თითოეული კომპონენტი 

განცალკევებით არის წარმოდგენილი, წლის დასაწყისსა და წლის ბოლოს წმინდა 

აქტივების/კაპიტალის თითოეული კომპონენტის საბალანსო ღირებულებების შეჯერება, სადაც 

ცალ-ცალკე იქნება ნაჩვენები ცვლილებები; 

გ) ბიუჯეტის წინაშე ვალდებულებები, სადაც მიეთითება წარმოქმნის მიზეზები, შინაარსი და 

თანხა. 

 

 

 

9.2.4. ბიუჯეტისა და ფაქტობრივი თანხების შედარების ანგარიშგება  

 

ფინანსური ანგარიშგებით გათვალისწინებულია ბიუჯეტით დამტკიცებული ხარჯების 

გეგმური და ფაქტობრივი მონაცემების შედარება. ანგარიშის შესადგენად გამოყენებულია 

მრავალსვეტიანი ფორმატი, სადაც ცალ-ცალკე გამოყოფილ სვეტებში აისახება წლიური 

ბიუჯეტით დამტკიცებული და საანგარიშგებო პერიოდში დაზუსტებული გეგმური 

მაჩვენებლები, ამ მაჩვენებლების ფაქტობრივი შესრულება, ასევე, ფაქტობრივი შესრულების 

გადახრები, დამტკიცებული და დაზუსტებული ბიუჯეტით განსაზღვრული ასიგნებებიდან. 

დამტკიცებული და დაზუსტებული ბიუჯეტის, ასევე საკასო და ფაქტობრივი ხარჯების 

შესახებ მონაცემები აისახება საბიუჯეტო კლასიფიკაციის თითოეული მუხლის მიხედვით. 

ანგარიშგების შედგენისას საჭიროა საკასო ხარჯების შედარება ხაზინის მონაცემებთან. ერთეულმა 

უნდა განმარტოს, დამტკიცებულ და საბოლოო (დაზუსტებულ) ბიუჯეტებს შორის 

განხორციელებული ცვლილებები ბიუჯეტის შიგნით მომხდარი გადანაწილებების შედეგია თუ 

სხვა ფაქტორების. 

ფინანსური ანგარიშგების მომზადებაზე პასუხისმგებელი პირი ადგენს განმარტებით ბარათს 

იმის თაობაზე, რომ ხარჯები გაწეულია ასიგნებების ფარგლებში აღებული ვალდებულებების 

შესასრულებლად. ამასთან, თუ შესრულების ფაქტობრივი მაჩვენებლები აღემატება გეგმურს 

(გარდა კანონმდებლობით გათვალისწინებული შემთხვევებისა), ასევე, თუ დამტკიცებულ და 

დაზუსტებულ ასიგნებებს, ანდა დაზუსტებულ ასიგნებებსა და ფაქტობრივ ხარჯებს შორის არის 

შეუსაბამობა, ამის მიზეზებზე ინფორმაცია ასახული უნდა იყოს ახსნა-განმარტებით შენიშვნებში. 

 

 

სტრიქონი

ს კოდი 
დასახელება შენიშვნა1 

დამტკიცებულ

ი ბიუჯეტი 

(საწყისი) 

დაზუსტებული 

ბიუჯეტი 

(საბოლოო) 

ბიუჯეტის 

შესრულებ

ა 

შესრულ

ება (%) 

ბიუჯეტის შემოსულობები            

001 გადასახადები           

002 გრანტები           

003 
სხვა 

შემოსავლები 
          

004 
არაფინანსური 

აქტივების კლება 
          

005 
ფინანსური 

აქტივების კლება 
          

006 
ვალდებულებები

ს ზრდა 
          

007 
სულ  ბიუჯეტის 

შემოსულობები  
          

ბიუჯეტის გადასახდელები           

008 
შრომის 

ანაზღაურება 
          

009 
საქონელი და 

მომსახურება 
          

010 პროცენტი           

011 სუბსიდიები            

012 გრანტები           

013 
სოციალური 

დახმარება 
          

014 სხვა ხარჯები           

015 
არაფინანსური 

აქტივების ზრდა 
          

016 
ფინანსური 

აქტივების ზრდა 
          

017 
ვალდებულებები

ს კლება 
          

018 
სულ ბიუჯეტის 

გადასახდელები 
          

              

019 ბიუჯეტის ნაშთი N21         

 

 
სსიპ-ის 2023 წლის ეკონომიკური საქმიანობით მიღებული შემოსავლები  130 000 ლარია; მოგების 

გადასახადი შეადგენს 3000 ლარს. 

ხარჯები ეკონომიკური საქმიანობით შეადგენს: (ლარი)                                                             

დასახელება  ფაქტობრივი საკასო 

ძირითადი აქტივების 

შეძენა 

0 56, 000 

მომუშავეთა 

ანაზღაურება 

30, 000 20, 000 

საქონელი და 

მომსახურება 

70, 000 70, 000 

ძირითადი კაპიტალის 

მოხმარება 

10, 000 0 

 

ავსახოეთ ბუღალტრული გატარებით; 

1. შემოსავლების დახურვა; 

2. ხარჯების (მთლიანი ჯამით) დახურვაზე ; 

3.  მოგების გადასახადის   3 000 ლარის, დარიცხვა; 

4.   კაპიტალის ცვლილება. (+/_ შესაბამისი თანხით მაგ.  + 30000). 

1. შემოსავლების დახურვა: 

დებეტი 4-42-0000 საქონლისა და მომსახურების რეალიზაციიდან მიღებულ 
შემოსავლებ 

130,000 

კრედიტი 3-23-0000 საანგარიშგებო პერიოდის ნამეტის/დეფიციტი 130,000 
 

5. ხარჯების (მთლიანი ჯამით) დახურვაზე: 

დებეტი 3-23-0000 საანგარიშგებო პერიოდის ნამეტის/დეფიციტი 110,000 

კრედიტი 5-10-0000 შრომის ანაზღაურების ხარჯები 30,000 

კრედიტი 5-20-0000 საქონლისა და მომსახურების ხარჯები 70,000 

კრედიტი  5-40-0000 ცვეთის და ამორტიზაციის ხარჯები 10,000 

 

მოგების გადატანა გაუნაწილებელ მოგებაზე: 

დებეტი 3-21-2000 გაუნაწილებელ ნამეტს/დეფიციტს არასაბიუჯეტო (საკუთარი) 
სახსრებით საქმიანობისათვის 

20,000 

კრედიტი 3-21-0000 გაუნაწილებელი ნამეტის/დეფიციტი 20,000 

 

მოგების გადასახადის დარიცხვა: 

დებეტი 3-21-0000 გაუნაწილებელი ნამეტის/დეფიციტი 3,000 

კრედიტი 2-13-2200 მოგების გადასახადით 3,000 

9. ფულადი სახსრების მოძრაობის ანგარიშგება 

 

ორგანიზაციებს ფულადი სახსრები ძირითადად სჭირდებათ სამეურნეო ოპერაციების 

განსახორციელებლად, მომწოდებლებთან, ბიუჯეტთან და სხვა იურიდიულ და ფიზიკურ 

პირებთან ანგარიშსწორებისათვის. ფულადი სახსრებისა და მისი ეკვივალენტების წარსულში 

განხორციელებული ცვლილებების შესახებ ინფორმაცია მომხმარებელს მიეწოდება ფულადი 

სახსრების მოძრაობის შესახებ ანგარიშგების მეშვეობით. 

ფულადი სახსრების მოძრაობის ანგარიშგება ფინანსურ ანგარიშგების განუყოფელი ნაწილია, 

რომელიც უნდა მომზადდეს ყველა იმ საანგარიშგებო პერიოდისათვის, რომლისთვისაც 

მზადდება ფინანსური ანგარიშგება. 

ფულადი სახსრების მოძრაობის ანგარიშგებაში აისახება საანგარიშგებო პერიოდის ფულადი 

სახსრების ნაკადების მოძრაობა, საოპერაციო, საინვესტიციო და საფინანსო საქმიანობების 

ჭრილში, რაც ანგარიშგების მომხმარებელებს საშუალებას აძლევს შეაფასოს თითოეული 

საქმიანობის გავლენა ორგანიზაციის ფინანსურ მდგომარეობაზე, საქმიანობის სახეებს შორის 

თანაფარდობა და საქმიანობის ამ სახეებს შორის არსებული კავშირები. 

საოპერაციო საქმიანობა. ერთეულის წმინდა ფულადი სახსრების ნაკადები საოპერაციო 

საქმიანობიდან წარმოადგენს საკვანძო მაჩვენებელს ფულადი სახსრებით უზრუნველყოფის 

მასშტაბის დასადგენად. საოპერაციო საქმიანობის შედეგად წარმოქმნილი ფულადი ნაკადები, 

დაკავშირებულია ერთეულის ძირითადი საქმიანობიდან მიღებულ ფულად სახსრებთან, 

რომლებიც წარმოიქმნება ორგანიზაციის მიმდინარე ოპერაციების შედეგად, ასევე სხვა 

საქმიანობით, რომელიც არ წარმოადგენს საინვესტიციო და ფინანსურ საქმიანობას. 

საოპერაციო საქმიანობის შედეგად წარმოქმნილი ფულადი სახსრების ნაკადები _ ეს არის 

ფულადი შემოსავლები და ხარჯები, რომლებიც უკავშირდება ერთეულის ძირითად საქმიანობას. 

საოპერაციო საქმიანობის შედეგად წარმოქმნილი ფულადი სახსრების ნაკადებია: 

● ფულადი შემოსავლები გადასახადებიდან, მოსაკრებლებიდან და ჯარიმებიდან; 

● ფულადი შემოსავლები ერთეულის მიერ საქონლის რეალიზაციიდან და მომსახურების 

გაწევიდან; 

● ფულადი შემოსავლები გრანტებიდან ან ტრანსფერებიდან და სხვა ასიგნებებიდან ან 

საბიუჯეტო უფლებამოსილებებიდან, რომლებიც ხორციელდება ცენტრალური ხელისუფლების 

ან საჯარო სექტორის სხვა ერთეულების მიერ; 

● ფულადი შემოსავლები როიალტიდან, ჰონორარებიდან, საკომისიო და სხვა სახის 

შემოსავლებიდან; 

● ფულადი ხარჯები საჯარო სექტორის სხვა ერთეულების მიმართ მათი ოპერაციების 

დაფინანსებისთვის (სესხების გარდა); 

● ფულადი ხარჯები საქონლისა და მომსახურების მომწოდებელთათვის; 

● თანამშრომლებისათვის და მათი სახელით გადახდილი ფულადი სახსრები; 

● ფულადი შემოსავლები და ხარჯები სადაზღვევო ერთეულის მიერ სადაზღვევო 

პრემიებისა და მოთხოვნების მიმართ, ანუიტეტები და სხვა სადაზღვევო სარგებელი; 

● ქონების გადასახადის ან საშემოსავლო გადასახადის შედეგად წარმოქმნილი ფულადი 

ხარჯები, რომლებიც დაკავშირებულია საოპერაციო საქმიანობასთან; 

● ფულადი შემოსავლები და ხარჯები წარმოქმნილი ხელშეკრულებებიდან, რომლებიც 

დადებულია სადილერო ან სავაჭრო მიზნებით; 

● ფულადი შემოსავლები ან ხარჯები დაკავშირებული საქმიანობის შეწყვეტასთან და სხვა. 

 

მაგალითი.  სკოლა  მოსწავლეებისგან იღებს წლიურ გადსახადს  500,000 ლარს; 

მიმდინარე წელს სკოლამ 300 ლარად  გაყიდა პრინტერი, რომელსაც იყენებდა ადმინისტრაციის 

პერსონალი, თანხა ჩარიცხულია ანგარიშზე და იყიდა კომპიუტერი 800 ლარად თანხა 

გადახდილი არ არის.  

 

     ფულადი ნაკადების ანგარიშგებაში სკოლა  მუხლებს შემდეგნაირად დააჯგუფებს:  

 ●ყოველწლიური  გადასახადი  500,000 ლარი, დაჯგუფდება საოპერაციო საქმიანობად.  

 ●პრინტერის გაყიდვიდან მიღებული ფულადი სახსრები 300 ლარი დაჯგუფებულია, როგორც 

ფულადი ნაკადები საინვესტიციო საქმიანობიდან,  თუმცა პრინტერის გაყიდვიდან მიღებული 

შემოსულობა ან ზარალი (ძირითადი საშუალებების ერთეული), შედის მოგებაში ან ზარალში. 

   რაც შეეხება კომპიტერის შეძენას რომლის თანხა გადახდილი არ არის, ანგარიშგებაში არ 

აისახება.  

ორგანიზაციას უფლება აქვს, გადახდილ პროცენტებს, ასევე მიღებულ პროცენტებსა და 

დივიდენდებს მიანიჭოს საოპერაციო ფულადი ნაკადების კლასიფიკაცია, რადგან ისინი 

მონაწილეობს ნამეტის და დეფიციტის განსაზღვრაში. 

ამის საპირისპიროდ, გადახდილი და მიღებული პროცენტები და დივიდენდები ასევე 

შეიძლება კლასიფიცირდეს, შესაბამისად, როგორც ფინანსური და სიანვესტიციო ფულადი 

სახსრების ნაკადები, რადგან ისინი წარმოადგენენ ფინანსური რესურსების მოზიდვის 

დანახარჯებს ან ინვესტიციების უკუგებას. 

ორგანიზაციის საქმიანობის დაფინანსების მიზნით მიღებული ფულადი  სახსრებისთვის   

კლასიფიკაციის მინიჭება  უნდა გამჟღავნდეს ფინანსური ანგარიშგების განმარტებით შენიშვნებში. 

 

მაგალითი. პროცენტი და დივიდენდი 

( გვ 42 )20X0 წლის 31 დეკემბერს ორგანიზაციამ  ინვესტიციიდან მიიღო საპროცენტო 

შემოსავალი 6,500 ლარი, გრძელვადიან სესხზე პროცენტის სახით გადაიხადა 1,400 ლარი და სხვა 

ინვესტიციებიდან მიიღო დივიდენდი - 12,300 ლარი. ორგანიზაცია გადახდილ პროცენტებს, 

ასევე მიღებულ პროცენტებსა და დივიდენდებს აჯგუფებს საოპერაციო ფულად ნაკადებად 

 

                                         

                                                                               2 X X 2       

ფულადი სახსრების ნაკადები საოპერაციო საქმიანობიდან შემოსულობები 

(ფრაგმენტი) 

 

გადასახადები X  

საქონლისა და მომსახურების გაყიდვა X  

გრანტები X  

მიღებული საპროცენტო სარგებელი 6,500  

სხვა შემოსულობა (მიღებული დივიდენდი) 12,300  

გადასახდელები 

დანახარჯები თანამშრომლებზე (X)  

შენატანი საპენსიო ფონდში (X)  

მომწოდებლები (X)  

გადახდილი პროცენტი 1,400)  

სხვა გადასახდელები (X)  

წმინდა ფულადი სახსრების ნაკადები საოპერაციო                             X 

 

საოპერაციო საქმიანობიდან შემოსავლებსა და საოპერაციო საქმიანობაზე გაწეულ ხარჯებს 

შორის სხვაობით განისაზღვრება წმინდა ფულადი სახსრები საოპერაციო საქმიანობიდან, რომელიც 

ორგანიზაციის საქმიანობის შეფასების მთავარი მაჩვენებელია, ორგანიზაციის ძირითადი საქმიანობის 

ფულადი სახსრებით უზრუნველყოფის მასშტაბის დასადგენად. 

ცალკე აღებული ოპერაცია შეიძლება მოიცავდეს სხვადასხვა სახის ფულადი სახსრების 

ნაკადებს. მაგალითად, სესხის დაფარვის დროს ფულადი სახსრების მეშვეობით, რომელიც მოიცავს 

პროცენტსაც და სესხის ძირითად ნაწილსაც, მასში პროცენტის ელემენტი შეიძლება ჩაითვალოს 

საოპერაციო საქმიანობად, ხოლო ძირითადი ნაწილის დაფარვა განიხილება როგორც საფინანსო 

საქმიანობა.  

მოგების გადასახადთან დაკავშირებული ფულადი სახსრების ნაკადები აისახება ცალკე და 

კლასიფიცირდება როგორც საოპერაციო საქმიანობიდან წარმოქმილი ფულადი სახსრების ნაკადები. 

ფულადი სახსრების მოძრაობის ანგარიშში უცხოური ვალუტით განხორციელებული 

ოპერაციები უნდა დარეგისტრირდეს ეროვნულ ვალუტაში, ფულადი სახსრების ნაკადების 

წარმოქმნის დღეს ეროვნულ ვალუტასა და უცხოურ ვალუტას შორის არსებული გაცვლითი კურსის 

მიხედვით. 

უცხოური ვალუტის გაცვლითი კურსის ცვლილებით გამოწვეული მოგება და ზარალი არ 

წარმოადგენს ფულადი სახსრების ნაკადებს საოპერაციო, საინვესტიციო და საფინანსო 

საქმიანობებიდან. გაცვლითი კურსის ცვლილების ზეგავლენა ხელმისაწვდომ ან მოსალოდნელ 

ფულად სახსრებზე (მათ შორის, ფულადი სახსრების ეკვივალენტებზე) უცხოურ ვალუტაში აისახება 

ფულადი სახსრების მოძრაობის ანგარიშგებაში იმისათვის, რომ მოხდეს ფულადი სახსრების (მათ 

შორის, ფულადი სახსრების ეკვივალენტების) შეჯერება საანგარიშგებო პერიოდის დასაწყისში და მის 

ბოლოს. მოცემული თანხა უნდა იყოს განცალკევებული საოპერაციო, საინვესტიციო და საფინანსო 

ფულადი სახსრების ნაკადებისაგან და მოიცავდეს კურსთაშორის სხვაობის შედეგს, თუკი ასეთს აქვს 

ადგილი და ეს ფულადი სახსრების ნაკადები ანგარიშგებაში წარმოდგენილი უნდა იყოს ანგარიშგების 

პერიოდის დასასრულისათვის არსებული კურსის მიხედვით. 

საოპერაციო საქმიანობიდან შემოსავლებსა და საოპერაციო საქმიანობაზე გაწეულ ხარჯებს 

შორის სხვაობით განისაზღვრება წმინდა ფულადი სახსრები საოპერაციო საქმიანობიდან. 

საინვესტიციო საქმიანობა არის გრძელვადიანი აქტივებისა და სხვა ინვესტიციების შეძენა 

და რეალიზაცია, რომლებსაც არ მოიცავს ფულადი სახსრების   ეკვივალენტები. 

საინვესტიციო საქმიანობიდან ფულადი ნაკადები გვიჩვენებს, თუ ფულადი სახსრების რა 

მოცულობა იყო მიმართული იმ რესურსებში, რომლებიც მომავალში ხელს შეუწყობს ერთეულის მიერ 

მომსახურების გაწევას.  

მოქმედი კანონმდებლობით, საინვესტიციო საქმიანობის ფულად ნაკადებს შეესაბამება 

საბიუჯეტო კლასიფიკაციით განსაზღვრული შემდეგი მუხლების: 

●სტრატეგიული მარაგების;  

●ძირითადი საშუალებების; 

●არაწარმოებული აქტივების და  

●ფასეულობების 

შესყიდვებთან დაკავშირებული გადახდები და მათი გაყიდვებიდან მიღებული ფულადი 

სახსრები. 

საინვესტიციო საქმიანობიდან ფულადი სახსრების ნაკადები ცალკე უნდა იქნეს წარდგენილი, 

რათა განისაზღვროს ფულადი სახსრების თუ რა მოცულობა იყო მიმართული იმ რესურსებში, 

რომლებიც მომავალში ხელს შეუწყობს ერთეულის მიერ მომსახურების გაწევას. საინვესტიციო 

საქმიანობად ჩაითვლება მხოლოდ ის ფულადი ხარჯი, რომელიც აღიარებულ იქნა აქტივად 

ფინანსური მდგომარეობის შესახებ ანგარიშგებაში.  

საინვესტიციო საქმიანობასთან დაკავშირებული ფულადი სახსრების ნაკადებია: 

ა) ძირითადი აქტივების, არამატერიალური და სხვა გრძელვადიანი აქტივების შესაძენად 

გადახდილი ფულადი სახსრები. მათ შორის, სამეცნიერო- კვლევით სამუშაოებზე გაწეული 

კაპიტალიზებული დანახარჯები და საკუთარი წარმოების ძირითადი აქტივები; 

ბ) ძირითადი აქტივების, არამატერიალური და სხვა გრძელვადიანი აქტივების რეალიზაციიდან 

მიღებული ფულადი სახსრები; 

გ) ძირითად აქტივებთან, არამატერიალურ და სხვა გრძელვადიან აქტივებთან დაკავშირებული 

ფულადი ავანსები მიღებული/გაცემული სხვა ერთეულებიდან/ერთეულებზე. 

საინვესტიციო საქმიანობის შედეგად ფულადი სახსრების ნაკადების კატეგორიების შესაბამისი 

არაფინანსური აქტივების გაყიდვის და არაფინანსური აქტივების შესყიდვის შედეგად ფულადი 

სახსრების ნაკადებს შორის სხვაობა წარმოადგენს წმინდა ფულად სახსრებს არაფინანსურ აქტივებში 

განთავსებული ინვესტიციებიდან. 

საოპერაციო საქმიანობიდან წმინდა ფულად სახსრებსა და არაფინანსურ აქტივებში 

განთავსებული ინვესტიციებიდან წმინდა ფულად სახსრებს შორის დადებითი სხვაობა წარმოადგენს 

ფულადი სახსრების პროფიციტს, უარყოფითი სხვაობა _ დეფიციტს. 

საფინანსო საქმიანობაში აღირიცხება ფულადი ნაკადები,  რომლის შედეგად რაოდენობრივად 

და სტრუქტურულად იცვლება ერთეულის კაპიტალში შენატანი და ნასესხები  საშუალებები. 

რომლებიც წარმოიქმნება ფინანსური აქტივებისა და ვალდებულებების და მათზე ოპერაციების 

საბიუჯეტო კლასიფიკაციის შესაბამისად განხორციელებული ოპერაციების შედეგად, აგრეთვე 

საბანკო სესხები, ფულადი ნაკადები დეპოზიტური თანხებით ხაზინის და ორგანიზაციის სხვა 

საბანკო ანგარიშებზე.  

საფინანსო საქმიანობასთან დაკავშირებული ფულადი ნაკადების წარმოდგენა ხდება ძირითადი 

კატეგორიების მიხედვით. 

  

მაგალითი.  ფულადი ნაკადები საფინანსო  საქმიანობიდან 

   ორგანიზაციამ,  აიღო მოკლევადიანი სესხებით 50,000 ლარი,   დაფარა გრძელვადიანი სესხი 

30,000 ლარი და გადაიხადა დივიდენდი ფულადი სახსრების სახით 7,000 ლარი.  

   ორგანიზაციამ გადახდილი დივიდენდი დააჯგუფა როგორც  ფინანსური საქმიანობა, რადგან 

ამგვარი ფულადი ნაკადები ფინანსური რესურსების მოზიდვის დანახარჯებია.  

მოკლევადიანი სესხის აღება არის ფულადი სახსრები საფინანსო საქმიანობიდან - მან გაზარდა 

საწარმოს სესხები.  

გრძელვადიანი სესხის დაფარვა:  

გრძელვადიანი სესხის დაფარვა არის ფულადი სახსრების გასვლა საფინანსო საქმიანობიდან - 

მან შეამცირა საწარმოს სესხები.  

 

დივიდენდები:  

 საოპერაციო საქმიანობა, რადგან დივიდენდები გაიცემა საოპერაციო ფულადი ნაკადებიდან  

 

ფულადი სახსრების ნაკადები საფინანსო  საქმიანობიდან 

შემოსავლები სესხებიდან 50,000  

სესხების დაფარვა (30,000)  

დივიდენდების განაწილება ბიუჯეტისთვის         (7,000)  

                                                                                         13,000 

 

ფულადი სახსრების მოძრაობის ანგარიშგების წარდგენა 

 

სტანდარტით მოცემულია საოპერაციო საქმიანობასთან დაკავშირებული ფულადი 

სახსრების ნაკადების წარდგენის ორი მეთოდი:  

● პირდაპირი მეთოდი, რომელშიც ასახულია ფულადი სახსრების შემოსავლისა და გასავლის 

მთლიანი ნაკადები; 

● არაპირდაპირი მეთოდი, რომლის მიხედვითაც წმინდა მოგება ან ზარალი კორექტირდება 

არაფულადი ოპერაციების შედეგებით, წარსული და მომავალი პერიოდის საოპერაციო 

შემოსავლებისა და გადახდების გადავადების ან დარიცხვის გათვალისწინებით, რომლებიც 

დაკავშირებულია საინვესტიციო ან საფინანსო საქმიანობის ფულადი სახსრების ნაკადებთან. 

პირდაპირი მეთოდის თანახმად, საოპერაციო საქმიანობასთან დაკავშირებული ფულადი 

ნაკადების წარდგენა ხდება ძირითადი კატეგორიების მიხედვით მთლიანი ფულადი სახსრების 

შემოსვლის (მაგალითად, მომხმარებლებისგან მიღებული ფულადი სახსრები) ან გასავლის 

(მაგალითად, მომწოდებლებსა ან თანამშრომლებზე გადახდილი ფულადი სახსრები) ასახვით. 

ამგვარი ინფორმაციის მოპოვება შესაძლებელია:  

(ა) საწარმოს საბუღალტრო წიგნებიდან; ან  

(ბ) სრული შემოსავლის ანგარიშგებაში (ან მოგებისა და ზარალის ანგარიშგებაში, მისი 

წარდგენის შემთხვევაში) ასახული გაყიდვების, გაყიდული საქონლის თვითღირებულებისა და 

სხვა მუხლების კორექტირების საფუძველზე, შემდეგი ფაქტორების გათვალისწინებით:  

(i) მარაგსა და საოპერაციო საქმიანობის შედეგად წარმოქმნილ მოთხოვნებსა და 

ვალდებულებებში საანგარიშგებო პერიოდში მომხდარი ცვლილებები;  

(ii) სხვა არაფულადი მუხლები; და  

(iii) სხვა მუხლები, რომლებიც გვიჩვენებს საინვესტიციო და საფინანსო საქმიანობასთან 

დაკავშირებულ ფულად ნაკადებს. 

 

მაგალითი:  

 

ჯგუფი B ამზადებს ფინანსურ 

ანგარიშგებას, 20X6 წლის 31 დეკემბერს.  

ფინანსური ინფორმაცია 20X6 წლისთვის 

(ათას ლარში):  

20X6 20X5 

დებიტორული დავალიანება  725 850 

სავაჭრო ვალდებულებები  310 425 

მარაგები  625 550 

გადასახდელი ხარჯების ზრდა—

მომსახურებები (ვალდებულებების 

ზრდა) 

15 0 

ვალდებულებები გადასახდელი 

ხელფასით,  (ზრდა)  

65 0 

გადასახდელი  პროცენტის ( ზრდა)  2 0 

მიმდინარე საგადასახადო 

ვალდებულები  (ზრდა)  

10  

   

მარაგების შეძენა  5,425  

შემოსავალი საქონლის გაყიდვისა და 

მომსახურების გაწევისგან  

16,540  

სხვა ხარჯები—მომსახურებები  210  

ხელფასებისა და სარგოების ხარჯი  4,690  

პროცენტის ხარჯი  95  

მოგების გადასახადის ხარჯი  205  

 

 

ჯგუფი გადახდილ პროცენტს აკლასიფიცირებს, როგორც საოპერაციო საქმიანობას, ხოლო 

მიღებულ პროცენტს, როგორც საინვესტიციო საქმიანობას. 20X6 წელს ჯგუფმა:  

1. ისესხა (და მიიღო) 480 ლარი (გრძელვადიანი სესხი);  

2.  გადაიხადა 90 ლარი სესხის დასაფარად;  

3.  მიიღო საპროცენტო სარგებელი 5 ლარი;  

4.  გადაიხადა 610 ლარი ძირითადი საშუალებების შესყიდვისთვის;  

5.  აღჭურვილობის გაყიდვით მიიღო 150 ლარი;  

6.  გადაიხადა 135 ლარი მომხმარებელზე მორგებული პროგრამული უზრუნველყოფის 

ლიცენზიის 

7. შემდგომი გადახდის პირობით (კრედიტით) შეიძინა მეორე ძირითადი საშუალებებ 345 ლარი; 

(ეს გაანგარიშებაში არ მონაწილეობს რადგან თანხა არ არის გადახდილი). 

ორგანიზაციას 20X6 წლის საანგარიშგებო პერიოდის დასაწყისში  ჰქონდა 130 ლარი ფულადი 

სახსრები და ფულადი სახსრების ეკვივალენტები, ხოლო 20X6 წლის საანგარიშგებო პერიოდის 

ბოლოს 5,940 ლარი ფულადი სახსრები და ფულადი სახსრების ეკვივალენტები. 

 

პირდაპირი მეთოდი - ჯგუფი B-ს ფულადი ნაკადების კონსოლიდირებული 

ანგარიშგება 20X6 წლის 31 დეკემბრისთვის  

(ათას ლარში):  

20X6  

ფულადი ნაკადები საოპერაციო საქმიანობიდან  

საქონლისა და მომსახურების გაყიდვა 16,665  (ა)  

გადახდები მომწოდებლებსა და 

დასაქმებულებზე  

(10,360

)  

(ბ)  

გამომუშავებული ფულადი სახსრები 

ოპერაციებიდან  

6,305  

გადახდილი პროცენტი  (93)  (ვ)  

გადახდილი მოგების გადასახადი  (202)  (ზ)  

წმინდა ფულადი ნაკადები საოპერაციო 

საქმიანობიდან  

6,010  

ფულადი ნაკადები საინვესტიციო საქმიანობიდან  

ძირითადი საშუალებების შესყიდვა  (610)   -  (პირობა -4) 

დანადგარის გაყიდვიდან მიღებული 

თანხები  

150      - (პ.5) 

არამატერიალური აქტივების შესყიდვა  (135)   - (პ.6) 

  

მიღებული პროცენტი  5      -     ( 3) 

წმინდა ფულადი ნაკადები საინვესტიციო 

საქმიანობიდან  

(590)  

ფულადი ნაკადები საფინანსო საქმიანობიდან  

სასესხო ვალდებულებების შემცირება  (90)  - (პ. 2) 

ფულადი სახსრების შემოსვლა 

გრძელვადიანი სესხებიდან  

480  - პ.1) 

  

წმინდა ფულადი ნაკადები საფინანსო 

საქმიანობიდან  

390  

ფულადი სახსრებისა და ფულადი 

სახსრების ეკვივალენტების ნეტო ზრდა  

5,810  

ფულადი სახსრებისა და ფულადი 

სახსრების ეკვივალენტების საწყისი ნაშთი  

130  

ფულადი სახსრებისა და ფულადი 

სახსრების ეკვივალენტების საბოლოო 

ნაშთი  

5,940  

 

გაანგარიშებები: 

(ა)  მომხმარებლისგან მიღებული თანხები = შემოსავლები გაყიდვებიდან + 

მოთხოვნების საწყისი ნაშთი გამოკლებული მოთხოვნების საბოლოო 

ნაშთი = 16,540 ლარი + 850 ლარი გამოკლებული 725 ლარი = 16,665 ლარი 

(ბ)  ფულადი სახსრები გადახდილი მომწოდებლებსა და დასაქმებულებზე = 

გადახდები მომწოდებლებზე + გადახდები მომსახურების 

მომწოდებლებზე + გადახდები დასაქმებულებზე = 5,540(გ) ლარი + 195(დ) 

ლარი + 4,625(ე) ლარი = 10,360 ლარი  

(გ)  გადახდები მარაგების მომწოდებლებზე = მარაგების შესყიდვა + 

ვალდებულებების საწყისი ბალანსი გამოკლებული ვალდებულებების 

საბოლოო ბალანსი = 5,425 ლარი + 425 ლარი გამოკლებული 310 ლარი = 

5,540 ფე.  

(დ

)  

გადასახადები მომსახურების მომწოდებლებზე = სხვა ხარჯები 

გამოკლებული გადასახდელი ხარჯების ზრდა = 210 ლარი გამოკლებული 

15 ლარი = 195 ლარი 

(ე)  გადასახადები თანამშრომლებზე = ხელფასებისა და სარგოების ხარჯი 

გამოკლებული გადასახდელი ხელფასებისა და სარგოების ზრდა = 4,690 

ლარი გამოკლებული 65 ლარი = 4,625 ლარი  

(ვ)  გადახდილი პროცენტი = საპროცენტო ხარჯი გამოკლებული დარიცხული 

პროცენტი = 95 ლარი გამოკლებული 2 ლარი = 93 ლარი  

(ზ

)  

გადახდილი მოგების გადასახადი = მოგების გადასახადის ხარჯი 

გამოკლებული მიმდინარე გადასახადის ვალდებულება + გადავადებული 

საგადასახადო აქტივების შემცირება = 205 ლარი - 10 ლარი = 195 ლარი  

 

არაპირდაპირი მეთოდით. 

 

რა განსხვავებაა პირდაპირი და არაპირდაპირი მეთოდის გამოყენებას შორის საოპერაციო 

ფულადი ნაკადების წარდგენისას?  

არაპირდაპირი მეთოდის მიხედვით, საოპერაციო საქმიანობასთან დაკავშირებული წმინდა 

ფულადი ნაკადები განისაზღვრება ნამეტი და დეფიციტის  კორექტირებით. მაგალითად, 

ნებისმიერი გადავადებული ან დარიცხული წინა/მომავლო საოპერაციო ფულადი ნაკადების 

შემოსულობებით ან გასავლებით, შემოსავლის ან ხარჯის კომპონენტებით, რომლებიც 

დაკავშირებულია საოპერაციო ან საფინანსო საქმიანობებთან. 

 ფულადი ნაკადების გაანგარიშება ეხება მხოლოდ საოპერაციო საქმიანობას, საინვესტიციო 

ან საფინანსო საქმიანობიდან ფულადი ნაკადები პირდაპირი და არაპირდაპირი მეთოდის დროს 

ერთნაირად განისაზღვრება. 

არაპირდაპირი მეთოდით, რომლის მიხედვითაც ნამეტი ან დეფიციტი კორექტირდება 

არაფულადი ოპერაციების შედეგებით, წარსული და მომავალი პერიოდის საოპერაციო 

შემოსულობების და გადახდების გადავადების ან  დარიცხვის გათვალისწინებით, რომლებიც 

დაკავშირებულია საინვესტიციო ან საფინანსო საქმიანობის ფულადი  სახსრების ნაკადებთან.  

სსბასს-ის მიხედვით არაპირდაპირი მეთოდით საოპერაციო საქმიანობასთან 

დაკავშირებული წმინდა ფულადი სახსრების ნაკადები განისაზღვრება წმინდა ნამეტის ან 

დეფიციტის კორექტირებით შემდეგ მუხლებზე დაყრდნობით: 

● საანგარიშგებო პერიოდში სასაქონლო-მატერიალურ ფასეულობებსა და საოპერაციო 

მოთხოვნებსა და ვალდებულებებში მომხდარი ცვლილებებით;  

● არაფულადი მუხლებით, როგორიცაა: ცვეთა, ანარიცხები, გადავადებული გადასახადები, 

უცხოურ ვალუტასთან დაკავშირებული სამეურნეო ოპერაციებიდან მიღებული 

არარეალიზებული შემოსულობები და დანაკარგები. 

● ყველა სხვა მუხლით, რომლებიც გვიჩვენებს საინვესტიციო ან საფინანსო საქმიანობასთან 

დაკავშირებულ ფულად ნაკადებს. 

არაფულადი ოპერაციების ამოღება ფულადი სახსრების მოძრაობის ანგარიშგებიდან 

შეესაბამება ფულადი სახსრების მოძრაობის ანგარიშის მიზანს, რადგან ამგვარი მუხლები არ 

გულისხმობს მიმდინარე პერიოდის ფულადი სახსრების ნაკადებს. 

ფულადი ნაკადების მოძრაობის ანგარიში მზადდება იმ ფულადი სახსრების შემოსავლებსა 

და გადახდებზე, რომელსაც განკარგავს ანგარიშის შემდგენი ორგანიზაცია, ასევე, რომელთა 

რეგულირება ორგანიზაციის მიერ ხორციელდება მესამე პირების მეშვეობით. 

მისი მომზადების საფუძველია ორგანიზაციის საბუღალტრო წიგნები, ბიუჯეტის 

შემოსულობებისა და გადასახდელების სახაზინო რეგისტრები, ეროვნულ და უცხოურ ვალუტაში 

ხაზინის ანგარიშებსა და კომერციულ ბანკებში ორგანიზაციის ანგარიშებზე საბანკო ამონაწერები 

და ბიუჯეტის შესრულების ანგარიშგების მონაცემები. 

ფულად ნაკადებზე გავლენას არ ახდენს ფულადი საშუალებების მოძრაობა ორგანიზაციის 

შიდა ანგარიშებზე, ვინაიდან ისინი წარმოადგენენ ფულადი სახსრების მართვის ინსტრუმენტებს 

და არა მისი საოპერაციო, საინვესტიციო და საფინანსო საქმიანობის ნაწილს. მაგ., 

ანგარიშსწორების ანგარიში _ სალარო, სავალუტო ანგარიში და სხვა ანგარიშები. 

 

საოპერაციო საქმიანობიდან წმინდა ფულადი სახსრების გასაანგარიშებლად პირველ რიგში 

უნდა განისაზღვროს დასაკორექტირებელი თანხა, ანუ საანგარიშგებო პერიოდის ნამეტი ან 

დეფიციტი (წმინდა მოგება ან ზარალი). 

კორექტირებები განვიხილოთ ფორმაში მოცემული მუხლების მიხედვით: 

1. ცვეთა (ძირითადი კაპიტალის მოხმარება) ემატება დასაკორექტირებელ მოგებას. 

რამდენადაც ცვეთის ხარჯი ამცირებს მოგებას, რომელსაც თან არ სდევს ფულადი საშუალებების 

გასვლა, მოგების რეალური სიდიდის გასაანგარიშებლად დარიცხული ცვეთის თანხა უნდა 

დაემატოს ფინანსურ შედეგს. 

 

2. საბიუჯეტო ორგანიზაციებში ადგილი აქვს აქტივების უსასყიდლოდ მიღებას ან გადაცემას, 

რომელიც წარმოქმნის ნამეტს ან დეფიციტს, რომელსაც თან არ სდევს ფულადი საშუალებების 

გასვლა ან მიღება.  

იმ აქტივების ღირებულებით, რომელიც უსასყიდლოდ მიიღო ორგანიზაციამ, შემცირდება 

დასაკორექტირებელი თანხა, ხოლო, რომელიც უსასყიდლოდ გაიცა -გაიზრდება.  

როდესაც გრძელვადიანი აქტივების (გარდა გრძელვადიანი მცირეფასიანი აქტივებისა)  

გასვლის ფინანსურ შედეგს წარმოადგენს რეალიზაციიდან მიღებული მოგება/ზარალი, მაშინ 

წარმოიქმნება სიტუაცია, რომლის შემთხვევაში მისი სიდიდე ორჯერ იქნება გათვალისწინებული: 

პირველად წმინდა მოგების შემადგენლობაში და მეორედ _ საინვესტიციო საქმიანობიდან 

ფულადი ნაკადების ანალიზისას, როგორც გრძელვადიანი აქტივების გაყიდვიდან მიღებული 

ამონაგები. 

ორმაგი ანგარიში გამოირიცხება შემდეგი მაკორექტირებელი პროცედურის ჩატარებით: 

მოგების სიდიდე გრძელვადიანი აქტივების გაყიდვით (გასვლით) გამოირიცხება ფინანსური 

შედეგიდან, ხოლო ზარალის თანხა დაემატება ფინანსურ შედეგს. 

 

3. მატერიალური მარაგების ზრდა/კლება(- /+) : 

 

სასაქონლო-მატერიალური ფასეულობების შეძენასთან (საბიუჯეტო ორგანიზაციებში 

გრძელვადიანი მცირეფასიანი აქტივებიც) დაკავშირებული ოპერაციების გავლენა ფინანსურ 

შედეგზე იმით გამოიხატება, რომ მარაგების მატება ზრდის ფულადი საშუალებების რეალურ 

გადინებას. მაშასადამე, მარაგების ზრდის თანხა უნდა გამოაკლდეს, ხოლო შემცირების თანხა 

უნდა დაემატოს ფინანსურ შედეგს. 

ამავე წესით გათვალისწინებულ უნდა იქნეს გრძელვადიანი მცირეფასიანი აქტივების 

ცვლილებაც.  

4. დებიტორული დავალიანების ზრდა დასაკორექტირებელ თანხას აკლდება, ხოლო 

შემცირება - ემატება 

 

აღნიშნული ეფუძნება მარტივ ტოლობას, დებიტორებისგან თანხის მიღებას, საქონლისა და 

მომსახურების რეალიზაციის თანხასა და დებიტორული დავალიანების სიდიდეს შორის. 

საანგარიშგებო პერიოდში დებიტორული დავალიანების ზრდა ნიშნავს, რომ ფულადი 

საშუალებების რეალური შემოდინება ფინანსური შედეგების შესახებ ანგარიშგებაში 

დაფიქსირებულ შემოსავლებზე ნაკლებია. ხოლო დებიტორული დავალიანების შემცირება კი 

ნიშნავს, რომ საანგარიშგებო პერიოდში განხორციელებულ რეალიზაციაზე მეტი ფულადი 

საშუალებები შემოვიდა.  

ამრიგად, დებიტორული დავალიანების ზრდის შემთხვევაში სხვაობა დებიტორული 

დავალიანების სიდიდეებს შორის (პერიოდის დასაწყისსა და პერიოდის ბოლოს) უნდა 

გამოაკლდეს ფინანსურ შედეგს, ხოლო შემცირებისას _ უნდა დაემატოს. 

 

 

5. კრედიტორული დავალიანებების ზრდა დასაკორექტირებელ თანხას ზრდის, კლება - 

ამცირებს. 

 

ფულადი საშუალებების მოძრაობაზე მიმდინარე ვალდებულებების მუხლების ცვლილება 

მოთხოვნების საპირისპიროდ მოქმედებს. მოკლევადიანი ვალდებულებების ზრდა იმაზე 

მეტყველებს, რომ ორგანიზაციას შეძენილი აქტივების დიდი ნაწილი და გაწეული ხარჯები 

აუნაზღაურებელი რჩება. იმავდროულად ასეთი ხარჯების არსებობა იწვევს ფინანსური შედეგის 

(დასაკორექტირებელი თანხის) შემცირებას, ამიტომ „საქონლისა (მ.შ. გრძელვადიანი 

მცირეფასიანი აქტივების) და მომსახურების მოწოდების“ შედეგად ხარჯების ეკონომიკური 

კლასიფიკაციის მუხლით წარმოქმნილი მოკლევადიანი ვალდებულებების ზრდა ემატება 

ფინანსური შედეგს, ხოლო შემცირება _ აკლდება.  

 

 

ფულადი სახსრების ანგარიშგება ერთიანი მაგალითის მონაცემების საფუძველზე 

არაპირდაპირი მეთოდით. 

 

როგორც ზემოთ აღვნიშნეთ, იმისათვის, რომ დადგინდეს წმინდა ფულადი სახსრების 

რაოდენობა საოპერაციო საქმიანობიდან, წარმოებს ნამეტისა და დეფიციტის (ეკონომიკური 

საქმიანობის შემთხვევაში მოგება/ზარალის) კორექტირება არაფულადი მუხლებით.  

 

საოპერაციო საქმიანობიდან წმინდა ფულადი სახსრების გასაანგარიშებლად განვიხილოთ 

თითოეული ელემენტი:  

პირველ რიგში უნდა განისაზღვროს დასაკორექტირებელი თანხა, ანუ საანგარიშგებო 

პერიოდის ნამეტი ან დეფიციტი (წმინდა მოგება ან ზარალი). 

ფინანსური შედეგების შესახებ ანგარიშგების (ფორმა №2) მიხედვით საოპერაციო მოგება 

შეადგენს 9176 ლარს.  

   

ამრიგად დასაკორექტირებელი თანხა შეადგენს 9,176 ლარს. 

 

კორექტირებები განვიხილოთ ფორმაში მოცემული მუხლების მიხედვით: 

1. ცვეთა (ძირითადი კაპიტალის მოხმარება) ემატება დასაკორექტირებელ მოგებას. 

რამდენადაც ცვეთის ხარჯი ამცირებს მოგებას, რომელსაც თან არ სდევს ფულადი საშუალებების 

გასვლა, მოგების რეალური სიდიდის გასაანგარიშებლად დარიცხული ცვეთის თანხა უნდა 

დაემატოს ფინანსურ შედეგს. 

ფინანსური შედეგების შესახებ ანგარიშგებით  ძირითადი კაპიტალის მოხმარება, ანუ 

დარიცხული ცვეთა - 2 290 ლარია. 

2. საბიუჯეტო ორგანიზაციებში ადგილი აქვს აქტივების უსასყიდლოდ მიღებას ან 

გადაცემას, რომელიც წარმოქმნის ნამეტს ან დეფიციტს, რომელსაც თან არ სდევს ფულადი 

საშუალებების გასვლა ან მიღება.  

იმ აქტივების ღირებულებით, რომელიც უსასყიდლოდ მიიღო ორგანიზაციამ, 

შემცირდება დასაკორექტირებელი თანხა, ხოლო, რომელიც უსასყიდლოდ გაიცა - გაიზრდება.  

როდესაც გრძელვადიანი აქტივების (გარდა გრძელვადიანი მცირეფასიანი აქტივებისა)  

გასვლის ფინანსურ შედეგს წარმოადგენს რეალიზაციიდან მიღებული მოგება/ზარალი, მაშინ 

წარმოიქმნება სიტუაცია, რომლის შემთხვევაში მისი სიდიდე ორჯერ იქნება 

გათვალისწინებული: პირველად წმინდა მოგების შემადგენლობაში და მეორედ _ საინვესტიციო 

საქმიანობიდან ფულადი ნაკადების ანალიზისას, როგორც გრძელვადიანი აქტივების გაყიდვიდან 

მიღებული ამონაგები. 

ორმაგი ანგარიში გამოირიცხება შემდეგი მაკორექტირებელი პროცედურის ჩატარებით: 

მოგების სიდიდე გრძელვადიანი აქტივების გაყიდვით (გასვლით) გამოირიცხება ფინანსური 

შედეგიდან, ხოლო ზარალის თანხა დაემატება ფინანსურ შედეგს. 

 

მაგალითის მიხედვით აქ აისახება: 

  ინვენტარიზაციის შედეგით 800 ლარით, გაიზარდა მოგება, ამიტომ დასაკორექტირებელ 

თანხას გამოაკლდება (-800). 

  სავალუტო ანგარიშის ნაშთის გადაფასებით წარმოიქმნა 600 ლარი დადებითი საკურსო 

სხვაობა, რომლითაც გაიზარდა მოგება, შესაბამისად გამოირიცხება მოგებიდან (-600).  

  აქტივების რეალიზაციით მიღებულია ზარალი 150 ლარი, რომლითაც შემცირდა მოგება, 

ამიტომ დაემატება (+150). 

  ჩამოწერილი ტელევიზორის ღირებულებით 850 ლარით შემცირდა მოგება, შესაბამისად ეს 

თანხა დაემატება (+850). აისახება ამ ოპერაციების შედეგად მიღებული წმინდა თანხა - 400 ლარი. 

 

 

ცვეთა = + 2 290 

3. მატერიალური მარაგების ზრდა/კლება(- /+) : 

 

სასაქონლო-მატერიალური ფასეულობების შეძენასთან (საბიუჯეტო ორგანიზაციებში 

გრძელვადიანი მცირეფასიანი აქტივებიც) დაკავშირებული ოპერაციების გავლენა ფინანსურ 

შედეგზე იმით გამოიხატება, რომ მარაგების მატება ზრდის ფულადი საშუალებების რეალურ 

გადინებას. მაშასადამე, მარაგების ზრდის თანხა უნდა გამოაკლდეს, ხოლო შემცირების თანხა 

უნდა დაემატოს ფინანსურ შედეგს. 

 

ეკონომიკური საქმიანობიდან შეძენილი მარაგების ნაშთი წლის დასაწყისში შეადგენს 1 350 

ლარს, წლის ბოლოს 2 170 ლარს, მაშასადამე ადგილი აქვს მარაგების ზრდას 820 ლარით. 

როგორც ზემოთ აღვნიშნეთ, მარაგების ზრდა აკლდება დასაკორექტირებელ თანხას, ხოლო 

შემცირება ემატება. 

 

 

  

 

 

4. დებიტორული დავალიანების ზრდა დასაკორექტირებელ თანხას აკლდება, ხოლო 

შემცირება _ ემატება 

 

აღნიშნული ეფუძნება მარტივ ტოლობას, დებიტორებისგან თანხის მიღებას, საქონლისა და 

მომსახურების რეალიზაციის თანხასა და დებიტორული დავალიანების სიდიდეს შორის. 

საანგარიშგებო პერიოდში დებიტორული დავალიანების ზრდა ნიშნავს, რომ ფულადი 

საშუალებების რეალური შემოდინება ფინანსური შედეგების შესახებ ანგარიშგებაში 

დაფიქსირებულ შემოსავლებზე ნაკლებია. ხოლო დებიტორული დავალიანების შემცირება კი 

(800) +(600) +150 + 850 = (400) 

 

მარაგების ზრდა (820) 

ნიშნავს, რომ საანგარიშგებო პერიოდში განხორციელებულ რეალიზაციაზე მეტი ფულადი 

საშუალებები შემოვიდა.  

ამრიგად, დებიტორული დავალიანების ზრდის შემთხვევაში სხვაობა დებიტორული 

დავალიანების სიდიდეებს შორის (პერიოდის დასაწყისსა და პერიოდის ბოლოს) უნდა გამოაკლდეს 

ფინანსურ შედეგს, ხოლო შემცირებისას _ უნდა დაემატოს. 

ეკონომიკური საქმიანობიდან წარმოქმნილი მოთხოვნების საწყისი ნაშთია 7 000 ლარი,  ხოლო 

საბოლოო  - 9730 ლარი. 

 

ე.ი. ადგილი აქვს დებიტორული დავალიანების ზრდას 2 730 ლარით, მაშასადამე, ეს თანხა 

დასაკორექტირებელ თანხას შეამცირებს.  

 

 

 

 

 

5. კრედიტორული დავალიანებების ზრდა დასაკორექტირებელ თანხას ზრდის, კლება _ 

ამცირებს. 

დავუშვათ კრედიტორული დავალიანების საწყისი ნაშტი არის 2,200 ლარი, ხოლო საბოლოო 

11,104 ლარი 

მაგალითის მიხედვით ადგილი აქვს კრედიტორული დავალიანების ზრდას 8 904 ლარით. 

 

  

 

ამრიგად, წმინდა ფულადი სახსრები საოპრეაციო საქმიანობიდან შეადგენს 

 

 

  

 

საინვესტიციო საქმიანობა 

დებიტორული დავალიანების ზრდა (2 730) 

კრედიტორული დავალიანება გაიზარდა  +8 904 

ლარით 

 

9 176 + 2 290 - 400 - 820 - 2 730 + 8 904 = 16 420 

საანგარიშგებო პერიოდში ადგილი ჰქონდა ძირითადი აქტივების რეალიზაციას, საიდანაც 

ჩაირიცხა 500 ლარი, ხოლო ძირითადი აქტივების შესყიდვისთვის გადარიცხულ იქნა 35,600 ლარი, 

მ.შ. 8 000 ლარი ავანსად გადარიცხული თანხაა, ხოლო 27,600 ლარი გადარიცხულია 

კრედიტორებთან ანგარიშსწორებისას. 

გაანგარიშება მაგალითის მიხედვით:  

 

არაფინანსური აქტივების გაყიდვიდან ჩარიცხულია 500 ლარი. 

არაფინანსური აქტივების შეყიდვისთვის გადარიცხულია (8 000+ 27 600) 35 600 ლარი. 

 

წმინდა ფულადი სახსრები არაფინანსურ აქტივებში განთავსებული ინვესტიციებიდან შედგენს 

(+500 -35 600) 35 100 ლარს  

 

ფულადი სახსრების ნაკადები ფინანსური საქმიანობიდან 

ამ ნაწილში ჩაიწერება წმინდა ფულადი სახსრები ფინანსური საქმიანობიდან  - აღებული და 

გადახდილი  სესხები და სხვა. 

1. aRebuliა sesxi 20 000 lari. 

2. გადახდილია სეხი 5,000 ლარი 

 

gaangariSeba magaliTis mixedviT: 

 

 

  

 

ფულადი სახსრების ნაკადები ფინანსური საქმიანობიდან გაიზარდა 15,000 ლარით. 

 

 

მაგალითი. არაპირდაპირი მეთოდი 

ორგანიზაცია  აღიარებს 7,000 ლარ ნამეტს  2023 წლის 31 დეკემბერს. 2023 წლის განმავლობაში 

შემოსავალი შედგება მომსახურების მიწოდებიდან   80,000 ლარი,  გრანტი  20,000 ლარი. 

20 000 (აღებული სესხი) _ 5 000 (გადახდილი სესხი) = 15 000  

ძირითადი საშუალებების გაყიდვიდან მიღებული ნამეტი  1000 ლარია.  2023  წლის 

განმავლობაში ორგანიზაციის  ხარჯები შედგება  საქონლისა და მომსახურების მუხლით   50,000 

ლარი, თანამშრომელთა ხელფასი 42,600 ლარი, ძირითადი საშუალებების ცვეთისგან 800 ლარი, 

არამატერიალური აქტივების ამორტიზაციისგან 100 ლარი, ტრანსფერით სკოლას  უსასყიდლოდ 

გადაეცა 500 ლარის ღირებულების  პროექტორი. 

 

ორგანიზაციის  ფინანსური მდგომარეობის ანგარიშგებით: 

 2023 წლის 31.12. 2022. 31.12 

სავაჭრო მოთხოვნები 1,700 1,000 

მარაგები 1,200 2,200 

სავაჭრო ვალდებულებები 2,000 2,400 

 

ერთეული ფულადი ნაკადების ანგარიშგებას წარადგენს არაპირდაპირი მეთოდის გამოყენებით. 

 

 ამონარიდი ერთეულის ს ფულადი ნაკადების ანგარიშგებიდან 20X8 წლის 31 დეკემბრისთვის 

 

 

                                                                                         ლარი 

ფულადი ნაკადები საოპერაციო საქმიანობიდან  

ნამეტი/(დეფიციტი) 7,000 

არაფულადი შემოსავლისა და ხარჯების კორექტირება:  

  

უსასყიდლოდ გადაცემული აქტივი  500 

ცვეთის ხარჯი  800 

ამორტიზაციის ხარჯი  100 

ფულადი ნაკადები საინვესტიციო საქმიანობიდან:  

ძირითადი საშუალებების 

გაყიდვებით წარმოქნილი ნამეტი 

(1000) 

ცვლილება საბრუნავ კაპიტალში 

სავაჭრო მოთხოვნების ზრდა  (700) 

მარაგების შემცირება  1,000 

სავაჭრო ვალდებულებების 

შემცირება  

(400) 

წმინდა ფულადი ნაკადები 

საოპერაციო საქმიანობიდან  

7,300 

 გამოყენებული ლიტერატურა: 

 
1. ინსტრუქცია „საბიუჯეტო ორგანიზაციების მიერ საჯარო სექტორის ბუღალტრული 

აღრიცხვის საერთაშორისო სტანდარტების (სსბასს-ების) საფუძველზე ფინანსური 

აღრიცხვა-ანგარიშგების წარმოების შესახებ“, 2022 

2. ინსტრუქცია - საბიუჯეტო ორგანიზაციების ბუღალტრული აღრიცხვის ანგარიშთა 

გეგმის და მისი გამოყენების შესახებ, 2022 

3. კონცეპტუალური საფუძვლების როლი და მოქმედების სფერო 

4. სსბასს 1—ფინანსური ანგარიშგების  წარდგენა 

5. სსბასს 2—ფულადი სახსრების მოძრაობის  ანგარიშგება 

6. სსბასს 3—სააღრიცხვო პოლიტიკა, ცვლილებები სააღრიცხვო შეფასებებში და შეცდომები 

7. სსბასს  9—შემოსავალი გაცვლითი ოპერაციებიდან 

8. სსბასს  12—მატერიალური მარაგები 

9. სსბასს 17—ძირითადი აქტივები 

10. სსბასს 23 - შემოსავლები არაგაცვლითი ოპერაციებიდან   

11. სსბასს 24—ბიუჯეტის შესახებ ინფორმაციის წარდგენა ფინანსურ ანგარიშგებაში 

12. სსბასს 31—არამატერიალური აქტივები 

